
رووداو – دهۆك
سەرۆكی پێشووی زانكۆیەكی كوردستان كە لە 2015 وە تۆمەتبارە بە گەندەڵی، تا ئێستا نەچووەتە بەردەم دادوەر، 

بۆیە دادگا لەسەر سێ دۆسیە بە 18 ساڵ بەندكردن بەشێوەی غیابی سزای دا. 
)ئا.س( كە ســەرۆكی پێشــووی زانكۆی نەورۆزە لە دهۆك، لە ســاڵی 2015 لە دەستەی نەزاهە سێ دۆسیەی بۆ 
كرایەوە، دواتر دۆسیەكانی بوون بە داوای سزایی و رەوانەی بەردەم دادوەر كران، دوای چەندینجار ئاگاداركردنەوە، 

نەچووە بەردەم دادوەر، بۆیە لە رۆژی 2018/12/26 بە 18 ساڵ بەندكردن بە شێوەی غیابی سزا درا.
ئەحمەد ساڵح، سەرۆكی فەرمانگەی دەستەی دەستپاكی لە زانكۆی دهۆك، بە )رووداو(ی گوت: "ئەو كەسە 
بەپێی مادە 340 لە یاسای سزادانی عێراقی سێ دۆسیەی لەسەر كراوەتەوە، لەلایەن دادگای تاوانی دهۆك 
بڕیاری دەستگیركردنی بۆ دەرچوو، بەڵام تا ئێستا دەستگیر نەكراوە، بۆیە دادگای كەتن بە غیابی حوكمی 

دا، بۆ هەر دۆسیەیەك شەش ساڵ حوكم دراوە، واتە 18 ساڵ بەندكردن".
ســەرچاوەیەكی ئاگادار لەو كەیسە بە )رووداو(ی راگەیاند، سەرۆكی پێشووی زانكۆی نەورۆز 
هەڵاتووە بۆ دەرەوە، لە دوای حوكمدانیشــی بە غیابی، هاوژین و منداڵەكانیشی بردوونەتە 

دەرەوەی وڵات.

رێبوار كەریم وەلی:

رووداو – سلێمانی

ئەندامێكــی ســەركردایەتی پارتــی دیموكراتی 
كوردســتان یەكێتــی دەڵێــت بە دوو مــەرج ناوی 
بارزانــی،  مەســروور  دەدەنــە  كاندیدەكانیــان 
راســپێردراو بــۆ پێكهێنانی حكومــەت، یەكەمیان 
پارتی ئەو ناوە پەســەند بكات كــە یەكێتی وەكو 
پارێزگاری كەركووك دەخاتە بەردەمی، دووەمیش 
كۆبوونــەوەی ئەنجوومەنــی پارێــزگای كەركــووك 

بكرێ.
دۆزینەوەی خاڵە هاوبەشــەكانی نێوان پارتی و 
یەكێتی لە كەركووك، بەشــێوەیەك دژوار بووە لە 

ماوەی چوار مانگی 
مەســروور بارزانی كە لەلایەن سەرۆكی هەرێمی 
كوردستانەوە راسپێردراوە بۆ پێكهێنانی حكومەت، 
حكومەتــە  بەشــداربووەكانی  لایەنــە  چاوەڕێــی 
و تاوەكــو ئێســتا ســێ لایەنــی بەشــداربوو ناوی 
وەزیرەكانیــان یەكلایــی كردووەتــەوە. بــەڵام ئایا 
یەكێتــی ئەم هەفتەیە ناوی وەزیرەكانی رادەســت 

دەكات؟ 
فەریــد ئەسەســەرد، ئەندامــی ســەركردایەتی 
یەكێتی بــە )رووداو(ی گــوت :"هەركاتێك پارتی 
یەكێــك لەو ناوانە پەســەند بكات كــە یەكێتی بۆ 
پارێــزگاری كەركــووك خســتوویەتییە بەردەمی و 
كۆبوونەوەیەكی ئەنجوومەنــی پارێزگای كەركووك 

بكــرێ، 48 ســەعاتمان بەســە بــۆ ئــەوەی ناوی 
بەربژێرەكانی خۆمان بدەینە مەسروور بارزانی".

قســەی كۆتایــی ئەنجوومەنــی ســەركردایەتی 
دەكات،  باســی  ئەسەســەرد  وەك  یەكێتــی 
بەشــداریكردنە لــە حكومەت "بــەڵام بەو مەرجەی 
پارتــی بــەوە رازیــی ببێــت بەربژێرێكــی یەكێتی 

ببێتــە پارێزگاری كەركووك. مەرجی دووەمیش كە 
كۆبوونــەوەی ئەنجوومەنــی پارێــزگای كەركووكە، 
ئاســاییە بكەوێتە دوای كۆبوونەوەی پەرلەمان بۆ 

متمانەدان بە حكومەت".
ئەسەسەرد رەتیكردەوە كێشەی یەكلاكردنەوەی 
كاندیدیان هەبێ و گوتی "ئێمە كێشەی ئامادەكردنی 

بەربژێرەكانمــان نییە، چونكە هەندێك لە ناوەكان 
یەكلایــی بوونەتــەوە و ئەوانــەش كــە یەكلایــی 
نەبوونەتەوە، دەكرێ لە كۆبوونەوەی سەركردایەتی 

یان بە رێككەوتن یەكلایی بكرێنەوە".
هەروەها ئەندامێكی ســەركردایەتی یەكێتی كە 
داوای كرد ناوی بڵاونەكرێتەوە، دەڵێت لەو رۆژانەدا 

پەیامیــان بــۆ پارتی نــاردووە و چارەســەركردنی 
كردووەتــەوە  دووپــات  كەركووكیــان  كێشــەی 
تاوەكو پرۆســەی پەســەندكردن و سوێندخواردنی 
وەزیــرەكان ئاســایی بەڕێوەبچێــت "لــەم رۆژانەدا 
بــەردەوام پەیوەنــدی هەبــووە بۆ ئــەوەی بگەینە 

چارەسەرێك، من بۆ خۆم گەشبینم".
لــە ماوەی رابــردوودا یەكێتی ناوی هەریەكە لە 
رزگار عەلــی، رەفعــەت عەبدوڵڵا و ئاســۆ مامەند، 
ئەندامانــی مەكتەبــی سیاســی. خالیــد شــوانی، 
ئەندامی سەركردایەتی، كاكەڕەش سدیق، ئەندامی 
ئەنجوومەنــی پارێــزگای كەركــوك. رەوەنــد مەلا 
مەحموود، جێگری بەرپرســی مەڵبەندی یەكێتی. 
ئەحمەد عەسكەری، ئەندامی ئەنجوومەنی پارێزگای 
كەركووك. لیوا جەمال تاهیر، بەرپرســی پێشووی 
پۆلیســی كەركــووك. د.عومــەر ئینجــە، جێگری 
ســەرۆكی زانكۆی كەركووكی داوەتە پارتی، بەڵام 

پارتی هیچكام لەو ناوانەی پەسەند نەكردووە.
فەریــد ئەسەســەرد، ئەندامــی ســەركردایەتی 
یەكێتی دەڵێ، ئەگەر وەزیرەكان سوێندی یاساییان 
خــوارد و یەكێتــی لەگــەڵ پارتــی پێكنەهــات، 
ئــەوە دەمێنێتــەوە ســەر ئــەوەی بزانــن رۆژانــی 
دوای پێكهێنانــی كابینــە پارتــی چــی دەكات بۆ 
كەركووك "لــە حاڵێكدا چەند رۆژێكی كەمی دوای 
پێكهێنانی كابینەكە لەسەر ئەوە رێككەوتین، ناوی 

بەربژێرەكانمان دەدەینە پەرلەمان".

250 هەزار ئۆتۆمبێلی
لەكاركەوتووی 

ئەمەریكی هاوردە 
كراون

لەسەر كۆمێنتی 
فەیسبووك كوژرا

یەكێتی بە دوو مەرج ناوی 
بەربژێرەكانی دەداتە مەسروور بارزانی 

ژمارە )559(   دووشەممە 2019/6/24 - 3ی پووشپەڕ  2719   )750( دینار

پەناخوازێكی كورد 
لە گرتووخانەكانی 

ژاپۆندا وشك 
دەبێتەوە

رووداو - سلێمانی 

بەرپرســی مەڵبەنــدی بەغــدای یەكێتــی دەڵــێ 
دانوســتاندنیان لەگــەڵ پارتی هەیە بــۆ ئەوەی 
پێــش دانیشــتنی ئەمجــارەی پەرلەمان لەســەر 
بەربژێرێك بۆ وەزارەتی دادی عێراق رێكبكەوین. 
پەرلەمانتارێكــی فراكســیۆنی پارتیــش دەڵــێ: 
"نیەتێك هەیە بگەینــە رێككەوتن، چونكە عادل 
عەبدولمەهدی داوای كردووە گوشــاری هێزەكانی 

دیكەی لەسەر كەم بكەینەوە".
وەك  یەكێتــی  كــە  عێــراق  دادی  وەزیــری 
ئایــاری 2018  بەركەوتــەی هەڵبژاردنــی 12ی 
ســەیری دەكات و پارتیــش پێیوایــە بەوپێیەی 
یەكێتــی بــە وەرگرتنی پۆســتی ســەرۆككۆمار، 
هەموو خاڵەكانی خۆی لە وەرگرتنی پۆستەكانیدا 
تــەواو كردووە، پشــكی كــوردە و هێشــتا وەك 
بەشــێك لە ناكۆكییەكانــی نێوان ئەو دوو حیزبە 

بە چارەسەرنەكراوی ماوەتەوە.
دانــا جــەزا، ئەندامــی فراكســیۆنی پارتی لە 
پەرلەمانــی عێــراق، بــە )رووداو(ی گــوت عادل 
عەبدولمەهــدی زیاتر لە جارێك داوای لێكردوون، 
ناوێكی بدەنێ كە كۆدەنگیی هەموو فراكســیۆنە 
دەشــڵێ:  و  بێــت  لەســەر  كوردســتانییەكانی 
"بۆچوونــی پارتــی ئەوەیە ئەو كەســەی بەربژێر 
دەكرێت هەموو هێزە كوردســتانییەكان لەسەری 
كۆك بن و كەسێكی بێلایەن بێت، بەڵام دەكرێت 

ئەو كەسە بێلایەنە یەكێتی دیاری بكات".
ئەو ئەندامەی فراكسیۆنی پارتی لە پەرلەمانی 
عێراق، خاڵی ناكۆكیی حیزبەكەی لەگەڵ یەكێتی 

لەبارەی بەربژێری وەزیری داد ئاشــكرا دەكات و 
دەڵێ: "ئەو بەربژێرانەی تاوەكو ئێستا خراونەتە 
بــەردەم پارتی كادری حیزبیــن، ئێمە بەلامانەوە 
گرنگە كەســێكی بێلایەن ئەو پۆستە وەربگرێ". 
دانا جەزا گەشــبینە بەوەی لەگەڵ یەكێتی بگەنە 

ئەنجامێك.
یەكێتــی لــە ســەرەتاوە نــاوی هەریــەك لە 
خالید شــوانی و ســمكۆ محەممــەدی دەهێنا بۆ 
ئەو پۆستە. دوای رێكنەكەوتنیان لەگەڵ پارتی، 
نــاوی حاكــم فارووق و حاكم ئــەركان هاتوونەتە 
پێشــەوە بۆ وەرگرتنی ئەو پۆستە. بەڵام بەپێی 
زانیارییــەكان، بەربژێــری پەســەندكراوی خودی 
عەبدولمەهــدی، حاكــم رزگار محەممەدئەمینە و 

پارتیش تێبینی لەسەری نییە.
پۆڵاد تاڵەبانی، بەرپرســی مەڵبەندی بەغدای 
یەكێتــی دەڵێ لەوبارەوە دانوســتاندنمان لەگەڵ 
پارتــی هەیــە و وا دەردەكەوێ بەرەوپێشــچوون 
هەبێت "بەڵام بە گشــتی وەزیری داد لە نێوانمان 
و  نییــە  ئاڵــۆز  كەركــووك  پارێــزگاری  وەك 
چارەسەركردنی ئەمەیان لەوانەیە ئاسانتر بێت".

 پەرلەمانتارەكــەی پارتــی و بەرپرســەكەی 
یەكێتــی جەخت لەوە دەكەنەوە، لێكتێگەیشــتن 
درووست بووە لەنێوان ئەو دوو حیزبە بۆ ئەوەی 
تاوەكــو پێــش دانیشــتنی پەرلەمان كــە رۆژی 
پێنجشــەممەیە، لەســەر یەكلاكردنەوەی وەزیری 

داد رێكبكەون.

هەڵســوڕاوانی پێشــووی بزووتنــەوەی گــۆڕان 
دەڵێن هەردوو ســەركردەی پێشووی گۆڕان قادری 
حاجــی عەلی و عوســمانی حاجــی مەحموود، لە 
ژێــر گوشــاری ناڕازییەكانــدان بۆ دروســتكردنی 

بزووتنەوەیەكی نوێ.
لە دواهەمیــن چاوپێكەوتنیدا لەگەڵ ژمارەیەك 
میدیــاكار لە ســەرەتای مانگی ئایاری ئەمســاڵ، 
قــادری حاجــی عەلــی گوتــی: "بۆ مــن جێگەی 
ئومێــد و دڵخۆشــییە كــە ئیرادەیەكــی پۆزەتیڤ 
ماوە، یاخیبوون لەپێناو حەق ماوە، وشــیارییەكی 
رەخنەگرانــە لەبرەودایــە كە دەكرێــت ئەمڕۆ بێت 
یان ســبەی، ئــەو خەڵكە ئەڵتەرناتیڤێكی باشــتر 

بدۆزێتەوە‌ و متمانەی پێبكات".
لــە  كــە  )رووداو(  زانیارییەكانــی  بەپێــی 
نزیكەكانی عوســمانی حاجی مەحمــوود و قادری 
حاجی عەلییەوە دەســتیكەوتوون، ئێستا ئەو دوو 
سەركردە ناڕازییە چاوەڕێی هەلومەرجێكی گونجاو 
دەكــەن بــۆ ئــەوەی بــە هێزێكی سیاســی نوێوە 

بگەڕێنەوە.
بێستوون فایەق، پەرلەمانتاری خولی پێشووی 
پەرلەمان لەسەر فراكسیۆنی گۆڕان یەكێكە لەوانەی 
لە سیاســەتی ئێســتای گۆڕان ناڕازییــە و دەڵێت 
"ئێســتا بەشێكی زۆری هەڵسوڕاوانی بزووتنەوەكە 
وەك من لە دەرەوەی گۆڕانن، هەموویان خوازیاری 
ئەوەن پرۆژەیەكی سیاسی گەورە دروستبكرێ كە 
حیزب تێپەڕێنێ، هەر بۆیە كاك عوســمان و كاك 

قادر لەژێر گوشاری ئەوانەدان".
هــەر یــەك لــە عوســمانی حاجــی مەحموود، 
قادری حاجی عەلی، ســالار عەزیــز كە لە یاوەرە 
ســەرەتاییەكانی نەوشــیروان مســتەفا بــوون بۆ 

دامەزراندنی بزووتنەوەی گۆڕان، نیوەیان گەڕانەوە 
نێــو یەكێتی و نیوەكــەی دیكەشــیان چاوەڕوانی 
دەرفەتێــك دەكــەن بــۆ دەســتپێكردنەوە، بەڵام 

بەناونیشانێكی نوێ.
خولــی  پەرلەمانتــاری  عیززەدیــن،  پەیمــان 
ســێیەمی پەرلەمان لەســەر لیســتی بزووتنەوەی 
گۆڕان، پێیوایە قۆناغەكە دروســتكردنی پارتێكی 
نوێــی سیاســی دەخوازێــت، بــەڵام پێــی باشــە 
جــارێ بزووتنەوەی دەنگدەر نەبێت و بەشــداریی 

هەڵبژاردن نەكات، 
)رووداو(  زانیارییانــەی  ئــەو  بەپێــی 
دەســتیكەوتوون، هەریەكــە لە عوســمانی حاجی 
مەحموود و قادری حاجی عەلی، پرس و راوێژیان 
لەگــەل زۆر كــەس كــردووە لەبارەی پێویســتیی 

دامەزراندنــی هێزێكی نوێ و هەمــوو ئەگەرەكانی 
بەردەمیشــیان تاوتــوێ كــردووە. بــەڵام هێشــتا 
ئەوە یەكلایی نەبووەتــەوە كە حیزبێكی دەنگدەر 
دادەمەزرێنــن یــان هێزێك كــە قۆناغی ســەرەتا 
ســەرقاڵی رێكخستن و سەرپەرشــتیكردنی دەنگە 

ناڕازییەكان بێت. 
ئەندامێكــی جڤاتی گشــتی بزووتنەوەی گۆڕان 
كە داوای كــرد ناوی بڵاونەكرێتــەوە، دەڵێت هەر 
پرۆژەیەكی نوێ كە لە خەڵكی ناڕازیی بزووتنەوەی 
گۆڕان دروســتبكرێت، گۆڕان تێناپەڕێنێ "باشترە 
ئەوانــەی بیــر لە پــرۆژەی لەو جــۆرە دەكەنەوە، 
بگەڕێنەوە سەركاری خۆیان و هەر لەناو گۆڕانەوە 

بیر لە رووبەڕووبوونەوەی گەندەڵی بكەنەوە".

پارتی و یەكێتی تاوەكو 
پێنجشەممە وەزیری داد 

یەكلایی دەكەنەوە

سەركردە ناڕازییەكانی گۆڕان بیر لە 
حیزبێكی نوێ دەكەنەوە

بە 18 ساڵ بەندكردن سزادراوە

قائیمقامییەتی سلێمانی بەكارهێنانی بڵندگۆی لە فرۆشیاران قەدەخەكردراپۆرتە هەواڵ
رووداو - هەولێر

بەهۆی بێزاركردنی هاووڵاتیان، قائیمقامییەتی سلێمانی بەكارهێنانی بڵندگۆی لە فرۆشیاران قەدەخەكرد. گۆران قادر، سەرۆكی لیژنە هاوبەشەكانی قایمقامیەتی سلێمانی بە 
)رووداو(ی راگەیاند، ‌لەلایەن پۆلیسیەوە لەناو بازاڕی شاری سلێمانیدا دەست بەسەر )119( بڵندگۆدا گیراوە كە بووبوونەهۆی نانەوەی كێشە ‌و ئاژاوە و دروستكردنی ژاوەژاو لە 

بازاڕەكانی شاری سلێمانییدا". سەرۆكی لیژنە هاوبەشەكان باسی لەوەكرد، بەكارهێنانی ئەو بڵندگۆیانە لەلایەن ژمارەیەك لە خاوەن فرۆشگە و ئۆتۆمبێل فرۆشیارانی میوە و خۆراك 
لە بازاڕ و گەڕەكەكاندا بووەتە‌ دیاردە و ئەوەش بێزاری هاووڵاتیانی لێكەوتووەتەوە، قائیمقامی سلێمانیش بڕیاری قەدەخەكردنی بەكارهێنانی بڵندگۆكانی داوە .

دادوەر عەبدولڕەحمان زێباری

هەر كاتێك 
بێتە بەردەم 
دادوەر، دادگایی 
دەكرێتەوە

قومارچییەك

قومارخانەكانی 
دهۆك ناویان لێنراوە 
كافێی ئینتەرنێت

ناسر عەلی
رووداو- دهۆك

سەرۆكی پێشــووی زانكۆیەكی كوردستان 
كــە لە 2015 وە تۆمەتبــارە بە گەندەڵی، تا 
ئێســتا نەچووەتە بەردەم دادوەر، بۆیە دادگا 
لەســەر سێ دۆســیە بە 18 ســاڵ بەندكردن 

بەشێوەی غیابی سزای دا. 
)ئــا.س( كە ســەرۆكی پێشــووی زانكۆی 
نــەورۆزە لــە دهــۆك، لــە ســاڵی 2015 لــە 
دەســتەی نەزاهە سێ دۆســیەی بۆ كرایەوە، 

دواتــر دۆســیەكانی بــوون بە داوای ســزایی 
دوای  كــران،  دادوەر  بــەردەم  رەوانــەی  و 
چەندینجار ئاگاداركردنەوە، تۆمەتبار نەچووە 
بەردەم دادوەر، بۆیە لە رۆژی 2018/12/26 
بە 18 ســاڵ بەندكردن بە شێوەی غیابی سزا 

درا.
ئەحمــەد ســاڵح، ســەرۆكی فەرمانگــەی 
دەســتەی دەســتپاكی لــە زانكــۆی دهــۆك، 
پشتڕاســتی كردەوە كە ســەرۆكی پێشــووی 
زانكــۆی نەورۆز لــە دهۆك ســزا دراوە: "ئەو 
كەســە بەپێی مادە 340 لە یاســای سزادانی 

عێراقــی ســێ دۆســیەی لەســەر كراوەتەوە، 
بڕیــاری  دهــۆك  تاوانــی  دادگای  لەلایــەن 
دەســتگیركردنی بۆ دەرچوو، بەڵام تا ئێســتا 
دەســتگیر نەكــراوە، بۆیــە دادگای كەتــن بە 
غیابی حوكمی دا، بۆ هەر دۆســیەیەك شەش 
ســاڵ حوكم دراوە، واتە 18 ســاڵ بەندكردن، 
بەڵام نازانین بۆچی تاوەكو ئێســتا دەستگیر 

نەكراوە".
تۆمەتەكەی )ئــا.س( بریتییە لە گەندەڵی 
لە خەرجییەكانی زانكۆ. حاكم عەبدولڕەحمان 
زێبــاری، ســەرۆكی دادگای كەتنــی یەكــی 

دهــۆك بــە )رووداو(ی راگەیاند: "ســەرۆكی 
پێشــووی زانكۆی نەورۆز لەســەر سێ كەیس 
دادگایی كراوە، لە هەرســێ كەیسەكە ئامادە 
نەبــووە، بۆیە بە غیابی حوكم دراوە، بۆ هەر 
كەیســێكیش بە شــەش ســاڵ بەندكردن سزا 
دراوە، واتــە 18 ســاڵ". زێبــاری گوتیشــی: 
"مەرج نییە ئەو ســزایەی بەســەردا جێبەجێ 
بكــرێ، هــەر كاتێك هاتــە بــەردەم دادوەر، 
دادگایی دەكرێتەوە، رەنگە حوكمەكەی زیاتر 
بێ یان كەمتر، یانیش وەكو خۆی بمێنێتەوە، 
چونكــە ئەوكات خۆی ئامادە دەبێ و بەرگری 

لەخۆی دەكات".
د.عزەت فندی، ســەرۆكی ئێستای زانكۆی 
نــەورۆز دەڵێت ئەوان ئاگادارن كە ســەرۆكی 
پێشــووی زانكۆكە لەســەر گەندەڵی دراوەتە 
دادگا، بــەڵام ئــەو هیــچ پەیوەندییەكــی بــە 

زانكۆكەی ئەوانەوە نەماوە.
ســەرچاوەیەكی ئــاگادار لــەو كەیســە بە 
پێشــووی  ســەرۆكی  راگەیانــد،  )رووداو(ی 
زانكــۆی نــەورۆز هەڵاتــووە بــۆ دەرەوە، لــە 
دوای حوكمدانیشــی بــە غیابــی، هاوژیــن و 

منداڵەكانیشی بردوونەتە دەرەوەی وڵات.

بە 18 ساڵ بەندكردن سزادراوە

سەرۆكی پێشووی زانكۆیەكی 
كوردستان هەڵدێ

ناسر عەلی
رووداو - دهۆك

خەریكە قومــاری ئەلیكترۆنی لە دهۆك دەبێتە 
دیــاردە. قومارچییەك مەزەندە دەكات پێنج هەزار 
كــەس لەو شــارە خەریكــی قومــاری ئەلیكترۆنی 
بــن و رۆژانــەش 100 هەزار دۆلار لــە رێگەی ئەو 
قومارچییەكــی  دەرەوە.  بچێتــە  قومارخانانــەوە 
دیكــەش كە 100 هەزار دۆلاری دۆڕاندووە، دەڵێت 

خەریكبووە گورچیلەی خۆی بۆ قومار بفرۆشێ.
)ه.ن( گەنجێكی تەمەن 32 ســاڵی دانیشتووی 
دهۆكە و دەڵێت لە ساڵی 2012 وە فێری قوماری 
ئەلیكترۆنی بووە، ناو ماڵەكەی و پارچەیەك زەوی 
بــۆ قومــار فرۆشــتووە. پارەیەكی زۆریشــی قەرز 
كردووە، بەڵام هەمووی لەســەر قومار داناوە. ئەو 
گەنجــە دەڵێت: "تا ئێســتا 100 هــەزار دۆلارم لە 

قوماردا دۆڕاندووە".
)هـــ.ن( ئاڵــوودەی قومار بــووە، دوای ئەوەی 
پــارەی لە گیرفانــدا نەماوە، دوو مانــگ لەمەوبەر 
بیری لەوە كردبووەوە گورچیلەیەكی خۆی بفرۆشێ، 
بەڵام دواتر پەشــیمان بووەتەوە. ئەو دەڵێت پێنج 
رۆژە بە یەكجاری وازی لە قومار هێناوە و هیوادارە 

هیچ كەسێك رێگەكەی ئەو هەڵنەبژێرێ.
پیاوێكی دیكەی تەمەن 39 ساڵ كە بەو مەرجە 
رازی بــوو قســە بــۆ )رووداو( بــكات، ناوی خۆی 
و باوكــی بە )ن.س( بنووســرێ، گوتــی: "هەموو 
ماڵی خۆم لەســەر قومار دانــا، 200 هەزار دۆلارم 

دۆڕاندووە، ئێستاش 100 هەزار دۆلار قەرزدارم".
)ن( باســی ئەو شــوێنانەی كرد كــە قوماریان 
تێــدا دەكــرێ و گوتــی: "ئــەو شــوێنانە ناویــان 
لێنــراوە كافێــی ئینتەرنێت، بەڵام ئەوە ئەســڵ و 
ئەساســی نییە، كۆمپیوتەرەكان بە سیســتەمێك 
بەستراونەتەوە و لە رێگەی ئەو سیستەمەوە قومار 

دەكرێ". 
)ن( ئەگەرچی دەڵێت دوو هەفتەیەكە وازی لە 
قومــار هێناوە، بەڵام دەڵێــت وازهێنان زەحمەتە. 
ئــاگاداری ژیانی چەند كەســێكە كە قومار دەكەن 
"یەكێــك دەناســم 500 هــەزار دۆلاری دۆڕاندووە، 
هەیــە ژنی خــۆی تەڵاقــداوە، قومارچــی هەبووە 
خۆی كوشــتووە". ئەو كەســە پێیوایــە وازهێنان 

لــە قومــار مەحاڵــە و تەنیــا یەك رێگــەی هەیە: 
"ئەویش داخســتنی ئەو شــوێنانەیە كــە قوماریان 
تێــدا دەكــرێ". بە گوتەی ئەو لــە دهۆك زیاتر لە 
5000 كــەس بە قوماری ئەلیكترۆنییەوە خەریكن، 
رۆژانــەش لانیكەم 100 هەزار دۆلار لە رێگەی ئەو 

قومارە ئەلیكترۆنییەوە دەچێتە دەرەوە.
حاجی حەسەن، بەڕێوەبەری پۆستە و گەیاندنی 

دهۆك دەڵێت ئەوان ئاگاداری ئەوە نین لەو شوێنانە 
قومــار بكرێ و دەڵێــت: "ئێمە مۆڵەتمان بە چەند 
كافێیەكــی ئینتەرنێت داوە، بەڵام نازانین چی تێدا 
دەكــرێ. ئەگەر لەوە دڵنیــا بین كە قوماریان تێدا 
دەكرێ، بێگومان مۆڵەتەكەیان لێ وەردەگرینەوە".
ئیدریس هەركی، ســەرۆكی لێژنــەی ئەمنی لە 
ئەنجوومەنــی پارێــزگای دهــۆك نەیشــاردەوە كە 
قومارخانە لە دهۆك هەن و گوتی: "سێ ساڵ پێش 
ئێســتا بە بڕیارێك ســەرجەم ئەو شوێنانە داخران 
كــە قوماریان تێدا دەكرا، بەڵام دیارە ئێســتا ئەو 
شــوێنانە لەژێر ناوی دیكە كراونەتەوە". گوتیشی: 
بابەتــە هەوڵدەدەیــن  ئــەو  "بــۆ بەدواداچوونــی 
لێژنەیەك دروســت بكەین و بڕیاری داخستنی ئەو 

شوێنانە بدەین".
بەرنامەی ئــەم هەفتەیــەی )بەكاتی دهۆك(ی 
رادیــۆی )رووداو( كــە كاژێر چواری هەموو رۆژانی 
یەكشــەممە پێشــكەش دەكرێ، تایبــەت بوو بەو 
قومارخانانە، هەر نیو كاژێر دوای بەرنامەكە، زیاتر 

لە 15 قومارخانە داخران.

15 قومارخانە لە دهۆك داخران
هاوبەشێكی ئاو لە 

دهۆك 68 ملیۆن دینار 
پارەی ئاوی بۆ هاتووە

ناسر عەلی
رووداو- دهۆك

وەرگرتنــی پــارەی ئــاوی خواردنــەوە لە 
رێگــەی پێوەری زیرەكەوە لە دهۆك كێشــە و 
ناڕەزایی لێدەكەوێتەوە. هەندێك دەڵێن پارەی 
خەیاڵییــان بۆ هاتووەتەوە، سەرپەرشــتیاری 
پرۆژەی پێوەری زیرەكی ئاوی ماڵانیش دەڵێت 
هەر كەســێك لە 100 هەزار دینار زیاتری بۆ 

گەڕابێتەوە دەتوانێ سەردانیان بكات. 
دوای دانانی پێوەری زیرەك بۆ ئاوی ماڵان، 
لــەم مانگەوە بە گوێرەی ئــەو پێوەرە پارەی 
دوو مانگ لە هاوبەشانی ئاو لە دهۆك وەرگیرا. 
بــەڵام هاووڵاتیــان دەڵێــن ناعەدالەتی زۆر لە 
خوێندنــەوەی پێوەرەكانــدا هەیــە و هەندێك 
كــەس پارەیەكی زۆر كەمیــان بۆ هاتووەتەوە 

و هەندێكش زۆریان بۆ هاتووەتەوە.
رەزوان محەممــەد، دانیشــتووی گەڕەكــی 
ســەرهەڵدان لە ســەنتەری پارێــزگای دهۆك 
بــە )رووداو(ی راگەیانــد: "خانوویەكــی 150 
مەتریــم هەیــە، ئــەو رۆژە كۆمپانیــا هات بۆ 
ئەوەی پارەی ئاو وەربگرێ، وەسڵێكیان دامێ 
و گوتیــان 68 ملیۆن و 975 هەزار دینارت بۆ 

هاتووەتەوە".
هەروەهــا لاوین محەممەد كە دانیشــتووی 
قەزای سێمێلە، دەڵێت دوو ملیۆن و 250 هەزار 
دینــاری بۆ هاتووەتەوە، بەڵام دراوســێكەیان 
40 هــەزار دیناری بــۆ هاتووەتەوە "پێمگوتن 
ئێوە ماڵەكەی من بە شووشتنگەی ئۆتۆمبێل 
تێگەیشتوون؟ ئەگەر شەو و رۆژ ئاوم رشتبێ، 

بایی ئەوەندەم خەرج نەكردووە". 
ئــەو دەڵێت، ئەگــەر رۆژانە تانكییەكی ئاو 
بــە 10 هەزار دینــار بكــڕم، زۆر هەرزانتر بۆ 

من دەوەستێ.

شــێرزاد فەتحی، سەرپەرشتیاری پرۆژەی 
پێوەری زیرەكی ئاو لە بەڕێوەبەرایەتیی ئاوی 
دهۆك بــە )رووداو(ی راگەیاند، سیســتمەكە 
كێشەی زۆری لێكەوتووەتەوە، هەر لە هەفتەی 
یەكەمــی پارە وەرگرتن لە هاووڵاتیان زیاتر لە 
100 كەس ســەردانیان كردووین. زۆربەیان لە 
سەرووی 200 هەزار دیناریان بۆ هاتووەتەوە، 
كەســی واش هەیــە 22 ملیــۆن دینــاری بــۆ 
هاتووەتەوە. فەتحی نەیشــاردەوە بەشێك لە 
پێــوەرەكان كێشــەیان تێدایە، بۆیــە داوا لە 
هاووڵاتیان دەكات هەر كەسێك لە 100 هەزار 
دینار زیاتری بۆ گەڕابێتەوە سەردانیان بكات.
لــە ســاڵی 2015 وە دەســت بــە دانانــی 
پێوەری ئاو لە سنووری دهۆك كراوە، تاوەكو 

ئێســتا 65 %ی هاوبەشــانی ئاو لە ســەنتەری 
شــار و 40 %ی هاوبەشــانی ئاو لــە دەرەوەی 

سەنتەری شار پێوەرەكەیان بەستووە.
شــێرزاد فەتحی هۆشداری دەداتە ئەوانەی 
تا ئێســتا پێوەریــان نەبەســتووە و دەڵێت: 
"لە مانگی داهاتووەوە هەر كەســێك پێوەری 
نەبەســتبێ 100 هەزار دینار غەرامە دەكرێ، 
ئەگەر مانگی ئەولاتر هەر نەیبەست ئەوە 150 

هەزار دیناری لێوەردەگیرێ".
دلێــر ئاكرەیــی، بەڕێوەبــەری كۆمپانیای 
خەتیــب كە پــارەی ئاو وەردەگــرن، دەڵێت: 
"ئێمە گرێبەســتمان لەگەڵ حكومەت هەیە بۆ 
كۆكردنەوەی پارەی ئاو، هیچ پەیوەندیمان بە 

ئامێرەكەوە نییە".

سەرپەرشتیاری پرۆژەی پێوەری ئاوی ماڵان لە دهۆك:

هەر كەسێك لە 100 هەزار دینار زیاتری 
بۆ هاتبێتەوە با سەردانمان بكات

شكار ئەحمەد
رووداو - هەولێر

پەرلەمانتارێكی فراكســیۆنی گۆڕان ئاشــكرای 
دەكات كە لە دوو نەخۆشــخانە دەرمانی ســاختە 
و بێ كواڵیتی دەدرێتە تووشــبووانی شێرپەنجە، 
دەرمانەكانیش بە فیلتەری وەزارەتی تەندروستی 

و بەرپرسانی نەخۆشخانەكاندا تێپەڕیون.
دكتۆر شــایان عەســكەری، جێگری سەرۆكی 
لیژنــەی تەندروســتی لــە پەرلەمانی كوردســتان 
ئاشــكرای دەكات لــە نەخۆشــخانەی نانەكەلیــی 
هەولێــر و هیــوای ســلێمانی "دەرمانی ســاختە" 
"تاوەكــو  شــێرپەنجە:  تووشــبوانی  بــە  دراوە 
نزیكــەی مانــگ و نیوێك لەمەوبەریــش دەرمانی 
ســاختە لــە نەخۆشــخانەی نانەكەلــی دەدرا بە 
تووشــبووانی شــێرپەنجە، لەكاتێكدا دەرمانەكان 

بــە فلتەری وەزارەتی تەندروســتیدا گەیەنراونەتە 
نەخۆشــخانەكان و ئەوانیش بێدەنگ بوون، بەڵام 
دوای ئــەوەی لێكۆڵینــەوە و بەدواداچوونمــان بۆ 
بابەتەكــە كرد، ئــەو كۆمپانیایــەی دەرمانەكەی 

دابین دەكرد، دەرمانەكەی كشاندەوە".
ئەو پەرلەمانتارە كە پێشــتر لە نەخۆشخانەی 
نانەكەلی پزیشــك بووە، دەشــڵێت: "ئەو كاتەی 
ئێمەش لە نەخۆشــخانەی نانەكەلی چارەســەری 
نەخۆشەكانمان دەكرد، جۆرە دەرمانێكی ساختە 
لــە نەخۆشــخانەكە هەبــوو، بــەڵام ئێمــە چەند 
پزیشــكێك ئامادە نەبووین بیدەینە نەخۆشەكان، 
بۆیە دەرمانەكەیان برد بۆ نەخۆشــخانەی هیوا و 

لەوێ دەدرایە تووشبووانی شێرپەنجە".
ئــەو دوو نەخۆشــخانەیە زۆرجــار بەدەســت 
كەمیــی دەرمانــەوە دەناڵێنــن، نەخۆشــەكانیان 
ناچــار دەبــن بە نرخێكــی زۆر گران لــە دەرەوە 

بیكڕن. دكتۆر شــایان دەڵێت بەدواداچوونیان بۆ 
بابەتــی كەمیــی دەرمان كــردووە "چەند مانگێك 
لەمەوبەر ئاگاداركراینەوە كە دەرمانی شــێرپەنجە 
كەمــە، لیژنەیەكمــان پێكهێنا و لەگــەڵ وەزیری 
تەندروســتی و ســەرۆكی ئەنجوومەنی سندووقی 
كۆمەك بۆ تووشــبووانی شێرپەنجە كۆبووینەوە، 
مانگــی چواریش لەگەڵ وەزیری دارایی قســەمان 
كــرد، بەڵێنــی دا كە هەفتانە بــڕی خەرجكردنی 
پارەی ســندووقەكە لــە 2 % بۆ 10 % زیاد بكات، 
بەڵام نەیكرد، جارێكی دیكەش سەرۆكی پەرلەمان 

قسەی لەگەڵ كرد، بەڵام هەر زیادی نەكرد".
بە گوتەی دكتۆر شایان، سندووقەكە پارەیەكی 
زۆری تێدایــە: "تاوەكــو كۆتایــی ســاڵی 2018، 
زیاتــر لە 117 ملیــار دینار لە حیســابی بانكیی 
ســندووقەكەدا هەبووە و ئێستا زیاتریشە. ئەگەر 
پــارەی ئەو ســندووقە خەرج بكرێــت دەتوانرێت 

دەرمــان دابیــن بكرێ، بــەڵام حكومــەت بڕێكی 
كــەم لە داهاتی ســندووقەكە بۆ كڕینــی دەرمان 

بەكاردێنێ كە هەفتانە 2 % زیاتر نییە".
تایبــەت  نەخۆشــخانەكانی  بەڕێوەبــەری 
بــە تووشــبووانی شــێرپەنجە ئامــادە نیــن هیچ 
لێدوانێك لەســەر بەكارهێنانی دەرمانی ســاختە 
لە نەخۆشــخانەكاندا بدەن، ئەوان نە پشتڕاســتی 
دەكەنەوە، نە رەتیشــی دەكەنەوە. دكتۆر سامی 
ئەحمەد، بەڕێوەبەری نەخۆشــخانەی نانەكەلی بە 
)رووداو(ی راگەیاند: "دەبێ وەزارەتی تەندروستی 

قسە لەسەر ئەو بابەتە بكات".
هەروەها دكتۆر دۆســتی نەجات، بەڕێوەبەری 
نەخۆشــخانەی هیواش لە سلێمانی گوتی: "ئێمە 
هــەر دەرمانێكمــان هەبێت بە رێكاری یاســایی و 
كواڵیتــی كۆنترۆڵــدا تێپەڕ دەبێــت، بۆیە دەبێت 
وەزارەتــی تەندروســتی وەڵام بدەنــەوە كــە ئایا 

دەرمانــی ســاختەیان رەوانەی نەخۆشــخانەكانی 
تایبەت بە تووشــبووانی شــێرپەنجە كردووە یان 

نا".
كەمیی دەرمان یەكێكی دیكەیە لەو كێشــانەی 
لە نەخۆشــخانەكانی تایبەت بە شێرپەنجە هەیە، 
بەڕێوەبەری نەخۆشــخانەكانیش ئەوە پشتڕاســت 
دەكەنــەوە. د.ســامی ئەحمــەد دەڵێ: "راســتە 
دەرمانی تووشبووانی شــێرپەنجە كەمبووەتەوە، 
ئەمەش هەمــوو عێراقی گرتووەتــەوە، بەڵام بەو 
ئاستەش نییە كە ئەو پەرلەمانتارە باسی دەكات، 
رەنگە تووشــبوویەكی شــێرپەنجە پێویســتی بە 
پێنــج جــۆری دەرمان هەبێــت و یەكێــك لەوانە 
نەبێــت، ئێمــە هەوڵمانــداوە ئــەوەش لەڕێگــەی 

كەسانی خێرخوازەوە دابین بكەین".
دكتۆر دۆســتی نەجاتیش دەڵێت: "ئێســتا لە 
دابینكردنــی دەرمانە بنەڕەتییەكانی شــێرپەنجە 

باشین و بەشــی زۆربەی نەخۆشەكانمان دەكات، 
بەڵام لــە هەندێك دەرماندا كەموكوڕیمان دەبێت، 
ئەمــەش بەهــۆی رێكارەكانی كواڵیتــی كۆنترۆڵ 
و دڵنیابــوون لــە جۆرەكەیەتــی كــە هەرچەندە 
كاریگەریی قورســی نییە لەســەر نەخۆشــەكان، 
هــەر دەرمانێكیش نەبێــت هەوڵدەدەین لەڕێگەی 

سندووقی شێرپەنجەوە دابینی بكەین".
د.شــایان نموونــەی دەرمانە ســاختەكانی بۆ 
رێكخــراوی نێودەوڵەتــی بۆ نەهێشــتنی دەرمانی 
ســاختە و كواڵیتی خراپ ناردووە، ئەو كە خۆی 
"نموونــەی  دەڵێــت:  رێكخراوەكەیــە،  ئەندامــی 
چەنــد دەرمانێكــم بــۆ رێكخراوەكــە نــاردووە بۆ 
پشــكنین و دڵنیابوون لــە كواڵیتییەكەیان، دوای 
هەڵســەنگاندنی نموونەكان، ئەوانیش بە راپۆرت 
وەڵاممان دەدەنەوە، ئەوكات ئیجرائات دەكەین".

پەرلەمانتارێك: 

دەرمانی ساختە و بێ كواڵیتی دراوەتە تووشبووانی شێرپەنجە

دوای بەرنامەیەكی رادیۆی رووداو

هەڵمەتێکی پۆلیسی دهۆک بۆ داخستنی قومارخانە ئەلیکترۆنییەکان

نەوزاد مەحموود
رووداو - سلێمانی

ئەندامێكی ســەركردایەتی پارتــی دیموكراتی 
كوردســتان دەڵــێ لــە نێوان قســەی ئــەوان و 
یەكێتیــدا رێگای دیكە هەیە و پێویســتە دواجار 
هەردوولا رێگەی سێیەم پەسەند بكەن بۆ ئەوەی 
لە دانیشــتنی پەرلەماندا بۆ پەسەندكردنی ناوی 
بەربژێرەكان هەموو لایەنەكان بەشــداریی بكەن. 
ئەندامێكی ســەركردایەتی یەكێتیش دەڵێ، بۆیە 
ئێمە پێداگیریی لەســەر چارەسەركردنی كێشەی 
كەركووك لەگەڵ پێكهێنانی حكومەت دەكەین "بۆ 
ئەوەی بەبێ كێشە بچینە ناو حكومەت و كابینەی 

نۆیەم بە كێشەوە سەرقاڵ نەكەین".
دۆزینەوەی خاڵە هاوبەشــەكانی نێوان پارتی 
و یەكێتی لە كەركووك، بەشــێوەیەك دژوار بووە 
لە ماوەی چــوار مانگی رابردوودا ئەو دوو حیزبە 
لەســەر هەرچی نزیك دەبنــەوە، دەگەڕێنەوە بۆ 

خاڵی سفر. 
پارتی و یەكێتی لە پرسی كەركووكدا زیاتر لە 
چارەسەر دووركەوتنەوە، دوای ئەوەی فەرەیدوون 
عەبدولقــادر، نامەیەكــی گلەیــی بۆ رای گشــتی 
بڵاوكردەوە و رایگەیاند كە ئەو دڵخوازی كۆسرەت 
رەسوڵ عەلی و بارزانی بووە بۆ پۆستی پارێزگاری 
كەركووك. هێشــتا پارتی و یەكێتــی بەردەوامن 
لەســەر تۆمەتباركردنی یەكدی بــە رێكنەكەوتن 
لەســەر دانانــی پارێزگارێك و ئاســاییكردنەوەی 
دۆخی پارێزگاكە كە هەر ئەوەش بووەتە كێشەی 
بنەڕەتیــی بــەردەم دواكەوتــن و پێكنەهێنانــی 

كابینەی حكومەت.
مەســروور بارزانــی كــە لەلایــەن ســەرۆكی 
هەرێمی كوردستانەوە راسپێردراوە بۆ پێكهێنانی 
حكومــەت، چاوەڕێــی لایەنــە بەشــداربووەكانی 
حكومەتە و تاوەكو ئێستا سێ لایەنی بەشداربوو 
نــاوی وەزیرەكانیان یەكلایــی كردووەتەوە. بەڵام 
خەڵك ئەم پرسیارە زۆرتر دەكەن، ئاخۆ یەكێتی 

بەشداریی دەكات؟ 
فەریــد ئەسەســەرد، ئەندامی ســەركردایەتی 
یەكێتی وەڵامی ئەو پرســیارە دەداتەوە و دەڵێ: 
"هەركاتێك پارتی یەكێك لەو ناوانە پەسەند بكات 
كە یەكێتی بۆ پارێزگاری كەركووك خستوویەتییە 
بەردەمی و كۆبوونەوەیەكی ئەنجوومەنی پارێزگای 
كەركووك بكرێ، 48 سەعاتمان بەسە بۆ ئەوەی 
نــاوی بەربژێرەكانــی خۆمــان بدەینە مەســروور 

بارزانی".
قســەی كۆتایــی ئەنجوومەنی ســەركردایەتی 
دەكات،  باســی  ئەسەســەرد  وەك  یەكێتــی 
بەشــداریكردنە لە حكومەت "بەڵام بەو مەرجەی 
پارتی بــەوە رازیــی ببێت بەربژێرێكــی یەكێتی 
ببێتــە پارێزگاری كەركــووك. مەرجی دووەمیش 
كە كۆبوونەوەی ئەنجوومەنی پارێزگای كەركووكە، 
ئاساییە بكەوێتە دوای كۆبوونەوەی پەرلەمان بۆ 

متمانەدان بە حكومەت".
كێشــەی  رەتیكــردەوە  ئەسەســەرد 
یەكلاكردنــەوەی كاندیدیــان هەبێ و گوتی "ئێمە 
كێشــەی ئامادەكردنــی بەربژێرەكانمــان نییــە، 
چونكــە هەندێك لە نــاوەكان یەكلایی بوونەتەوە 
و ئەوانــەش كــە یەكلایی نەبوونەتــەوە، دەكرێ 
لە كۆبوونەوەی ســەركردایەتی یان بە رێككەوتن 

یەكلایی بكرێنەوە".
هێشتا پرســیارەكە وەك خۆی دەمێنێتەوە و 
تەمومژێكی زۆر لەســەر ئەوە هەیــە ئاخۆ رۆژی 
27ی مانــگ یەكێتی نــاوی وەزیرەكانــی دەداتە 
مەســروور بارزانــی؟ ئەندامێكی ســەركردایەتی 
یەكێتــی كــە داوای كــرد نــاوی بڵاونەكرێتەوە، 
دەڵێــت لەو رۆژانەدا پەیامیــان بۆ پارتی ناردووە 

و چارەسەركردنی كێشــەی كەركووكیان دووپات 
كردووەتــەوە تاوەكو پرۆســەی پەســەندكردن و 
ســوێندخواردنی وەزیرەكان ئاسایی بەڕێوەبچێت 
"لــەم رۆژانــەدا بــەردەوام پەیوەنــدی هەبــووە 
بــۆ ئــەوەی بگەینە چارەســەرێك، مــن بۆ خۆم 

گەشبینم".
لــە ماوەی رابردوودا یەكێتی ناوی هەریەكە لە 
رزگار عەلی، رەفعەت عەبدوڵڵا و ئاســۆ مامەند، 
ئەندامانــی مەكتەبی سیاســی. خالید شــوانی، 
ئەندامی سەركردایەتی، كاكەڕەش سدیق، ئەندامی 
ئەنجوومەنــی پارێــزگای كەركــوك. رەوەند مەلا 
مەحموود، جێگری بەرپرسی مەڵبەندی یەكێتی. 
ئەحمــەد عەســكەری، ئەندامــی ئەنجوومەنــی 
پارێزگای كەركووك. لیوا جەمال تاهیر، بەرپرسی 

پێشــووی پۆلیســی كەركووك. د.عومەر ئینجە، 
جێگــری ســەرۆكی زانكــۆی كەركووكــی داوەتە 
پارتی، بەڵام پارتی هیچكام لەو ناوانەی پەسەند 

نەكردووە.
ئەندامێكــی ســەركردایەتی پارتی باســی ئەو 
رێككەوتنانــە دەكات لەنێوان ئــەوان و یەكێتیدا 
واژۆكراون بۆ پێكهێنانی حكومەت و چارەســەری 
كێشــەی كەركــووك و دەڵێ، روونە چــی روویدا 
"بەڵام دەكرێ چارەســەرێك بدۆزرێتەوە هەردوولا 
پێــی رازی بین، بێگومان رێگای ســێیەم هەیە. 
هاوكات هەندێك چارەسەر هەن پێوستیان بەكات 
هەیە" ئەو ئەندامەی سەركردایەتی پارتی كە داوای 
كرد نــاوی پارێزراوبێت، گوتیشــی: "بە یەكێتی 
گوتــراوە مــەرج نییە لەگــەڵ دەســتبەكاربوونی 
حكومەت بتوانرێ كێشەكانی كەركووك چارەسەر 
بكرێــت، داخوازی یەكێتی لــە بەرچاو دەگیرێت، 
بەڵام یەكێتیش دەبێت نكۆڵی لەو ئەمری واقیعە 

نەكات كە لە شارەكە هەیە".
فەریــد ئەسەســەرد، ئەندامی ســەركردایەتی 
یەكێتــی دەڵــێ، ئەگــەر وەزیــرەكان ســوێندی 
یاســاییان خــوارد و یەكێتــی لەگــەڵ پارتــی 
پێكنەهات، ئەوە دەمێنێتەوە ســەر ئەوەی بزانن 
رۆژانی دوای پێكهێنانی كابینە پارتی چی دەكات 
بــۆ كەركووك "لە حاڵێكــدا چەند رۆژێكی كەمی 
دوای پێكهێنانی كابینەكە لەسەر ئەوە رێككەوتین، 

ناوی بەربژێرەكانمان دەدەینە پەرلەمان".
هەفتەی پێشــوو، مەسروور بارزانی گفتوگۆی 

لەگەل لایەنەكانی بەشــدار لە حكومەتی داهاتوو 
دەســتپێكرد بۆ داواكردنی سیڤی بەربژێرەكان و 
رۆژی 27ی ئەم مانگەشی وەك دوا وادە بۆ ناردنی 

ناوەكان دیاریكرد.
شوناس شــێركۆ، ئەندامی ژووری دیبلۆماسی 
بزووتنەوەی گۆڕان، دەڵێ رۆژی سێشــەممە یان 
چوارشــەممە، ئــەو لیژنەیــەی مــاوەی زیاتر لە 
مانگێكە ســەرقاڵی تاوتوێكردنی ســیڤییەكانن، 
ناوەكان دێننە كۆبوونەوەی جڤاتی نیشتیمانی و 
دەنگیان لەسەر دەدرێ "بۆ هەر پۆستێك سێ ناو 
دەهێنرێتە كۆبوونەوەی جڤات و لەوێ بە دەنگدان 

ناوێك یەكلایی دەكرێتەوە".
ئەندامێكــی جڤاتــی نیشــتمانی كــە داوای 
كرد نــاوی بڵاونەكرێتەوە، دواكەوتنی پرۆســەی 
یەكلاكردنەوەی ناوەكانی بۆ "هەستیاریی پرسەكە" 
و زۆریی ســیڤییەكان و رێكارەكانی دیاریكردنیان 
گێڕایەوە و گوتی: "گۆڕان لە دۆخێكدایە كە ئێستا 
زۆرترین پەلامــار دەدرێت و رەخنەی ئامانجداری 
لێدەگیرێت، بۆیە دەیویست بە هەستیاری مامەڵە 

لەگەڵ سیڤیەكان بكات و باشترین هەڵبژێرێ".
پارتــی  ســەرۆكی  ســەعدەدین،  محەممــەد 
گەشــەپێدانی توركمانی، دەڵێ وەك توركمان لە 
خولەكانی رابردوودا، تەنیا بە یەك وەزیر بەشدار 
دەبوون، ئەمجارە بۆ ئەوەی نوێنەرایەتی سیاسی 
پێكهاتــەكان و لایەنە سیاســییە توركمانییەكان 
بەهێزتر ببێــت، داواكاری دیكەمــان هەیە "پاش 
ئــەوەی لــە دەســتەی ســەرۆكایەتی پەرلەمــان 
پۆســتمان پێدرا، لە ســەرۆكایەتی ئەنجوومەنی 
وەزیــران و ســەرۆكایەتی هەرێــم داوای راوێژكار 
دەكەیــن، لــە وەزارەتەكانی حكومەتیــش داوای 
بریــكاری وەزیــر و وەزارەت دەكەیــن. لە ئیدارە 
خۆجێییەكانیش داوای پۆستمان كردووە". بەڵام 
)رووداو( زانیویەتــی كــە وەزیرەكــەی توركمان، 
ئایــدن مەعــرووف وەریدەگرێــت و لــە رۆژانــی 
داهاتــوودا لەگەڵ عەبدوڵــای حاجی مەحموود، 

دەست لە كاری پەرلەمانتاری دەكێشنەوە.

یەكێتی بە دوو مەرج ناوی بەربژێرەكانی 
دەداتە مەسروور بارزانی 

نێچێرڤان بارزانی، سەرۆكی هەرێمی كوردستان 
مســتەفا ســەیدقادر، جێگری ســەرۆكی هەرێمی 

كوردستان )یەكلایی بووەتەوە(
جەعفــەر مســتەفا، جێگــری ســەرۆكی هەرێمی 

كوردستان )بەربژێری بەهێزی یەكێتییە(
جەلال جەوهەر، یاریدەدەری سەرۆكی حكومەت بۆ 

كاروباری چاكسازی )یەكلایی بووەتەوە(
فــەوزی هەریری، ســەرۆكی دیوانی ســەرۆكایەتی 
هەرێمــی كوردســتان )تاوەكو ئێســتا بەربژێری 

بەهێزترە لە كەریم شنگالی(
رێــواس فایەق، ســەرۆكی پەرلەمــان )بەربژێری 

بەهێزی یەكێتی(
هێمن هەورامی، جێگری سەرۆكی پەرلەمان

مونا قەهوەچی، سكرتێری پەرلەمان
مەسروور بارزانی، سەرۆكی حكومەت 

قوبــاد تاڵەبانــی، جێگــری ســەرۆكی حكومــەت 
)یەكلایی بووەتەوە(

ئاشتی هەورامی، وەزیری سامانە سرووشتییەكان 
)یەكلایی بووەتەوە(

رێبەر ئەحمەد، وەزیری ناوخۆ )یەكلایی بووەتەوە(
د.یوســف گۆران، وەزیری خوێندنی باڵا )یەكلایی 

بووەتەوە(
ساسان عەونی، وەزیری شارەوانی و گەشتوگوزار 

حەمەی حەمەسەعید، وەزیری رۆشنبیری )یەكلایی 
بووەتەوە(.

سەعدی ئەحمەد پیرە، وەزیری هەماهەنگی نێوان 
بەغدا و هەرێمی كوردستان )بەربژێری بەهێزە(

ئاسۆس عەلی، وەزیری كشتوكاڵ 
ئاواتی شــێخ جەناب، وەزیــری دارایی )بەربژێری 

بەهێزە(
ڤــالا فەریــد، لە نێــوان وەزیری پــەروەردە و داد 

یەكلایی نەبووەتەوە
كوێســتان محەممــەد، وەزیــری كار و كاروبــاری 

كۆمەڵایەتی )یەكلایی بووەتەوە(
كاروان هاشم، وەزیری بازرگانی )بەربژێری بەهێزە(
نەوزاد هادی، وەزیری كارەبا )یەكلایی بووەتەوە(

عەبدوڵــا حاجــی مەحمــوود، وەزیــری كاروباری 
شەهیدان و ئەنفالكراوان )یەكلایی بووەتەوە(

 ئانــۆ جەوهــەر، وەزیری گواســتنەوە و گەیاندن 
)یەكلایی بووەتەوە(

ئایــدن مەعــرووف، وەزیــری هەرێــم )یەكلایــی 
بووەتەوە(

هەر كاتێك پارتی ناوی پارێزگاری 
كەركووكی پەسەند كرد، سیڤیی 
وەزیرەكان دەدەینە مەسروور بارزانی

فەرید ئەسەسەرد، ئەندامی سەركردایەتی یەكێتی:

بۆ هەر پۆستێك 
سێ ناو دەدەینە 
جڤاتی نیشتیمانی

ئەندامێكی ژووری دیبلۆماسی 
بزووتنەوەی گۆڕان

پێكهاتەی حكومەت و سەرۆكایەتی 
هەرێمی كوردستان:

نەوزاد مەحموود
رووداو - سلێمانی 

سیاســی  بارودۆخــی  شــەنوكەوكردنی 
باشــووری كوردستان بە گشــتی و پارێزگای 
ســلێمانی بە تایبەتی، هێشــتا بڕیاردانی لای 
سەركردە سیاسییە ناڕازییەكانی بزووتنەوەی 
گۆڕانی لە تەمومژدا هێشتووەتەوە. دەیانەوێ 
بەهەمــان ئــەو رێوشــوێنەی كە نەوشــیروان 
هێنایــە  گۆڕانــی  بزووتنــەوەی  مســتەفا، 
نێــو گۆڕەپانــی ململانــێ سیاســییەكانەوە، 
دەســتپێبكەن. یەكێــك لە هەڵســوڕاوەكانی 
پێشــووی بزووتنەوەكەش دەڵێ "كاك قادر و 
كاك عوسمان لەژێر گوشــاری ناڕازییەكاندان 
بۆ دروســتكردنی بزووتنەوەیەكی نوێ، بەڵام 
بەهــۆی نەگونجاویــی كاتەكەی بــە بێدەنگی 

ماونەتەوە".
لەگــەڵ  چاوپێكەوتنیــدا  دواهەمیــن  لــە 
ژمارەیەك میدیاكار لە سەرەتای مانگی ئایاری 
ئەمســاڵ، قادری حاجی عەلی گوتی: "بۆ من 
جێگەی ئومێد و دڵخۆشــییە كە ئیرادەیەكی 
پۆزەتیــڤ مــاوە، یاخیبــوون لەپێنــاو حەق 
ماوە، وشیارییەكی رەخنەگرانە لەبرەودایە كە 

دەكرێت ئەمڕۆ بێت یان ســبەی، ئەو خەڵكە 
ئەڵتەرناتیڤێكی باشــتر بدۆزێتەوە‌ و متمانەی 
پێبــكات". هــەر لەوێش وازهێنانــی خۆی لە 

بزووتنەوەی گۆڕان راگەیاند.
بەپێــی زانیارییەكانــی )رووداو( كــە لــە 
نزیكەكانی عوسمانی حاجی مەحموود و قادری 
حاجی عەلییەوە دەســتیكەوتوون، ئێستا ئەو 
دوو سەركردە ناڕازییە چاوەڕێی هەلومەرجێكی 
گونجاو دەكەن بۆ ئەوەی بە هێزێكی سیاسی 

نوێوە بگەڕێنەوە.
بێســتوون فایــەق، پەرلەمانتــاری خولی 
پێشــووی پەرلەمان لەسەر فراكسیۆنی گۆڕان 
یەكێكــە لەوانــەی لــە سیاســەتی ئێســتای 
گــۆڕان ناڕازییە و دەڵێت "ئێســتا بەشــێكی 
زۆری هەڵســوڕاوانی بزووتنەوەكە وەك من لە 
دەرەوەی گۆڕانن، هەموویان خوازیاری ئەوەن 
پرۆژەیەكی سیاســی گەورە دروســتبكرێ كە 
حیــزب تێپەڕێنێ، هەر بۆیە كاك عوســمان و 

كاك قادر لەژێر گوشاری ئەوانەدان".
بەڵام بێســتوون و بەشــێك لە هەڵسوڕاوە 
ناڕازییەكان پێیانوایە، ئەو زەمینەیەی ئێستا 
هەیە، هەمان ئەو زەمینەیە نییە كە نەوشیروان 
مســتەفا، ســەركردەی كۆچكــردووی گۆڕان 

بزووتنەوەكەی تێدا راگەیاند. چونكە وەك ئەو 
باسی دەكات "گۆڕەپانی سیاسی كوردستان، 
ئێستا هیچ جووڵانەوەیەكی سیاسی هەڵناگرێ 
و خەڵــك تەحەمولی جیابوونــەوە و گرووپی 
دیكە نــاكات، بەڵام دەكرێ بە جۆرێكی دیكە 

پرۆژەكە ئامادە بكرێ".
هێشــتا نەوشیروان مستەفا لە ژیاندا مابوو 
كــە دەنگــی ناكۆكییەكانــی نێوماڵــی گۆڕان 
هەندێــك  بەپێچەوانــەی  دەرەوە.  گەیشــتە 
لــە حیزبەكانــی دیكــە، بزووتنــەوەی گۆڕان 
ناتەباییە نێوخۆییەكانی زووتر دەركەوتن. هەر 
یەك لە عوســمانی حاجی مەحمــوود، قادری 
حاجــی عەلــی، ســالار عەزیز كە لــە یاوەرە 
ســەرەتاییەكانی نەوشیروان مستەفا بوون بۆ 
دامەزراندنــی بزووتنەوەكە، نیوەیان گەڕانەوە 
نێو یەكێتی و نیوەكەی دیكەشیان چاوەڕوانی 
دەرفەتێك دەكەن بۆ دەســتپێكردنەوە، بەڵام 

بەناونیشانێكی نوێ.
پەیمــان عیززەدین، پەرلەمانتــاری خولی 
سێیەمی پەرلەمان لەسەر لیستی بزووتنەوەی 
گۆڕان، پێیوایە ئێستا زۆرتر بۆشایی سیاسی 
هەیە بــۆ كۆكردنــەوە و سەرپەرشــتیكردنی 
دەنگە ناڕازییــەكان "لەم هەڵبژاردنەدا 60%ی 

خەڵــك بەشــداریی هەڵبژاردنیــان نەكردووە، 
كێشــەكانی پێكنەهێنانی حكومەت و ناكۆكی 
حیزبە براوەكان دەریدەخات بۆچوونی ئەوانەی 

بایكۆتی دەنگدانیان كردووە، راست بووە".
پەیمان عیززەدین، وای دەبینێ كە قۆناغەكە 
دروستكردنی پارتێكی نوێی سیاسی دەخوازێت 
"بــەڵام بێمتمانەیــی هەیــە لەنێــو خەڵكدا و 
بڕوایەك دروســتبووە كە پێیوایە هەركەسێك 
هەوڵی دروستكردنی حیزبی نوێ بدات بیر لە 
بەرژەوەندیی خۆی دەكاتەوە، بۆیە باشترە ئەو 
بزووتنەوە نوێیەی دروستدەكرێت، بزووتنەوەی 
دەنگدەر نەبێت و بەشداریی هەڵبژاردن نەكات، 
كاری لەپێشینەی گێڕانەوەی كەرامەت بێت بۆ 

مرۆڤ".
ئــەو پەرلەمانتــارەی خولــی پێشــووتری 
پەرلەمــان، پێیوایە لە ســاڵی 2009 وە، دوو 
شــۆكی نائومێدكــەر خەڵكیــان گەیاندووەتە 
كەنــاری بێهیوایــی "شــۆكی یەكــەم گــۆڕان 
دروستیكرد و شۆكی دووەم نەوەی نوێ، هەر 
بۆیە ئەو دوو شۆكە ئەركی ئەوانەیان بەتەواوی 
ســەخت كــردووە كە بیــر لە دروســتكردنی 

بزووتنەوەی نوێ دەكەنەوە". 
دەشــڵێت: "مــەرج نییــە ئــەو بزووتنەوە 

نوێیە تەنیا لەسەر كاك قادر و كاك عوسمان 
وەستابێت، رەنگە ئەوان كاریگەرییان هەبێت 
لەســەر ئــەوەی هــەوڵ بــدەن، ئەمســاڵیش 

دروستنەكرێ، رەنگە ساڵێكی دیكە".
بەشــێك لــە پەرلەمانتارانــی خولەكانــی 
پێشــوو كە لەسەر لیستی بزووتنەوەی گۆڕان 
پەرلەمانتار بوون، یان هەڵسوڕاوانی پێشووی 
بزووتنەوەكە، پێداگیریی دەكەن لەسەر ئەوەی 
عوســمانی حاجی مەحمــوود و قادری حاجی 
عەلــی هەروا بەبێدەنگــی نەمێننەوە و كار بۆ 

دروستكردنی بزووتنەوەیەك بكەن.
 هەرچەنــدە بەپێــی زانیارییــەكان لەنێــو 
ئەوانیشــدا بۆچوونی جیاواز هەیە لەسەر كات 
و شێوازی دامەزراندنی قەوارەی سیاسی نوێ 
و بەشێكیان وای دەبینن ئێستا و لەو دۆخەدا 

پێشوازییەكی گەرمی لێناكرێت. 
بێستوون فایەق دەڵێ: "ناڕازییەكان تەنیا 
ئەوانــە نین كــە لە گــۆڕان زویــرن، خەڵكی 
دەرەوەی گۆڕانیشی تێدایە، ئەو بەرەیە هێشتا 
چوارچێوەی كاركردنی دیاری نەكردووە و ناوی 
لێنەنراوە، ئەمساڵ لەوانەیە هیچ نەكرێ، بەڵام 
رەنگە ســاڵی داهاتوو ئــەو دەرفەتە گونجاوە 

ببینێتەوە كە رابگەیێنرێت".

)رووداو(  زانیارییانــەی  ئــەو  بەپێــی 
دەستیكەوتوون، هەریەكە لە عوسمانی حاجی 
مەحمــوود و قــادری حاجی عەلــی، پرس و 
راوێژیــان لەگــەل زۆر كەس كــردووە لەبارەی 
پێویستیی دامەزراندنی هێزێكی نوێ و هەموو 
ئەگەرەكانی بەردەمیشــیان تاوتــوێ كردووە. 
بەڵام هێشــتا ئــەوە یەكلایــی نەبووەتەوە كە 
حیزبێكی دەنگــدەر دادەمەزرێنن یان هێزێك 
كە قۆناغی ســەرەتا ســەرقاڵی رێكخســتن و 
سەرپەرشــتیكردنی دەنگە ناڕازییەكان بێت. 
چونكــە پێیانوایــە ئۆپۆزیســیۆنەكانی ئــەم 
حكومەتــە، ئیســامییەكانن و ئەوانیــش لە 
هەموو دۆخێكدا خەڵكی ئیسلامی تێناپەڕێنن".
ئەندامێكــی جڤاتــی گشــتی بزووتنەوەی 
گــۆڕان كــە داوای كرد نــاوی بڵاونەكرێتەوە، 
دەڵێــت هەر پرۆژەیەكی نــوێ كە لە خەڵكی 
ناڕازیی بزووتنەوەی گۆڕان دروســتبكرێت، لە 
هەوڵەكانی شاسوار عەبدولواحید سەركەوتووتر 
نابێــت "هەرچی بكرێت گــۆڕان تێناپەڕێنێ و 
باشــترە ئەوانــەی بیر لە پــرۆژەی لەو جۆرە 
دەكەنــەوە، بگەڕێنــەوە ســەركاری خۆیان و 
هــەر لەناو گۆڕانەوە بیر لە رووبەڕووبوونەوەی 
گەندەڵی بكەنەوە و كار بۆ چاكسازی بكەن".

بۆچوونی جیاواز لەسەر كاتی راگەیاندنی هەیە

سەركردە ناڕازییەكانی گۆڕان بیر لە 
دامەزراندنی حیزبێكی نوێ دەكەنەوە

راپۆرت

نەوزاد مەحموود
رووداو - سلێمانی 

گفتوگــۆی چــڕ لە نێوان پارتــی و یەكێتی هەیە 
بۆ یەكلاكردنەوەی كێشــەكانی نێوانیان كە ئێســتا 
زۆرتر لە پرسی وەزیری داد و پارێزگاری كەركووكدا 
خــۆی دەبینێتەوە. بەرپرســی مەڵبەنــدی بەغدای 
یەكێتی دەڵێ، دانوســتاندنیان لەگــەڵ پارتی هەیە 
بــۆ ئــەوەی پێش دانیشــتنی ئەمجــارەی پەرلەمان 
لەســەر بەربژێرێــك بــۆ وەزارەتــی داد رێكبكەوین. 
پەرلەمانتارێكی فراكسیۆنی پارتیش دەڵێ: "نیەتێك 
هەیە بگەینە رێككەوتن، چونكە عادل عەبدولمەهدی 
داوای كردووە گوشاری هێزەكانی دیكەی لەسەر كەم 

بكەینەوە".
وەزیری دادی عێراق كە یەكێتی وەك بەركەوتەی 
هەڵبژاردنــی 12ی ئایاری 2018 ســەیری دەكات و 
پارتیــش پێیوایە بەوپێیەی یەكێتی بــە وەرگرتنی 
پۆســتی ســەرۆككۆمار، هەموو خاڵەكانی خۆی لە 
وەرگرتنی پۆستەكانیدا تەواو كردووە، پشكی كوردە 
و هێشــتا وەك بەشێك لە ناكۆكییەكانی نێوان ئەو 

دوو حیزبە بە چارەسەرنەكراوی ماوەتەوە.
دانــا جــەزا، ئەندامــی فراكســیۆنی پارتــی لــە 
پەرلەمانی عێراق، نایشــارێتەوە عادل عەبدولمەهدی 
زیاتــر لە جارێــك داوای لێكــردوون، ناوێكی بدەنێ 
كە كۆدەنگیی هەموو فراكســیۆنە كوردستانییەكانی 
لەسەر بێت و دەشڵێ: "بۆچوونی پارتی ئەوەیە ئەو 
كەسەی بەربژێر دەكرێت هەموو هێزە كوردستانییەكان 
لەســەری كۆك بن و كەســێكی بێلایەن بێت، بەڵام 

دەكرێت ئەو كەسە بێلایەنە یەكێتی دیاری بكات".
ئــەو ئەندامەی فراكســیۆنی پارتی لە پەرلەمانی 
عێــراق، خاڵی ناكۆكیی حیزبەكــەی لەگەڵ یەكێتی 
لەبــارەی بەربژێــری وەزیــری داد ئاشــكرا دەكات و 
دەڵــێ: "ئــەو بەربژێرانەی تاوەكو ئێســتا خراونەتە 

بەردەم پارتی كادری حیزبین، ئێمە بەلامانەوە گرنگە 
كەسێكی بێلایەن ئەو پۆستە وەربگرێ".

لــە ئەگەری نەســازانی پارتی و یەكێتی لەســەر 
دەستنیشــانكردنی بەربژێری ئەو پۆستە، دانا جەزا 
پێیوایە دوو رێگا زیاتر لەبەردەم هەردوولا نییە "یان 
ئەوەتــا هەر لایەك ناوێك بدەنە عادل عەبدولمەهدی 
تاوەكــو بیداتــە پەرلەمــان و هەرلایەنێــك بۆ خۆی 
لۆبی بۆ بكات، یان ئەوەتا بگەینە رێككەوتن لەسەر 
ناوێك، ئێمە دەمانەوێ بە رێككەوتن بێت". دانا جەزا 

گەشبینە بەوەی لەگەڵ یەكێتی بگەنە ئەنجامێك.
لەوەتــەی كابینەكەی دەســتبەكار بــووە، عادل 
بەردەوامــی  هێرشــی  لەبــەردەم  عەبدولمەهــدی 
نەیارەكانیدایە، بەتایبەتی ئەو گرووپە پەرلەمانییەی 
حەیدەر عەبادی و نووری مالیكی ئاراستەیان دەكەن. 
ئەوەش بە ئامانجی خستنی حكومەتەكەی. هەریەكە 
لــە وەزارەتەكانی بەرگری، ناوخــۆ، داد و پەروەردە 
بــە وەكالەت بەڕێــوە دەبرێن، چونكە ئــەو لایەن و 
پێكهاتانەی وەزارەتەكانیان وەرگرتووە، ناتوانن بگەنە 

ئەنجامێك بۆ پێشكەشكردنی ناوی وەزیرەكانیان.

پەرلەمانتارێكی ســوننە لە پەرلەمانی عێراق بە 
)رووداو( راگەیانــد، پێدەچێــت جارێكــی دیكەش 
پڕكردنەوەی ناوی وەزارەتە بەتاڵەكان لە كارنامەی 
دانیشتنی پەرلەمان دەربهێنرێتەوە "چونكە ململانێ 

و ناكۆكییەكە لەوە ئاڵۆزترە كە دەبینرێ". 
نــاوی  كــرد  داوای  كــە  پەرلەمانتــارە  ئــەو 
بڵاونەكرێتــەوە، گوتیشــی: "تــا ئێســتا زیاتــر لە 
28 نــاو پێشــكەش بە ســەرۆكوەزیران كــراون، بۆ 

دەستنیشــانكردنی كەســێك بــۆ پۆســتی وەزیری 
بەرگری، ناوەكان بەبێ رێككەوتن پێشكەش دەكرێن 
و تەنانەت ســەودا و مامەڵەی كڕین و فرۆشــتنیش 

هەیە بە پۆستە ئەمنییەكانەوە".
یەكێتی لە ســەرەتاوە نــاوی هەریەك لە خالید 
شوانی و سمكۆ محەممەدی دەهێنا بۆ ئەو پۆستە. 
دوای رێكنەكەوتنیــان لەگــەڵ پارتی، نــاوی حاكم 
فــارووق و حاكــم ئــەركان هاتوونەتە پێشــەوە بۆ 

وەرگرتنی ئەو پۆســتە. بەڵام بەپێی زانیارییەكان، 
بەربژێــری پەســەندكراوی خــودی عەبدولمەهدی، 
حاكــم رزگار محەممەدئەمینــە و پارتیــش تێبینی 
لەسەری نییە. هەر بەپێی زانیارییەكان، لە ئەگەری 
رێكنەكەوتنــی لەگەڵ یەكێتی لەســەر بەربژێرێك، 
پارتی دەیەوێت عادل عەبدولمەهدی سەرپشك بكات 

لەوەی بۆ خۆی ناوێك بداتە پەرلەمان.
پــۆڵاد تاڵەبانی، بەرپرســی مەڵبەنــدی بەغدای 

یەكێتی دەڵێ لەوبارەوە دانوستاندنمان لەگەڵ پارتی 
هەیە و وا دەردەكەوێ بەرەوپێشچوون هەبێت "بەڵام 
بە گشــتی وەزیری داد لە نێوانمان وەك پارێزگاری 
كەركــووك ئاڵــۆز نییە و چارەســەركردنی ئەمەیان 
لەوانەیە ئاسانتر بێت، هەرچەندە لای ئێمە وەزیری 

داد و پارێزگاری كەركووك یەك پاكێجن".
 پەرلەمانتارەكەی پارتی و بەرپرسەكەی یەكێتی 
جەخت لەوە دەكەنەوە، لێكتێگەیشتن درووست بووە 
لەنێــوان ئــەو دوو حیزبە بۆ ئــەوەی تاوەكو پێش 
دانیشتنی پەرلەمان كە رۆژی پێنجشەممەیە، لەسەر 

یەكلاكردنەوەی وەزیری داد رێكبكەون.
موســەننا ئەمیــن، پەرلەمانتــاری فراكســیۆنی 
یەكگرتووی ئیســامی لە پەرلەمانــی عێراق دەڵێ، 
پەرلەمانتارانــی پارتی و یەكێتی لــە بەغدا خاوەن 
بڕیــار نیــن و چاوەڕوانی رێككەوتنــی حیزبەكانیان 
دەكەن لە كوردســتان "پارتی بەربژێری نییە، بەڵام 
لەوانەیە ڤیتــۆی هەبێت لەســەر ئەوانەی یەكێتی، 
عادل عەبدولمەهدیش كێشەی زۆر رووی تێكردووە و 

چاوەڕوانی ئەو دوو لایەنەیە رێكبكەون".

پارتی و یەكێتی تاوەكو پێنجشەممە 
وەزیری داد یەكلایی دەكەنەوە

بەرپرسێكی یەكێتی

وەزیری داد وەك 
پارێزگاری كەركووك 
ئاڵۆز نییە لە 
نێوانمان

پەرلەمانتارێكی پارتی

دەكرێ یەكێتی 
كەسێكی بێلایەن 
بۆ ئەو پۆستە 
دەستنیشان بكات

ناسر عەلی
رووداو - دهۆك

دوای وەرگرتنــی چــوار وەزارەت و جێگــری 
سەرۆكی هەرێمی كوردستان و یاریدەدەری سەرۆكی 
حكومــەت بــۆ كاروباری چاكســازی، بزووتنەوەی 
گۆڕان چاوی لەوەیە لە حكومەتی لۆكاڵیی هەولێر 
و دهۆكیش پۆســت وەربگرێ. بەرپرسێكی پارتی 
لە دهۆك دەڵێت پێمانباشە بزووتنەوەی گۆڕان لە 

حكومەتی لۆكاڵیی دهۆكیش پۆستی هەبێ. 
دیموكراتــی  پارتــی  زانیارییــەكان،  بەپێــی 
كوردســتان و بزووتنەوەی گۆڕان لەســەر ئاستی 
بــاڵا باســی بەشــداریی گۆڕانیــان لــە حكومەتی 
لۆكاڵیــی دهۆك و هەولێر كردووە، بەڵام بابەتەكە 
نەگەیشتووەتە سەر وردەكاریی ئەو پۆستانەی بە 

بزووتنەوەی گۆڕان دەدرێن.
ســەرچاوەیەكی ئاگادار بــە )رووداو(ی گوت: 
"هەر لە سەرەتای دانوستاندنەكانی نێوان گۆڕان و 
پارتی، گۆڕان داوای كردووە لە حكومەتی لۆكاڵیی 
هەولێر و دهۆك پۆســتیان بدرێتێ، پارتیش لاریی 
لــەوە نەبووە، بەڵام هێشــتا قســە لەو پۆســتانە 
نەكــراوە كە دەدرێتە بزووتنەوەی گۆڕان. ئێســتا 
تەنیــا پۆســتەكانی كابینەی حكومــەت لە نێوان 
هــەردوولا یەكلایی كراونەتەوە". ئەو ســەرچاوەیە 
كە نەیویست ناوی بڵاوبكرێتەوە، هەروەها گوتی: 
"بەهۆی هەڵوێستی گۆڕان بۆ بەشداری لە حكومەت 
و پابەندبوونی بەو رێككەوتنە سیاســییەی لەگەڵ 
پارتــی هەیەتــی، پارتی پێی باشــە بزووتنەوەی 
گۆڕان لە حكومەتــی لۆكاڵیی هەولێر و دهۆكیش 

پۆست وەربگرێ".
لە دوایین هەڵبژاردنی ئەنجوومەنی پارێزگاكاندا، 
بزووتنەوەی گۆڕان لە هەولێر ســێ كورســی و لە 

دهۆكیش یەك كورســی بەدەستهێنا. دوای ئەوەی 
بەشــداریی كابینــەی هەشــتەمیان كــرد، چەنــد 
پۆستێكیان لە ئیدارەی پارێزگای هەولێر وەرگرت، 
بــەڵام دوای تێكچوونی پەیوەندیی نێوان پارتی و 
بزووتنەوەی گــۆڕان و دەركردنی وەزیرەكانیان لە 
حكومەت و رێگری لە گەڕانەوەی یوسف محەممەد، 
سەرۆكی پێشووی پەرلەمان بۆ هەولێر، پۆستەكانی 

ئیدارەی پارێزگای هەولێریشیان لێ سەندرایەوە.
ســۆزە عەبدولقادر سەرپەرشــتیاری حكومەتە 
خۆجێییــەكان لــە ژووری پەرلەمــان و حكومەتی 
بزووتنــەوەی گــۆڕان بــە )رووداو(ی راگەیانــد: 
"ئەوەنــدەی ئێمە ئاگادارین لە دانوســتاندنەكانی 
نێــوان بزووتنــەوەی گــۆڕان و پارتیــدا باســی 
پۆســتەكانی حكومەتە خۆجێییەكانــی هەولێر و 
دهــۆك نەكراوە، بەڵام بەبێ ئەوەش ئیســتحقاقی 
ئێمەیــە لــە دهــۆك و هەولێر پۆســت وەربگرین، 

چونكــە ئەنداممــان لە ئەنجوومەنــی پارێزگاكانی 
هەردوو پارێزگادا هەیە". 

گوتیشی: "ئەو پرسە دەكەوێتە دوای پێكهێنانی 
كابینەی نوێی حكومەت".

دكتۆر نەوزاد بامەڕنی، بەرپرســی پەیوەندی و 
هاوئاهەنگی لە لقی یەكی پارتی لە شــاری دهۆك 
لەوبارەوە دەڵێت، ئاگادار نین لە دهۆك پۆست بە 
بزووتنەوەی گۆڕان بدرێ "بەڵام پێمان خوشــە لە 
دهۆك پۆســت بە هەموو لایەنــەكان بدەن، چۆن 
پێشــتر پۆســتمان بــە یەكگرتوو داوە، ئاســاییە 

پۆست بە گۆڕانیش بدەین".
دوای هەڵبژاردنــی 2014 ، پارتــی لــە دهۆك 
نزیكەی 21 پۆســتی لــە یاریــدەدەری پارێزگار، 
و  فەرمانگــە  بەرپرســی  ناحیــە،  بەڕێوەبــەری 
بەڕێوەبەری گشــتی دایە یەكگرتووی ئیســامی. 
ئــەو بەرپرســەی پارتی لە دهــۆك دەڵێت: "ئێمە 
لە كاركردن لەگەڵ لایەنەكانی دیكە تەجروبەیەكی 
باشمان هەبووە، ئەو یەكگرتووانەی لە حكومەتی 
لۆكاڵیی دهۆكن رۆڵێكی باشیان هەبووە. هەرچەندە 
ئێســتا یەكگرتوو بووەتە ئۆپۆزیسیۆن، بەڵام هیچ 

بڕیارێك نییە ئەو پۆستانەیان لێوەربگیرێتەوە".
موئەیــد ئەحمەد، باژێرڤانــی مەكۆی گۆڕان لە 
دهۆك دەڵێت هەرچەندە ئاگادار نییە هیچ پۆستێك 
لە حكومەتی لۆكاڵیی دهۆك وەربگرن، بەڵام هەر 
كاتێــك بابەتەكە ببێتــە جددی ئــەوە بۆ هەموو 

پۆستێك خەڵكی بەتوانایان هەیە.
ئەو بەرپرسەی گۆڕان لە دهۆك باسی شێوازی 
بەشــدارییان لە حكومەتی لۆكاڵــی كرد و گوتی: 
"ئەگــەر تەنیا بەشــداریكردن و رازیكــردن بێت و 
دەســەڵاتمان نەبێت، ئەوە باش نییــە، نامانەوێ 
بەشــدارییەكەمان وەكو یەكگرتــوو بێ كە تاوەكو 

ئێستاش پێنج پۆستیان پێنەداون".

رووداو - هەولێر

محەممــەد تەوحیدی، ئیمامێكی شــیعە لە 
ئوســترالیا، رووبــەڕووی كاردانــەوەی تونــدی 
بەكارهێنەرانــی تۆڕە كۆمەڵایەتییەكان بووەوە، 
ئــەوان تۆمەتبــاری دەكــەن بــەوەی لەســەر 
گرتەیەكی ڤیدیۆیی كە لــە دهۆك تۆماركراوە، 
سووكایەتی بە هەموو كورد كردووە. ئیمامەكە 
رەتیدەكاتــەوە تویتەكەی باســی هەموو كورد 

بووبێ.
ئیمام محەممەد، لە دایكبووی شــاری قومی 
ئێــران، خــۆی بە چاكســازیخوازی ئیســامی 
لەقەڵــەم دەدات، بەڵام لە تویتێكی رۆژی 17ی 
حوزەیراندا لەســەر گرتەیەكــی ڤیدیۆیی كە لە 
جەژنی لەدایكبوونی شێرێكی مێدا تۆمار كراوە، 
نووســیویەتی "ئەم خەڵكە شایانی دیكتاتۆری 
وەك ئەردۆغان و سەدام حوسێنن كە وەك زبڵ 
مامەڵەیــان لەگەڵ دەكەن. ئــەوەش لەبەر ئەو 
شێوازی مامەڵەكردنەیان لەگەڵ ئاژەڵان. رەنگە 
هەر ئەمە هۆكار بێ كە ئەو نەتەوانەی زیاترین 
پێشــێلكاری لەگەڵ ئاژەڵەكان دەكەن، زیاترین 

مەینەتیشیان بەسەردا دێ. ترسنۆكی لاواز".
ســەرەتای ئــەم مانگــە لــە ڤیدیۆیەكــدا 
كە لــە تــۆڕە كۆمەڵایەتییــەكان بڵاوبــووەوە، 
چەنــد كەســێك لــە دەوروبەری شــێرێكی مێ 
كۆبوونەتــەوە و یەكێك لــە ئامادەبووان لە پڕ 
كێكێكی لە دایكبوون دەكێشــێ بە دەموچاوی 
شێرەكەدا. گرتە ڤیدیۆییەكە كاردانەوەی توندی 
ئاژەڵپارێزەكانی لێكەوتەوە. ئەوكات شێخ بڵند 
بریفكانــی، خاوەنــی شــێرەكە بــە )رووداو(ی 
راگەیاند، ئەوان جەژنی لەدایكبوونیان بۆ شێرە 
یەك ساڵانەكە رێكخستبوو، قەت نایەوێ ئازاری 

پێبگەیەنێ.
كۆمەڵــەی گەنجانــی كــوردی ســیدنی لــە 
راگەیەندراوێكــدا ئیدانــەی تویتەكــەی ئیمــام 
محەممــەد تەوحیدییــان كرد كە لە بەشــێكیدا 
هاتووە: "هەرچەندە ئێمە پشتگیری لەو جۆرە 
رەفتارانە و هیچ پێشێلكارییەك بەرامبەر ئاژەڵان 
ناكەین، بەڵام نابێ ئەوەمان بیربچێ كە كرداری 
یەك تاكەكەس بە ناوی نەتەوەیەكەوە نەكراوە، 
ئێمــە بــە تونــدی لــەدژی بەیاننامەكــەی ئەو 

ئیمامەین لەسەر تویتەر".
ئیمامە بەڕەچەڵــەك ئێرانییەكە لە ماڵپەڕە 

تایبەتەكەیــدا خــۆی بە "كەســێكی ئەكادیمی 
ئیســامیی ئوســترالی، بیرمەنــد، فێــركار و 
گوتاربێــژی ئیســامی و دەنگێكــی كاریگەری 
بزاوتێكــی جیهانی بۆ چاكســازیی ئیســامی" 
زانیارییەكانــی  بەگوێــرەی  دەكات.  پێناســە 
ماڵپەڕەكە، عەبدولموتەلیب تەوحیدی باوكیشی 
لــە رۆژئاوای ئوســترالیا ئیمام بــووە و یەكەم 
كەســیش بووە حوســەینییەیەك لە ئوسترالیا 

دروستبكات.
تەوحیــدی ســاڵی 2007 لە حــەوزەی قوم 
دكتۆرای خوێندووە، ســاڵی 2012 وانەی فیقه 
و بنەماكانی ئیســامی لەلای ئایەتوڵڵا ســەید 
ســادق شــیرازی خوێندووە و لە ســاڵی 2013 
گوازراوتــەوە بۆ كەربەلا. ئیمامە ئێرانییەكە كە 
پلەی حوجەتولئیسلامی هەیە، لە ساڵی 2015 

وە گەڕاوەتەوە ئوسترالیا.
كاردانــەوەی تــۆڕە كۆمەڵایەتییــەكان مەلا 
ئێرانییەكــەی هێنایــە جــواب، لــە یەكێك لە 
وەڵامەكانیــدا دەنووســێ: "دوو وشــەی یەكەم 
بخوێننــەوە: ئەم خەڵكە. ئینجا من ئاماژەم بە 
ڤیدیــۆی ئەم خەڵكە داوە، تویتەكەی من ناڵێ 
كورد یان خەڵكی كوردســتان )پوورەكانی من 
شــوویان بە كورد كــردووە(. هەروەها تویتەكە 
باســی ئەوانە دەكات كە مامەڵەی خراپ لەگەڵ 
ئاژەڵەكان دەكەن. بێگومان باسی هەموو كورد 

ناكات. سوپاس".
ئــەو وەڵامەی ئیمــام بەكارهێنەرانــی تۆڕی 
كۆمەڵایەتی هێور نەكردەوە، رەخنەگرەكان بەشی 
كۆتایــی تویتەكەیان وەك بەڵگە هێناوەتەوە كە 
تێیدا ئیمام تەوحیدی باسی نەتەوەكان دەكات. 
لــە تویتێكــی 20ی حوزەیرانــدا دیــارە ئیمامە 
ئێرانییەكــە تــووڕە بــووە، بۆیەش لــە وەڵامی 
یەكێك لە بەكارهێنەراندا دەنووســێ: "لە كوێی 
تویتەكەمــدا گوتوومە: هەمــوو نەتەوەی كورد؟ 
درۆ مەكــە. پەلكێشــی دادگام دەكــەن؟ روون 
و ئاشــكرا دیارە كە زانیاریــت لەبارەی چۆنێتی 
كاركردنی یاسا ســفرە. سەركەوتوو بیت لەگەڵ 

ئەو هەوڵەت".
ئەوە یەكەمجار نییە ئەو ئیمامە لەسەر تۆڕە 
كۆمەڵایەتییــەكان هەرا بنێتەوە. ســاڵی 2018 
لە تویتێكدا رایگەیاند "لــە زۆربەی حاڵەتەكاندا 
ئافرەتان و منداڵانی كۆچبەران ساختەن. ئەوانەی 
رزگاریــان دەكەن و نایانگەڕێننەوە بۆ وڵاتەكەی 

خۆیان دەكرێ هاریكاری قاچاخی مرۆڤ بن".
تەوحیــدی زیاتر لــە 460 هــەزار فۆڵۆوەری 
لەســەر تویتەر هەیــە، تویتەكانی زیاتر باس لە 
پێكەوەژیانــی ئایینــی دەكــەن. دوو رۆژ دوای 
تویتەكــەی لەســەر رووداوەكــەی دهــۆك، لــە 
بۆنەیەكــی ناوەندێكی كەنەدیــدا بۆ لێكۆڵینەوە 
بەرەنگاربوونــەوەی  و  هۆڵۆكۆســت  لەبــارەی 
دژایەتی جوو بەشدار بووە كە تێیدا وێنەی لەگەڵ 
نیك هاڵی، باڵیۆزی پێشووی ئەمریكا لە نەتەوە 

یەكگرتووەكان گرتووە. 
دوایین تویتی ئیمــام محەممەد تەوحیدی لە 
رۆژی یەكشــەممە باســی گەشــتێكی دەكات بۆ 
عێــراق و تێیــدا هاتــووە: "بەرەو عێــراق دەچم 
بــۆ كۆبوونەوەی گرنگــی حكومی و لێكۆڵینەوە 
كاتــی  لــە  ئازادكــراوەكان  ناوچــە  لەبــارەی 
تێكشكاندنی داعشەوە. ماوەیەك لەبەر پارێزراوی 
خۆم لــە تەكنەلۆژیــا دوور دەخەمــەوە. ئەگەر 
زۆر پێویســت بكات لە شوێنێكەوە دێمەوە سەر 
هێڵ. تیمێكی ئەمنیی ئەمریكامان لەگەڵ دەبێ، 

نیگەران مەبن".

كاردانەوەی توندی لێدەكەوێتەوە

بانگخوازێكی ئێرانی 
كورد تووڕە دەكات

پارتی

 پێمان باشە گۆڕان 
لە دهۆكیش پۆست 
وەربگرێ

ئیمام  محەممەد تەوحیدی

گۆڕان چاوی لە پۆستەكانی 
حكومەتی لۆكاڵیی هەولێر و دهۆكە

لەسەر وشەی كوردستان تابلۆی بارەگایەكی حیزبی شیوعی هێنرایە خوارەوە
رووداو -كەركووك

لەژێر گوشــاری هێزەكانی فیدراڵی عێراق و لەبەر بوونی وشــەی كوردســتان، تابلۆی بارەگای حیزبی شــیوعی كوردســتان لە داقووق دەهێندرێتە خوارەوە. 
هاوڕێ بەختیار، كارگێڕی كۆمیتەی پارێزگای كەركووكی حیزبەكەش پێیوایە ئەوە ئەنجامی رووداوەكانی 16ی ئۆكتۆبەر و ناكۆكی نێوان لایەنە كوردستانییەكانە. 

بارەگاكانی حیزبی شــیوعی لە دوای 16ی ئۆكتۆبەر داخران، لە ماوەی رابردووشــدا حیزبەكە چەند بارەگایەكی لە قەزا و شــارۆچكەكان كردووەتەوە، لە 20ـی ئەم 
مانگەش كۆمیتەی داقووقیان كردەوە، بەڵام لەبەر وشــەی كوردســتان و لەژێر گوشــاری هێزە ئەمنییەكان تابلۆكەیان پێ هێنراوەتە خوارەوە. هاوڕێ بەختیار دەڵێت 

بارەگای ناحیەی پردێ و قەزای داقوقیان هێشتا بەداگیركراوی ماونەتەوە.

كەمیــی خۆراك، ئاوی پــاك و دەرمان لەگەڵ 
گەرمــای هاوین دۆخی كەمپی ئەلهۆلیان لە زیاتر 
لە 73 هەزار دانیشــتووی كەمپەكە و دەســەڵاتی 
خۆســەری لە رۆژئــاوای كوردســتان و رێكخراوە 
نێودەوڵەتییەكان سەخت كردووە. منداڵەكان كە 
زۆرینەی دانیشتووانی كەمپەكە پێكدێنن، پشكی 

گەورەی مەینەتییەكەیان بەردەكەوێ.
بەگوێرەی راپۆرتێكی نەتەوە یەكگرتووەكان، 
تــا ناوەڕاســتی ئــەم مانگــە 73 هــەزار كــەس 

لــە كەمپــی ئەلهــۆل لە پارێــزگای حەســەكەی 
رۆژئاڤای كوردستان نیشتەجێ بوون. بەرپرسانی 
نەتەوەیەكگرتــووەكان و ئیــدارەی خۆســەریش 
بــە رۆژنامەی )واشــنتن پۆســت(ی ئەمریكییان 
راگەیاندووە كە لەو ژمارەیە 49 هەزاریان منداڵن، 
لەناو منداڵەكانیشدا تەمەنی ٪95یان لە خوار 12 
ساڵە. 20 هەزار منداڵی خوار تەمەن پێنج ساڵی 
لە كەمپەكەدا دەژین، سێ هەزار منداڵی بێ دایك 

و باوكیش لەو كەمپەدان.
رەمەزان زاهیر، بەرپرسی نەخۆشخانەی مانگی 
ســوور لە ناوچەكە، بە رۆژنامــە ئەمریكییەكەی 
راگەیاندووە كە ســەدان منداڵ نەخۆشكەوتوون، 
ســتافی  ســكچوونن.  حاڵەتەكانیــش  زۆربــەی 
تەندروســتی ناوچەكــەش دەڵێــن حاڵەتەكانــی 
بەدخۆراكــی و بێخۆراكــی روویان لــە زیادبوونە. 
كەمپــی ئەلهــۆل لەســەر رووبــەری 1.5 میــل 
چوارگۆشــە دروســتكراوە و نزیكــەی 13 هــەزار 

چادری تێدایە.
زۆرینــەی دانیشــتووانی كەمپەكــە خێزانــی 
چەكدارانــی داعشــن كە لــە دوای كەوتنی باغۆز 
لــە نەورۆزی ئەمســاڵ لەو كەمپــە جێگیركراون. 
منداڵی ئەو خێزانانە بۆردومان و شەڕی سەخت و 
ئاوارەیی شارە و شاریان ئەزموون كردووە. خێزان 
و منداڵەكانی ئەو كەمپە لەلایەن كۆمەڵگاكانیانەوە 
وەرناگیرێنــەوە، بۆیــە چارەنووســێكی نادیار لە 

كەمپێكی ئاخنراودا چاوەڕێیان دەكات.
بەگوێــرەی راپۆرتەكــە، لە كەمپەكــەدا هیچ 
خوێندنگایــەك نییــە، بۆیــە منداڵــەكان تەنیــا 
پــەروەردەی خێزانە رادیكاڵەكانیــان وەردەگرن. 
نەتــەوە یەكگرتــووەكان لــە راپۆرتێكــدا دەڵێت 
11 هــەزار منداڵــی نێوان 6 بۆ 8 ســاڵ لە پێنج 
ســاڵی رابــردوودا هیــچ جــۆرە پەروەردەیەكیان 

وەرنەگرتووە.
ژمارەیەكــی زۆر لە خێزانەكان و منداڵەكانیان 

بــە ســكی برســییەوە گەیشــتبوونە كەمپەكە، 
هەندێكیشــیان لە كاتی لەدایكبوونیان لە كەمپدا 
رووبەڕووی برســێتی بوونەتەوە. مــەروا یەكێكە 
لەو منداڵانە كە بێ هەست و خوست لە باوەشی 
دایكیدایــە، ئێســقانەكانی لەشــی دەرچــوون و 
تەنانەت هێزی گریانیشــی بە بەرەوە نییە. مەروا 
چەند رۆژێك دوای گەیشــتنی دایكی بۆ كەمپەكە 

هاتووەتە دونیا.
عەنتــەر ســینۆ، پزیشــكی منداڵان لــە بنكە 
تەندروســتییەكەی مانگی ســوور، لە لێدوانێكدا 
بــۆ )واشــنتن پۆســت( ئاشــكرای دەكات كــە 
رۆژانــە چوار منداڵی لەوجۆرەیان بۆ دێ، چونكە 
دایكیان خواردنی پێویست ناخۆن، بۆیەش شیری 
پێویستیان بۆ تێركردنی منداڵەكانیان نییە. دایكی 
مــەروا دەڵێت لەوەتەی منداڵەكەی بووە شــیری 
نییە. عەنتەر لەزگەیەكی سوور لە دەوری باسكی 
مــەروا دەدات كــە ئاماژەیە بۆ ئەوەی منداڵە دوو 

مانگییەكە بەدەست بەدخۆراكییەوە دەناڵێنێ.
هەوڵــی رێكخراوە نێودەوڵەتییــەكان پەرەیان 
ســەندووە. كۆمیتەی نێودەوڵەتیی خاچی سوور 
سەرقاڵی كردنەوەی نەخۆشخانەیەكی مەیدانی و 
پڕكەرەستەیە. رێكخراوی تەندروستیی جیهانیش 
ئامــادەكاری دەكات بــۆ ئــەوەی كلۆریــن بــۆ 

پاككردنەوەی ئاوی كەمپەكە دابین بكات.
زۆر  دەڵێــن  نێودەوڵەتییــەكان  چالاكڤانــە 
كــەم روودەدات لــە كەمپێكــی ژێــر چاودێریــی 
رێكخراوەكانــی كۆمەڵــگای نێودەوڵەتی حاڵەتی 
بەدخۆراكــی ئاوهــا ســەخت رووبــدات. ئەمجەد 
یەمیــن، ئەندامــی منداڵپارێــزان، بــە رۆژنامــە 
ئەمریكییەكــەی راگەیاندووە، هــۆكاری زۆربوونی 
ئەو حاڵەتە لە كەمپی ئەلهۆل بۆ ئەوە دەگەڕێتەوە 
كە ئەوان پێش ئۆپەراسیۆنی باغۆز پێیانگوترابوو 
10 هەزار كەسی مەدەنی روو لە كەمپەكە دەكەن، 
كەچــی زیاتر لە 60 هەزار كەس بە لێشــاو رژانە 

ناو كەمپەكە، لە كاتێكدا پێشتریش نزیكەی 9000 
عێراقی لەو كەمپە بوون.

یەمیــن ئامــاژە بــۆ ئــەوە دەكات كــە 8000 
منداڵــی بیانی لە كەمپەكەن، ژمارەیەكیان لە ژێر 
دەسەڵاتی داعش لەدایكبوون و ئەوەی دیكەشیان 
دایك و باوكیان لەگەڵ خۆیان هێناویانن. بەشێك 
لەو منداڵانە دایك و باوكیان نەماوە، بەرپرســانی 
كەمپیش ســەریان لێ شــێواوە كە ئــەو منداڵانە 
دەبــێ منداڵی كــێ بن و دایك و باوكیان خەڵكی 
چ وڵاتێــك بــن. چونكە ژمارەیەكیــان زۆر كەم 
تەمەنترن لەوەی بزانن خەڵكی كوێن، ژمارەیەكی 
دیكەشــیان بە زمانێك قسە دەكەن كە ستافی 

كەمپ لێی تێناگەن.
عەبدولكەریــم عومــەر، بەرپرســی بەشــی 
پەیوەندییەكانی دەرەوەی ئیدارەی خۆســەری، 
بە رۆژنامە ئەمریكییەكەی راگەیاندووە، زۆربەی 
وڵاتەكان ئامــادە نین ئەم ژنانە و منداڵەكانیان 
وەربگرنــەوە. بە گوتەی بەرپرســەكە 20 هەزار 

منداڵــی عێراقــی لــە كەمپەكــەدان 
هیواخــوازە  ئیــدارەی خۆســەری  و 
حكومەتی بەغدا وەریانگرێتەوە، هەتا 
ئێســتا 5 هەزار دانیشتووی عێراقیی 
كەمپەكە ئارەزوومەندانە گەڕاونەتەوە 
وڵاتــی خۆیان و ئیدارەی خۆســەری 

ئامادە نییە بە زۆر بیاننێرێتەوە.
كەســە  زۆری  هــەرە  زۆربــەی 
پێگەیشتووەكانی كەمپەكە ئافرەتن، 
ئەمانە هاوژینەكانیان یان كوژراون یان 
لەنێو ئەو 6000 چەكدارە داعشــەدان 
كــە لــە گرتووخانەكانــی هێزەكانی 

سووریای دیموكرات دەستبەسەرن.
منداڵــەكان لــە دۆخی ســەختی 
كەمپــی ئەلهۆلــدا دەناڵێنــن، بــەڵام 
ئاســەواری پەشــیمانییان  دایكەكان 
پێوە دیار نییــە. ئافرەتێكی ئەڵمان 
كە هاتووەتە ســەر ئایینی ئیسلام و 
كچە 18 مانگانەكەی هێناوەتە بنكەی 
تەندروستی، بە رۆژنامە ئەمریكییەكە 
دەڵێ: "لە ئەڵمانیا لە هەموو شوێنێك 
چــاوت بــە خواردنــەوە كحولییەكان 
دەكەوت، لە هەموو شــوێنێك مادەی 
هۆشــبەر هەبوو، تەلەفزیۆن مێشكی 
تێكدەدای. من نامەوێ منداڵەكەم بەو 

شێوەیە گەورە ببێ".
منداڵی ئافرەتەكە چەند هەفتەیەكە 

بەدەســت ســكچوونەوە دەناڵێنــێ، دایكەكەش 
گلەیــی لە كەمیی دەرمان هەیە، بەو حاڵەشــەوە 
دەڵێ: "هیچ ماڵێك نییە منداڵی نەخۆشــی تێدا 
نەبێ". كچەكەی دیكەی تەمەنی چوار ساڵە و لە 
ئەڵمانیا لەدایكبووە، دەموچاوی لەناو تۆز و خۆڵی 
كەمپەكــەدا ون بووە و زوو زوو پەنجەی لەســەر 
ئەژنۆی دایكی دادەگرێ. كچە نەخۆشەكەش لەتاو 

ئازار خۆی لە باوەشی دایكیدا گرمۆڵە كردووە.

برسێتی و نەخۆشی تەنگی بە منداڵانی 
كەمپی ئەلهۆل هەڵچنیوە

پشكی گەورەی مەینەتییەكانی كەمپی ئەلهۆل بەر منداڵان كەوتووە

پزیشكێكی مانگی سوور

رۆژانە چوار 
منداڵ لە كەمپی 
ئەلهۆل تووشی 
بەدخۆراكی دەبن

پێكهاتەی كەمپی ئەلهۆل:

هەزاریان منداڵن

هەزار منداڵیان تەمەنیان لە 
پێنج ساڵ كەمترە

هەزار منداڵی تەمەن 8-7 
ساڵ پەروەردەیان نەبینیوە

هەزار منداڵی کەمپەکە 
عێراقین 

عێراقی بە ئارەزووی خۆیان 
رەوانە كراونەتەوە

منداڵی بیانی 
لە كەمپەكەن

8000

49
73

20

11
20

5000

49 هەزار منداڵ لەو كەمپە دەژین

رووداو - هەولێر

پــاش نزیكەی دوو ســاڵ لــە كۆنترۆڵكردنەوەی 
مووســڵ، بەرەبــەرە ئاســەواری ئــەو بێمتمانەیی، 
خیانــەت و بێزارییە دەردەكەوێ كە داعش لە ســێ 
ســاڵی دەســەڵاتی خۆیــدا لە شــارەكە چاندبووی. 
بەگوێــرەی راپۆرتێكی ئاژانســی )فرانس پرێس(، 
ئەو حاڵەتە تەنانەت خێزانەكان و كەسە نزیكەكانی 
مووسڵیشی گرتووەتەوە و مەترسی لەسەر تانوپۆی 

كۆمەڵایەتیی شارەكە دروستكردووە. 
چەنــد ســاڵێك دەبــێ هەیســەم ســالم لەگەڵ 
خوشــكەكەی قســەی نەكــردووە، هۆكارەكەشــی 
كێشــەیەكی ئاســایی خێزانی نییــە. كاتێك داعش 
دەستی بەسەر مووسڵدا گرت، هەیسەم رایكرد، بەڵام 
خوشكەزاكەی لەگەڵ چەكدارە جیهادییەكان كەوت.

 ژمارەیــەك لە خێزانەكانی مووســڵ كە یەكێك 
یان چەند كەســێك لە ئەندامەكانیان چوونەتە پاڵ 
داعش، ئێســتا لەناو شــارەكەدا و لەلایەن دراوسێ 
و هاوڕێكانیان وەك بێگانە ســەیر دەكرێن و خەڵك 
خۆیان لێ دوور دەگرن. هەیسەم و خوشكەكەی لەو 

جۆرە كەسانەن كە هەتا ئێستاش نێوانیان نییە.
كاتێك داعش دەســتی بەســەر مووسڵدا گرت، 
هەیســەم بــەرەو هەرێمــی كوردســتان رایكــرد و 
خوشــكەكەی و منداڵەكانــی لــە مووســڵ مانەوە. 
هەیسەم، تەمەن 34 ساڵ، بە ئاژانسە فەرەنسییەكە 
دەڵێ: "ئەو هەتا ئێستاش لۆمەم دەكات كە بۆچی 
هەواڵیم نەپرســیوە، بەڵام جیهادییەكان مۆبایلیان 
قەدەغــە كردبوو، منیش نەمدەزانی چۆن پەیوەندی 

پێوە بكەم".
داعش لە ماوەی كەمتر لە هەفتەیەكدا دەســتی 
بەســەر مووســڵدا گرت، لە چەنــد مانگی یەكەمی 
دەســەڵاتی خۆیــدا بەســەر شــارەكەدا هەوڵــی دا 
شــەریعەتی ئیســامی بچەســپێنێ و دامــەزراوەی 
بیرۆكراتی لەو شــارە دابمەزرێنێ كە بەشی زۆریان 
بەڕێوەدەبــردران،  شــارەكەوە  خەڵكــی  لەلایــەن 
ژمارەیەك لە خەڵكی شارەكەش چەكدار و ئەندامی 

چالاكی رێكخراوەكە بوون.
لــەو كاتەدا بــوو كە خوشــكەزاكەی هەیســەم 
چــووە ریزەكانــی داعشــەوە و ئێســتا هیچكــەس 

ســۆراخی نازانێ. دایكی ئەو چەكدارەش كە بەهۆی 
كوڕەكەیــەوە بە چاوی ســووكەوە ســەیر دەكرێ، 
رێگــەی پێنــادرێ بگەڕێتەوە گەڕەكەكــەی جارانی 
خۆیان. هەیســەم دەڵێت: "راستییەكەی ئێمە هەتا 
ئێســتاش نازانین خوشكەزاكەم چی بەسەر هاتووە 
و هێــزە ئەمنییەكانیــش رێگــە بە خوشــكم نادەن 

بگەڕێتەوە سەر ماڵ و حاڵی خۆی".

قینێكی زۆر

یەكێــك لــە هەنــگاوە ئەمنییەكانــی داعش بۆ 
بەهێزكردنی شوێنی خۆی لە شارەكە سنوورداركردنی 
پەیوەنــدی و هاتوچۆ لەگــەڵ ناوچەكانی دەرەوەی 
"خەلافــەت" بــوو. داعــش داوای لە دانیشــتووانی 
شــارەكانی ژێر دەسەڵاتی خۆی كردبوو ئەگەر خزم 
و دراوسێكانیان پابەندی یاساكان نەبوون راپۆرتیان 

لەسەر بنووسن.
رەغد عەلی، تەمەن 30 ســاڵ، بە ئاژانســەكەی 
گوتووە، بێمتمانەیی ئەو كات هەتا ئێســتاش باڵی 
بەسەر شارەكەدا كێشــاوە، لە كاتێكدا خێزانەكەی 
خۆی هێشتاش هەر لە شۆكدان كە بۆچی ئامۆزاكەیان 
لەگــەڵ داعش كەوت. رەغد كە بێكارە، لەوبارەیەوە 
دەڵێ: "دوای رزگاركردن، شــوێنی خۆشــاردنەوەی 
جارانی ئەوم پیشانی هێزە ئەمنییەكان دا، لە دوای 

ئەوە پەیوەندی من و مامم تێكچوو".
مووسڵ دوای ئۆپەراسیۆنێكی نۆ مانگە لە رۆژی 
20ی تەمووزی 2017 رزگار كرا. لەو كاتەوە شارەكە 

هەندێك پــڕۆژەی ئاوەدانكردنــەوەی تێدا جێبەجێ 
كراوە، بەڵام بەشــی زۆری گەڕەكەكان نوقمی خۆڵ 
و خاشــاك و تەرمــی نــەدۆزراوە و بۆمبی پووچەڵ 
نەكراوەن. وەك ئوم عەلیش بە ئاژانسە فەرەنسییەكە 
دەڵێ، رەوشــی پەیوەندییە كۆمەڵایەتییەكانیش لە 

رەوشی ئاوەدانكردنەوەی شارەكە خراپترە.
 ئوم عەلی بۆ ماوەی ســێ ســاڵ لە یەكێك لە 
گەڕەكانــی مووســڵ گیــری خواردبوو، لــە كاتێكدا 
خوشــكەكەی لــە گەڕەكێكــی دیكە بــوو. كاتێك 
چەكدارانی داعش خوشكەزاكەیان لە سێدارەدا، ئوم 
عەلی نەیتوانی بۆ دڵنەوایی ســەردانی خوشكەكەی 

بكات.
كاتێــك گەڕەكەكانیان ئازاد كــرا، ئوم عەلی بە 
پەلە خۆی گەیاندە خوشــكەكەی بۆ ئەوەی پێكەوە 
شــینی زامێكی كۆن بكەن، بــەڵام وەك ئوم عەلی 
دەڵــێ، خوشــكەكەی نەدەچووە مێشــكییەوە كە 
گەڕەكەكەیان لەلایەن چەكدارانی داعشــەوە گەمارۆ 
درابوو "منی لە ماڵەكەی دەركرد، نازانم ئەو هەموو 
قینە چییە لە نێوان خەڵكی مووســڵدا دروستبووە، 
دوای هەموو ئەو شتانەی پێیدا رۆیشتین، دەبێ زیاتر 

هاوخەم و هاوسۆزی یەكدی بین".

چارەسەری ناكۆكییەكان

ململانێی تایفی و شەڕی ناوخۆییە یەك لەدوای 
یەكــەكان چەندیــن دەیەیــە بەرۆكــی كۆمەڵــگای 
عێراقییــان گرتــووە. بەهــۆی رووداوەكانی دەیە و 

نیوی رابردووی ئەو وڵاتەش ململانێ و ناكۆكییەكان 
چیــدی تەنیا لە نێــوان پێكهاتە جیاجیاكاندا نین، 

بەڵكو دزەیان كردووەتە ناو پێكهاتەكانەوە. 
لــە دوای داعــش ســەدان هــەزار عێراقــی لــە 
كەمپی ئاوارەكاندا ژیــان دەگوزەرێنن، ژمارەیەكی 
زۆریشــیان گومان دەكــرێ پەیوەندییان بە گروپە 
جیهادییەكــەوە هەبووبێ. گەڕانــەوەی ئەو ئاوارانە 
بۆ ســەر ماڵ و حاڵی خۆیان پێویستی بە مۆڵەتی 

هێزە ئەمنییەكانە.
موحسین سابر، دووكاندار لە ناوەڕاستی مووسڵ 
و تەمەن 26 ساڵ، دەڵێت ئەركی حكومەتی عێراقە 
"رێوشــوێنی پێویســت بگرێتەبەر" بۆ ئەوەی ئەو 
كێشــە گەورانە چارەســەر بكات. موحسین دەڵێ: 

"پێویستە كێشەی خێزانە جیهادییەكان چارەسەر 
بكرێ، ئەوانەی دەســتیان لە تاواندا هەبووە حوكم 
بدرێــن و ئەوانــەی دیكەیــان تێكەڵ بــە كۆمەڵگا 
بكرێنەوە. هەندێكیان بەڕاســتی هیچ پەیوەندییان 
بە داعشەوە نییە و تەنانەت دژی ئەوەش بوون كە 

خزم و كەسیان ببێتە جیهادی".
شــێخ عەلی تەمیمــی، كەســایەتییەكی باڵای 
هــۆزی تەمیم، پێیوایە هۆزەكانی عێــراق دەتوانن 
رۆڵــی ناوبژیوان بگێــڕن و بەگوێرەی راپۆرتەكەش 
هەندێــك لــە هۆزە ســوننەكان خەریكــن رێگە بۆ 
گەڕانەوەی هەندێــك لە خێزانەكان خۆش دەكەن. 
شــێخ عەلی لەوبارەوە دەڵــێ: "نابێ دایك، باوك، 
هاوژین یان منداڵی جیهادییەك كە پشتگیرییان لە 

داعش نەكردووە، لۆمە بكرێن".
ئەمەل محەممەد، چالاكڤانی مافەكانی مرۆڤ لە 
مووســڵ جەخت دەكاتەوە لەوەی دەبێ كۆمەڵگای 
مەدەنی بەشــێك بێ لە پرۆســەی چارەسەری، بۆ 
ئــەوەی رووداوەكانــی رابردوو جارێكــی دیكە باڵ 

بەسەر شارەكەدا نەكێشن. 
ئەمەل بە راپۆرتەكە دەڵێ: "مووسڵ پێویستی 
بــە پرۆگرامێكــی پەروەردەیــی مەدەنییــە كە لە 
زانكــۆكان و خوێندنگاكانــدا جێبەجــێ بكرێ، بۆ 
ئــەوەی ئــەو بۆچوونــە رادیكاڵانە بســڕدرێنەوە، 
ئەگینــا بەو بێكارییەی ئێســتا و بەو گەندەڵییەی 
حكومــەت تیرۆریســتان جارێكــی دیكــە دەتوانن 

ئەندام كۆبكەنەوە".

مووسڵی پاش داعش .. خیانەت، تاوان و قین
رەوشی پەیوەندییە 
كۆمەڵایەتییەكان لە رەوشی 
ئاوەدانكردنەوەی شارەكە خراپترە

ئافرەتێكی مووسڵاوی:

هەزار كەسی تێكدایە

بەگوێــرەی ئەنجامــە بەراییەكانــی هەڵبژاردنــی 
ئیســتەنبوڵ،  شــارەوانیی  گــەورە  ســەرۆكایەتیی 
ئەكرەم ئیمامئۆغڵو، بەربژێری پارتی گەلی كۆماری 
)جەهەپــە(، بۆ جاری دووەم و بە ســەركەوتنێكی 
گەورەتر لەوەی پێشــوو شكستی بە بیناڵی یڵدرم، 
بەربژێری پارتی داد و گەشەپێدان )ئاكپارتی( هێنا. 
بەو پێیەش كۆتایی بە زیاتر لە چارەكە ســەدەیەك 
دەسەڵاتی ئاكپارتی و هاوپەیمانەكانی بەسەر گەورە 

شارەوانیی ئیستەنبوڵدا هات.
ئیمامئۆغڵو لە هەڵبژاردنی 31ی ئاداری ئەمساڵدا 
بە جیاوازیی تەنیا 13 هەزار دەنگ سەركەوتنی بەسەر 
ركابەرەكەی خۆی لە ئاكپارتی بەدەستهێنابوو، بەڵام 
لە هەفتــەی یەكەمی مانگی رابــردوودا ئەنجامەكان 
هەڵوەشــێنرانەوە. دەســتەی باڵای هەڵبژاردنەكانی 
توركیــا رۆژی 23ی حوزەیرانی بۆ دووبارەكردنەوەی 
هەڵبژاردنی گەورە شارەوانیی ئیستەنبوڵ دیاریكرد.

لە هەڵبژاردنەكەی رۆژی یەكشەممەدا ئیمامئۆغڵو 
بە جیاوازیی زیاتر لە 766 هەزار دەنگ سەركەوتنی 
بەســەر یڵدرمدا تۆمار كرد. بــەو پێیەش جیاوازیی 
نێــوان دەنگەكانی ئیمامئۆغڵو و یڵدرم 58 هێندەی 
هەڵبژاردنەكەی مانگی ئادارە. بەم سەركەوتنە، دوای 
نزیكەی 30 ســاڵ ســەرۆكایەتی گەورە شــارەوانیی 
ئیســتەنبوڵی بــۆ پارتــی كۆمــاری گەڕانــدەوە. لە 
ساڵی 1989 كاندیدی پارتێكی هاوپەیمانی جەهەپە 

پۆستەكەی بەدەستهێنا.
بەپێــی ئەنجامــە بەراییــەكان ئیمامئۆغڵــو لــە 
هەڵبژاردنەكــەی ئەمجارەدا دوای كردنەوە و ژماردنی 
95%ی سندووقەكان 53.6%ی دەنگەكانی هێناوە و 
ركابەرەكەی لە ئاكپارتی 45.4%ی دەنگەكانی برد. 

یڵــدرم كاتێكــی زۆری بــە فیــڕۆ نــەدا و دوای 
دەرچوونی ئەنجامە سەرەتاییەكان پەیامی پیرۆزبایی 

بــۆ ركابەرەكــەی نارد كە تێیــدا هاتووە: "ئێســتا 
ركابەرەكــەی من لە پێشــە، پیرۆزبایــی لێدەكەم و 
هیوای هەموو بەختێكی باشــی بۆ دەخوازم. هیوام 
وایــە ئیمامئۆغڵــو بە باشــی خزمەتی ئیســتەنبوڵ 

بكات".
هەڵبژاردنی ســەرۆك شــارەوانیی ئیستەنبوڵ بۆ 
رەجەب تەیب ئەردۆغان، ســەرۆكی توركیا، حوكمی 
گشتپرســییەكی هەبــوو لەبــارەی پێگــەی خۆی و 
حیزبەكــەی لــە ئیســتانبوڵ كە گەورەتریــن گەورە 
شــارەوانیی توركیایــە و 30%ی ئابووریــی توركیــا 
لەخۆدەگــرێ. بۆیەش ســەركەوتن لە ئیســتەنبوڵ 

سەركەوتنێكی سیاسیی گەورەیە.
ئیســتەنبوڵ یەكەم هەنگاوی گەورەی ئەردۆغان 
بــوو بــۆ ئەوەی بێتە ناو كایەی سیاســی و ئیداریی 
توركیاوە. ســەرۆكی ئێســتای توركیا لــە 1994 بۆ 
1998 ســەرۆكی گــەورە شــارەوانیی ئیســتەنبوڵ 
بوو. هەتا چەند ســاڵی رابردووش بە مەشــخەڵداری 
گۆڕانكاریی دۆخی ئابووری و سیاسی توركیا لەقەڵەم 
دەدرا، بەڵام هەنگاوەكانی لە ســێ ســاڵی رابردوودا 
رەخنەگرانــی گەیاندە ئــەو بڕوایەی توركیــا بەرەو 

وڵاتێكی داخراو دەبات.
ئیمامئۆغڵو، تەمەن 49 ساڵ، لە 2008 هاتووەتە 
نــاو پارتــی كۆمارییــەوە و لــە ســاڵی 2009 بووە 
ســەرۆكی لقــی پارتەكــەی لە گەڕەكێكــی بچووكی 
ئیستەنبوڵ بەناوی بەیلیكدوزو. پێشتر ئیمامئۆغڵو 
ئەندامــی بــۆردی كارگێڕیــی تیمــی تۆپــی پێــی 

بەیلیكدوزوسپۆر بوو.
رەنگــە یەكێــك لە خاڵــە هاوبەشــەكانی نێوان 
ئەردۆغــان و ئیمامئۆغڵــوش هــەر ئــەوە بــێ كــە 
هەردووكیــان خولیــای تۆپــی پێــن و زوو زوو لــە 
یاریگاكان ئامادە دەبن و وەك بەشــێك لە تەكتیكی 
پاراستنی پەیوەندیی خۆیان و خەڵك بەكاریدەهێنن. 
بەو جیاوازییــەی ئەردۆغان كە هەندێكجار بە ئیمام 

بەكینبــاوەر ناوی دەبەن، لایەنگرێكی سەرســەختی 
فەنەرباخچەیــە و ئیمامئۆغڵــو لایەنگــری ترابــزۆن 
ســپۆرە. بایەخی ئیمامئۆغڵو بــە تۆپی پێ یەكێك 
لــەو خاڵانەیە كە لــە نوخبەی كۆنــەكاری جەهەپە 
جیای دەكاتەوە كە تۆپی پێ بە یارییەكی "عەوامانە" 

دەزانن.
ئەكــرەم ئیمامئۆغڵو لــە حوزەیرانــی 1970 لە 
ترابزۆن لەســەر دەریــای رەش لەدایكبووە، وەك بە 
گۆڤــاری یانەی ترابزۆن ســپۆرتی گوتــووە، خەونی 
منداڵیــی ئەوە بووە لــەو یانەیە یاری بكات. ئەویش 

وەك ئەردۆغان بانگەشــەی ئــەوە دەكات كە یانەی 
پرۆفیشناڵ ویستوویانە بیبەنە ریزەكانی خۆیانەوە، 
بــەڵام بەدەمیانەوە نەچووە. ئەردۆغان بانگەشــەی 
ئــەوەی كــردووە كــە فەنەرباخچە دووجــار هەوڵی 

گرێبەستی لەگەڵ دابوو.

لە هەڵبژاردنەكەی 23ی حوزەیراندا، زیاتر لە 10 
ملیۆن و 560 هەزار كەس مافی دەنگدانیان هەبووە، 
لــەو ژمارەیــە 8 ملیۆن و 815 هــەزار و 935 كەس 
دەنگیان داوە و دەنگی 8 ملیۆن و 650 هەزار كەس 
وەك دەنگی دروســت ژمێردراوە. بەو پێیەش رێژەی 

بەشداری لە هەڵبژاردنەكەدا زیاتر لە 84% بووە. 
بەپێــی ئەنجامە بەراییــەكان زیاتر لە 4 ملیۆن و 
670 هــەزار كــەس دەنگیان بــە ئیمامئۆغڵو داوە و 
زیاتــر لە 3 ملیۆن و 904 هەزار كەســیش دەنگیان 

بۆ یڵدرم بووە.
هەفتەی رابردوو ئاژانســی )ئانادۆڵ( وردەكاریی 
ســەرۆكی  ئۆجــەلان،  عەبدوڵــا  دەستنووســێكی 
بەندكراوی پارتی كرێكارانی كوردســتان )پەكەكە(
ی بڵاوكــردەوە كــە تێیــدا داوای لــە دەنگدەرانــی 
كورد دەكــرد بێلایەنیی خۆیان لــە هەڵبژاردنەكەی 
ئیستەنبوڵدا بپارێزن. ئاژانســی )رۆیتەرز( شێوەی 
داڕشــتنی بەیاننامەكەی بە "تەمومــژاوی" لە قەڵەم 
دا. لــە هەڵبژاردنەكــەی كۆتایــی مانگــی ئــاداردا 
پارتی دیموكراتیكی گەلان )هەدەپە( پشــتگیری لە 
ئیمامئۆغڵو كــرد. ئەنجامــی هەڵبژاردنەكانی رۆژی 
یەكشــەممەی رابردوو پرسیاری نوێ لەبارەی دوایین 

هەڵوێستی كورد لە هەڵبژاردنەكەدا دەورووژێنن. 
لــە نزیــك دەیــە و نیــوی رابردوودا كــەم كەس 
هەبووە بتوانێ شــان لە شــانی پێگەی جەماوەریی 
و كاریزماتیكــی ئەردۆغــان بــدات كــە خــۆی بــە 
هێرشــبەرێكی بە توانــای یاری تۆپی پــێ دەزانێ. 
ئەنجامــی هەڵبژاردنەكانــی ئەمجــارە دەریدەخــات 
ئیمامئۆغڵو بەرگەی هەموو لێدانەكانی چەند مانگی 
رابردووی ئەردۆغانی گرتووە. پرســیارە سەختەكەی 
كە وەڵامەكەی لــە چەند مانگی دابێت دەردەكەوێ، 
ئەوەیــە ئاخــۆ ئیمامئۆغڵــو بەرگەی هێرشــەكانی 
داهاتووی ئەردۆغان و ئاكپارتی بۆ سەر سەرۆكایەتیی 

گەورە شارەوانیی ئیستەنبوڵ دەگرێ؟

هەڵبژاردنی ئیستەنبوڵ.. 
یەكەمین شكستی گەورەی ئاكپارتی 

پاش 17 ساڵ لە سەركەوتن

رووداو: كتێبەكــەت كە زیاتر لە 500 لاپەڕەیە و 
لەبارەی خانەوادەی ئەسەدە، لەلایەن زۆر نووسەرەوە 
وەســفكراوە.  نایــاب"  "زۆر  پەرتووكێكــی  وەكــو 
پەرتووكەكە روونیدەكاتەوە كە خانەوادەی ئەسەد چ 
رۆڵێكیان هەبووە لە مانەوەی ئەسەد لە دەسەڵات. لە 
كاتێكدا سەیری خۆپیشاندانی وڵاتانی دیكەی وەكو 
میســر، تونس، لیبیا، ســودان و جەزائیر دەكەی، 

رووخاندنــی رژێمی لێكەوتووەتــەوە، بەڵام ئەوە لە 
ســووریا رووینــەدا، پەرتووكەكەی تــۆ لەوبارەیەوە 

چیمان پێدەڵێت؟
ســام داگەر: ئەوەی لە ســووریا جیاوازە ئەوەیە 
خێزانێــك پەنجا ســاڵە فەرمانڕەوایــی دەكات. لەو 
ماوەیەدا هەشــت ســەرۆكی ئەمریكا گۆڕاون. حافز 
ئەســەد ساڵی 1970 دەســەڵاتی گرتە دەست. لەو 
كاتەوە ئەو بنەماڵەیە حەزی مانەوە لە دەسەڵاتیان 
هەر ماوە، مانەوە لە دەسەڵاتدا بە هەر نرخێك بێت. 
خولیای مانەوە لە دەساڵاتیان كردووەتە رێبەرێك كە 
لەكاتی تووشبوونیان بە هەر ئاڵنگارییەكی نێوخۆیی 
یــان دەرەكی، پەنای بۆ دەبەن. تا ئێســتاش تێیدا 
سەركەوتوو بوون و كێشە و ئاڵۆزییەكانی ناوچەكە 
و رەوشی جیۆپۆڵەتیكی ناوچەكەیان قۆستووەتەوە، 
باشتر لە هەر فەرمانڕەوایەكی ناوچەكە. هەر كاتێك 
ئاڵنگارییەكی نێوخۆیی سەریهەڵدابێت، پەنایان بۆ 
گەورەترین ســزا بردووە. لەســەر بنەمای بیرۆكەی 
تۆقاندنــی خەڵــك و ناچاركردنیان بــە دانی باجی 

گەورە لە حاڵەتی دژوەســتانەوەیان بەرامبەر رژێم. 
ئــەو بنەماڵەیە بەمشــێوەیە كاریان كــردووە و هەر 
بــەو شــێوەیەش ســەركەوتوو بوونە لــە مانەوە لە 

دەسەڵاتدا. 
5%ی  ئەگــەر  دەڵێــن  شــارەزایان  رووداو: 
دانیشــتووانی وڵاتێــك خۆپیشــاندان بكــەن، ئەوە 
ئەنجامەكــەی دەبێتە هۆی رووخاندنی دەســەڵات، 
ئایا دەتوانین بڵێین حكومەتی ئەسەد پێشبینییەكی 
نوێی داهێناوە كە خۆپیشاندەران ژمارەیان هەرچەند 

زۆر بن، دەتوانرێ سەركوت بكرێن؟
ســام داگــەر: لــە رۆژی یەكەمی ســەرهەڵدانی 
خۆپیشــاندانەكان لــە دەرعا، دەســەڵاتی ســووریا 
هێــزی بەكارهێنــا. هێــزە ئەمنییــەكان فەرمانــی 
كوشــتنیان پێدرابوو. ئەو فەرمانەش راستەوخۆ لە 
دیمەشــقەوە هاتبوو، لەلایەن بنەماڵەی ئەسەدەوە، 
برای بەشار ئەسەد، ئامۆزاكانی و خودی بەشاریش 
ئەو فەرمانەیان دەركرد. هەر لە سەرەتاوە بیرۆكەكە 
ئەوە بووە خەڵك بترسێنن. كێشەكە ئەوەبوو كاتێك 

خەڵكی ســووریا بەربەستی ترسیان تێپەڕاند، رژێم 
كاردانەوەی توندتری نواند، وەكو دەســتگیركردنی 
خەڵك، ئەشكەنجەدانی خەڵك تاوەكو مردن. تەرمی 
هەندێــك لە چالاكڤانەكان رادەســتی كەســوكاریان 
كرانــەوە، دوای ئــەوەی لــە زینــدان تاوەكو مردن 
ئەشكەنجە درابوون. لە روانگەی رژێمەوە ناردنەوەی 
ئەو تەرمانە یارمەتیدەر دەبوو بۆ بڵاوكردنەوەی ترس 
و تۆقاندن لەنێو خەڵكدا، بەڵام سوودی نەبوو. دواتر 
رژێم چەكی قورسی بەكارهێنا. فڕۆكەی بەكارهێنا. 
هەر نەیتوانی سەركوتیان بكات، بۆیە داوای لە ئێران 
و حیزبوڵــا كــرد یارمەتی بدەن. كاتێــك ئەوەش 
ســەركەوتوو نەبوو، رووسیا هاتە سەر خەت. ئەوە 
شــێوازی مامەڵــەی رژێمەكەیە، دەیانــەوێ بە هەر 
نرخێــك بێت لە دەســەڵاتدا بمێننەوە. ناونیشــانی 
كتێبەكــەم ئەوەیــە یــان ئەســەد لــە دەســەڵاتدا 
دەمێنێتەوە یان وڵاتەكە دەسووتێنێ. ئەو بنەماڵەیە 

بەم بیركردنەوەوە حوكمی وڵات دەكەن.
رووداو: بەشــێكی زۆری وڵاتەكە سووتاوە، بەڵام 
هێشــتا ئەســەد كۆنترۆڵی بەســەر تــەواوی خاكی 
ســووریادا نییە، بەشــێكی وڵاتەكە لە باكوور لەژێر 
كۆنترۆڵــی هاوپەیمانێكی ئەمریكادایــە كە كوردن. 

چۆن ئەسەد هێرشی نەكردە سەر كورد؟ 
ســەرهەڵدانی  ســەرەتای  داگــەر:  ســام 
خۆپیشــاندانەكانی ســووریا، كورد بەشــدار بوون، 
ئــەو كاتــەی خۆپیشــاندانەكان ئاشــتیانە بــوون. 
خۆپیشــاندەران لــە قامیشــلو هەمان درووشــمیان 
دەگوتــەوە كە خەڵكی دیمەشــق، حومس و دەرعا 
دەیانگوتنــەوە، دروشــمی ئــازادی و رزگاربوون لە 
دەستی رژێم بوون. لە كتێبەكەمدا باسی كۆبوونەوەی 
یەكێــك لە رێكخەرانــی خۆپیشــاندانەكانم كردووە 
لەگەڵ سەركردەیەكی كورد. ئەو كەسە بە سەركردە 
كوردەكــە دەڵێت با لە رۆژی نــەورۆزدا بێینە ریزی 
ئێوە و هەموومان خۆپیشــاندان بكەین. ســەركردە 
كوردەكە دەڵێ: نەخێر، شــتێكی دیكە بدۆزەوە بۆ 
دەســتكردن بە خۆپیشــاندان. چونكە ساڵی 2004 
ئێمــە لــەدژی رژێم لە قامیشــلو خۆپیشــاندانمان 

كــرد، دوای رووداوی یاریگاكــە، رژێــم بــە ئاگــر و 
گوللــە وەڵامی خۆپیشــاندەرانی دایــەوە. چەندین 
كــورد كــوژران. قســەی ســەركردە كوردەكە ئەوە 
بوو ئەو كات كەس پاڵپشــتی نەكردن كاتێك رژێم 
كۆمەڵكوژی كردن، بۆچی ئێستا هاوكارییان بكەن؟ 
جۆرێك لە بێمتمانەیی لە نێوان هەردوو لادا هەبوو. 
بەڵام ســەرەڕای ئەوەش ژمارەیەكی زۆر كورد رژانە 
سەر شــەقامەكان و ناڕەزاییان دەربڕی. هەندێكیان 
باجی گەورەیان دا. بۆ نموونە سەركردەیەكی وەكو 
میشعەل تەمۆ كوژرا. رژێم هەمان پەیامی هەبوو بۆ 
كوردی سووریا كە ناڕەزایی لە دژی رژێم دەرنەبڕن، 
چونكــە باجــی گــەورە دەدەن. لەگــەڵ زیادبوونی 
گوشــار لەسەر رژێم، كاری لە پێشینەی دەستگرتن 
بوو بە شارە گەورەكانەوە، وەكو دیمەشق و حومس. 
واتە بەشــی رۆژئاوای ســووریا. ئەسەد لە چەندین 
بەرەوە گوشــاری لەســەر بوو، دەبــوو ئەولەویەتی 
خــۆی دیاری بكات. لەو خاڵــەدا ئێران و حیزبوڵڵا 
هاوبەشــی بڕیــاردان بــوون لەگەڵ ئەســەد. ئەوان 
لەگەڵ یەپەگە لە ناوچە كوردنشینەكان رێككەوتن، 
پێیانگوتــن: "ئێوە كۆنترۆڵی ئــەم ناوچەیە بكەن، 
بەڕێوەی ببەن و نەوتەكەمان بدەنێ، پێمان بفرۆشن 
یــان هەر چۆنێــك بێت با نەوتەكە بــۆ ئێمە بێت، 
رێگەمان بدەن فڕۆكەخانە لەدەستی ئێمە بێ، بنكە 
ســەربازییەكانمان لە ناوچەكــە بمێنن" لەبەرئەوەی 
ئەســەد چەندین تەحەدی دیكەی لەبــەردەم بوون، 
كاری لە پێشینەشــی پاراســتنی دیمەشق و شارە 
گــەورەكان بوو، بۆیە نەیخواســت رووبەڕووی كورد 

ببێتەوە. لەگەڵ یەپەگە رێككەوت. تەنانەت ئێستاش 
كە یەپەگە هاوپەیمانی ئەمریكایە، ئەو رێككەوتنەی 
لەگــەڵ رژێم وەكو خۆی مــاوە. تاوەكو ئەمڕۆ رژێم 
قامیشــلوی بەدەستەوەیە. هێشــتا نەوت لە ناوچە 

كوردییەكانــەوە بۆ ژێر دەســتی رژێم بەڕێدەكرێت. 
تاوەكو بەمدواییانە ئەمریكا هەوڵیدا كورد قایل بكات 

نەوت بە رژێم نەفرۆشن. 
گۆڤــاری  لــە  بابەتێكــت  بەمدواییــە  رووداو: 
ئەتڵەنتیك نووسی لەبارەی هێنانەوەی پەیكەرەكانی 
ئەسەد بۆ سووریا، ئەمە ئاماژەیەك دەنێرێ كە ئێمە 
گەڕاوینەتەوە، ئایا ئەســەد شەڕەكەی بردووەتەوە. 
ئایا ئەوانەی دژی ئەســەد وەســتاونەتەوە دەتوانن 
لــە دەســەڵاتی لابدەن، یان هەموو شــتێك كۆتایی 

هاتووە؟

ســام داگەر: ســەرەتا با وەڵامی ئــەوە بدەمەوە 
ئاخــۆ دانانــەوەی ئــەو پەیكەرانە مانــای بەهێزیی 
ئەسەدە؟ لەڕاستیدا دانانەوەی پەیكەرەكان نیشانەی 
لاوازییــە. چونكە دەریدەخات كە تەنیا لەڕێی ترس 
و تۆقاندنــەوە دەتوانــێ حوكمــی ســووریا بكات. 
جارێكــی دیكە دەزگا هەواڵگری و ســەربازییەكانی 
بەســەر خەڵكەوەن. قســەم لەگەڵ دانیشتوویەكی 
دیمەشــق كــرد، پێیگوتم جارێكی دیكــە بە زەبری 
پۆستاڵ حوكممان دەكەن. كەوایە ترس تاكە رێگەی 
حوكمكردنــە، لەڕێی دانانەوەی پەیكەرەكانی باوكی 
كــە خەڵك لــە كاتی ســەرهەڵدانەكە رووخاندیانن، 
نیشــانی خەڵكی دەدات كە شەڕەكەی بردووەتەوە. 
كاتێــك ســەركەوتنی راگەیاند، هیوای دەخواســت 
گەمارۆكانی سەر وڵاتەكەی هەڵبگیرێن، بونیادنانەوە 
دەستپێبكات، ئێستا كە ئەوانە هیچیان روویاننەدا، 
رێگەیەك بۆ ئەوەی نیشــانی بدات كۆنترۆڵی وڵاتی 
بەدەســتە دانانــەوەی پەیكــەرە. هەروەهــا بیرمان 
نەچێت ئەســەد تەنیا بەهۆی پاڵپشتیی دوو وڵاتی 
هاوپەیمانــی دەتوانــێ لــە دەســەڵات بمێنێتەوە، 
ئەوانیــش ئێران و رووســیان. بەبێ ئــەو دوو وڵاتە 

ناتوانێ بەردەوام بێت، ئەمە چ بردنەوەیەكە؟

سام داگەر، نووسەری كتێبی "یان ئەسەد یان سووتاندنی وڵات" بۆ )رووداو(:

 یەپەگە كە هاوپەیمانی ئەمریكایە، هێشتا 
رێككەوتنی لەگەڵ ئەسەد وەكو خۆی ماوە

سام داگەر، زیاتر لە 15 ساڵە لە رۆژهەڵاتی 
نێوەڕاست وەك رۆژنامەنووس كار 

دەكات، لە ساڵانی نێوان 2012 بۆ 2014 
تاكە رۆژنامەنووسی رۆژئاوایی بوو كە 

لە دیمەشق كار بكات، دواجار رژێمی 
سووریا دەستبەسەریان كرد و بە تۆمەتی 

ئامادەكردنی راپۆرت لەدژی رژێم لە 
سووریا دەریانكرد. 

داگەر لەگەڵ رۆژنامەكانی وۆڵ ستریت 
جورناڵ و نیویۆرك تایمز و ماڵپەڕی 

كریستچن ساینس مۆنیتەری ئەمریكی 
و ئاژانسی فرانس پرێس كاری كردووە. 

لە چەند ساڵی رابردوودا شەڕی نێوخۆی 
عێراق، بەهاری عەرەبی و جەنگی لیبیای 

رووماڵ كردووە.
كتێبی "یان ئەسەد یان سووتاندنی 

وڵات" گەڕانەوەیە بۆ خاڵی سەرەتای 
شەڕی نێوخۆی هەشت ساڵەی سووریا. 

چیرۆكەكە بە مەناف تەڵاس، راوێژكاری 
بەشار ئەسەدی سەرۆكی سووریا 

دەستپێدەكات، بۆ ئەوەی بزانێ چی لەگەڵ 
ئەو سەرهەڵدانەدا بكرێ كە لە 2011 دا 
تازە چەكەرەی كردبوو. مەناف پێشنیازی 

پڕۆسەی ئاشتەوایی كردبوو، بەڵام ئەسەد 
بڕیاری سەركوتی خۆپیشاندەرانی دا. 

كتێبەكەی داگەر كە 28ی مانگی رابردوو 
بڵاوكرایەوە، چیرۆكی پشت دیوارەكانی 
كۆشكی سەرۆكایەتی دەگێڕێتەوە كە 

تێیدا لە پێناوی پاراستنی دەسەڵاتی 
خێزانێكدا وڵاتێك نوقمی خوێن و وێرانی 

كرا.
 هەڤپەیڤین: نامۆ عەبدوڵڵا
رووداو - واشنتن

تاوەكو ئەمڕۆش 
قامیشلو بەدەست 

رژێمەوەیە
  

 ئێستاش نەوت لە 
ناوچە كوردییەكانەوە 
بۆ ژێر دەستی رژێم 

بەڕێدەكرێت
  

ئەسەد لەپێناوی 
پاراستنی دیمەشق 

لەگەڵ یەپەگە 
رێككەوت

  

ئیمامئۆغڵو و هاوژینەکەی لە کاتی دەنگداندا

كچەكانیان لە ماڵی شیعەكاندا 
ئەتك دەكرد

كەنیزەكەكانی خەلافەت..

چەند ئێزدییەك كە لە 
موسوڵمانبوونیان پەشیمان 
بوونەوە داعش گوللەبارانی كردن

نەوزاد مەحموود
رووداو – دهۆك

خوێندەوارییەكەی هەر بەشی نووسینی ناوی 
خۆی و باوكی دەكات، بەڵام رووداوەكانی پێنج 
ساڵی رابردوو هێندەیان ئازار داوە، ئێستا خەون 
بەوەوە دەبینێ ببێتە چیرۆكنووس، بۆ ئەوەی 
هەموو جیهان بزانێ داعش چی بەســەر ئەوان 
هێنا. لەیلا شــەمۆ بە جوگرافیــا لە گوندێكی 
دوورەدەســتە بەنێوی )خانكێ(، بەڵام بە رۆح 
لە هەسارەیەك دەژی، هێشتا دەنگی قریشكەی 
كچە رفێنراوەكەی ناهێڵێ بە ئارامی سەر بنێتە 

سەر سەرین.
چەكدارانــی  هاتنــی  پێــش  شــەوێك 
داعــش، دەنگــی گوللە تۆپ و هــاون لە نزیك 
شــنگال، ئەویان هەراســان كردبوو. رووناكیی 
تەقینەوەكانــی بــە ئاســمانەوە دەبینــی "بە 
هاوژینەكەمم گوت چی بكەین؟ تەنیا ســەیری 

كردم و هیچی نەگوت".
 رۆژی دواتر مێردەكەی بە شــپرزەیی خۆی 
كــردەوە بــە ماڵــدا، بــەڵام كات بەشــی ئەوە 
نەمابوو رێگای هەڵاتن بدۆزنەوە "10 ئۆتۆمبیل 
خۆیــان كــرد بە ئاواییەكــەدا، لەوكاتــەدا دوو 
كەس كە برا بوون ویستیان هەڵبێن، هەر لەناو 
ئۆتۆمبیلەكەی خۆیانــدا گوللەبارانیان كردن". 
هەموو خەڵكەكەیان لە ماڵی موختار كۆكردەوە 
تاوەكو ئێوارە، دواتر گوتیان هەركەس بڕواتەوە 
ماڵــی خــۆی و ئاڵایەكی ســپی لە ســەربانی 

ماڵەكەی بەرز بكاتەوە.
مــاوەی پێنــج رۆژ خەڵكــی گوندەكــە بــە 
دەستبەسەركراوی مانەوە. لە رێگای جیاجیاوە 
پەیــام و داواكارییــان نــارد بــۆ گوندەكانــی 
دراوسێیان كە عەرەبی سوننە بوون بۆ ئەوەی 
هاوكارییان بكەن، بەڵام وەك ئەوە وابوو قســە 
بۆ بەرد بكەن. ســەرەتای ئابی 2014 هێرشی 
بەربــاوی داعش بــۆ ناوچەكە دەســتیپێكرد. 
لەیلا پەرێشانترین ژنی ئەو گوندە بوو، چونكە 
رۆژەكانی لەدایكبوونی منداڵی پێنجەمی نزیك 
ببوونــەوە "120 كەســی گوندەكەیان خســتە 
نێــو لۆرییەوە و براین بــۆ تەلەعفەر، لەوێ لە 

قوتابخانەی ئەلزاهیر دایانبەزاندین".
دوو رۆژ دواتــر، ئەوان گواســترانەوە بۆ نێو 
قوتابخانەیەكی دیكە. لەیلا ئاوا باســی رەوشی 
زیندانــە نوێیەكــە دەكات: "زۆر پیس و پۆخڵ 
بوو، تەنانەت ئەو نانەی بۆیان دەهێناین، هێندە 
كۆن بوو، بەهۆی كەڕووی زۆرەوە رەنگی شین 

ببوو، زۆربەی منداڵەكانمان نەخۆشكەوتن".

 برسێتی گیانی دەچنینەوە

شــەش رۆژی تــاڵ و تاریــك، لەنێــو ئــەو 
قوتابخانەیەدا تێپەڕی. پاشــان بەرەو كەســر 
میحراب راپێچ كران. لەیلا دەڵێت: "دەیانبردینە 
هــەر جێگایەك، واتدەزانی هەموو ئێزدییەكانی 
دنیــا لەوێــن. دوای ســەعاتێك مانــەوە لەوێ 
زۆر  بەبینینــەوەی  و  هێنــا  هاوژینەكەمیــان 
كەیفخۆش بووم، ســمێڵیان تاشــیبوو، ریشی 
هاتبــوو. جلوبەرگێكی ســپییان لەبەركردبوو، 
دواتــر بە ئێمەشــیان گــوت جلوبەرگەكانمان 

بگۆڕین".
برسیكردن لە گوندەكەدا بەشێوەیەك تاوی 
سەند، لەیلا بەچاوی خۆی منداڵانی شیرەخۆری 
دەبینی كە رۆحیان بەدەم بای برسێتییەوە وەك 
گەڵای درەختە وشكبووەكان هەڵدەوەری. چەند 
ژنێكی بینی بەدەم گریانەوە لە بەرپرســەكانی 
داعش دەپاڕانەوە كە وا منداڵەكانیان لە برسان 
دەمــرن و شــیر نییــە بیاندەنێ "بــەڵام ئەوان 
دەیانگوت نابێ شیری قوتوویان بدەنێ و دەبێ 
شیری دایكیان بخۆن. ژنەكان دەیانگوت خۆمان 
هیچمان نەخواردووە و شیرمان تێدا نییە. بەڵام 
سوودی نەبوو. منداڵێكی تەمەن سێ هەفتە لە 
برســان مرد. هەر ئەو رۆژە، ژنێكی تەمەن 65 

ساڵ بەناوی غەزال، مرد".
هێز و بازووی ئێزدییە دەستبەسەركراوەكانیان 
لە دروستكردنی مزگەوتێكدا بەكارهێنا. پاشان 
ناچاریان كردن رۆژانە پێنج جار لەوێ ئامادەبن 
بۆ نوێژكــردن. زەبروزەنگ و تووڕەیی دەباری. 
ئەوەش ژمارەیەك لــە ئێزدییەكانی ناچار كرد 
پلان بۆ هەڵاتــن دابنێن "لەگەڵ قاچاخچییەك 
رێككەوتــن لە بەرامبەر پــارە دەربازیان بكات، 
بــەڵام چەكدارانی داعش بە پلانەكەیان زانی و 

ئەوەش بەبێ سزای كوشتن تێنەپەڕی.
لەیلا و ژمارەیەك خێزانی ئێزدی چوار مانگ 
لــەو گوندەدا مانەوە، مەینەتیــی زۆریان لەوێ 
بینی، لەو ماوەیەدا 21 ژن و منداڵ لە برسان، 

یان لەژێر ئەشكەنجە و كاری قورسدا مردن.
 برسێتی وەك شمشێری لە كالان هەڵكێشراو 
بەســەر ســەریانەوە بــوو. ئەو لەوە ترســاوە 
كۆرپەكەی نێو سكی بەهۆی برسێتییەوە گیانی 
دەربچــێ: "كاتێك داوای نانیشــت لێدەكردن، 
هیچ ســۆزێكیان نەبــوو بە گریــان و پاڕانەوە 
بیانجووڵێنــی. من كە دەڵێم ئەوان كافر بوون، 
لەبــەر ئەوەیە مرۆڤی ئیماندار ســۆز و رەحمی 

هەیە".

ئەو ناوە بگۆڕە

شەوێك ژان ئاڵایە جەستە لاوازەكەی لەیلا. 

كۆرپەكەی دەیویســت بێتە دنیاوە و دایكیشی 
دەیویست دنیا وازی لێبێنێ. شەوێكی سەرڕێژ 
لــە ئــازار و بێكەســی و تەنیایــی "بــە ژنێكم 
گــوت كە لەدیارم بوو، ئەگەر بشــمرم نەمبەنە 
نەخۆشخانەی داعشان، ئیدی درەنگانێكی شەو 
منداڵەكە لەدایكبوو. پرسیم منداڵەكەم چییە؟ 
گوتیــان كچێكــی جوانــە. گوتم نــاوی دەنێم 

غەریبە". 
كچەكە بە دوو چاوی درەوشــاوە و گەشەوە 
ســەیری چواردەوری خۆی دەكــرد، بەڵام ئەو 
لەدایكبووی رۆژگارێك بوو كە ئێزدییەكان ناوی 

دەنێن، ساڵی 74ەمین فەرمانی رەش.
داعــش  چەكدارەكانــی  دواتــر  رۆژ  دوو 
هەڵمەتێكی پشكنینیان لەنێو ماڵی ئێزدییەكان 
دەستپێكرد. یەكێك لە چەكدارەكان منداڵە تازە 

لەدایكبووەكە سەرنجی رادەكێشێ.
- ناوتانناوە چی؟

لەیلا: غەریبە.
- ئــەو نــاوە ناشــیرین و بێمانایــە چییە؟ 

بیگۆڕە.
لەیلا: بەڵام ئەو ناوە خۆشە.

-هەر ناوی منداڵەكەت دەریدەخات هێشــتا 
ئێوە مسوڵمان نەبوون. لەنێو ئیسلامدا خۆتان 
بــە غەریــب دەزانــن. بیگۆڕە بە عائیشــە یان 

خەنسا، یان شەیما.

***
مانگــی 12ی هەمــان ســاڵ گواســترانەوە 
بۆ ناوەندی مووســڵ. پێش ئــەوەی بیانخەنە 
هۆڵێكی گەورەوە هەموویان پشــكنین و بڕێك 
پــارە و زێڕیــان بــە چەند ژنێــك دۆزییەوە و 
بردیــان، بــەڵام رووداوێكــی دڵهەژێــن لــەو 
پشكنینە كەوتەوە كاتێك هەندێك )دەزیك و 

بەرات( و پیرۆزی ئێزدییەكانیان بە پیرەژنێك 
گــرت. نزیكــەی 10 چەكدار لێــی كۆبوونەوە 
و دەســتیانكرد بــە ســووكایەتی بــە ئاینــی 
ئێزدی: "چەند كەســێكی ئێــزدی كە ئەوەیان 
بینــی گوتیــان نەخێر ئێمــە ئامادەنین ببینە 
موســوڵمان، ئیدی ئەوانەیان بــردە دەرەوەی 

هۆڵەكە و كوشتیانن".
 خێزانەكان بەسەر ئەو ماڵانەدا دابەشكران 
كــە خاوەنــە شــیعەكانیان لە ترســی ئەوەی 
نەكەونە نێو تەندووری تۆڵەی داعش، چۆڵیان 
كردبــوو. لەیلا دەڵێت: "ئافرەتانی ئێزدی لەو 

ماڵانەدا ئەتك دەكران". 
دواتــر چەنــد چەكدارێــك بــە مەبەســتی 
ســەرژمێری هاتــن و ناویان نووســین. رۆژی 
پاشــتر هەموویــان كۆكردنەوە و قســەیان بۆ 
كــردن "دەبێت ئەوە بــاش بزانن كە لەمەودوا 
خواردن بە بەلاش نادرێتە كەس، پێویستە لە 

بەرامبەر نان كار بكەن".
شــنگال كە ناوچەیەكی كشتوكاڵیی گرنگ 
لەســەر  خەڵكەكــەی  80%ی  ژیانــی  بــوو، 
كشــتوكاڵ بــوو. زۆربەی ئێزدییــەكان نیوەی 
ژیانیان لەنێو كێڵگەكاندا بەسەربردووە، بەڵام 
كێڵگەكانی داعش بۆ ئەوان جیاواز بوو. لەوێ 
هەمــان دۆخــی ئــەو كۆیلە رەشپێســتانەیان 
هەبــوو كــە دەبوو لــە 5ی بەرەبەیانــەوە بۆ 

ئاوابوونی خۆر كار بكەن.

برینەكانی روخساری خودێدا

گەرمــی  تیشــكی  لەژێــر  چەوســاندنەوە 
هاوینــدا، ببــووە پیشــەی ئــەو چەكدارانەی 
لەنێو كێڵگەكاندا وەك چاودێر بەســەریانەوە 
كاری  لــە  هەفتەیــەك  دوای  رادەوەســتان. 
ریخۆڵەكێشــی، ئێوارەیەك لەیــا گەڕایەوە و 
منداڵەكانــی دراوســێكەیانی نەبینی "خودێدا 
لەو ماڵەدا بوو. چەكدارێكی داعش لێی پرسی 
ئــەوان لــە كوێن؟ ئەویــش گوتــی نازانێ لە 
كوێــن. چەكدارەكە دایــە پێش و بردی، دوای 
دوو رۆژ خودێــدا هاتەوە، روخســاری هەموو 
برین و شــوێنی ئەشــكەنجە بوو". برینەكانی 
سەر جەســتەی دەیانگوت بەڵایەك سازكراوە 
و بەڕێوەیــە بــۆ ســەر گیانــی ئێزدییەكانــی 
دیكــەش: "لەژێر ئەشــكەنجەدا دانــی بەوەدا 
نابوو كە خێزانەكەی هەڵاتوون و تەنانەت دانی 

بەوەشدا نابوو كە تەلەفۆنێكی شاراوە هەیە و 
ئــەوان لەڕێگای ئەو مۆبایلــەوە پەیوەندی بە 

كەسوكاریانەوە دەكەن".
ئیــدی هەمــوو شــتێك گــۆڕا. لەبەرچاوی 
هەمــوو ئێزدییــە بندەســتەكان نزیكــەی 15 
كــەس لە گەورە و بچووك بۆ شــانۆگەرییەك 
كۆكرانــەوە كــە رۆڵی ئــەوان ئەوەبــوو لەژێر 
قامچیــدا ئازار بچێژن بۆ ئەوەی ببنە وانەیەك 

بۆ ئەوانەش بیر لە هەڵاتن دەكەنەوە.
بەرەبەیانــی رۆژی 2015/4/26 بەڵایەكی 
دیكــە یەخــەی لەیــای گــرت، ئیــدی دەبوو 

دەستبەرداری كچە تەمەن 10 ساڵانەكەی ببێ 
كە كەوتبووە داوی ئەوانەی برســیی ســێكس 
بــوون. دواتریش هــەردوو كوڕەكەیان برد كە 
گەورەكەیان 12 ســاڵ بوو. كەســیش توانای 
رەتكردنــەوەی بڕیارەكــەی نەبــوو، چونكــە 
لەلایــەن حاجی مەهدییەوە هاتبوو "عەدنان و 
عەتمانیان لێستاندم، دانەویمەوە پێڵاوەكانیانم 

ماچكرد، فرمێسكەكانم بەسەر پێڵاوەكانیاندا 
دەتكان، بەڵام بێهوودە بوو".

لــەو هــەرا و زەنایەدا كــە منداڵەكان یەك 
لەدوای یەك لەدەست دایكەكانیان دەبوونەوە، 
لەیلا ژنێكــی بینی كە بەرگەی ئەوەی نەگرت 
كچە منداڵەكەی ببەن "دەســتی دایە تفەنگی 
چەكدارێكی داعش و ویستی تەقەیان لێبكات، 
بــەڵام لــە دواوە قۆنداخە تفەنگێكیــان دا لە 
پشــتی ســەری و كەوتە ســەر زەوی". رۆژی 
29ی هەمــان مانــگ، دواهەمین ئەســتێرەی 
ژیانــی لەیــا بــە ئاســمانی رەشــداگەڕاوی 
بندەســتییەوە كوژایــەوە و )حەیــات( كچــە 

تەمەن 9 ساڵەكەشی لەدەستچوو.
كاروانی راگواســتنی كــوردی ئێزدی بەرەو 
ســووریا، دوایی نەدەهــات، لەیلا هەر خۆی و 
غەریبە مابوونەوە. دواجــار ئەوانیش راپێچی 
ســووریا كران. لەیــا بەدرێژایی رێگاكە بیری 
لەوە دەكــردەوە، ئاخۆ چارەنــووس دەیخاتە 
بــەردەم كام چەكدارەوە؟ ئــەی منداڵەكانی؟ 
ئەی هاوژینەكەی كە لە ئێوارەیەكی ناوەختدا 
چەكــدارەكان هاتــن و داوایانكــرد لەگەڵیــان 
بڕوات و چیدی نەگەڕایەوە؟ ئەی دایكی. ئاخۆ 
جارێكــی دیكە گوێی لە دەنگی دەبێتەوە یان 

نا؟

پێنج رۆژ لە ژێر زەویدا

پــەردەی  رەققــە،  گەیشــتنە  پاســەكان 
ئــەوان  و  لادران  پاســەكان  پەنجــەرەی 
ســەیری دەرەوەیــان دەكــرد تاوەكــو بزانــن 
رۆژگار هەڵیداونەتــە كام گۆشــەی دنیا؟ ئاڵا 
رەشــەكانیان دەبینی بــە ئۆتۆمبیلەكانیانەوە 
كرابوون "لەســەر شــەقامەكان ژنــم دەبینین 
بە جلوبەرگی ســەرتاپا داپۆشراوەوە دەهاتن 
و دەچــوون. ئۆتۆمبیلەكــە گەیشــتە بەردەم 

بارەگایەك.
پێــش ئــەوەی بیانبەنە نێــو بارەگاكە، لە 
گۆڕەپانێكدا كۆیانكردنەوە. ئەوە كۆبوونەوەی 
هەڵبژاردنــی كەنیزەك بوو "لێمان كۆبوونەوە، 
هەركەســێك دەیویست جوانترین كچ بۆ خۆی 
ببــات. ژمارەیەك لــە كچ و ژنــەكان لەلایەن 
چەكدارانەوە هەڵبژێردران. من و ژمارەیەك كچ 
و ژنی دیكە ماینەوە، دوای سێ سەعات براینە 

ژێرزەمینی بیناكە.
خــوارەوە.  چووینــە  پلیكانــە   24"  
ژێرزەمینێكــی گەورە و تاریــك. بۆنێكی زۆر 
پیسی لێدەهات، هێندە تاریك بوو كەس كەسی 
نەدەبینــی. دوو رۆژ بوو هیچمان نەخواردبوو. 
ژنێك لێی پرسیم، ئێمە جارێكی دیكە رووناكی 
دەبینینــەوە؟ وەڵامیم نەدایەوە، بەڵام لە دڵی 
خۆمدا گوتم كە ئــەوان پێمان رازی نەبووبن، 
لەوانەیــە بیانەوێ لێــرەدا بمانكوژن، هەربۆیە 

گوتم ئەمە شوێنی مردنی ئێمەیە". 
لەیــا، یەكێــك لــە ماندووتریــن ژنەكانی 
دنیایە. كاتێك باســی هەزاران ژنی بەدبەخت 
و ژیانسووتاوی سەدەكانی پێشووی بۆ دەكەم 
كە تەنیا بەهۆی جیاوازیی رەنگی پێستیانەوە 
چەند نەوەیەكیان لــە نێو چاخی كۆیلایەتیدا 
گــەورە كــردووە، ئەو درزەكانی شــكانی دڵی 
گەورەتــر دەبن "ئەی تاوانــی ئێمە چی بوو؟ 
مەگــەر لــەو دنیایە دەیان ئاینــی دیكە نین؟ 
ئەو عەرەبانەی ساڵەهای ساڵ بوو دراوسێمان 
بــوون و پێكەوە دەژیاین، كێشــەیان چی بوو 

لەگەڵمان؟ ئێمە چ زیانێكمان لەوان دا؟". 
مــن هەرگیــز ناتوانــم ئاینەكــەی لەیــام 
خۆشــبوێ، بــەڵام دەزانم مافی ئــەوەی هەیە 
ســێبەرێكی ئارام و باشی هەبێت و ئاینەكەی 
خۆی خۆشبوێ. من و لەیلا و ئەو چەكدارەش 
كە ئازایەتیی خۆی بەســەر بێدەسەڵاتیی ئەدا 
نوانــد، یــەك خودامــان هەیە، بــەڵام رێگای 
جیاوازمان هەڵبژاردووە بۆ گەیشتن بە خودا.

لــە ژمــارەی داهاتــوودا لەیلا باســی ئەوە 
دەكات كــە چــۆن كڕین و فرۆشــتنیان پێوە 

كراوە، چۆن دواجار منداڵەكانی بینییەوە؟

لە كەسر 
میحراب 21 
ئێزدی لە 
برسان و لەژێر 
ئەشكەنجەدا 
مردن

لە كەسر 
میحراب 
مزگەوتێكیان 
بە ئێزدییەكان 
دروست كرد داعش 

نەیدەهێشت 
شیری قوتوو 
بدەینە 
منداڵەكانمان

52 كیلۆمەتر لە رێگەی كۆیە - هەولێر نۆژەندەكرێتەوە
رووداو - هەولێر

نەوزاد هادی، پارێزگاری هەولێر لە كۆنگرەیەكی رۆژنامەڤانیدا رایگەیاند: "پرۆژەی نۆژەنكردنەوەی رێگەی سەرەكی كۆیە هەولێر بە درێژایی 52 كیلۆمەتر 
دەســتیپێكردووە، پرۆژەكــە بــە مــاوەی 3 مانگ تــەواو دەكرێت بە گوژمەی 4 ملیار و 700 ملیۆن دینار لەســەر بودجەی وەزارەتــی ئاوەدانكردنەوە و لەلایەن 

بەڕێوەبەرایەتی رێگەوبانی هەولێر جێبەجێدەكرێ. پارێزگاری هەولێر ئاماژە بۆ ئەوەش كرد، ئێستا دەست بە كاركردن لە قۆناخی دووەمی پرۆژەی جووتسایدی 
هەولێر كۆیە كراوەتەوە كە بە پێنج قۆناخ و بە گوژمەی 430 ملیار جێبەجێ دەكرێ و بە سێ ساڵیش تەواو دەكرێ.

ئابووری

 )فۆتۆ: رووداو(

 )فۆتۆ: رووداو(

250 هەزار ئۆتۆمبێلی
لەكاركەوتووی ئەمەریكی هاوردە كراون

لە ماوەی شەش مانگدا 7500 ئۆتۆمبێلی 
لێدراوی ئەمریكی لە پشكنین دەرنەچوون.

بەشێك لە بازرگانان بۆ شاردنەوەی 
كارنەكردنی ئێرباگ وایەری گڵۆپی ئێرباگ لە 

داینەمۆ یان پشتێنەی سەلامەتی دەبەستن، 
هەشیانە فیوزەكەی دەردەهێنن.

سەرپەرشتیاری پشكنینی كۆمپانیاكانی PVI لە هەولێر:

رەوا عەبدوڵڵا
رووداو - هەولێر 

ئۆتۆمبێلــی  هــەزاران  هاوردەكردنــی  دوای 
لەكاركەوتوو و لێدراوی ئەمەریكی، وەزارەتی ناوخۆی 
حكومەتــی هەرێمــی كوردســتان هاوردەكردنی ئەو 
جۆرە ئۆتۆمبێلانەی مەرجدار كرد و هەر بازرگانێكیش 
ئۆتۆمبێلێــك هاوردە بكات مەرجی ســەلامەتی تێدا 

نەبێ، بە 50 ملیۆن دینار سزا دەدرێ.
بەگوێــرەی ئــەو بڕیارە كە لە ســەرەتای مانگی 
داهاتووەوە جێبەجێ دەكرێ، بە هیچ جۆرێك رێگە بە 
هاوردەكردنی ئۆتۆمبێلی شاسی بڕاوە و ژێرئاوكەوتوو 
نــادرێ. ئۆتۆمبێلــی لێدراویش مەرجی بــۆ دانراوە، 
بۆ نموونــە لێدانەكە نەبووبێتە هۆی زیانگەیاندن بە 

بۆنیت و ستێرن و ئێرباگ.
دكتــۆر ســامی جــەلال، بەڕێوەبــەری گشــتیی 
دیــوان لــە وەزارەتی ناوخۆ دەڵێــت: "ئامانجمان لە 
دەركردنی ئەو بڕیارە پاراســتنی گیانی هاووڵاتیانە، 
چونكــە بەپێــی بەدواداچــوون بۆمــان دەركەوتووە 
زۆربەی ئەو رووداوانەی روودەدەن بەهۆی ئەو جۆرە 

ئۆتۆمبێلانەیە".
بە گوتەی ئەو بەرپرسەی وەزارەتی ناوخۆ، لەگەڵ 

بەغــدا رێككەوتبوون لــە مانگی ئایــارەوە بڕیارەكە 
جێبەجــێ بكەن، بەڵام ئــەوە ناڕەزایــی بازرگانانی 
ئۆتۆمبێلــی لێكەوتەوە چونكە گرێبەســتێكی زۆری 
كڕینــی ئــەو جــۆرە ئۆتۆمبێلانەیان كــردووە، بۆیە 
جێبەجێكردنی بڕیارەكەیان خستە سەرەتای مانگی 

داهاتوو.
لەمــەودوا هەر ئۆتۆمبێلێك هاوردە بكرێت ســێ 
پشــكنینی بۆ دەكرێ: پشــكنینی یەكــەم لەلایەن 
پسپۆڕانەوە لە خاڵە گومرگییەكان دەكرێ. پشكنینی 
دووەم لەلایــەن كۆمپانیاكانــی كواڵیتی كۆنترۆڵ لە 
خاڵە ســنوورییەكان دەكرێ و پشكنینی سێیەمیش 
لەكاتی تۆماركردنی ئۆتۆمبێلەكە لەلایەن لێژنەیەكی 

پسپۆڕ لە بەڕێوەبەرایەتی هاتوچۆ دەكرێ.
دكتــۆر ســامی دەڵێــت: "ئەگەر لە پشــكنینی 
مەرجەكانــی  ئۆتۆمبێلەكــە  دەركــەوت  ســێیەم 
رێگەپێدان نایگرێتەوە، كۆمپانیای كواڵیتی كۆنترۆڵ 
بــۆ هــەر ئۆتۆمبێلێك بە 5000 دۆلار ســزا دەدرێ، 
بازرگانەكــەش بــە 50 ملیــۆن دینار ســزا دەدرێ و 
كۆمپانیاكەشی بۆ ماوەی دوو ساڵ دەخرێتە لیستی 

رەشەوە".
بەپێی ئاماری بەڕێوەبەرایەتی گشــتی بازرگانی، 
لە دوو ســاڵ و شەش مانگی رابردوودا 313 هەزار و 

105 ئۆتۆمبێل هاوردەی هەرێمی كوردستان كراون. 
لە ئامارەكەدا دەردەكەوێت جموجۆڵی هاوردەكردنی 
ئۆتۆمبێل لە دوو ســاڵ و شــەش مانگــی رابردوودا 
گەشەیەكی زۆر خێرای بەخۆوە بینیوە، گەشەكەش 
زیاتر لە هەردوو دەروازەی باشماخ و حاجی ئۆمەران 
بــووە و زیاتــر لــەم دوو دەروازەیــەوە ئــەم جــۆرە 

ئۆتۆمبێلانە هاوردەكراون.
بە گوتەی بازرگانان، 80 %ی ئەو ئۆتۆمبێلانەی لە 
دوو ســاڵ و نیوی رابردوودا هاوردەكراون كە دەكاتە 
زیاتــر لە 250 هــەزار ئۆتۆمبێل، لــەو جۆرانەن كە 

وەزارەتی ناوخۆ هاوردەكردنی قەدەغە كردوون.
بــاوەڕ ئیدریــس، بەڕێوەبەری بەشــی فرۆشــتن 
لــە كۆمپانیــای بۆڵزانــۆ بــۆ بازرگانیــی گشــتی و 
هاوردەكردنی ئۆتۆمبێلی ئەمەریكی دەڵێت: "بەپێی 
بەدواداچوونمــان نزیكەی 80 %ی ئەو ئۆتۆمبێلانەی 
لــە هەردوو دەروازەی باشــماخ و حاجی ئۆمەرانەوە 
هێنــراون ئۆتۆمبێلــی ئەمەریكــی لێدراو بــوون كە 
بەهۆی هەرزانیی نرخەكەیان بازرگانان یان لە دوبەی 

كڕیویانەتەوە یان لە ئەمەریكاوە هێناویانە".
 هاوردەكردنــی ئــەم جــۆرە ئۆتۆمبێلانــە بــە 
جۆرێــك ئاســان كرابــوو كــە زۆر كــەس رووی لەو 
بازرگانییــە كردبوو. باوەڕ دەڵێت: "خەڵك دەناســم 

سوپەرماركێتی هەبوو، وازیهێناوە و بووە بە بازرگانی 
ئۆتۆمبێل، هەیە پێشتر ئاژەڵی بەخێو كردووە، ئێستا 

خاوەنی پێشانگای فرۆشتنی ئۆتۆمبێلە.
 salvage( ئەم جۆرە ئۆتۆمبێلانە پێیاندەگوترێ
car( واتە ئۆتۆمبێلەكە بەهۆی بەهێزیی لێدرانەكەی، 
زیانــی گەورەی بەركەوتووە و كۆمپانیاكانی دڵنیایی 
لە ئەمەریكا رێگەیان پێنادەن بچنە سەر شەقامەكان.
بــاوەڕ ئیدریس دەڵێــت: "نزیكــەی 60 %ی ئەو 
ئۆتۆمبیلانە ئێرباگیان تەقیوە، ئەو ئۆتۆمبێلانەشی 
كــە ئێرباگیان نەتەقیوە، یان لە پشــتەوە لێدراون، 
یان لەكاتی وەستان كە شوفێری تێدا نەبووە لێدراون 
و ئێرباگیان نەتەقیوە، چونكە وا پرۆگرام كراون كە 
كاتێك شــوفێر و سەرنشینیان تێدا نییە ئێرباگیان 

نەتەقێ".
بــاوەڕ ئیدریــس ئاشــكرای كرد كــە هەندێك لە 
بازرگانــان فێڵ لەو ئۆتۆمبێلانەدا دەكەن، ئێرباگیان 
بۆ دادەنێنەوە، بەڵام بە سیستم نایبەستنەوە، چونكە 
ئەوەیــان 4000 دۆلاری دەوێ، بۆیــە زۆربــەی ئــەو 
ئۆتۆمبێلانە لە كاتــی رووداوی هاتوچۆدا ئێرباگیان 

ناتەقێ و زیانی گیانی بەدواوە دەبێ.
پشــكنینی  سەرپەرشــتیاری  زیــاد،  تاریــق 
كۆمپانیاكانــی PVI لــە هەولێــر كــە لەنێــو خەڵك 
بــە "هــەززە" ناســراوە، دەڵێــت بەشــێكی زۆر لەو 

ئۆتۆمبێلە لێدراوە ئەمریكییانەی هاوردە كراون، دوای 
چاككردنەوەشیان هێشتا گرفتیان زۆر دەمێنێ.

تاریق نموونە بە پشكنینی شەش مانگی رابردووی 
كۆمپانیاكەیان دەهێنێتەوە و دەڵێ: "ئەو ئۆتۆمبێلە 
ئەمەریكییە لێدراوانەی بۆ پشــكنین هاتوون، 2443 
ئۆتۆمبێلیان پشــتێنی سەلامەتییان كاری نەدەكرد، 
1237یان كێشەی ستێرنیان هەبوو، 640 ئۆتۆمبێل 
خوار بووبــوون، 3233 ئۆتۆمبێلیــان گرفتی ڤۆڵت 
و هاندبرێك و ســتۆپ، بۆڵبەریــن و بۆش تەپڵەیان 
هەبوو، بەشــی زۆریشــیان بەهۆی زۆریی وەستان و 

كارنەكردنیان گرفتی دەبۆی ستۆپیان هەیە". 
گوتیشی: "بەشــێك لە بازرگانان بۆ شاردنەوەی 
كارنەكردنــی ئێربــاگ وایەری گڵۆپــی ئێرباگیان لە 
داینەمۆ یان پشتێنەی سەلامەتی دەبەستن، هەشیانە 

فیوزەكەی دەردەهێنن". 
بەهــۆی هاوردەكردنــی ئەم جــۆرە ئۆتۆمبێلانە، 

ژمــارەی هاوردەكردنــی ئۆتۆمبێل لە ســاڵی 2018 
بەراورد بە ساڵی 2017 نزیكەی 42 % زیادی كردووە، 
شەش مانگی یەكەمی ئەمساڵیش بەراورد بە شەش 

مانگی یەكەمی ساڵی رابردوو 17 % زیادی كردووە.
نــەوزاد ئەدهەم، بەڕێوەبەری گشــتیی بازرگانی 
دەڵێت: "ئەم بڕیارە كاریگەری لەسەر كەمكردنەوەی 
جموجۆڵــی بازرگانــی هاوردەكردنــی ئۆتۆمبێل بۆ 
هەرێمــی كوردســتان دەبێــت، بەڵام لەبــەر ئەوەی 
بڕیارەكــە بــۆ پاراســتنی گیانــی هاووڵاتیانە، ئێمە 

پشتگیریی دەكەین".
 گوتیشی: "هاوردەكردنی ئەم جۆرە ئۆتۆمبیلانە 
لــە بنەڕەتــدا نایاســایی بــووە، چونكــە بــەر لەم 
بڕیــارەش ئێمــە وەك وەزارەتی بازرگانی هەمیشــە 
لەكاتی مۆڵەتدان داوامان لە كۆمپانیاكانی پشــكنین 
و كواڵیتــی كۆنترۆڵی خاڵە ســنوورییەكان كردووە 
رێ بــە هاوردەكردنــی ئۆتۆمبێلــی ژێرئاوكەوتوو و 
ئێربــاك تەقیو نــەدەن، بەڵام بەشــێكیان پابەندی 
ئەمە نەدەبوون. بەپێی یاساش رێگەمان پێنەدرابوو 

سزایان بدەین".
سەرجەم خاڵە گومرگییەكان ئاگادار كراونەتەوە 
لــە یەكــی تەمــووزەوە بەهیــچ جۆرێــك رێگــە بە 
هاوردەكردنــی ئۆتۆمبێلی ژێرئاوكەوتوو و شاســیی 

بڕاوە و ئێرباگ تەقیو نەدەن.
ســامال عەبدوڵڕەحمــان، بەڕێوەبەری گشــتیی 
گومرگــی هەرێمی كوردســتان، دەڵێــت: "لەمەودوا 
چاودێریــی زیاتــر دەخرێتە ســەر هاوردەكردنی ئەم 
جــۆرە ئۆتۆمبیلانە، هەر ئۆتۆمبێلێكــی بەكارهاتوو 
هاوردە بكرێت بە سێ فلتەری پشكنیندا تێدەپەڕێ. 
دەبێ كۆمپانیاكانی پشــكنینی كواڵیتــی، دڵنیایی 
ئەوەمان پێبدەن ئەو ئۆتۆمبێلانەی دوای پشــكنین 
رێگەپێدانیان پێدەدەن، شــیاو بــن بۆ لێخوڕین، بە 
پێچەوانەوە هەر ئۆتۆمبێلێك مەرجەكانی داخڵكردنی 
تێــدا نەبێ و داخڵ بكرێ، كۆمپانیاكانی پشــكنینی 

كواڵیتی سزا دەدرێن".

رەوا عەبدوڵڵا
رووداو – هەولێر

بە مەبەســتی پارێزگاری لــە بەرهەمی خۆماڵی، 
هەفتــەی رابــردوو، وەزارەتــی كشــتوكاڵ هاوردنی 
هێلكــەی خواردنــی قەدەغــە كــرد، بــەو هۆیــەوە 
جیاوازییەكــی زۆر لە نێوان خواســت و خســتنەڕوو 

دروستبوو، ئەمەش نرخی هێلكەی بەرزكردەوە.
بەپێــی ئاماری وەزارەتی كشــتوكاڵ 11 پرۆژەی 
بەرهەمهێنانی هێلكەی خواردن لە هەرێمی كوردستان 
هــەن. ئەگــەر بە تــەواوی وزەی خۆیــان كاربكەن، 
دەتوانن ساڵانە ملیارێك و 311 ملیۆن و 350 هەزار 
هێلكە بەرهەم بێنن، بــەڵام بەهۆی هێلكەی هاوردە 
و بڵاوبوونەوەی نەخۆشــی لە هەندێ پرۆژە، ئێستا 
تەنیــا 5 پــرۆژە كاردەكەن كە بەرهەمــی رۆژانەیان 
نزیكەی ملیۆنێك و 253 هەزار هێلكەیە. ئەم بڕەش 
لەو وەرزەدا كە هێلكە كەم دەخورێ، بەشــی ناوخۆ 
دەكات، بەڵام بەهۆی خواســتی زۆر لەســەر هێلكە، 
خــاوەن پرۆژەكان زۆربەی بەرهەمەكانیان هەناردەی 

شارەكانی عێراق دەكەن.
بەپێــی داتاكانی وەزارەتی كشــتوكاڵ ، هەرێمی 
كوردســتان ساڵانە پێویستی بە 884 ملیۆن و 250 
هــەزار هێلكە هەیە ئەگەر هەر تاكێك ســاڵانە 150 

هێلكە بخوات.
رەمــەزان محەممەد، بەڕێوەبەری ســامانی ئاژەڵ 
لە وەزارەتی كشــتوكاڵ دەڵێــت: "ئەگەر پرۆژەكانی 
هێلكەی خواردن بــە وزەی تەواو كاربكەن، دەتوانن 
بەشــی خۆمــان دابین بكــەن و ســاڵانەش نزیكەی 
500 ملیــۆن هێلكــە هەنــاردەی شــارەكانی عێراق 
بكــەن، بەڵام لە رابــردوودا بەهۆی هاوردنی هێلكەی 
توركــی و هەرزانیی نرخەكەی، 6 پرۆژە لە هەرێمی 

كوردستان داخران، ئەوانەشی كاریان دەكرد 90  %ی 
بەرهەمەكانیان هەناردەی شارەكانی عێراق دەكرد".

بڕیــاری  لــە  پشــتگیری  محەممــەد  رەمــەزان 
قەدەغەكردنــی هاوردەكردنی هێلكە دەكات، ئەمەش 
لە پێناو بووژانەوەی پرۆژەكانی ناوخۆ، بەڵام دەڵێت 
نابێ قەدەغەكردنەكە بە جۆرێك بێ كە جیاوازیی زۆر 
لە نێوان خواست و خستنەڕوو دروست بكات و ببێتە 

هۆی بەربوونەوەی نرخ.
بریاری قەدەغەكردنی هاوردەی هێلكەی خواردن، 
ســەرەتا لەلایەن وەزارەتی كشتوكاڵی عێراق لە 2ی 
ئایار دەرچوو، دواتر پەرلەمانی عێراقیش پشتگیری 
كــرد و داوای لــە لایەنــە پەیوەندیدارەكانی عێراق و 

هەرێمی كوردستان كرد، پابەندی بڕیارەكە ببن.
فریز، پرۆژەیەكی بەرهەمهێنانی هێلكەی خواردن 
لە هەولێر، ماوەی دوو ساڵە دامەزراوە و رۆژانە 180 

هەزار هێلكەی سوور دەخاتە بازاڕەوە.
حاجــی كەمــال جــەلال، بەڕێوەبــەری پرۆژەكە 
دەڵێت: "هۆكاری راستەخۆی قەدەغەكردنی هێلكە بۆ 
عێراق بەشێكی بۆ هاوردەكردنی نزیكەی 300 ترێلەی 
هێلكە لە ئۆكراینا دەگەڕێتەوە كە بووە هۆی دابەزینی 
50  %ی نرخی هێلكە لە بازاڕ، ئەمەش ناڕەزایی زۆری 
خاوەن پرۆژەكانــی لێكەوتەوە، حكومەت ناچار بوو 
هاوردنی هێلكە بۆ عێراق قەدەغە بكات، بەڵام هۆكارە 
ناڕاستەخۆكەی بۆ لێشاوی هاوردەی هێلكەی توركی 
دەگەڕێتەوە كە پێشتر بووە هۆی داخستنی بەشێكی 

زۆر لە پرۆژەكانی ناوخۆ".
بــە گوتەی حاجــی كەمــال، ئێســتا كۆمەڵێك 
پرۆژەی گەورەی بەرهەمهێنانی هێلكە و بەخێوكردنی 
مریشك لە عێراق لە قۆناغی دامەزراندندان، لەوانەش 
پرۆژەیەكــی زۆر گەورە لــە دیوانییە كە خاوەنەكەی 
300 ملیار دینار پێشبینەی لە حكومەت وەرگرتووە. 

پرۆژەكە 10 هۆڵی بەخێوكردنی مریشــكی هێلكەی 
خواردنی تێدایە، ئێستا چواریان كار دەكەن و رۆژانە 

650 هەزار هێلكە بەرهەم دێنن.
 حاجــی كەمــال گوتــی: "خاوەنــی پرۆژەكەی 
دیوانییە بەهۆی لێشــاوی هاوردەی هێلكەی توركی 
و ئۆكرانی تووشــی زیانێكی گەورە بووە، بە وەزیری 
كشتوكاڵی راگەیاندووە ئەگەر بڕیاری قەدەغەكردنی 
هێلكــە نــەدەن كاركردن لــە پرۆژەكــە رادەگرێت و 
ناتوانێ پێشــینەكانیش بۆ حكومەت بگەڕێنێتەوە، 

بۆیە وەزیری كشتوكاڵ ئەو بڕیارەی دا".
پــرۆژەی خوانــی زێڕیــن كــە ســاڵانە توانــای 
بەرهەمهێنانــی 650 ملیۆن هێلكەی هەیە، ماوەی 8 

مانگە بەرهەمی نییە. ســەرتیب نازم ئاغا، خاوەنی 
پرۆژەكە دەڵێت: "بەهۆی لێشاوی هاوردەی هێلكە و 
مریشكی توركی زیانێكی گەورە بە پرۆژەكەمان كەوت 
و نەخۆشــی لە پرۆژەكەمان بڵاوبووەوە، 1.5 ملیۆن 
مریشكمان مردار بوونەوە، بەرهەمی رۆژانەمان لە 4 
هــەزار كارتۆنەوە بۆ 250 كارتۆن دابەزی، دوای ئەم 
زیانە هۆڵەكانمان رێكخستەوە و هەندێك مریشكمان 
هێنــان، بــەڵام كە بینیمــان حكومــەت و وەزارەتی 
كشتوكاڵ هیچ پارێزگارییەك لەبەرهەمی پرۆژەكەمان 
ناكــەن و رۆژانــە 100 ترێلە هێلكە هــاوردە دەكرا، 

مریشكەكانمان فرۆشت و پرۆژەكەمان داخست".
ئــەم خــاوەن پرۆژەیــە، بڕیــاری  بــڕوای  بــە 

قەدەغەكردنــی هێنانی هێلكە بۆ عێــراق "بڕیارێكی 
دروســتە" و دەڵێت "ئەگەر بەرپرســان نەكەونە ژێر 
گوشــاری بازرگانان و لە بڕیارەكە پاشگەز نەبنەوە، 
لە ماوەیەكی زۆر نزیكدا سەرجەم پرۆژەكانی هێلكە 

دەكەونەوە كار و پرۆژەی نوێش دادەمەزرێن".
ئــەو هەروەها دەڵێت: "شــارەكانی عێراق رۆژانە 
پێویستیان بە نزیكەی 10 ملیۆن هێلكە هەیە، توانای 
پرۆژەكانیــش لەم بڕە كەمتــرە، بۆیە نرخی هێلكە 
گران بووە، بەڵام دڵنیام لە ماوەیەكی كەمدا زۆربەی 
پــرۆژەكان دەتوانن بەرهەمیان بەرز بكەنەوە، ئەگەر 
بڕیارەكە هەڵنەوەشێتەوە لە ماوەی یەك ساڵدا عێراق 

پێویستی بە هێلكەی هاوردە نامێنێ".

بەپێی پێوەری وەزارەتی كشــتوكاڵ، هەر تاكێك 
ســاڵانە 150 هێلكە دەخوات، هەرێمی كوردستان و 
عێراق ساڵانە پێویستیان بە 6 ملیار هێلكەیە. بەڵام 
توانای پرۆژەكانی عێراق ســاڵانە یەك ملیار و 100 

ملیۆن هێلكەیە.
 د.جەمــال شــوكری، بەڕێوەبــەری كەرەنتینــی 
كشــتوكاڵ لە وەزارەتی كشــتوكاڵ دەڵێت: "ساڵانە 
عێــراق تەنیــا لە توركیا 80 تاوەكــو 90 هەزار تۆن 
هێلكــە هاوردە دەكات، ئێســتا هاوردەكردنی هێلكە 
قەدەغەكراوە، خواست و خستنەڕوو یەك ناگرێتەوە، 

بۆیە نرخی هێلكە بەرز بووەتەوە".
 د.جەمــال شــوكری هەروەهــا گوتــی: "بەر لە 
قەدەغەكردنــی هێنانــی هێلكــە لــە دەرەوە، لەبەر 
ئەوەی نرخی هێلكەی توركــی هەرزان بوو، زۆربەی 
پرۆژەكانیــش هێلكەی ســوورییان بەرهــەم دەهێنا 
كە لە كوردســتان خواســتی زۆری لەسەر نییە، بۆ 
پڕكردنــەوەی 90  %ی پێویســتیەكان پشــتمان بــە 
هێلكەی توركی دەبەست و ساڵانە هێلكەیەكی زۆر لە 
توركیا و ئێران و ئوكرایناوە هاوردە دەكرا، هێلكەی 
پرۆژەكانیش بۆ شــارەكانی عێراق هەنــاردە دەكرا، 
چونكە زۆربەیان گرێبەســتیان لەگەڵ كۆمپانیاكانی 

بەغدا هەیە".
بە گوتەی ئەو بەرپرســەی وەزارەتی كشتوكاڵ، 
عێراق لانیكەم ســاڵانە پێویستی بە 3 ملیار و 750 
ملیــۆن هێلكە هەیــە، توانای پرۆژەكانیشــی تەنیا 
ملیارێــك و 100 هــەزار هێلكەیــە، بۆیــە د.جەمال 
پێیوایە بڕیاری قەدەغەكردنی یەكجاریی هاوردەكردنی 
هێلكە كەمێك پەلەی لێكراوە، دەبوو بەر لە بڕیاردان 
رەچاوی خواســت و خســتنەڕوو بكــرێ، بۆ ئەوەی 

نرخی هێلكە لە بازاڕەكان زۆر بەرز نەبێتەوە.

لە ماوەی دوو ساڵ و نیودا..

لە سەرەتای مانگی داهاتووەوە هاوردەكردنی ئۆتۆمبێلی ژێرئاوكەوتوو، بڕاوە و ئێرباگ تەقیو قەدەغە دەكرێ

ساڵانە لەعێراق 6 ملیار هێلكە دەخورێت 

شەش پرۆژەی بەرهەمهێنانی هێلكە لە 
كوردستان وەستاون

ساڵ

ژمارەی ئۆتۆمبیل

كۆی گشتی

 ژمارەی هاوردەكردنی ئۆتۆمبیل لە 2 ساڵ و 6 مانگی رابردوودا

83.530143.08786.488313.105

90  %ی بەرهەمی پرۆژەكانی هێلكە لە كوردستان هەناردەی عێراق دەكرێ 

گرژییەكان یاری بە نرخی نەوت دەكەن
رائید خزر و هورمز فەریار*

رووداو - هەولێر

ناسەقامگیری جارێكی دیكە بازاڕەكانی نەوتی 
گرتووەتــەوە. هەتا ئەم دواییــە، چەند مانگێك 
نرخی نەوتی برێنت جێگیر بوو، هەرچەندە هەواڵی 
گەورەش هەبوون، لە جۆری ئەوانەی لە دۆخێكی 
ئاساییدا دەكرا كاریگەری لەسەر نرخەكانی نەوت 
دابنێــن، بەڵام ئەو هەواڵانە نەیانتوانی لە نیوەی 

یەكەمی 2019دا كار لە بازاڕی نەوت بكەن. 
ئەو هۆكارانەی نرخەكانی نەوتیان دادەبەزاند 
بریتیــن بــوون لــە: شــەڕی بازرگانی و ترســی 
داكشــانی ئابووری، بەرهەمهێنانــی زۆری نەوت 
لــە وڵاتانــی دەرەوەی ئۆپێك )ئێســتا ئەمریكا 
گەورەترین بەرهەمهێنەری نەوتی جیهانە(، وزەی 
خۆر و سەرچاوەكانی دیكەی وزە كە خەرجییان 

كەمە.
ئەمدواییــەی  بەرزبوونــەوەی  هۆكارەكانــی 
نرخەكانــی نەوتیــش بریتــی بــوون لــە: دۆخی 
ناجێگیری رۆژهەڵاتی نێوەڕاســت، هێرشی سەر 
تانكەرەكانی نەوت و شــەڕی سیاســیی زارەكی، 
بەرهەمهێنانــی بەرچــاوی ئوتۆمبێــل لە چین و 
هیندوســتان و گەشــەی بەرچــاوی ئابــووری لە 

هەردوو وڵاتی ئەمریكا و چین. 
رەنگە بازرگانانی نەوت لە ئێســتاوە لەســەر 
بنەمــای هەڵســەنگاندنەكانی بانكــی ناوەندیی 
ئەمریــكا ســەبارەت بــە داكشــانی ئابــووری، 
نرخەكانیــان دیاری كردبێ. چــاوەڕێ دەكرێ لە 
چەنــد ســاڵی داهاتــوودا داكشــانە ئابوورییەكە 

رووبدات.
كۆتایــی هەفتــەی رابــردوو، بەرهەمهێنەرانی 
نەوت بەشــێك لەو قازانجەیان لەدەســتدا كە لە 
سەرەتای هەفتەی رابردووەوە دەستیانكەوتبوو، 
لــە كاتێكدا نرخی یــەك بەرمیــل نەوتی برێنت 
30 ســێنت دابەزی و گەیشتە 64.12 دۆلار. بەو 
حاڵەشــەوە نرخی نەوت هێشــتاش لە چاو سێ 
هەفتەی رابردوو لە بەرزترین ئاســتدا بوو. نرخی 
نەوتــی خــاوی ئەمریــكاش بە بڕی 50 ســێنت 
دابەزی و گەیشتە 57.20 دۆلار بۆ هەر بەرمیلێك 
كە لە چاو ســێ هەفتەی رابــردوودا لە بەرزترین 

ئاستدا بووە.

هەفتــەی رابــردوو، ئێــران فڕۆكەیەكــی بــێ 
هورمــز  گــەرووی  لــە  ئەمریــكای  فڕۆكەوانــی 
خستەخوارەوە. میدیاكانی ئەمریكا رۆژی هەینی 
بڵاویانكردەوە كە دۆناڵد ترەمپ، سەرۆكی ئەمریكا 
سەرەتا بەنیاز بووە لە كۆمەڵێك ئامانج لە ئێران 
بــدات، بەڵام دواتر پاشــگەز بووەوە. ئەم هەواڵە 
ترسی ئەوەی لای بازاڕەكانی نەوت دروستكرد كە 
دەشێ كێشە بۆ دابینكردنی نەوت دروست ببێ، 
ئەوەش لە كاتێكدا هەفتەی پێشتر هێرش كرابووە 

سەر كەشتییە نەوتهەڵگرەكان.
كاریگەریی گەرووی هورمز بۆ ئەوە دەگەڕێتەوە 
كە زیاتر لە ٪20ی نەوتی بەرهەمهاتووی جیهانی 

پێدا تێدەپەڕێ. سعودیە ٪88ی بەرهەمی نەوتی 
وڵاتەكەی بە گــەرووی هورمزدا هەناردە دەكات. 
رۆژانە 20 بۆ 30 تانكەر بەو گەرووەدا تێدەپەڕن.
ناجێگیریــی نرخەكانی نەوت گوزارشــت لەو 
گرژییانــە دەكــەن كە لــە ناوچەكە لەئــارادان و 
رەنگدانــەوەی نیگەرانیــی بازاڕە كــە لەلایەكەوە 
ترسی دروستبوونی كێشە بۆ دابینكردنی نەوتی 
لێنیشــتووە و لەلایەكــی دیكەشــەوە نیگەرانی 
كەمبوونەوەی داوای ســەر نەوتە بەهۆی شــەڕی 

بازرگانیی نێوان چین و ئەمریكا.
یەكێك لــەو فاكتەرانەی وایكــردووە هیواكان 
بۆ هەڵكشــانی داوای سەر نەوت زیندوو ببنەوە، 

ئەوەیــە كــە چاوەڕوانییەكان بــۆ كەمبوونەوەی 
رێژەی سوود لە كۆبوونەوەی داهاتووی فەرمانگەی 

یەدەكی فیدراڵیی ئەمریكا زیادیان كردووە.
هۆكارێكی یارمەتیدەری دیكەی بەرزبوونەوەی 
نرخەكانــی نەوت نیازی ئەمریــكا و چین بوو بۆ 
دەســتپێكردنەوەی دانوســتاندن كــە یەكێك لە 
لێكەوتەكانی چارەسەركردنی كێشەی رسوماتی 
گومركییە لە نێوان هەردوو وڵاتدا، ئەو كێشــەیە 

ئاسۆی گەشەی ئابووریی جیهانی لێڵ كردبوو.
بــەم دواییــە، ململانێــی و ناكۆكیــی نێوان 
ئەندامانــی ئۆپێك بەشــێوەیەكی بەرچاو زیادی 
كــردووە، بــە جۆرێــك لــە مانگــی حوزەیراندا 

مشتومڕێكی زۆر لەسەر رێككەوتنی كۆبوونەوەی 
داهاتووی ئۆپێك هەبوو. گەورەترین مشتومڕیش 
لە نێوان ئێران و ســعودیەدا بووە، بە تایبەتیش 
ئەو بڕیارانەی كە سعودیە و رووسیایان لە پشت 

بووە و هۆكاری تووڕەیی ئێرانییەكان بوون.
دەبێ ئەوەمان لەبیربێ گرژییەكان دوای ئەوە 
زیادیان كرد كە ئەمریكا سزای بەسەر هەناردەی 
نەوتــی ئێرانــدا ســەپاند. ئێــران داوای دەكرد 
پشــكێكی گەورەتری لە بەرهەمهێنانی ئۆپێكدا 
هەبــێ، كەچی )بەهۆی ســزاكانەوە( هەناردەی 

نەوتی سفر بوو.
دواجار رۆژی چوارشەممەی رابردوو، ئەندامانی 

ئۆپێك لەســەر ئەوە رێككەوتن كە كۆبوونەوەی 
داهاتوویــان لــە رۆژی یەكی تەمــووز بێ، رۆژی 
دواتریــش لەگــەڵ وڵاتانــی دەرەوەی ئۆپێك بە 
سەركردایەتیی رووسیا كۆدەبنەوە. پێشتر بڕیار 
بوو رۆژانی 25 و 26ی حوزەیران كۆبوونەوەكان 
بەڕێوەبچــن، بەڵام رووســیا پێشــنیاری كردبوو 
دانیشــتنەكان بــۆ دوای كۆبوونــەوەی گرووپی 
20 دوابخرێــن كە بڕیارە لــە كۆتایی ئەم مانگە 

بەڕێوەبچێ.
ســاڵی رابــردوو، ئۆپێــك و هاوپەیمانەكانی 
)كە بە ئۆپێك پڵەس ناســراون(، لەســەر ئەوە 
رێككەوتن كە ئاســتی بەرهەمهێنانیــان لە چاو 
مانگی یەكەمی 2018 بە بڕی 1.2 ملیۆن بەرمیل 
لــە رۆژێكدا كەم بكەنەوە. چاوەڕوانییەكان زیاتر 
بەلای ئەوەدا دەچن كــە رێككەوتنی دابەزاندنی 
بەرهەمهێنــان هەتــا كۆتایی ئەمســاڵیش درێژ 
بكرێتەوە، ئەوە ئەو شتەیە كە زۆربەی بەرپرسانی 

ئۆپێك جەختی لەسەر دەكەنەوە.
رێكخــراوی ئۆپێــك لــە راپۆرتەكــەی ئــەم 
دواییەیــدا چــاوەڕێ دەكات ئاســتی داوا لەچاو 
پێشبینییەكەی پێشوو بەبڕی 70 هەزار بەرمیل 
لە رۆژێكدا كەم ببێتەوە، پێیوایە گەشەی داوای 
نەوت بۆ ئەمســاڵ 1.14 ملیــۆن بەرمیل دەبێ، 
ئاســتی داوای ســەر نەوتــی ئۆپێك بۆ ســاڵی 
2019شــی لە 31.6 ملیۆن بەرمیلەوە بۆ 30.5 

ملیۆن بەرمیل لە رۆژێكدا دابەزاند. 

* رائیــد خزر شــارەزای ســتراتیژی بازاڕی 
جیهانییــە، ئەزموونێكــی بەرفراوانــی لەگــەڵ 
و  بزنــس  پەرەپێدانــی  فۆڕێكــس،  بازرگانــی 
لێكۆڵینــەوە لە بواری ژمێریاریدا هەیە. ئێســتا 
بەرپرسی ناوچەیی بەشی لێكۆڵینەوە و شرۆڤەیە 

لە گروپی ئیكویتی.
* هورمز فەریار بەرپرســی بەشــی فرۆشــی 
دامەزراوەیــی و جیهانییــە لە گروپی ئیكویتی و 
ئەزموونێكی 20 ساڵەی لە پیشەسازیدا هەیە و 
بەشــدار بووە لە ستەیت ستریت بانك، كریدیت 
ســویس بانك و گروپی ئیكویتی. خزر و فەریار 
ئەم وتارەیــان تایبەت بۆ هەفتەنامەی )رووداو( 

نووسیوە.

چارەنووسی رێككەوتنەكەی عێراق و 
ئیكسۆن مۆبیل نادیارە

رووداو  - هەولێر

چەنــد هەفتەیــەك لەمەوبــەر كۆمپانیــای 
ئیكســۆن مۆبیلی ئەمریكی خەریك بوو دوایین 
هەنــگاوەكان بــۆ تەواوكردنــی گرێبەســتێكی 
53 ملیــار دۆلاری لەگــەڵ حكومەتــی عێــراق 
تەواو بــكات، بەڵام ناكۆكی لەســەر خاڵەكانی 
گرێبەســتەكە، نیگەرانیی ئەمنی و گرژییەكانی 
نێوان ئەمریكا و ئێران لە ناوچەكە، هەنگاوەكانی 

خاو كردەوە.

كێشەی گرێبەست.. 
دوو مودێلی جیاواز

چــوار بەرپرســی عێراقیــی ئــاگادار لــەو 
دانوســتاندنەی نێــوان عێــراق و كۆمپانیاكــە، 
راگەیانــدووە  )رۆیتەرز(یــان  ئاژانســی  بــە 
كــە دانوســتاندن بەهــۆی كۆمەڵێــك خاڵــی 
ســەرەكیترین  وەســتاوە،  گرێبەســتەكەوە 
خاڵــی ناكۆكیــش پەیوەنــدی بە پێشــنیازی 
ئیكســۆن مۆبیلەوە هەیە بۆ قەرەبووكردنەوەی 
خەرجییــەكان. كۆمپانیا ئەمریكییەكــە داوای 
كردووە بۆ قەرەبووكردنەوەی خەرجییەكانی لە 

بەرهەمی دوو كێڵگەدا پشكی هەبێ.
عێــراق ئــەو پێشــنیازەی رەتكردووەتەوە، 
چونكە پێشــێلی مافی خاوەندارێتیی حكومەت 
بەســەر بەرهەمی نەوتــەوە دەكات. یەكێك لە 
دانوســتاندنكارەكان لە لێدوانێكدا بە ئاژانســە 
بەریتانییەكەی گوتووە، بەغدا هیچ رێككەوتنێك 
بەم مەرجانەی ئێستای ئیكسۆنەوە واژۆ ناكات.
هەفتــەی رابــردوو فەیــاز نیعمــە، جێگری 
وەزیری نەوت بۆ كاروباری كێڵگەكان رایگەیاند 
كە دانوســتاندن بەردەوامە و چــاوەڕێ دەكرێ 
هەردوو لایەن لە داهاتوویەكی نزیكدا رێكبكەون.
بەگوێرەی راپۆرتەكە، دانوســتاندنەكان دوو 
جار راوەســتاون، دوای ئەوەی ستافی ئیكسۆن 
مۆبیــل بەهــۆی ململانــێ ناوچەییەكانی نێوان 
تــاران و واشــنتن ناچار بوو عێــراق جێبهێڵێ. 
یەكەمجاریــان لە مانگــی ئایاردا بــوو، كاتێك 
وەزارەتی دەرەوە بڕیاری دا ستافی "ناپێویست"ی 
باڵیۆزخانە و كونسوڵخانەكانی ئەمریكا لە عێراق 
رەوانەی ئەمریــكا بكاتەوە. دووەمجاریش دوای 
ئــەوە هات كــە هەفتەی رابــردوو گوللە هاوەن 
ئاراستەی بنكەی كۆمپانیاكە لە باشووری عێراق 

كرا. 
لە دوای رووخانی رژێمی بەعســەوە، عێراق 

گۆڕەپانــی ململانێی ئێــران و ئەمریكا بووە بۆ 
زیاتركردنــی نفــووزی خۆیــان لــە ناوچەكەدا، 
ئــەوەش لــە 16 ســاڵی رابــردوودا كاریگەریی 
گەورەی لەســەر ســەقامگیریی عێراق هەبووە 
و لەمپەری گەورەشــی خســتووەتە ســەر رێی 

هەستانەوەی ژێرخانی داتەپیوی عێراق.
بەرپرســێكی عێراقی كە چاودێریی چالاكیی 
كۆمپانیــا بیانییــەكان لــە عێــراق دەكات، لە 
لێدوانێكدا بۆ )رۆیتەرز( ئاماژە بۆ ئەوە دەكات 
كە "ئیكســۆن بەهۆی پشــێوییەكانی ناوچەكە 
ستافی خۆی لە عێراق كشاندنەوە. پرسیارەكە 
ناســەقامگیرە  دۆخــە  لــەو  ئــەوان  ئەوەیــە 
بەردەوامەی ناوچەكە چۆن ئیدارەی پڕۆژەیەكی 
53 ملیار دۆلاری دەكەن. رەنگە ئەوان جارێكی 
دیكــە كارەكانیان جێبهێڵــن و ئەوەش زیان بە 

كەرتی وزەی ئێمە دەگەیەنێ".
عێــراق دووەم گەورەتریــن بەرهەمهێنــەری 
نەوتی ئۆپێكە و دەیەوێ بەشێوەیەكی بەرچاو 
پــەرە بە كەرتی نەوتــی خۆی بدات، بۆ ئەوەی 
قەرەبووی زیانەكانی چەندین ساڵ شەڕی نێوخۆ 
و جەنگی هەشت ساڵە لەگەڵ ئێران و 13 ساڵ 

ئابڵوقەی نێودەوڵەتی بكاتەوە.
ئەم گرێبەســتە شــوێنپێی ئیكسۆن مۆبیل 
لــە عێــراق بەهێزتــر دەكات. لــە چوارچێوەی 
رێككەوتنەكەدا، ئیكسۆن مۆبیل دامەزراوەیەكی 
چارەســەری ئــاو بۆ دەرهێنانی نــەوت و بۆڕی 
گواســتنەوەی نەوت بۆ عێراق دروســتدەكات، 
لەلایەكــی دیكەشــەوە، ئیكســۆن مۆبیل مافی 
كاركــردن لــە دوو كێڵگــەی نەوتی باشــووری 

عێراقی پێدەدرێ.
 مایك پۆمپیــۆ، وەزیری دەرەوەی ئەمریكا، 
لــە مــاوەی ســێ رۆژدا لــە مانگــی ئایــاری 
رابردوو، دوو جــار لەگەڵ عادل عەبدولمەهدی، 
ســەرۆكوەزیرانی عێراق، باسی رێككەوتنەكەی 
كردووە. مانگی رابردوو، سەرۆكوەزیرانی عێراق 
رایگەیاند حكومەتەكەی لە رێككەوتنە 53 ملیار 

دۆلارییەكــە نزیكە كــە ماوەكەی 30 ســاڵە و 
تێیدا ئیكســۆن مۆبیل وەك بەشداری سەرەكی 
و كۆمپانیای پێترۆچاینای چینی وەك هاوبەش 

كار دەكەن.
بەڵام بەرپرســانی ئــاگاداری عێراقی دەڵێن 
جیاوازیــی بۆچــوون لە نێــوان هــەردوو لایەن 
ئەوەنــدە زۆرە كــە پێناچــێ لــە داهاتوویەكی 
نزیكــدا بتوانــن گرێبەســتە ســەرەتاییەكەش 
رابگەیەنــن. كۆمپانیا زەبەلاحــە ئەمریكییەكە 
پێشنیاری مۆدێلێك لە رێككەوتنی كردووە كە 
بە مۆدێلی "پشــكداربوون لە بەرهەم" ناسراوە. 
لە چوارچێوەی ئەو مۆدێلە گرێبەستەشدا داوای 
كردووە لە بەرهەمی دوو كێڵگەی نەوتی پشكی 
هەبێ، بۆ ئەوەی قەرەبووی خەرجییەكانی پێ 

بكاتەوە.
عێــراق دژی ئــەو مۆدێلــە گرێبەســتەیە و 
پشــتگیری لــە مۆدێلێكــی دیكەی گرێبەســت 
دەكات كــە بــە "گرێبەســتی خزمەتگــوزاری" 
ناسراوە و تێیدا كۆمپانیای چالاك بەپێی نرخی 
جێگیركراوی نەوت بۆ هەر بەرمیلێك هەقدەستی 
خــۆی وەردەگرێ. یەكێك لە دانوســتاندنكارە 
عێراقییــەكان لەوبــارەوە دەڵــێ: "ئێمە پێمان 
راگەیاندن كە بە هەموو شــێوەیەك میكانیزمی 
پشــكداری لە بەرهەم رەتدەكەینــەوە، چونكە 

ئەوە دژی سیاسەتی وزەی حكومەتە".
سەرەڕای ئەوەش بەرپرسەكە جەختی لەوە 
كردووەتەوە كە هێشــتا زووە بــۆ ئەوەی بڵێن 
عێــراق چ جۆرە گرێبەســتێكی بەدڵە، چونكە 
پێشتر لەگەڵ كۆمپانیا بەڵێندەرەكان گرێبەستی 
وەهــای كردووە كــە كۆمپانیاكان بەشــێك لە 

قازانجی پڕۆژەكەیان بەربكەوێ.
بەرپرســێكی دیكــە ئاشــكرای كــردووە كە 
پرۆپۆزاڵەكەی ئیسكۆن مۆبیل ئەوەشی تێدابووە 
كۆمپانیاكە خۆی بەشێك لە نەوتی خاوی عێراق 
بفرۆشــێ، بێ ئەوەی بۆ دامەزراوەی بازاڕدۆزی 

نەوتی عێراق )سۆمۆ( بگەڕێتەوە. 

ئاگری ئێران و ئەمریكا

گرژیــی نێــوان ئێران و ئەمریكا لە دوو ســاڵ 
و نیــوی رابــردووی دەســەڵاتی دۆناڵــد ترەمپ، 
ســەرۆكی ئەمریــكادا گەیشــتووەتە لووتكە. لە 
یەك مانگی رابردوودا كەشــتییە نەوتهەڵگرەكانی 
كەنداو كراونەتە ئامانــج، دامەزراوە نەوتییەكانی 
ئیســكۆن لــە عێــراق كەوتوونەتە بــەر هێرش و 
هەفتەی رابــردووش فڕۆكەیەكی بــێ فڕۆكەوانی 
ئەمریكی لە گەرووی هورمز كرایە ئامانج. ئەمریكا 
پەنجەی تۆمەت بۆ ئێران درێژ دەكات، بەڵام ئێران 
جگە لە خستنەخوارەوەی فڕۆكە بێفڕۆكەوانەكە، 

بەرپرســیارێتی هیچكام لە هێرشــەكانی دیكەی 
نەگرتووەتە ئەستۆ.

دانوســتاندنەكانی نێــوان ئیكســۆن مۆبیل و 
حكومەتی عێراق هاوكات بوو لەگەڵ ئەو گرژییانە. 
مانگی رابردوو كاتێك ئیكســۆن مۆبیل ســتافی 
خۆی لە عێراق كشاندەوە، وەزارەتی نەوتی عێراق 
هەنگاوەكەی بە "سیاسی" وەسفكرد و رەتیكردەوە 

هیچ هۆكارێكی ئەمنی لە پشت بڕیارەكەوە بێ.
مۆبیــل  ئیكســۆن  گرێبەســتەكەی  بــەڵام 
جەمســەربەندییە سیاســییەكانی عێراقی تۆختر 
كردووە. بەســمە بەســیم، پەرلەمانتاری عێراق و 
ئەندامــی لیژنەی وزەی عێراق، پێیوایە وڵاتەكەی 

دەبــێ ئەو گرێبەســتە بكات، بۆ ئــەوەی كەرتی 
وزەی وڵاتەكەی گەشە بكات. بەڵام پەرلەمانتارانی 
ســەر بــە گرووپەكانی نزیك لە ئێــران پێیانوایە 
لــە  ئەمریكایــە  نــوێ"ی  ئەوە"داگیركارییەكــی 
عێــراق. كەریم عەلەوی، ئەندام پەرلەمانی ســەر 
بــە رێكخــراوی بەدر دەڵــێ: "حكومــەت لە ژێر 
گوشــارێكی زۆری ئەمریكییەكاندایــە بــۆ ئەوەی 
رێككەوتنــی درێژماوەی وزە و كارەبا بكات. ئەوە 
فێڵێكە بــۆ كۆنترۆڵكردنی ئابووریی ئێمە". بەدر 
دووەم گەورەترین گرووپی پەرلەمانی عێراقە و لە 
كۆنەوە پەیوەندییەكی نزیكیان لەگەڵ ئێران هەیە.

ئۆپیک پێشبینی دەکات گەشەی داوای نەوت بۆ ئەمساڵ 1.14 ملیۆن بەرمیل بێ

ئیكسۆن داوای مۆدێلی 
"پشكداربوون لە بەرهەم" دەكات و 

عێراقیش بەوە رازی نییە

بەهای گرێبەستەكەی ئیسكۆن مۆبیل لەگەڵ حكومەتی عێراق 53 ملیار دۆلارە



11
ژمارە ) 559 ( - دووشەممە  2019/6/24

10
ژمارە ) 559 ( - دووشەممە 2019/6/24

هونەری

داو(
روو

ۆ: 
فۆت

( 

 )فۆتۆ: رووداو(

مانگانە 10 هەزار دۆلار باج دەدات

تاراوگە توێژینەوەی كوردێك لە باشترین توێژینەوەكانی پۆڵەندایەئەیوب عەلی نامەكانی كلیپ دەكات
رووداو – هەولێر

گۆرانیبێژی كورد، ئەیوب عەلی سەرقاڵی وێنەگرتنی نوێترین ڤیدیۆكلیپی خۆیەتی كە بەسپۆنسەری تۆڕی میدیایی رووداو بەرهەمدێت. ئەیوب عەلی بە 
)رووداو(ی راگەیاند: "بەخۆشــحاڵییەوە تۆڕی میدیایی رووداو و ئەدیابین ئەیجەنســی، نوێترین بەرهەمی من بەناوی نامەكانت لەشاری هەولێر كلیپ دەكات، 

كە ستافێكی پرۆفیشناڵ ئەم كارە جێبەجێ دەكەن". ئەیوب لەبارەی بڵاوكردنەوەی ئەلبوومی گۆرانی گوتی :"ئەلبوومێكی گۆرانیم ئامادەیە بۆ بڵاوكردنەوە، 
لە ماوەیەكی نزیكدا پەنا بەخوا بڵاوی دەكەمەوە، هیوادارم بە دڵی هەوادارنی گۆرانی و میوزیكی كوردی بێت".

رووداو - هەولێر
توێژینەوەی خوێندكارێكی كورد لە بواری ژینگەدا دەبێتە یەكێك لە باشترین توێژینەوەكانی ساڵ لە پۆڵەندا. پێشەنگ نەوشیروان كە خەڵكی سلێمانییە 

و بۆ خوێندنی ماســتەر لە بەشــی ئەندازیاری ژینگە لە زانكۆی پۆلەتەكنیكی وارشــۆ چووەتە پۆلەندا، توێژینەوەی ماستەرنامەكەی بە پلەی نایاب وەرگیراوە 
و بــە یەكێــك لە باشــترین توێژینەوەكانی ســاڵیش لەو وڵاتە دیاریكــراوە. زیاد رەئووف، نوێنەری حكومەتی هەرێمی كوردســتان لە پۆڵەنــدا لەكاتی پێدانی 

خەڵاتی دەستخۆشــی بەو خوێندكارە كوردە رایگەیاندووە " ســوودوەرگرتن لەو توێژینەوەیە ‌دەبێتە خاڵێكی گرنگ بۆ بەرەوپێشــچوون و چارەســەركردنی كێشە 
‌ژینگەییەكانی كوردستان بە ‌تایبەتی لە ‌بواری خۆڵ و خاشاكدا".

فیتەرە ناسراوەكەی ستۆكهۆڵم
بە عەقڵی هەولێر كار دەكات

رووداو – ستۆكهۆڵم 

ئێوارەیەكی فێنكی شــاری ستۆكهۆڵم، زۆربەی 
دووكانــدارەكان بــەرە بــەرە دەچنــەوە ماڵــەوە، 
بەڵام دووكانەكەی وەســتا شــەهاب لــەو دەگمەن 
كراوەیــە.  شــەو  هەشــتی  تاوەكــو  شــوێنانەیە 
زۆربــەی موشــتەرییەكان ســوێدین و هەریەكەیان 
كەموكوڕییەك لــە ئۆتۆمبێلەكەیدا هەیە، چاوەڕێن 

وەستا شەهاب بۆیان چاك بكاتەوە.
وەســتا شــەهاب ئەحمەد فیتەرێكی ناســراوی 
ناوچــەی  دەكەوێتــە  دووكانەكــەی  و  ســوێدە 
ســۆڵنا لە ستۆكهۆڵمی پایتەختی ســوێد. بەهۆی 
هەرزانیی هەقدەســتەكەی، دەستڕەنگینی و زۆریی 
ســەعاتەكانی كاركردنــی، توانیویەتــی ســەرنجی 
ســوێدییەكان بۆ لای خۆی رابكێشێ. ئەو هەمیشە 
جەخت لەوە دەكاتەوە كە شارەزاییەكەی باوكی، لە 

پشت نهێنی سەركەوتنی خۆیەتی. 
شــەهاب ئەحمــەد عومــەر، لــە حەفتاكاندا لە 
هەولێر لەدایكبووە، لە نەوەتەكاندا رووی لە ســوێد 
كردووە. هەر دوای تەواوكردنی كۆرســی فێربوونی 
زمانی ســوێدی، بیر لــەوە دەكاتــەوە كاری خۆی 
هەبــێ، دوای بەشــداریكردنی لــە خولێكی كورت، 
دەبێتە فیتەر. ئــەو دەڵێت: "حەزم نەدەكرد تەنیا 
حكومــەت بەخێوم بكات، بۆیە زۆر زوو داوای كارم 

كرد، خولێكی كورتم بینی و رۆیشتم".
وەك نەریتی ئەو وڵاتە و بەمەبەستی گونجاندنی 
پەنابەر لەگــەڵ كۆمەڵگەكە، ســەرەتا فەرمانگەی 
كار، تازە پەنابەرەكان دەخەنە سەر كار لە رێگەی 
كەســێكی دی، تــا فێری كارەكە و سیســتمی ئەو 
وڵاتــە دەبێــت. پرۆســەكەش نزیكــەی دوو ســاڵ 
دەخایەنێ، وەستا شــەهاب ئەم رێچكەیەی شكاند 
"كەمتر لە شەش مانگ لای وەستایەك بووم. دواتر 
دووكانی خۆم دانا، ئەمەش زیاتر هانی حكوومەتی 

دا هاوكاریم بكات و دەست بە كاری خۆم بكەم".
وەستا شەهاب ســەرەتا بە تەنیا كاری دەكرد، 
رۆژ بەڕۆژ موشــتەرییەكانی زیاتر دەبوون، ئێســتا 
شــەش كەس لەگەڵی كار دەكەن، جگە لە شاگردە 
كاتییەكان. وەستا شەهاب دەڵێت مانگانە نزیكەی 
100 هــەزار كــرۆن )10 هــەزار دۆلار( باج دەداتە 

حكومەت. 

چەنــد  شــەهاب  وەســتا  فیتەرییەكــەی  لــە 
خزمەتگوزارییەك پێشــكەش دەكرێــن، ئەوانیش: 
پشكنین، پاككردنەوە، سیانەی ساڵانە، ئاسنگەری، 
گۆڕینی تایە، پرۆگرامســازی و كارەبا و داتاكردن. 
وەستا شــەهاب دەڵێت: "راستییەكەی ئەمە كاری 
پێنج ناوەندە من لە یەك شوێندا كۆمكردوونەتەوە". 
ئەوەش بەلای وەستا شەهابەوە جیاوازیی كاركردنە 
لە نێوان ســوێد و كوردســتان. لە ســوێد زۆربەی 
كارەكان لە یەك شوێن دەكرێن، بەڵام لە كوردستان 

هەر وەستایەك لە یەك بواردا كار دەكات.

عەقڵی هەولێر لە سوێد
 رۆژانــە بــە تێكڕایــی 70 – 80 كــەس بــۆ 
چاككردنەوەی ئۆتۆمبێل ســەردانی دەكەن. وەستا 
شــەهاب پێیوایە بەشــێك لە نهێنی ســەركەوتنی 

كارەكــەی، فیتەرەكانــی هەولێــرن، بــە تایبەتــی 
ئەحمەدی باوكی. 

ئەو دەڵێت: "باوكم )وەســتا ئەحمەد( ناسراوە 
لە هەولێرە، نزیكەی 50 ســاڵە فیتەرە، زۆر شــت 
هەیە لێرە لێمان عاســی دەبێ، یان چاككردنەوەی 
پارەیەكــی زۆری دەوێ، بــە یــەك تەلەفۆن لەگەڵ 

باوكم چارەسەری دەكەم".
و  شــەهاب  وەســتا  نێــوان  پەیوەندییەكــەی 
هەولێــر دوو ســەرەیە، ئــەو دەڵێت: "ئێســتا لێرە 
ئامــراز و شــمەكی زۆر پێشــكەوتوو هاتوونەتــە 
پێــش كە كارەكان زۆر ئاســان دەكــەن، ئێمە زوو 
زوو كۆیاندەكەینــەوە و لــە رێگــەی كارگــۆ، یــان 
گواستنەوەی دەریایی و وشكانی مانگانە یان چەند 
مانگ جارێك بۆ كورستانی دەنیرێن، باوكم و ئەوان 

سوودی لێوەردەگرن". 

كاری  هەیــە،  شــتیش  "هەندێــك  گوتیشــی: 
تۆڕەنــەكاری، یــان وەلف و واشــەر و هتــد، لێرە 
دروســتكردنی كات و پــارە و شــتی زۆری دەوێت، 
ئێمە لەوێ ئاســانتر و هەرزانتر دروستی دەكەین و 

لە هەولێرەوە بۆمان دێت".

هۆتێلی تایە
بەهــۆی ئەو كەشــە تایبەتەی لە ســوێد هەیە، 
گۆڕینــی تایــە، هەروەها تایەی زســتانە و هاوینە 
و هەڵگرتنیان، كارێكی بەردەوامی ســوێدییەكانە. 
دەبێت هەموو شۆفێرێك چەند سێتی تایەی هاوینە 
و زســتانەی هەبێ. وەستا شەهاب ئەو گرفتەی بۆ 

سوێدییەكان چارەسەر كردووە.
ئــەو دەڵــێ: "ئێمــە شــوێنێكمان كردووەتەوە 
بەنــاوی هۆتێلی تایــەكان. بە نرخێكــی هەرزان و 

گونجاو تایەكانیان بۆ دەگۆڕین، لەو شــوێنە بۆیان 
هەڵدەگرین و گەرمی و ســاردی و كەشــی تایەكان 
دەپارێزیــن، بۆ هەر شــۆفێرێك دۆســیەمان هەیە، 
لەكاتی گۆڕینی تایەكان، لە زســتان بۆ هاوین، یان 
بــە پێچەوانەوە، تەلەفۆنیان بــۆ دەكەین و كاتیان 
بۆ دادەنێین، دێن و بۆیان دەگۆڕین و ئەوانەی دی 
هەڵدەگرین، ئەمە یەكێكە لەو خزمەتگوزاریانەی كە 

بەدڵی سوێدییەكانە".
ســتیفان تازە لە دەوام تەواو بووە و خۆشحاڵە 
كە لەم كاتە، كارەكانی بۆ دەڕوات "ئاستەمە هاتنە 
دەرەوە لــە كاتــی كار و چوون بــۆ چاككردنەوەی 
ئۆتۆمبێــل، من خۆشــحاڵم كە بــەم ئێوارەیە و لە 
دوای دەوام هاتوومەتــە ئێــرە و كارەكانــم باش بۆ 

دەڕوات".
ئەو جگــە لــە چاككردنــەوەی ئۆتۆمبێلەكەی، 

تایەكانیشــی لــەلای وەســتا شــەهاب دەگۆڕێت و 
دەڵێــت: "مــن دەبوو زســتانان تایە بگــۆڕم و لە 
شــوێنێكیش هەڵیگرم، ماڵەكەشم بچووكە، یان لە 
دەرەوە دامدەنــا و ئێكســپایەر دەبــوو، یان دەبوو 
فڕێیان بدەم و زســتان هی نوێ بكڕم كە زۆر گران 
بــوو، ئەمە زیانی بــۆ ژینگەش هەیە. ئێســتا لای 
شەهاب ئەمانە بە نرخێكی گونجاو و بە باشی بۆم 
دەكــرێ، ئەمــە زۆر دڵخۆشــم دەكات و پارەیەكی 

باشیشم بۆ دەگەڕێتەوە".
بێریڤان حەمە، كوردی دێرینی سوێد و كارمەند 
لــە فەرمانگــەی كاری ســوێد، دەڵێت: "لە ســوێد 
زۆر كــورد هــەن لەو بــوارەدا ئیش دەكــەن، بەڵام 
وەستا شەهاب ســەركەوتووترینیانە، كارەكانی بە 
باشــی دەكات و باجی خۆی بە رێكوپێكی دەدات، 
ئــەوەش جێی رەزامەندیی هەمــوو لایەكە". بەپێی 
زانیارییەكانی )رووداو( تەنیا لە ستۆكهۆڵم نزیكەی 
25 دووكانــی فیتەریی گــەورە لەلایەن كوردی ئەو 
وڵاتەوە خاوەنداری دەكرێن و بەڕێوە دەبرێن. جگە 
لە ســوودمەندبوونی هــەزاران خــاوەن ئۆتۆمبێل، 
هاوكات بوونەتە ســەرچاوەی ژیــان و دەرامەت بۆ 
ســەتان خێزانی كورد و ســوێدی. هــەر لە رێگەی 
ئــەو فیتەرانەوە مانگانە نزیكــەی 25 ملیۆن كرۆن 

دەچێتە سندووقی باجی سوێد.

رووداو - هەولێر

هەفتــەی رابــردوو محەممــەد جــۆلاك، خەڵكی 
باكووری كوردســتان، پاش 17 مانــگ لە راگرتنی، 
لە بنكەیەكی دەستبەســەریی ژاپــۆن ئازاد كرا. ئەو 
مــاوە درێژە لە گرتووخانەدا تووشــی وشــكبوونەوە 
هاتبوو. ســەرەڕای ئازادكردنی، هێشتا چارەنووسی 
خۆی و خێزانەكەی دیار نییە، چونكە جگە لە مافی 
ئازادبوونێكی كاتی، هیچ مافێكی دیكەی لەو وڵاتەدا 

نییە.
كوڕە هەشــت ســاڵانەكەی محەممــەد كە دایكی 
داوای كــردووە ناوی ئاشــكرا نەكــرێ، بە رۆژنامەی 
)جەپــەن تایمــز(ی ژاپۆنیــی گــوت: "هەســت بە 
خۆشــییەكی زۆر دەكەم، زۆر شت هەن كە دەمەوێ 
بــە باوكمی بڵێم، دەمەوێ بچمە دیزنیلەند، دەمەوێ 

لەگەڵ باوكم بچینە گەشت و سەیران".
محەممەد، تەمەن 39 ســاڵ، لە ساڵی 2004ەوە 
لە توركیا هەڵاتووە. لە ماوەی ئەو 15 ساڵەدا چوار 
جــار داوای مافی پەنابەرێتی كــردووە، بەڵام هەموو 
داواكانــی رەتكراونەتــەوە. دواییــن جاریان هەفتەی 
رابردوو بوو. ئەو لە ســەرەتای گەیشــتنی بۆ ژاپۆن 
ڤیزای كورتماوەی هەبوو، دوای بەسەرچوونی ماوەی 

ڤیزاكەی، داوای مافی ئازادیی كاتی كردبوو.
مافی ئازادیی كاتی دەرفەتی ئەوەی بە محەممەد 
و خێزانەكەی داوە لە ژاپۆن بمێننەوە، بەڵام ناتوانێ 
شــوێنی نیشتەجێبوونی خۆی و ســێ كوڕەكەی لە 
شاری سایتەما لە ناوچەی تۆكیۆ بەجێبهێڵێ. مافی 
ئازادیــی كاتی رێگە بە پەناخوازان نادات كار بكەن، 
لــە كاتێكــدا ئەوانــەی بە ڤیــزا دێــن و داوای مافی 
پەنابەرێتییەكەیــان رەتنەكراوەتــەوە، دەتوانن كار 
بكەن. ئەو بێ داهاتییە محەممەد و خێزانەكەی ناچار 
كردووە چاویان لە دەستی خزم و كەسەكانیان بێ.

محەممەد و كارەساتی بنكەی 
دەستبەسەری

لە مانگی ئاداری ئەمســاڵ جۆلاك هەرایەكی لە 
رێكخراوەكانی بەرگریی لە مافەكانی مرۆڤ نایەوە، 
كاتێك دەركەوت لە بنكەی دەستبەسەری مامەڵەی 
"نامرۆڤانــە"ی لەگەڵ كراوە. ئەوكات كەســوكاری 
محەممــەد و 50 چالاكڤانــی ژاپۆنــی لەبــەردەم 
ئۆفیســەكانی پۆلیــس و كۆچبەرانــدا كۆبوونەوە. 
لەبەرئــەوەی بنكەكــە ئامــادە نەبــوو محەممــەد 
رەوانەی نەخۆشخانە بكات و دوو ئامبوڵانسیش كە 

كەسوكاری ناردبوویان، رەتكرابوونەوە.
بەگوێــرەی راپۆرتەكــەی )تایمــز(ی ژاپۆنــی، 
رووداوەكــە لە شــەوی 11ی ئــادارەوە روویدابوو، 
كاتێك محەممەد داوای لە هاوژوورە ڤێتنامییەكەی 
كردبوو ستافی بنكەكە بانگ بكات، چونكە هەست 
دەكات خەریكە گیانی دەربچێ. كاتێك ســتافەكە 
گەیشــتبوون، محەممــەد نەیدەتوانــی جووڵەكانی 
لەشــی كۆنترۆڵ بكات و كەفێكی ســپی لە دەمی 

دەهاتەدەرێ.
یاســەمینی هاوژینــی جــۆلاك بــۆ رۆژی دواتر 
ســەردانی بنكەكەی كردبوو، ســەرەتا بەرپرسانی 
بنكەكە رێگەیان نەدابوو هاوژینەكەی ببینێ، بەڵام 
دوای پێداگریــی زۆری قایل ببــوون رێگەی بدەن. 
دوو پاســەوان بە راكێشــان محەممەدیان هێنابووە 
ژووری دیــدار. هاوژینەكــەی ئەوكات بــە رۆژنامە 
ژاپۆنییەكەی گوتبوو: "محەممەد دەگریا و دەیگوت 
لە سینە و سەریدا هەست بە ئازارێكی زۆر دەكات، 
ئەو باســی مردنــی دەكرد و دەیگوت بــڕوا ناكات 

بگاتە بەیانی".
یاســەمین داوای لە بەرپرسانی بنكەكە كردبوو 
رێگەی بدەن محەممەد بۆ نەخۆشخانەیەكی نزیك لە 

بنكەكە بگوازنەوە، بەرپرسەكان رەتیانكردبووەوە و 
گوتبوویان پزیشكی بنكەكە پشكنینی بۆ كردووە و 

دۆخی تەندروستیی جێگیرە.
دوای ئەوەی بنكەكە دوو ئامبوڵانسی رەتكردەوە 
و رێگەی نەدا كەســوكاری محەممەد و چالاكڤانان 
ســەردانی بنكەكە بكەن، چالاكڤانانی مافی مرۆڤ 
روویــان لە تۆڕە كۆمەڵایەتییەكان كرد. پارتەكانی 
ئۆپۆزیســیۆنی ژاپۆنیش هاتنە سەرخەت و دواجار 
لە كۆبوونەوەیەكدا وەك پرسیار ئاراستەی وەزیری 

دادی ژاپۆن كرا. 
بۆ رۆژی دواتر محەممەد رەوانەی نەخۆشــخانە 
كــرا، بــەڵام جگە لــە دەستنیشــانكردنی هۆكاری 
دۆخەكەی هیچ چارەسەرێكی پێنەدرا و بۆ بنكەی 
دەستبەســەری گەڕێندرایــەوە. بەپێــی راپۆرتــی 
پزیشكی، محەممەد تووشــی وشكبوونەوەی لەش 

ببوو.

چارەنووسێكی نادیار
مافی ئازادیی كاتی بۆ محەممەد و خێزانەكەی لە 
رۆژی 11ی كانوونی دووەمی 2018 هەڵپەسێردرا. 
محەممەد پێشــتر دەبــوو هەموو دوو مانگ جارێك 
ئــەو مافە نــوێ بكاتەوە. بەگوێــرەی راپۆرتەكەی 
هیــچ  تۆكیــۆ  حكومەتــی  ژاپۆنــی،  )تایمــز(ی 
روونكردنەوەیەكی لەبارەی هۆكاری هەڵپەســاردنی 
ئەو مافەی محەممەد نەداوە. دوای هەڵپەســاردنی 
ئەو مافە، بەرپرســانی كۆچبەریــی تۆكیۆ بڕیاری 

دەستبەسەركردنی محەممەدیان دەركرد. 
)رۆیتــەرز(ی  بەدواداچوونێكــی  بەگوێــرەی 
بەریتانی، لە كۆتایی 2015، زیاتر لە 4700 كەس 
لە چوارچێوەی پرۆگرامی ئازادیی كاتیدا بوون، لە 
كاتێكدا ژاپۆن 13 هەزار 831 پەناخوازی تێدابوو. 

بەشــێكی زۆر لــە پەناخوازانی كــورد بەبێ 
مۆڵــەت لە پــڕۆژە ژێرخانییەكانــی ژاپۆندا كار 

دەكەن.
 سیاســەتی كۆچبەریــی ژاپــۆن رووبەڕووی 
رەخنــەی توندی رێكخراوە مرۆییەكان و نەتەوە 
یەكگرتووەكان بووەتەوە، بە تایبەتیش بەهۆی 

سیاسەتی دەستبەسەركردنی پەناخوازان.
خێزانەكــەی  بــۆ  محەممــەد  ئازادیــی 
ئۆهاشــی،  تاكیشــی  بــوو.  چاوەڕواننەكــراو 
بــۆ  لێدوانێكــدا  لــە  محەممــەد،  پارێــزەری 
بەرپرســانی  دەڵێــت  تایمــز(  )جەپــەن 
كۆچبــەری پێیانگوتووە ناتوانــن هۆكارەكانی 
دەستبەسەركردنی محەممەد بۆ ماوەی ساڵێك 

و پێنج مانگ باس بكەن.
یاسەمین كە براكەشی لە ژاپۆن دەژی و لەو 
ماوەیە یارمەتی داون، بە رۆژنامە ژاپۆنییەكە 
دەڵێ: "كاتێك بیســتم ئازاد دەكــرێ، بڕوام 
نەكرد، ئەو 17 مانگەی بێ هاوژینەكەم بووین 
بۆ خۆم و بۆ منداڵەكانیشم سەختترین كات 

بوو. یەكێــك لە منداڵــەكان ئەوەی لێ 
دەركەتبوو كە بە دەم خەوەوە رێبكات 
و بــەدوای باوكیــدا بگــەڕێ، هەموو 
جارێــك دەبووایە پێــی بڵێم، باوكی 

لە ماڵ نییە".
محەممــەد جــۆلاك لــە كاتــی 
بێهێزیــی  بەهــۆی  ئازادبوونــی 
لەشــییەوە نەیتوانی بــۆ میدیاكانی 
ژاپۆن قســە بــكات، تەنیــا ئەوەندە 

نەبــێ سوپاســی ئــەو كەســانەی كرد 
كە پشــتگیریی دەرچوونی ئەویــان لە بنكەكە 
كــردووە، لەوانەش ئەو 5000 كەســەی واژۆیان 

بۆ داوای ئازادبوونی كردبوو.

لە ستۆكهۆڵم 25 دووكانی گەورەی فیتەری لەلایەن وەستای كوردەوە بەڕێوەدەبرێن

وەستا شەهابی فیتەر

هەر شتێكم 
لێ عاسێ ببێ، 
تەلەفۆن بۆ هەولێر 
دەكەم

پاش 17 مانگ ئازاد كرا

پەناخوازێكی كورد لە گرتووخانەكانی 
ژاپۆندا وشك دەبێتەوە

5000 واژۆ بۆ ئازادكردنی محەممەد جۆلاك كۆكرابووەوە

"شارەكانی نێرگز" دەبێتە زنجیرە كۆنسێرت
هیوا سەڵاح

رووداو - هەولێر

قــەڵای دێرینــی هەولێر هەرگیــز ئەم جۆش و 
خرۆشەی بەخۆیەوە نەبینیوە، رەنگ و میوزیك و 
مێژوو ئاوێتەی یەكدی بوون. 10 ژەنیاری ناوداری 
جیهانی لە حەوت وڵاتەوە لە ماوەی دوو سەعاتدا 

قەڵایان پڕ كرد لە میوزیك.
ئــەو كۆنســێرتە كــە لەلایەن تــۆڕی میدیایی 
رووداوەوە رێكخرابــوو، بــە رابەرایەتــی نەســیر 
شەممە، میوزیكژەنی نێوداری جیهانی بەڕێوەچوو.
هەزاران ســاڵە قەڵای هەولێر بەپێوە وەستاوە 
و شــاهیدی ســەدان رووداوی گرنگی سیاســی و 
كولتــووری بــووە و تاوەكو ئێســتاش ژیان تێیدا 
بەردەوامــە و لەكۆنــەوە شــوێنی پێكــەوە ژیانی 
نەتەوە و ئاینی جیاواز بووە. ئامانجی كۆنسێرتی 
شــارەكانی نێرگزیش زیاتر ناساندنی ئەم لایەنەی 

قەڵای هەولێر بوو بە گەشتیاران. 
هونەرمەند نەسیر شەممە، ژەنیاری بەناوبانگی 
عــوود و باڵیــۆزی ئاشــتیی رێكخراوی یۆنســكۆ 
لــە كۆنســێرتی شــارەكانی نێرگــز بەڵگەنامەی 
ئۆرجیناڵــی تۆماركردنــی قــەڵای هەولێــری لەو 
رێكخراوە پێشكەش بە تۆڕی میدیایی رووداو كرد. 
ژەنیارانی ئەم كۆنســێرتە لە ئێران، فەرەنسا، 

ئیســپانیا، توركیا، هەرێمی كوردستان، پاكستان 
و ئەمریكاوە هاتبوون. نەسیر دەڵێت ئەو زنجیرە 
كۆنسێرتە بەردەوام دەبێ "تاوەكو پەیامی ئاشتی 
و دووبــارە ژیانەوە لەڕێگــەی میوزیك بە خەڵكی 

جیهان بگەیێنین".
نەســیر شــەممە لەگــەڵ )رووداو(، نزیكــەی 
ساڵێكە سەرقاڵی ئامادەكارین بۆ ئەم كۆنسێرتە، 
ئەو دەڵێت: "حەزمان كرد كارێك بكەین لە ئاست 
پێگــەی قــەڵای هەولێــر و جەماوەرەكــەی بێت، 
ســاڵێكە بــە وردی كار دەكەیــن، خۆشــبەختانە 
ســەركەوتنێكی باشــمان بەدەســتهێنا، هەمــوو 
ئــەو ژەنیارانەی لەم گرووپــە لەگەڵماندابوون، لە 
بەهرەدارتریــن ژەنیارەكانــی جیهان بوون. مایەی 
خۆشــبەختییە كە لەتەنیشــت یەكــدی میوزیك 
دەژەنیــن، هەر یــەك لە ئێمەش چێــژ لە توانای 

یەكدی وەردەگرین".
كۆنســێرتی شــاری نێرگز لە هەولێــر كۆتایی 
نایــەت، بەڵكو دەبێتە زنجیرە كۆنســێرتێك و بە 
وڵاتاندا دەگەڕێت. نەســیر شــەممە گوتی: "دوای 
كۆنسێرتەكەی قەڵای هەولێر، دەست بە سازكردنی 
زنجیرە كۆنسێرتێكی جیهانی دەكەین. كۆنسێرتی 
دووەممــان لە مانگی ئۆكتۆبــەری داهاتوو دەبێت 
كە هاوكات دەبێت لەگەڵ رۆژی جیهانیی میوزیك. 
كۆنســێرتەكە هەر لەژێر ناونیشــانی شــارەكانی 

نێرگــز دەبێت و بەهەمان ناوەڕۆكیش پێشــكەش 
دەكرێت".

نەســیر شــەممە لەسەر ســتەیجی كۆنسێرتی 
شــارەكانی نێرگــز بەرامبــەر نزیكــەی 3 هــەزار 
ئامادەبوو، پەســنی شــاری هەولێری دا و گوتی: 
"دەمــەوێ ئــەم بۆنەیــە بقۆزمــەوە بــۆ ئــەوەی 
دیارییەك پێشكەشــی هەولێر بكــەم، بۆ خەڵكی 
شاری هەولێر و ئەوانەی كاردەكەن بۆ ئەوەی ئەم 
شــارە بە گەشەسەندوویی بمێنێتەوە و پێشەنگی 
جوانی بێت و نموونەیەك بێت بۆ هەموو جیهان بۆ 
لێبووردەیی، دەمانەوێ ببێتە شاری كۆكردنەوەی 
كوردســتان  و  هەولێــر  پێكهاتــەكان.  هەمــوو 
بەنموونەیەكی جوان دەبینم كە ســەرنجی هەموو 

جیهان بۆ خۆی رابكێشێ".

عەلی قەمسەری: قەڵا 
هەستبزوێنە

عەلی قەمســەری كــە ژەنیارێكــی ئێرانییە و 
بە گوڕوتینــەوە ئامێری تــاری دەژەنی، لەبارەی 
كۆنســێرتەكەی ســەر قەڵای هەولێر بە )رووداو(
ی گــوت: "ئەم ئەزموونە بــۆ من تەنیا ئەزموونی 
كۆنســێرت و بەشداری لە گرووپێكدا نییە، بەڵكو 
ئەزموونــی ژیانە، چونكە ئەزموونــی كاركردن لە 
نزیكــەوە لەگەڵ كەســایەتییەكی گــەورەی وەك 

مامۆستا نەسیر شەممە و ئازیزانی دیكە بۆ من زۆر 
سەرنجڕاكێشە. بۆ من شتێكی هەستهەژێنە كە لە 
قەڵای هەولێر بەشداربم، بەتایبەت لەبەر ئەو ژینگە 
تایبەتەی كە كۆنترین شوێنەواری نیشتەجێبوونە 
لە جیهاندا، وێڕای ئەوەی ئامادەبووانی كۆنسێرتی 
شاری نێرگز ژمارەیان زۆر بوو، بەڵام زۆر بێدەنگ 
بــوون و بــە ڕاســتی خەڵكێكی هۆشــیار بوون و 

هۆگری میوزیك و هونەر بوون".
رۆبیــن ڤاســێ، ژەنیــاری ئامێرەكانــی ریتم، 
خەڵكی فەرەنســایە، هەر خۆی كۆمەڵێك ئامێری 
ریتمی دروســتكردووە، ئەمــەش وایكردووە چاوی 

زۆربەی ئامادەبووان لەسەر ئامێرەكانی بێت.
كاتێك پرســیار لەبــارەی میوزیكی كوردی لە 
ڤاســێ دەكەی، ئەو دەڵێت دەمێكە ئاشــنایە بە 
میوزیكی كوردی "زیاتر لە هەشــت ساڵە ئاشنای 
میوزیكی كوردیم، لەگەڵ ژەنیارانی كورد میوزیك 
دەژەنــم. یەكــەم كەســیش كە ئــەم وڵات و ئەم 
میوزیــك و كولتــوورەی پــێ ئاشــناكردم هەژار 

زەهاوی بوو".

ئەشرەف شەریف: پاكستان و 
كوردستان برای یەكدین

ئەشــرەف شــەریف خــان، لــە پاكســتانەوە 
هاتبــوو، ئامێرێكــی ناوچەكەی خــۆی هێناوەتە 

هەولێــر، ئامێرێكــی نامــۆ بــە خەڵــك، بــەڵام 
دەنگەكەی زوو لە دەرگای دڵ دەدات. ئەشــرەف 
دەڵێت: "ســازدانی ئەم كۆنسێرتە بە تایبەت لەم 
كاتــەدا زۆر گرنگــە. چونكە هەســتێكم هەیە كە 
جیهان بەرەو دابەشبوون دەڕوات. ئەم پڕۆژەیەش 

دەیەوێت هەموو جیهان پێكەوە كۆبكاتەوە". 
هەروەهــا گوتــی: "ئەم پرۆژەیە بەڕاســتی بۆ 
ئاشــتی و خۆشەویستییە، من زۆر دڵخۆشم، چێژ 
لــە میوزیك وەردەگرم بێئــەوەی گوێ بەوە بدەم 
ئاخــۆ میوزیكــی كام بەشــەی جیهانــە. من ئەو 
هەســتەم هەیە كە ئێمە )پاكستان( و كوردستان 

برای یەكدین".

میوزیك و ئاشتی
گواتــا كامپــۆ، سەكســیفۆنژەنێكی نــاوداری 
ئیســپانیایە، بــە جموجۆڵە خێراكانی ســەرنجی 
هەمــوو ئامادەبووانــی كۆنســێرتەكەی بــۆ خۆی 
راكێشــابوو، ئەو باوەڕی وایە میوزیك و ئاشــتی 
بەبــێ یەكدی هەڵناكەن "من بــاوەڕم وایە ئەگەر 
شــوێنێك میوزیكــی لێبێــت، ئاشتیشــی لێیــە، 
چونكە میوزیك ئاشــتی بنیــات دەنێت، میوزیك 
هیچــكات توندئاژۆیــی و تێكهەڵچــوون ناهێنێتە 
ئاراوە. ئێمە ئێســتا لەسەر خاكێكین كە هەمیشە 
میوزیك بەشێك بووە لێی، بەڵام كۆمەڵێك پرسی 

ئاڵۆزیش لەم ناوچە هەن، بۆیە ئێســتا پێویستی 
بە دەنگی میوزیك هەیە، تاوەكو بتوانێت ئاشــتی 
لەگەڵ خۆی بهێنێ، میوزیك رێبەرێكی زۆرباشــە 

بۆ ئاشتی".
كارن بریگــس، بــۆ مــاوەی 13 ســاڵە لەگەڵ 
گرووپــی میوزیكی نــاوداری یۆنانی )یانی( كاری 
كــردووە، لەبارەی كۆنســێرتی شــارەكانی نێرگز 
لەســەر قــەڵای هەولێر گوتی: "مــن زۆر چێژم لە 
كۆنســێرتەكە وەرگــرت، چونكــە ژەنیــاری زۆر 
لێهاتوومان لەگەڵ بوو، بەڕاســتی شەوێكی خۆش 
بوو، لەگەڵ ئەوەشدا خەڵێكی زۆر باش و هۆشیار 
ئامادە بوون، كۆنســێرتەكەش لە كەشوهەوایەكی 
زۆر خۆشدا بەڕێوەچوو، هەر چۆنێك بێت، مایەی 
دڵخۆشــیە كە خەڵك لێرە پاڵپشتی لە میوزیكی 

راستەوخۆ دەكەن".
هــەژار زەهــاوی كــە بــە دەف بەشــداری لە 
كۆنسێرتەكەدا كردبوو، گوتی: "دەكرێت هەموومان 
كار لەســەر ئەوە بكەین كە قەڵای هەولێر بكەینە 
براندێكی جیهانی و ساڵانە كۆنسێرت و فێستیڤاڵی 
جیهانی تێدا بكرێ، ئەمە هاوكار دەبێت بۆ ئەوەی 
جیهــان زیاتر كــورد و قەڵای هەولێــر و هونەر و 

كولتووری كوردی بناسن".

لە هەولێرەوە دەستیپێكرد

رووداو: ســادەیی و لە هەمانكاتدا قووڵی 
و تێڕامــان و بیركردنەوە لــە تابلۆكانی تۆدا 

دەبینرێ، ئەم دووە چۆن لێكدەدەیەوە؟ 
ماشــەڵڵا محەممەدی: سادەیی، یا چوون 
بــەرەو لای مینیماڵیــزم بۆ مــن زۆر گرنگە، 
لــە رۆژهــەڵات قووڵایــی زۆر بەنرخە، كورت 
قسەكردن گرنگە، بەڵام بە رامانەوە بایەخی 
هەیــە، بــۆ ئەمە زۆر كار و كاتــی دەوێ كە 
شتە ناپێویستەكان لاببەین و شتە ئەسڵی و 

سەرەكییەكان بەرچاوتر بن.
دەروونــی  پێناســەی  چــۆن  رووداو: 
هونەرمەنــد و گرێــدان و پێوەندیــی لەگەڵ 

دنیای دەرەوە و جەماوەر دەكەیت؟
ماشــەڵڵا محەممــەدی: هونەرمەنــد جیا 
لەوەی خۆی كارەكان دەخولقێنێ، خۆیشــی 
ســوودی لــێ وەردەگرێ، واتــە خۆی یەكەم 
بینــەرە، ئەگــەر كارەكە كاریگەری لەســەر 
خۆی هەبــوو، لەســەر جەماوەریش دەیبێ، 
پێچەوانەكەشــی راستە. ئەوەی كە دەروونی 
هونەرمەند چەند پڕ بێت، چەند شتی جوانی 
تێدا بێت، ئەوە ئەو خۆســازییەیە كە لەسەر 
خۆی دەیكات و دەبێتە بنەڕەتی كەسایەتیی 

هونەرمەند.
رووداو: پرســی ئیلتزام یان دەروەستی و 
)تعهــد(ی هونەرمەند لەنــاو كۆمەڵگە چۆن 
دەبینــی و لــە كارە هونەرییەكانتــدا چــۆن 

رووبەڕووی ئەم پرسە دەبیتەوە؟
تەعەهــود  محەممــەدی:  ماشــەڵڵا 

ماشەڵڵا محەممەدی، شێوەكار و ئەنیمەیشنسازی كورد بۆ )رووداو(:

هەوڵ دەدەم كارەكانم لە ئاستی جیهانیدا بێت
ماشــەڵڵا محەممەدی، هونەرمەندی شــێوەكار، دەرهێنەر و ئەنیمەیشنساز، خەڵكی شاری 

ســنەیە. دەرچووی بەشــی شــێوەكاریی زانكۆی تارانە. چالاكییەكانی لە بواری "شــێوەكاری، 

كورتە فیلم و ئەنیمەیشــن"دا درێژەیان هەیە. تا ئێســتا بەشــداری لە زیاتر لە 100 فێستیڤاڵ 

لە ئاستی كوردســتان، ئێران و جیهاندا كردووە. 40 خەڵاتیشــی لەسەر ئاستی ئێران و جیهان 

بەدەســتهێناوە. هونەرمەندێكــی نوێخــواز و خاوەن هزرە. لــەم هەڤپەیڤینەدا بــاس لە كارە 
هونەرییەكانی دەكات.

رووداو - تارانهەڤپەیڤین: شەریف فەلاح

‘‘ چوون بەرەو لای ‘‘
مینیماڵیزم بۆ من 

زۆر گرنگە

‘‘ ‘‘
خەم پڕبەهاترین 
هەستی مرۆڤە

‘‘ من بڕوام بە ‘‘
هونەری خۆمان 
بۆ خۆمان نەماوە

‘‘ سەدەیەكی ‘‘
پێویستە

 تا خەڵكی ئێمە
 بە ئەنیمەیشن 

ئاشنا ببێ

)دەروەستبوون( لەڕاستیدا لەناو خوێندایە، 
نە تەنیا بۆ هونەرمەند، بۆ هەموو كە بایەخ 
و ئەرزشــە. بەداخەوە لە وڵاتی خۆمان كەم 
بایەخی پێدەدرێت، زۆربەی هونەرمەندەكان 
ئــەوەی دەیڵێن لە ناخی دڵــەوە نییە، هی 
ئەوەیــە هونــەری كــوردی نەگەیشــتووەتە 
ئاســتی جیهانی، من ئیتر بڕوام بە هونەری 
خۆمــان بۆ خۆمــان نەماوە، ئاســت دەبێت 
بگاتە ئەو جێگایــەی هەموو دونیا قەبووڵی 
بــكات، زۆربــەی ئەوانــەی بەنــاو هونــەری 
دەروەستەوە چەندین ساڵە نان دەخۆن و لە 
هیچ كوێ دونیا نایانناسن و بە هونەرمەندیان 

ناناسن، ئیدی بۆ من راستی نین.
رووداو: ئاســتی هونەری شــێوەكاری لە 
رۆژهەڵاتی كوردســتان چۆن دەبینی، شاری 

سنە لەم بارەوە خاوەن چ پێگەیەكە؟ 
ماشــەڵڵا محەممەدی: هەروەك پێشترش 
لــە ئاســتی دونیــا  گوتوومــە هونەرمــان 
زۆر لەپێشــەوە نییــە، بڕۆن دونیــا ببینن، 
بزانــن چەنــد تابلــۆی كــوردی تێدایە، كێ 
هونەرمەندی كورد دەناسێ؟ من ئیدی بڕوام 

بە بازنەی بچووك نییە.
رووداو: پێناســەی بەڕێــزت بــۆ هونەری 
شــێوەكاری چییــە و ئــەم هونــەرە چــۆن 

دەتوانێ پەیامی هونەر بگوازێتەوە؟
ماشــەڵڵا محەممــەدی: لــە كاریگەرترین 

هونــەرەكان هونــەری شــێوەكارییە، یەكەم 
قسەی مرۆڤ وێنە بوو.

نیشــتمان چ  و  كــورد  مرۆڤــی  رووداو: 
پێگەیەكیــان لــە كارە هونەرییەكانی ئێوەدا 
هەیە و پێوەندیی نێوان ناسنامەی نەتەوەیی 

و هونەر چۆن لێكدەدەیەوە؟
ئەگــەر  رەنگــە  ماشــەڵڵا محەممــەدی: 
خۆشەویستی بۆ نیشتمان و مرۆڤ لاببەین، 
شتێكی وا نەمێنێ لە تابلۆكانمدا، من پێموایە 
هەموو كارێكی بنەڕەتی دەبێت ناسنامەیەكی 
بێــت، ماركیز لە بوولیڤی دەنووســێ: بۆنی 
ماڵی ئەوێ بۆنی خاكی ئەوێیە، بەڵام هەموو 

جیهان دەیخوێنێتەوە.
رووداو: لە كار و تابلۆكانی تۆدا ســیمای 
مرۆڤەكان خەمگین دەردەكەون، مەبەســتت 

لەم كارە چییە؟ 
ماشــەڵڵا محەممەدی: خــەم پڕبەهاترین 
هەســتی مرۆڤــە، لــە هەمانكاتــدا ســیمای 

بیركردنەوە و خەمین بوون زۆر نزیكە.
رووداو: تۆ جیاواز لە كاری شــێوەكاری، 
یەكێــك لــە هونەرمەنــدە ئەنیمەیشنســازە 
زەروورەتێكــت  چ  ســەركەوتووەكانی، 
هەســتپێكرد كە دەســتت داوەتە ئەم لایەنە 

هونەرییە؟
ماشــەڵڵا محەممــەدی: مــن حــەزم لــە 

میوزیك، شــیعر و لە فۆتۆیە، ئەو هەمووە 
لە ئەنیمەیشندا دەدۆزمەوە، ئەنیمەیشن لە 
تازەترین دەسكەوتەكانی مرۆڤی سەردەمە.
هونــەری  دەزانیــن  وەك  رووداو: 
ئەنیمەیشن سەرچاوەكەی رۆژئاوایە، چۆن 
دەكــرێ بینــەر و جەمــاوەری كۆمەڵگەی 

كوردی لەگەڵ ئەم هونەرە ئاشنا بكەین؟
هــەركات  محەممــەدی:  ماشــەڵڵا 
لــە  تیڤییــەكان  و  كەنــاڵ  بەرپرســانی 
ئەنیمەیشن تێبگەن كە پێموایە سەد ساڵ 
ببات، ئــەوكات چاوەڕوان دەبین خەڵكیش 
ئاشــنا ببن، ئەڵبەت ئەو فێستیڤاڵانە هەر 
بەردەوام كاری خۆیان و كاریگەریی خۆیان 
دەبێــت، بــەڵام بۆ خەڵكێــك دەڵێم كە لە 

تیڤی دەڕوانن.
رووداو: پڕۆژەی داهاتووت چییە؟

ماشــەڵڵا محەممەدی: من هەوڵ دەدەم 
كارەكانــم لە ئاســتی جیهانیدا بێت، هەوڵ 
رووســی،  ژاپۆنــی،  كابرایەكــی  دەدەم 
ئیتالــی وەكوو كوردێك چێژ لــە كارەكانم 
وەربگرێــت، پێموایــە ئەگــەر بتوانم ئەوە 

بكەم، سەركەوتووم.

ئەو سێ گەنجەی دەستدرێژییان كردبووە سەر منداڵێك دەستگیركرانەوەژنان
رووداو – هەولێر

ئەو سێ گەنجەی كە رۆژی 2019/4/14 بە تۆمەتی دەستدرێژی بۆ سەر منداڵێك لە هەولێر دەستگیركرابوون و دواتر لە رۆژی 2019/6/17 بە كەفالەتی 30 ملیۆن 
دینار ئازادكران، هەینی رابردوو جارێكی دیكە دەســتگیركرانەوە. لوقمان ئیســماعیل، باوكی منداڵەكە بە )رووداو(ی راگەیاند: "دوای ئازادكردنی گەنجەكان بە كەفالەت، 

هەستم كرد زووڵمم لێدەكرێت، لەبەرئەوە داوام لە سەرۆكی هەرێمی كوردستان كرد لەو كەیسە ئاگاداربێت و یارمەتیمان بدات". رۆژی هەینی جارێكی دیكە ئەو سێ گەنجە 
دەستگیركرانەوە و ئەمجارە دادوەر بە ماددەیەك لە زینداندا رایگرتوون كە مافی بەكەفالەت ئازادكردنیان پێنادات. 

عومەر چاوشین
رووداو - پشدەر

)س( تونــد باوەشــی بە باوكیــدا كردبوو بۆ 
ئــەوەی لــە ئاگری ئــەو شــەڕە دووری بخاتەوە 
كــە لەســەر پارچە زەوییەك لە نێــوان باوكی و 
ئامۆزاكــەی خۆیــدا هەڵگیرســابوو، كەچی لەو 
كاتەدا گوللەیــەك بەر خۆی دەكەوێت و دەبێتە 

تاكە قوربانیی شەڕەكە.
ئێــوارەی رۆژی 2019/6/12 لــە ناحیــەی 
هەڵشۆی سەر بە قەزای پشدەر، كچێكی تەمەن 
25 ســاڵ بەنــاوی )س.مەحموود حەســەن( لە 
شەڕی نێوان باوكی و ئامۆزایەكیدا كوژرا. پۆلیس 
دەڵێت شەڕەكە لەسەر پارچە زەوییەكی بچووك 

بووە.
رائید شۆڕش ئیسماعیل، گوتەبێژی پۆلیسی 
راپەڕیــن بە )رووداو(ی راگەیاند: "ئەو شــەڕەی 
ناحیــەی هەڵشــۆ كــە رۆژی 19ی ئــەم مانگە 
روویداوە، لە نێوان مام و برازایەك بووە. كەسێك 
بەنــاوی )ه.ع.ح( كە خێزانــدارە و باوكی چوار 
منداڵــە، تەقەی لە ماڵی مامێكی خۆی كردووە، 
بەو هۆیەوە كچی مامی بەركەوتووە و كوژراوە".

ســەبارەت بــە هــۆكاری شــەڕەكە، رائیــد 
ئیســماعیل گوتــی: "شــەڕەكە لەســەر پارچە 
زەوییەكی بچووك بووە كە لە بنەڕەتدا شــوێنی 
نیشــتەجێبوونە، بەڵام كردوویانە بە كشتوكاڵ، 
بــە گوتەی خۆیــان یەكێكیان ســنووری زەویی 
ئەوی دیكەیانی بەزاندووە، لەســەر ئەمە بووەتە 

شەڕیان".
بە گوتەی رائید شۆڕش، شەش سەعات دوای 
رووداوەكــە پۆلیس توانیویەتی بكوژی ئەو كچە 
دەستگیر بكات. دانی بە تاوانەكەشیدا ناوە، بۆیە 
بەپێــی مادە 406 لە یاســای ســزادانی عێراقی 
دۆســیەی بۆ كراوەتەوە. وەكــو پۆلیس گوتی، 
باوكی تەقەكەرەكەش دەستگیركراوە، چونكە ئەو 
كێشەیەی لەســەر زەوییەكە دروستبووە بەهۆی 
ئەو بووە، بەڵام پێدەچێ بە كەفالەت ئازاد بكرێ.
سەرچاوەیەك لە ناحیەی هەڵشۆ كە ئاگاداری 
رووداوەیەكــە و نەیویســت نــاوی بڵاوبكرێتەوە، 
دەڵێــت ئــەو دوو برایە چەند ســاڵێكە لەســەر 
مەســەلەی زەوی و میــرات كێشــە كەوتووەتــە 
نێوانیان، كێشەكەیان چارەسەر نەكردووە، بۆیە 

بەردەوام ساردییەك لە نێوانیاندا هەبوو.
ســەرچاوەكە باسی ساتەوەختی رووداوەكەی 
كــرد و گوتی: "دوای نیــوەڕۆی ئەو رۆژە باوكی 
كچــە كوژراوەكــە بەنزیــك زەوی تەقەكەرەكەدا 
دەڕوات، باوكــی كچەكە بــە برازاكەی دەڵێت بۆ 
ســنووری زەوییەكەی منت بەزاندووە؟ لەســەر 
ئەمە دەبێتە دەمەقاڵەیان. ئێوارە كە دەگەڕێتەوە 

ماڵــەوە، لەلایەن برازاكەیــەوە تەقە لە ماڵەكەی 
دەكرێ".

وەك ئەو سەرچاوەیە باسیكرد، باوكی )س( 
لەو كاتەدا ویستبووی بچێتە دەرەوە، بەڵام )س( 
توند باوەشــی پێــدا دەكات و لێــی دەپاڕێتەوە 
كــە نەچێتــە دەرەوە. لــەو كاتەدا فیشــەكێك 
بــەر كچەكە خۆی دەكەوێ و هــەر لەوێ گیانی 
دەردەچێ. پاشــان پۆلیس و ئاســایش دەگەنە 

شوێنی رووداوەكە.
شوان، برای )ه( دەڵێت، ئەو كاتەی شەڕەكە 
بووە، ئەو لەگەڵ باوكی لە قەڵادزێ بووە. شوان 
پشتڕاســتی كردەوە كە براكەی كێشــەی لەگەڵ 
مامی هەبــووە، كێشەكەشــیان لەســەر پارچە 
زەوییەكە و 10 ســاڵە بە چارەســەرنەكراوی لە 
نێوانیانــدا ماوەتــەوە، ئەو دەڵێــت: "زەوییەكە 

ئەوەی نەدەهێنا خوێنی لەسەر بڕژێ".
شــوان هیــچ بەرگرییــەك لە براكــەی ناكات 
و دەڵێــت: "براكــەم كەســێكی توند بــوو، زوو 
هەڵدەچــوو. كێشەكەشــی لەگەڵ مامم لەســەر 
پارچە زەوییەكە بوو. زەوییەكە پێشتر خانووی 
لەسەر كرابوو، براكەم پاكی كردبووەوە و كردبووی 
بە كشــتوكاڵ. ئەو رۆژە لەسەر زەوییەكە لەگەڵ 
مامم بووەتە كێشەیان، پاشان براكەم تەقەی لە 

ماڵی مامم كردووە".
شوان زۆر نیگەرانە بە لەدەستدانی ئامۆزاكەی 

و دەڵێت: "خۆزگە ئەو گوللەیە بەر من كەوتبایە، 
بەس ئەو هیچی بەسەر نەهاتبایە". 

شــوان دەڵێــت ئــەو رووداوە نەبووەتە هۆی 
تێكچوونــی پەیوەندییــان لەگەڵ ماڵــی مامی، 
ئەوانیــش بەشــدارییان لــە پرســەی كچەكــەدا 
كردووە. ماڵی مامیشــی تەنیا سكاڵایان لەسەر 
)ه( هەیە و هیچ كێشــەیان لەگەڵ ئەوانی دیكە 

نییە.
مــەلا عەبدولڕەحیــم رەســوڵ كە پێشــنوێژ 
و گوتارخوێنــی مزگەوتــی گەورەی هەڵشــۆیە، 
ئــاگاداری كێشــەی نێــوان ئــەو دوو كەســەیە 
و دەڵێــت: "ئــەو زەوییە كــە زۆر كەمە دەمێكە 
كێشــەی لەســەرە، باوكیان پێش ئەوەی بمرێ 
وەســیەتی كردووە و زەوییەكەی داوە بە باوكی 
تەقەكەرەكە، واژۆی هەردوولا و شایەتحاڵەكانیش 
كێشــەكە  ماوەیــەك  وەســیەتەیەكە،  لەســەر 
كۆتایــی هات، بــەڵام بەهــۆی بەدحاڵیبوونەوە 

سەریهەڵدایەوە".
مەلا عەبدولڕەحیم ئاماژەی بەوەدا كە خەڵكی 
ئاواییەكە نەیانهێشتووە لەوە زیاتر خوێن بڕژێ و 
هەر دوای ناشــتنی تەرمی )س( قسەیان لەگەڵ 
باوكی كردووە، بۆ ئەوەی لەگەڵ براكەی ئاشــت 
ببێتەوە. ئەویش بە قســەی كردوون و ســكاڵای 
لەســەر براكەی كشــاندووەتەوە و ئێســتا تەنیا 

سكاڵای لەسەر برازاكەی هەیە.

تریسكە شێرزاد 
رووداو – هەولێر

مێردەكــەی بــە تاســەوە چــاوەڕێ بوو 
ببێتــە باوكی منداڵێكی دیكــە، تەنیا دوو 
مانگ مابوو بۆ ئــەوەی منداڵی دووەمی لە 
باوەش بگرێ، بــەڵام هاوژینەكەی بە پەت 
خۆی هەڵدەواسێ و كۆتایی بە ژیانی خۆی 

و كۆرپەلەكەی نێو سكی دێنێ.
 )هاوبەش، خ( تەمەن 29 ساڵ كە دایكی 
كچێكی تەمەن ســێ ســاڵان و دانیشتووی 
شاری كەركووك بوو، ماوەی چوار ساڵ بوو 
شووی كردبوو، بە منداڵی دووەمی دووگیان 
بــوو، دوای نیوەڕۆی 2019/6/18 بە پەت 

خۆی خنكاند.
عەقید غالب تەهــا، بەڕێوەبەری بنكەی 
پۆلیســی رەحیمــاوە لــە كەركــووك بــە 
)رووداو(ی راگەیاند: "دوای ئەوەی لەلایەن 
كەســوكاری ئەو ئافرەتە ئاگادار كراینەوە، 
پۆلیــس گەیشــتە شــوێنی رووداوەكــە و 
تەرمەكەیان رەوانەی پەیمانگای پزیشــكی 

دادوەریی كەركووك كرد".
پۆلیس لــە كاتی لێكۆڵینەوە قســەیان 
لەگەڵ كەســوكاری كچەكە كردووە، ئەوان 
گوتوویانە كچەكەیان نەخۆشــیی دەروونی 
هەبووە، بۆیە پێدەچێ لەبەر نەخۆشییەكەی 

خۆی خنكاندبێ.
كەســوكاری هاوبەش ســكاڵایان لەسەر 
كــەس نییــە و پێیانوایــە خۆخنكاندنــی 
هاوبــەش پەیوەنــدی بــە هاوژینەكەیــەوە 
نییــە، تەنانەت ئەو كاتــەی هاوبەش خۆی 

خنكاندووە، ئەو لە ماڵی خەزووری بووە.
 پۆلیــس دوای ئــەوەی دڵنیابووەتــەوە 
لەوەی ئەو ژنە خۆی خنكاندووە، تەرمەكەی 

رادەستی كەسوكارەكەی كردووەتەوە.
)ها( كە كەســێكی نزیكــی مێردەكەی 
هاوبەشــە، بە )رووداو(ی گوت: "هاوبەش 
چوار ســاڵ لەمەوبەر شــووی كــرد، پێش 
ئەوەی شــوو بــكات نەخۆشــیی دەروونی 
هەبوو، بەڵام كەسوكارەكەی باسی ئەوەیان 
نەكردبوو. سەرباری ئەوەش نێوانی لەگەڵ 

مێردەكەی زۆر باش بوو".
دوای ماوەیەك هاوبەش نەخۆشییەكەی 
بــۆ  دەیبــات  )ش(  ســەرهەڵدەداتەوە. 
لای پزیشــك. پزیشــكیش چارەسەری بۆ 

دەنووســێ و بە مێردەكەی دەڵێت 
دەبێ زۆر ئاگاداری بێ.

ئەگەرچی )ش( دواتر زانیویەتی 
كــە هاوبەش پێشــتر نەخــۆش بووە 
لــێ  ئەمەیــان  كەســوكارەكەی  و 
شاردووەتەوە، بەڵام گوێ بەوە نادات و 
زیاتر لە جاران گرنگی بە هاوبەش دەدات 

و بــەردەوام چاودێری دەكات. بە تایبەتی 
دوای ئەوەی دەبنە خاوەنی منداڵ.

)هــا( گوتی: ")ش( لە تەنیشــت ماڵی 
باوكی خانوویەكی بە كرێ گرت، بۆ ئەوەی 
ئەو كاتانەی لە ماڵ نییە، دایكی چاوی لە 

هاوبەش و كچەكەی بێ".
سەبارەت بە نەخۆشییەكەی هاوبەشیش، 
)ها( گوتی: "هاوبەش زوو زوو هەڵدەچوو، 
پزیشــك دەرمانــی بۆ نووســیبوو، كاتێك 
دەرمانەكانی دەخوارد زۆر باش دەبوو، بەڵام 
هەندێكجــار لە بیری دەرچــوو دەرمانەكان 
بخوات، بەمەش باری دەروونی تێكدەچوو. 
)ش( بەردەوام چاودێری دەكرد، دەترســا 

هاوبەش بەڵایەك بەسەری خۆی بێنێ".
چوار ساڵ بەسەر پێكهێنانی خێزانیاندا 
تێپەڕیبــوو، هاوبــەش رۆژ بە رۆژ باشــتر 
دەبــوو. تا بە منداڵی دووەم دووگیان بوو، 

هیچ كێشەیەكی نەبوو. 
 )هــا( گوتــی: "هاوبــەش ئــەو كاتەی 
خــۆی خنكانــد لــە حەوتەمیــن مانگــی 
دووگیانییەكەیدا بوو، هاوژینەكەی گوتبووی 
دەچــم بۆ ماڵی خــەزوورم، ئەویش ئەوەی 
بــە هەل زانیوە و لــە ژوورەكەی خۆیدا بە 

پەتێك خۆی هەڵواسیوە".
ماڵــەوە  گەڕابــووەوە  كاتێــك  )ش( 
بینیبــووی كچەكەی بە تەنیا لە حەوشــە 
دانیشتووە. كە چووبووە ژوورەوە هاوبەشی 
بــە هەڵواســراوی بینیبــوو. پەتەكەی لە 
گەردنــی هاوبەش كردبــووەوە، بەڵام پاش 

ئەوەی كار لەكار ترازابوو.
)هــا( دەڵێــت كەســوكاری هاوبــەش 
ســكاڵایان لەســەر كــەس نییــە، چونكە 
پێیانوایــە كــەس لە پشــت خۆخنكاندنی 
كچەكەیانــەوە نییــە. لەو باوەڕەشــدا نین 
كــە هاوژینەكەی هیــچ كەمتەرخەمییەكی 

هەبووبێ.
ئەوان دەڵێن تووشی سەرسوڕمان بوون 
كاتێك زانیویانە هاوبەش خۆی خنكاندووە، 

چونكە ئەو ماوەیە هیچ كێشەیەكی نەبووە 
و بــە تاســەوە چاوەڕێــی لەدایكبوونــی 
منداڵەكەی بووە، بەڵام دواجار منداڵەكەشی 

لەگەڵ خۆی بردە ژێر گڵ.
)هــا( دەڵێت لەدوای ئەو رووداوە )ش( 
باری دەروونیی ناجێگیر بووە و ئێســتاش 
بــاوەڕ بــەوە ناكات كە هاوبــەش لە ژیاندا 

نەماوە.

كچێك لەلایەن 
ئامۆزاكەیەوە دەكوژرێ

خۆی كرد بە قەڵغان بۆ باوكی

ژنێكی دووگیان
خۆی دەخنكێنێ

عومەر چاوشین
رووداو- قەڵادزێ

دوای دەمەقاڵەیەكــی كــەم، هاوژینەكەی 
گوڵــە دەچێتــە دەرەوە، گوڵــە بەنیاز بووە 
بــە هەڕەشــەی خۆســووتاندن، مێردەكەی 
بترسێنێ، بەڵام هەڕەشــەكەی بووە راستی 
و ژیانی خۆی لەســەر دانا. ئەگەرچی كەس 
سكاڵای لەسەر تۆمار نەكردووە، بەڵام پۆلیس 

هاوژینی گوڵێی دەستگیر كرد.
 2019/6/18 شــەوی  11ی  ســەعات 
ئافرەتێكــی تەمــەن 24 ســاڵ بەناوی گوڵە 
رەسوڵ حەمە، دانیشتووی گەڕەكی راپەڕین 
لــە شــارۆچكەی قــەڵادزێ، بە مەبەســتی 
ترساندنی مێردەكەی نەوت بە خۆیدا دەكات، 
بــەڵام لەنــاكاو ئاگــر لــە جەســتەی خۆی 
بــەردەدات، ئاگرەكە لە كۆنتــرۆڵ دەردەچێ 
و زۆربەی جەســتەی دەسووتێ. هەرچەندە 
ئەو ژنە بەپەلە گەیەنرایە نەخۆشخانە، بەڵام 
دوای چواردە سەعات لە نەخۆشخانە گیانی 

دەرچوو.
رائیــد شــۆڕش ئیســماعیل، گوتەبێــژی 
رووداوەكــە  لەبــارەی  راپەڕیــن  پۆلیســی 
رایگەیانــد: "دوای لێكۆڵینــەوە دەركــەوت 

ئــەو ژنــە لەداخــی هاوژینەكــەی، ئاگــری 
دیــارە  هۆكارەكەشــی  بــەرداوە،  لەخــۆی 
لێكتێنەگەیشتنی نێوانیان بووە، بۆیە دادوەر 
بەپێی ماددە 408 لە یاسای سزادانی عێراقی 

بڕیاری دا مێردی ژنەكە دەستگیر بكرێ".
ئەحمــەد،  عوســمان  لەوبــارەوە  هــەر 
نەخۆشــخانەی  كارگێڕیــی  بەڕێوەبــەری 
شــەهیدانی قەڵادزێ گوتی: "بەگوێرەی ئەو 
پشــكنینانەی كە بۆ تەرمی ئافرەتەكە كرا، 
دەركــەوت نەوتی بەخۆیدا كــردووە و ئاگری 
لە جەســتەی خۆی بەرداوە، بەو هۆیەشەوە 
بەهــۆی  ســووتابوو،  جەســتەی  %ی   80
زۆریــی رێژەی ســووتانەكەی بەڕێمانكرد بۆ 
نەخۆشــخانەی فریاكەوتنی سلێمانی، بەڵام 
14 ســەعات دواتــر لە نەخۆشــخانە گیانی 

دەرچوو".
بــە گوێــرەی قســەی كەســوكارەكەی، 
پێــش رووداوەكــە گوڵە و )ئــا(ی هاوژینی 
دەمەقاڵەیــەك لــە نێوانیانــدا بــووە. دواتر 
كاتێــك  دەرەوە،  چووەتــە  هاوژینەكــەی 
گەڕاوەتــەوە ماڵــەوە، گوڵــە ویســتوویەتی 
بیترســێنێ، بۆیە كەمێك نەوتی بە دامێنی 
مەكسییەكەیدا كردووە و ئاگری لە جەستەی 
خــۆی بــەرداوە، بەڵام دواتــر ئاگرەكەی پێ 

جەســتەی  %ی   80 و  نەكوژێندراوەتــەوە 
سووتاوە.

بەكر رەســوڵ كە بــرای گوڵەیە، دەڵێت 
خوشكەكەی پێنج ساڵ بوو شووی كردبوو، 
هەرچەندە ماڵی جیــای نەبوو، بەڵام لەگەڵ 
ماڵــی خەزووریشــی هیــچ كێشــەی نەبوو، 
بەدرێژایــی ئەو پێنج ســاڵە تەنیــا جارێك 
لەگەڵ هاوژینەكەی بووەتە كێشــەیان و زیز 
بــووە، بەڵام دواتر بە هەوڵی هەردوو خێزان 
كێشــەكەیان چارەســەر كــردوون و گوڵــە 

گەڕاوەتەوە لای مێردەكەی.
ئەگەرچی گوڵە پێنج ســاڵ بــوو مێردی 
كردبــوو، بــەڵام منداڵــی نەدەبــوو، براكەی 
پێیوایــە ئــەوە كاریگەریــی زۆری لەســەر 
دەروونی خوشكەكەی هەبووە. بەكر دەڵێت: 
"گوڵەمان بردە لای چەندین پزیشك و مەلا، 
مەلا دەیگوت نووشتەی لێكراوە بۆیە منداڵی 

نابێ". 
بە گوتەی بەكر رەســوڵ، خوشكەكەی و 
زاواكەیان لەڕووی تەندروســتییەوە كێشەی 
منداڵنەبوونیــان نەبووە و نــەزۆك نەبوون، 
تەنانەت منداڵیشیان دروســتكردووە، بەڵام 
منداڵەكانیــان لەبــار چوون. بەكــر دڵنیایە 
لــەوەی خوشــكەكەی، خۆی ســووتاندووە، 

بەڵام نازانێ لەبەرچی، هەر بۆیەش سكاڵایان 
تۆمار نەكردووە.

عەبدوڵــا حەســەن كــە مامــی هاوژینی 
گوڵەیە، دەڵێت منداڵنەبوون هیچ كێشەیەكی 
بۆ گوڵە و هاوژینەكەی دروســت نەكردبوو. 
ئەو باســی هــۆكاری خۆســووتاندنی گوڵە 
دەكات و دەڵێــت: "ئەو شــەوە )ئا( و گوڵە 
كێشەیەكی بچووكیان هەبووە. )ئا( چووبووە 
دەرەوە، نزیكــەی 11ی شــەو گەڕابــووەوە، 
گوڵە ویســتبووی مێردەكەی تاقیبكاتەوە تا 
بزانێت )ئا( چەندی خۆشــدەوێت، بەشێكی 
نەوتــاوی  ماكســییەكەی  دامێنــی  كەمــی 
كردبــوو، پاشــان ئاگری لەخــۆی بەردابوو، 
بەڵام لەبەرئەوەی ماكسییەكەی نایلۆنی زۆر 
بوو، ئاگرەكە تەشەنەی كردبوو، مێردەكەی 
هەوڵی دابوو بیكۆژێنێتەوە، تەنانەت هەردوو 
دەســتی ســووتاون، بــەڵام ئاگرەكــەی پێ 

كۆنترۆڵ نەكرابوو".
عەبدوڵڵا رەتیكردەوە گوڵە و هاوژینەكەی 
كێشەی گەورە لەنێوانیاندا هەبووبێ و دەڵێت 
تەنانەت گوڵە لەســەرەمەرگدا داوای بینینی 
هاوژینەكــەی كردبوو. كەســوكاری گوڵەش 
پێیانوایە كە هاوژینەكەی هیچ هەڵەی نەبووە، 

هەر بۆیە سكاڵایان لەسەر تۆمار نەكردووە.

ژنێك لە قەڵادزێ خۆی 
دەسووتێنێ

گوڵە رەسوڵ حەمە



13
ژمارە ) 559 ( - دووشەممە  2019/6/24

گەنجێك برایەكی خۆی كوشتکۆمەڵایەتی

رووداو - كۆیە
گەنجێك لە گوندێكی كۆیە برایەكی بچووكی خۆی كوشــت و تاوەكو ئێســتا دەســتگیرنەكراوە. عەلی عەبدوڵڵا، بەڕێوەبەری پۆلیســی كۆیە بە )رووداو(ی راگەیاند شەوی 

2019/6/22 لە گوندی ساماڵ لەنێوان كۆیە و شۆڕش، گەنجێك تەقەی لە برایەكی بچووكتر لە خۆی كردووە و كوشتوویەتی. كوژراوەكە ناوی "فەرهاد یوسف" لەدایكبووی ساڵی 
1987ـە. تۆمەتبارەكەش برای گەورەیەتی و دوای تەقەكردن لێی، هەڵاتووە. بەگوتەی بەڕێوەبەری پۆلیســی كۆیە، كێشــەی ئەو دوو برایە لەو گوندەدا لەســەر زەویوزار بووە، برا 

گەورەكە بە چەكی كڵاشینكۆڤ تەقەی لە برا بچووكەكەی خۆی كردووە.

عومەر چاوشین
رووداو – قەڵادزێ

ئەوە سێ ساڵە بەدوای یەكدا، پرسە 
لــە ماڵی حەمە ئەحمەد تــازە دەبێتەوە، 
هەر ساڵێك كوڕێكیان لەدەستدەدەن، بەڵام 
مردنی حەســەن وەكو مردنی دوو كوڕەكەی 
دیكەیــان ئاســایی نەبــوو، ئــەم كوڕەیان 
لەسەر شتێكی زۆر سادە كوژرا كە سەرەتا 
بەهۆی شەڕە سەگەوە دەستیپێكرد، دواتر 
پەڕییەوە نێو فەیســبووك، پاشان مەرگی 

حەسەنی بەدوادا هات.
حەســەن حەمە ئەحمــەد، تەمەن 31 
ســاڵ كــە لەســەر لافیتەی پرســەكەی 
نووسرابوو )حەســەنی حەمەی پیرۆزە 
رەشی(. سەعات 11:15 خولەكی شەوی 
2019/6/16 لە نێو ئۆتۆمبێلەكەیدا لە 
گەڕەكــی خۆیان )گەڕەكی هەنارۆك( 
لە شارۆچكەی قەڵادزێ، بە چەقۆ 

و پاشان بە فیشەك كوژرا.
عوســمان ئەحمەد، بەڕێوەبــەری كارگێڕیی 
نەخۆشخانەی گشــتیی شەهیدانی قەڵادزێ بە 
)رووداو(ی راگەیانــد، هــەر دوای رووداوەكــە 
تەرمی حەســەن گەیەنراوەتە بەشی پزیشكی 
پشــكنین  دوای  نەخۆشــخانەكەیان،  دادیــی 
دەركــەوت بە چەقۆ و گوللە لێیــدراوە، چەند 
برینێكی قورســی چەقۆ بەســەر جەستەیەوە 
بوو، هەروەها شــوێنی فیشــەكێك هەبووە كە 
بــەر لای چەپی ســەری كەوتــووە. بەگوێرەی 

پشكنینەكان گوللەكە لە نزیكەوە لێیدراوە.
هــەر دوای رووداوەكــە، پۆلیس دۆســیەی 
شــۆڕش  رائیــد  كــردەوە.  لێكۆڵینــەوەی 
ئیسماعیل، گوتەبێژی بەڕێوەبەرایەتی پۆلیسی 
راپەڕین دەڵێت حەسەن لە نێو ئۆتۆمبێلەكەیدا 
كــوژراوە. شــوێنی چەقۆ و فیشــەك بەســەر 
جەســتەیەوە دیار بــووە، تۆمەتبارەكەش كە 
بەپێی ماددە 406 لە یاســای سزادانی عێراقی 
بڕیاری دەســتگیركردنی بۆ دەرچــووە، دوای 

رووداوەكــە رایكــردووە، بــەڵام تا ئێســتا بۆ 
پۆلیس روون نەبووەتەوە حەسەن لەسەر چی 

كوژراوە.
بە گوێرەی قسەی كەسوكارەكەی، حەسەن 
پێشتر لەگەڵ ناسیاوێكی خۆیان بەناوی )س( 
لەسەر شەڕە سەگ كێشە كەوتووەتە نێوانیان، 
دواتــر ئاشــتیان كردوونەتەوە. بەڵام دیســان 
لەسەر كۆمێنت نووسین لە فەیسبووك كێشەی 

نێوانیان سەری هەڵداوەتەوە.
حەســەن خاوەنــی حەوت برا بــوو، لە دوو 
ســاڵی رابردوودا برایەكی بە رووداوی هاتوچۆ 
و برایەكی بە نەخۆشــی مردوون. حەسەنیش 
ئەمساڵ لەسەر كۆمێنتێكی فەیسبووك كوژرا.

ئیدریــس كە برای حەســەنە، زۆر پەســنی 
براكەی دەدات و دەڵێت كەســێكی بێ كێشــە 
بووە و لەسەر شتێكی هێندە سادە كوژراوە كە 

بەلای ئیدریسەوە شایەنی باسكردنیش نییە.
ئیدریــس گوتی: "ئەو شــەوە كــە چووەتە 
خۆمــان  گەڕەكەكــەی  لــە  هــەر  دەرەوە، 

هاتوونەتــە  ئۆتۆمبێلێــك  و  ماتۆرســكیلێك 
ســەر رێگەی. بە تــەور و چەقــۆ لێیانداوە و 
برینداریان كردووە، پاشــان تەقەیان لێكردووە 

و كوشتوویانە".
ئیدریس كاتێك هەواڵی برینداربوونی براكەی 
پێدراوە، بە پەلە چووەتە خەستەخانە، بەڵام 
دەڵێت كاتێك حەسەن گەیەنرایە نەخۆشخانە 
گیانــی دەرچووبــوو، پۆلیــس و كەســوكاری 
حەســەن فریــای ئــەوە نەكەوتبوون قســەی 
لەگــەڵ بكــەن و بزانن كێ لێیداوە و لەســەر 
چــی لێیانداوە؟ ئیدریس دەڵێت: "ئەوانەی لە 
حەسەنیان داوە، پێدەچێ لە دوو كەس زیاتر 
بووبــن. بەڵام یەكێكیان بكوژی ســەرەكییە و 
تاوانەكەی بە هاوكاریی خەڵكی دیكە كردووە".
بــە گوتەی ئیدریــس، بكوژەكە ناســیاوی 
خۆیانــە، بــەڵام ئەوە نەبووەتە هــۆی ئەوەی 
لەگــەڵ بنەماڵــەی بكوژەكە تووشــی كێشــە 
ببن، ئەوان تەنانەت بەشــدارییان لە پرســەی 
دەڵێــت  ئیدریــس  كــردووە.  حەسەنیشــدا 

"ئەوانیش وەكو ئێمە زۆر بەو تاوانە تێكچوون 
و وەكــو ئێمــە دەڵێن با كێشــەكە بە یاســا 
چارەســەر بكرێ، بۆیە ئێمە هیچ كێشــەمان 

لەگەڵ كەسوكاری كوژراوەكە نییە".
ســەبارەت بە هــۆكاری كوژرانــی براكەی، 
لــە  زۆر  وەك  "براكــەم  دەڵێــت:  ئیدریــس 
هاوڕێكانــی زۆر حەزی لە شــەڕە ســەگ بوو 
)شــەڕە ســەگ لە پشــدەر باوە( دیــارە دوو 
هەفتــە پێشــتر لەگــەڵ )س( دەمەقاڵەیــان 
لەســەر ئەوە بــووە. خەڵكیــش بكوژەكەیان 
لــە دژی ئــەو هانــداوە، دوای ئەوەی كێشــە 
كەوتە نێوانیان ئاشتیان كردنەوە، بەڵام دواتر 
لەســەر ئەوەی لە فەیســبووك كۆمێنتیان بۆ 
یەكدی نووســیبوو، كێشــەی نێوانیان سەری 

هەڵدایەوە".
)رووداو( قســەی لەگەڵ كەسە نزیكەكانی 
)س( كرد كە لە پرسەی حەسەن دانیشتبوون، 
بەڵام ئــەوان ئامــادە نەبوون هیچ قســەیەك 

لەسەر تاوانەكە بدەن.

لەسەر كۆمێنتی فەیسبووك كوژرا

تریسكە شێرزاد
رووداو - هەولێر

ســەدۆ لەگــەڵ براكــەی لــە پێــش دەرگا 
ماڵــە  ســەربانی  لــە  كاتێــك  دانیشــتبوون 
دراوسێكەیانەوە دەستڕێژی گوللەیان لێكرا. بەو 
هۆیەوە هەردووكیان بریندار بوون، بەڵام ســەدۆ 
تا گەیەنرایە نەخۆشخانە گیانی دەرچوو. پۆلیس 
دوو كەسی دەستگیر كردووە، بەڵام هەردووكیان 
نكۆڵــی لەوە دەكەن كــە تەقەیان لەو دوو برایە 

كردبێ.
پیاوێكــی   ،  2019/6/13 رۆژی  ئێــوارەی 
تەمەن 46 ساڵ بە ناوی سەدۆ رەحمان، باوكی 
پێنج منداڵ و دانیشــتووی گوندی كانی چریانی 
ســەر بە شــارۆچكەی هەریر، لە پێش دەرگای 
ماڵەكەی خۆی لەگەڵ براكەی، تەقەیان لێكرا، لە 
ئەنجامدا سەدۆ كوژرا و برایەكەشی بریندار بوو.

رائید هۆگر عەزیز گوتەبێژی پۆلیسی هەولێر 
بە )رووداو(ی راگەیاند: "كێشەی نێوان ئەو دوو 
خێزانە لەسەر پارچە زەوییەك بووە، بەو هۆیەوە 
كەســێك كوژراوە و براكەشــی گوللە بە قاچی 

كەوتووە و بریندار بووە".
پــەڕاوی  رووداوەكــە  دوای  هــەر  پۆلیــس 
لێكۆڵینــەوەی كردووەتــەوە. دوو كــەس لــەو 
بنەماڵەیە دەستگیركراون كە تەقەیان لە سەدۆ و 
براكەی كردووە، بەڵام رائید هۆگر دەڵێت هەردوو 
كەســەكە نكۆڵی لەوە دەكەن تەقەیان كردبێ. 

رائید هۆگر گوتیشی: "كەسوكاری تەقەكەرەكان 
25 خێزانن و لەو گوندە دادەنیشن، بەڵام دوای 
رووداوەكــە هەموویان هەڵاتوون، بۆیە دیار نییە 

كێ تەقەی لەو دوو برایە كردووە".
عــارف رەحمان كــە برای ســەدۆیە، دەڵێت 
كێشەی ئەوان لەگەڵ دراوسێكەیان بۆ 10 ساڵ 

لەمەوبەر دەگەڕێتەوە، كێشەكەش لەسەر پارچە 
زەوییەكــە كە هەردوو لایــان خۆیان بە خاوەنی 
دەزانن. عــارف دەڵێت: "هەموو خەڵكی ئاوایی 

دەزانــن ئــەو پارچە زەوییە هــی ئێمەیە، بەڵام 
دراوســێكەمان دەیویست بە زۆر داگیری بكات. 
ئێمەش بۆ ئەوەی كێشــە لە نێوانمان دروســت 
نەبێ، داوامان كرد كێشــەكە لە رێگەی دادگاوە 

یەكلایی بكرێتەوە".
وەك عارف باسیكرد، براكەی بەردەوام خۆی 
لە كێشەی ئەو زەوییە لادەدا، بەڵام ئەوەشی بە 
بیری دراوسێكەی دەهێنایەوە كە زەوییەكە هی 
ئەوە و ئەوان بۆیان نییە دەستی بەسەردا بگرن، 
هەر بەو هۆیەشــەوە 10 ساڵ بوو زەوییەكە بە 

بەتاڵی مابووەوە.
عارف براكەی بە كەسێكی "مەغدوور" وەسف 
دەكات و دەڵێــت ســەرباری ئــەوەش هێشــتا 
نەیدەویســت لەگەڵ ئەو خێزانە كێشــە دروست 
بكات. ئەو هەروەها دەڵێت: "ماوەیەك لەمەوبەر 
براكەم بە تەنیا چوو بوو بۆ چیا، دراوسێكەمان 
كــە زانیبوویــان ســەدۆ بــە تەنیایــە بەدوایدا 
چووبــوون، لەوێ زۆریان لێدابــوو. كە گەڕایەوە 
زۆر لێــی پاڕاینــەوە كە بچێتە بنكەی پۆلیس و 
ســكاڵا تۆمار بــكات، بەڵام ئــەو رەتیكردەوە و 
گوتی حەزم لە كێشە نییە، بەڵام ئەگەر ئەمجارە 
دووبــارەی بكەنەوە، ســكاڵایان لەســەر تۆمار 

دەكەم".
سەدۆ وا دەزانێت كە ئیدی دراوسێكەیان وازی 
لە پارچــە زەوییەكە هێناوە، بــەڵام رۆژێك كە 
لە كار دەگەڕێتەوە تووشــی شۆك دەبێ كاتێك 
دەبینــێ بناغــەی خانوویەك لەســەر زەوییەكە 

لێدراوە.
عارف گوتی: "كاتێك براكەم ئەوەی بینی زۆر 
تووڕە بوو، پێیگوتن نابێت كار لەو خانووە بكەن 
و دەچمە پۆلیس ســكاڵا تۆمار دەكەم، با دادگا 
بڕیار بدات كێ خاوەنی راستەقینەی زەوییەكەیە، 
بەڵام ئەو گوێیان نەدایێ و بەردەوام بوون لەسەر 

دروستكردنی خانووەكە".
پێــش  رۆژێ  باســیكرد،  عــارف  وەك 
ئــەوەی بكــوژرێ، ســەدۆ دووبــارە چووەتەوە 
لای دراوســێكەیان و پێیگوتــوون دەســت لــە 
دروســتكردنی خانووەكــە هەڵبگــرن تــا دادگا 
بڕیار دەدات "بەڵام ئەوان هەڕەشەی كوشتنیان 

لێكردبوو".
ســەدۆ وایزانیبوو ئــەوان هەر بۆ ترســاندن 
هەڕەشــەی كوشــتنیان لێكردووە، بەنیاز بووە 
رۆژی یەكشــەممە بچێتە بنكەی پۆلیس سكاڵا 
تۆمار بكات، بەڵام بەر لەوەی سكاڵا تۆمار بكات، 

كوژرا و برایەكیشی بریندار كرا.
عارف گوتی: "ســەدۆ لەگەڵ بــرا گەورەكەم 
پێكــەوە دانیشــتبوون، لــە ناكاو دەســتڕێژی 
گوللەیان لێدەكرێ. برا گەورەكەم گوللەیەك بەر 
قاچــی دەكەوێت و ســەدۆش چەند گوللەیەكی 

بەردەكەوێت".
عارف پێیوایــە تەقەكــەرەكان زیاتر لە دوو 
كــەس بوون، داوا لە هێــزە ئەمنییەكان دەكات 
بە زووترین كات تاوانبارەكان دەستگیر بكەن، بۆ 

ئەوەی خوێنی براكەیان بە فیرۆ نەڕوات.

سەدۆ لەسەر پارچە زەوییەك كوژرا

بەهۆی كوژرانی سەدۆوە 25 خێزان ئاوارە بوون

تریسكە شێرزاد
رووداو – هەولێر

 مانبەهادوور بە بیشالی هاوڕێی دەڵێت كات 
درەنگە و وەختی چوونە دەرەوە نییە. لەســەر 
ئەوە دەبێتە شــەڕیان، بیشــال لە مانبەهادوور 
دەدات و دەیكــوژێ و هەڵــدێ، بــەڵام دواتــر 

لەلایەن پۆلیسەوە دەستگیر دەكرێ.
 كۆتایــی مانگــی رابــردوو لە شــارۆچكەی 
عەنكاوەی ســەر بە شاری هەولێر، كرێكارێكی 
نیپاڵی بەناوی بیشال بادێل، تەمەن 23 ساڵ، 
هاوڕێیەكی خــۆی بەناوی مانبەهادوور، تەمەن 

37 دەكوژێت كە ئەویش نیپاڵییە.
عەقیــد فەخرەدیــن مەولــوود، بەڕێوەبەری 
بنكەی پۆلیسی عەنكاوە بە‌)رووداو(ی راگەیاند: 
"دوای ئــەوەی لەلایــەن چەند كەســێكەوە لە 
دۆزینــەوەی تەرمێك ئاگادار كراینەوە، پۆلیس 
چوونە شوێنی رووداوەكە. سەرەتا وایانزانی كە 
ئۆتۆمبێل لێیداوە و شــوفێرەكە جێیهێشتووە، 
بــەڵام كــە ســەیری تەرمەكەیــان كردبــوو، 
بینیبوویان شــوێنی لێدانــی چەقۆ بە ملییەوە 

دیارە".

بیشال دوای ئەوەی هاوڕێكەی خۆی دەكوژێ، 
تەرمەكــەی لەبــەر دەرگا دادەنــێ و ماڵەكــە 
جێدێڵــێ. عەقید فەخرەدین دەڵێت: "تەرمەكە 
لــە كۆڵانێك فڕێدرابــوو، هیچ لە دراوســێكان 
قســەیان نەدەكرد، دیار بوو دەترسان، حەوت 
مــاڵ لە كۆڵانەكــەدان كە هەموویــان نیپاڵین. 
دواتر یەكێكیان گوتی ئەو كوڕە لەگەڵ كەسێكی 

دیكە لەو خانووەدا دەژی".
پۆلیــس بەدوای بیشــالدا دەگــەڕان، بەڵام 
ئەو بۆ خۆی هاتە بەر دەستی پۆلیس. عەقید 
فەخرەدیــن گوتی: "نزیكەی چەند ســەعاتێك 
بوو پۆلیس بــەدوای بكوژەكــەدا دەگەڕان. لە 
ناكاو كرێكارێكی بیانییان بینی لە نێو پاركێك 
دانیشتووە و دەگری، لێیان پرسیبوو كە بۆچی 
دەگــری؟ ئەویش گوتبــووی: هاوڕێیەكی خۆم 
كوشــتووە، كاتێك بردبوویانە ســەر تەرمەكە، 

ئاشكرا بوو كە ئەو كوشتوویەتی". 
تەرمــی مانبەهــادوور رەوانــەی پەیمانگەی 
دادپزیشكی هەولێر كرا، بە گوێرەی پشكنینەكان 
دەركــەوت كە بــە چەقۆ لە ملــی دراوە و بەو 
هۆیەوە گیانی دەرچووە. پێش ئەوەی بكوژرێ 
مەیی خواردووەتەوە، بكوژەكەش بە هەمانشێوە 

لە كاتی تاوانەكەدا سەرخۆش بووە.
بیشال بەپێی مادە 406 لە یاسای سزادانی 
عێراقی دۆسیەی بۆ كراوەتەوە. لە ئیفادەكەیدا 
بــۆ پۆلیــس لەبــارەی كوشــتنی هاوڕێكــەی 
گوتوویەتی: "ئەوشەوە لە ماڵەوە دانیشتبووین، 
هەردووكمان مەیمان دەخواردەوە و سەرخۆش 
بووین، نزیكەی سەعات 11 بوو بە مانبەهادوورم 
گوت دەچمــە دەرەوە بۆ لای هاوڕێكانم، بەڵام 
ئــەو گوتی كات درەنگــە و نابێ بڕۆی. منیش 
بــە گوێم نەكرد و چوومە دەرەوە. مانبەهادوور 
دوامكەوت، بە قایشــی پانتۆڵەكــەی لێیدام و 
نەیهێشــت بڕۆم. پاشــان گەڕامەوە ژوورەوە و 
چەقۆیەكم هێنا، ســەرەتا ویســتم بیترسێنم، 
بەڵام ئەو گوێی پێ نەدا، چەقۆكەم راوەشــاند 
ویستم لە دەستی بدەم، بەڵام بەر ملی كەوت و 
كەوتە سەر زەوی، منیش تەرمەكەم هەڵگرتەوە 
و لەبەر دەرگا دامنا، پاشــان رامكرد و چوومە 

پاركێكی نزیك لەو شوێنەی لێی دەژین".
بیشــال پێیوایــە ئــەوان بەهــۆی ئــەوەی 
ســەرخۆش بوون، شــەڕەكەی نێوانیان گەورە 
بووە. ئەو دەڵێت مانبەهادوور پێشتریش چەند 
جارێك لەسەر چوونە دەرەوە و درەنگ گەڕانەوە 

لێیداوە، بەڵام ئەو گوێی پێنەداوە و هەمیشــە 
وەك بــرا گەورەیەك ســەیری مانبەهــادووری 
كــردووە، بەڵام دەڵێت دوایینجــار مانبەهادوور 

زۆری لێداوە.
عەقیــد فەخرەدیــن دەڵێت بیشــال كاتێك 
دەستگیركرا، دەستەكانی شوێنی لێدانیان پێوە 
دیار بوو. ئەو گوتی مانبەهادوور لێیداوم، بەڵام 
پۆلیس هیچ بەڵگەیەكی دەستنەكەوتووە لەسەر 

ئەوەی كێ لە بیشالی داوە.
كوشــی مایا كە كچێكــی نیپاڵییە و ماوەی 
شــەش ســاڵە لە هەولێــر دەژیت، دراوســێی 
بــە)رووداو( ئــەو  بیشــالە.  و  مانبەهــادوور 
ی گــوت: "بیشــال چەند مانگێــك دەبێت لەو 
ماڵــە نیشــتەجێیە، ســێ مانگ پێش ئێســتا 
مانبەهادووریــش هاتە لای ئەو، ئەوان لەو ماوە 
كەمــەدا پەیوەندیییەكی زۆر بەهێز لە نێوانیان 
دروســت بوو، پێكەوەش كاریــان دەكرد، بۆیە 

كاتێك رووداوەكەم بیست، باوەڕم نەكرد".
نزیكەی مانگێكە مانبەهادوور كوژراوە، بەڵام 
تەرمەكەی هێشــتا لە پەیمانگەی دادپزیشكی 
هەولێــرە. كوشــی دەڵێــت قســەیان لەگــەڵ 
كەســوكاری مانبەهادوور كردووە، ئەوان داوای 

تەرمەكەی دەكەنــەوە، بەڵام ئەو كۆمپانیایەی 
مانبەهــادووری هێنــاوە بۆ كوردســتان دەڵێن 

تێچــووی گەڕاندنەوەی تەرمــی كرێكارەكە بۆ 
زێدی خۆی زۆرە، بۆیە ئامادە نین بینێرنەوە.

تەرمی كرێكارێكی نیپاڵی 28 رۆژە
لە پزیشكی دادوەریی هەولێرە

مانبەهادوور لەلایەن هاوڕێیەكی خۆیەوە كوژرا

 )فۆتۆ: رووداو(

راپۆرت

شكار ئەحمەد
رووداو - هەولێر

و  حكومــەت  نێــوان  گرێبەســتێكی  بەپێــی 
كۆمپانیایەكــی كەرتی تایبەت، بڕیارە سیســتەمی 
كاركردنــی فەرمانگەكانــی دادنووســی لە هەرێمی 
كوردســتان بە ئەلیكترۆنی بكرێــت، بەڵام بۆ هەر 
مامەڵەیــەك چەندقاتــی پێشــتر پارە لــە خەڵك 
وەردەگیرێــت. عەزیزەنووســەكان نیگەرانــن لــە 

سیستەمەكە، چونكە بێكار دەبن.
قاســم كەریــم 11 ســاڵە لــە فەرمانگەیەكــی 
دادنووسی كار دەكات، لەگەڵ ئەوەدا نییە كارەكانی 
فەرمانگەكە بە ئەلیكترۆنی بكرێن، چونكە لەمەودوا 
لــە جیاتــی قەڵــەم و كاغــەز دەبــێ كۆمپیوتەر 
بەكاربێنێ، ئەویش شــارەزایی لێی نییە و چانسی 

دامەزراندنی لەلایەن كۆمپانیاكەوە زۆر كەمە.
بژێوی ژیانی قاســم كەریم و خێزانەكەی لەسەر 
نووســینی ئەو عەریزانەیە كە ئەو رۆژانە لەبەردەم 
فەرمانگــەی دادنووس بۆ هاووڵاتیانی دەنووســێ. 

قاســم دەڵێت: "لەگــەڵ بەڕێوەبەرانی فەرمانگەی 
دادنووســی و كۆمپانیاكــەش دانیشــتووین، ئەوان 
دەڵێــن كــوڕ و كچەكانتان بێننە شــوێنی خۆتان، 
بــەڵام من منداڵەكانم بچووكــن و قوتابین، منداڵە 
گەورەكەم پۆلی نۆی بنەڕەتییە. ئەگەر بێتە شوێنی 

من دەبێ واز لە خوێندن بێنێ".
كۆمپانیــای جێبەجێــكار ئامــادە نییــە هیــچ 
زانیارییەك لەبارەی وردەكاری سیســتەمەكە و ئەو 
پــارەش بدات كە لەبەرامبــەر راییكردنی مامەڵەی 
خەڵك وەریدەگرن. ئەحمەد رەشــید، بەڕێوەبەری 
راگەیانــد:  )رووداو(ی  بــە   RTEC كۆمپانیــای 
"دەســتمان بــە دانانی سیســتەمەكە كــردووە كە 
هەموو هەرێمی كوردستان دەگرێتەوە و بەم نزیكانە 

دەستبەكار دەبێت".
رۆژی 2019/6/20 بۆ یەكەمجار سیستەمەكە لە 
فەرمانگەی دادنووسی عەنكاوە جێبەجێ كرا. ڤیان 
سائیب، بەڕێوەبەری فەرمانگەی دادنووسی عەنكاوە 
بە )رووداو(ی راگەیاند: "سیســتەمەكە لەلای ئێمە 
تەواو بووە و دەستمانپێكردووە، بەڵام خەڵك فێری 

سیســتەمەكە نەبوون و كێشــەیان لەگەڵی هەیە، 
بۆیە كاتێك سیستەمەكە سەركەوتوو دەبێت كە لە 

هەموو شوێنێك جێبەجێ بكرێت".
ســەبارەت بە نیگەرانیی عەزیزەنووسەكانیش، 
ڤیــان ســائیب دەڵێت: "تاوەكو ئێســتا ســتافی 
عەریزەنووسەكان ماون و شوێنیشیان بۆ دابینكراوە، 

بەڵام ئەوانەی كە بەتەمەنن و خوێندەوارییان نییە 
كێشەیان هەیە، چونكە شارەزاییان لە بەكارهێنانی 

كۆمپیوتەر نییە".
بەپێــی زانیارییەكانــی )رووداو( تێچــووی هەر 
مامەڵەیەك بە سیستمە ئەلیكترۆنییەكە زیاتر لە 25 
هەزار دینارە. ڤیان سائیب ئەوەی پشتڕاستكردەوە 
و گوتــی: "تێچووی مامەڵــەكان 25 هەزار دینارە، 
20 هەزار دیناری بۆ كۆمپانیاكە دەبێت و 5 هەزار 
دیناریــش بۆ حكومەت. رســووماتەكانی فەرمانگە 
وەكو وەســڵ و پوولی دارایی و رسووماتی دیكەش 
بەپێــی رێنماییەكانــی دارایــی وەردەگیرێــت كــە 

پارەكەی بەپێی جۆری مامەڵەكە دەگۆڕێت".
ســەبارەت بە نەهێشــتنی ســاختەكاریش لەو 
سیســتەمەدا، ڤیان سائیب دەڵێ: "ناتوانین بڵێین 
رێگــری تەواو لــە ســاختەكاری دەكات، بەڵام زۆر 
كەمی دەكاتەوە، چونكە كڵێشەكە باركۆدی لەسەرە 

و ساختەكردنی زەحمەت دەبێت".
گوتەبێــژی وەزارەتــی داد وردەكاری لەبــارەی 
سیستەمی بەئەلیكترۆنیكردنی كاری فەرمانگەكانی 
دادنووســی دەخاتــەڕوو. نەریمان تاڵــب دەڵێت: 
"بــە ئەلیكترۆنیكردنــی دادنووســی بەشــێكە لــە 
پرۆســەیەكی فراوانتر كە تایبەتە بــە دامەزراندنی 
حكومەتی ئەلیكترۆنی لە هەرێمی كوردســتان. لە 
وەزارەتی داد دەمێكە پڕۆژەی بەئەلیكترۆنیكردنی 
كارەكانــی تاپــۆ/ بەڕێوەبەرایەتــی تۆماركردنــی 
خانووبەرە دەستیپێكردووە و قۆناغی باشی بڕیوە، 
هەنگاوەكانــی بەئەلیكترۆنیكردنــی فەرمانگەكانی 

دادنووسیش لەجێبەجێكردندایە".
لەبــارەی گرێبەســتەكەی نێــوان حكومــەت و 
كۆمپانیاكــەش، گوتەبێــژی وەزارەتــی داد دەڵێ: 
"بەپێی نووسراوی سەرۆكایەتی ئەنجوومەنی وەزیران 
و بەهەماهەنگــی لەگەڵ فەرمانگــەی تەكنەلۆژیای 
زانیــاری لــە ئەنجوومەنی وەزیــران رەزامەندییەكە 
وەرگیراوە، لەلایەن كۆمپانیاوە بەنووسراو ئاراستەی 
وەزارەتــی داد كراوە، وەزارەتــی دادیش ئاماژە بە 
نووســراوی ســەرۆكایەتی ئەنجوومەنــی وەزیران، 

گرێبەستی لەگەڵ كۆمپانیاكە كردووە".
لەبــارەی تێچووەكانــی مامەڵــەی خەڵكیــش 
بەپێی سیســتەمە تازەكە، نەریمــان تاڵب دەڵێ: 
"راســتە گۆڕانــكاری لە بــڕی پارەكــە روودەدات، 
رســوماتی دەوڵەت وەكو خــۆی وەردەگیرێت. ئەو 
بڕە پارەیەی كە كۆمپانیــاش وەریدەگرێت، لەبری 

ئەو خزمەتگوزاریانەی پێشكەشی دەكات 20 هەزار 
دینارە و 2500 دینار بۆ دەوڵەت و 2500 دیناریش 
دەبێتــە دەرماڵــەی هانــدان بــۆ فەرمانبەرەكانی 

فەرمانگەی دادنووس".
سەبارەت بە گرفتەكانی بەردەم سیستەمە تازەكە 
و كێشــەی عەریزەنووســەكانیش كە وەك خۆیان 
دەڵێن لە سیســتەمەكەدا جێگەی ئەوان نابێتەوە، 
گوتەبێــژی وەزارەتی داد گوتی: "ســەرەتا هەموو 
پڕۆســەیەكی بەئەلیكترۆنیكردن كێشــە و گرفتی 
دێتە بــەردەم، لەبەرئەوەی شــێوازێكی كاركردنی 
نوێ دەبێت كە گۆڕینی كاركردنی چەندین ساڵەی 
فەرمانگەكانە، ســەبارەت بە عەریزەنووسەكانیش 
ئەوانەی شــارەزای كۆمپیوتەرن لە شوێنی خۆیان 
دەمێننەوە، ئەگەرنا دەتوانن كەسی نزیكی خۆیان، 
كــوڕ و كچەكانیان كە شــارەزاییان لە كۆمپیوتەر 

هەیە، لە شوێنی خۆیان دابنێن".
ســاڵی 2010 وەزارەتی داد بۆ هەمان مەبەست 
گرێبەســتی لەگەڵ كۆمپانیایەكــی كەرتی تایبەت 
كــرد، بەڵام خاوەنی كۆمپانیاكــە دەڵێ بەبیانووی 
زۆریــی نرخەكــەی كــە تەنیــا 1500 دینــار بوو، 
و  هەڵوەشــاندەوە  گرێبەســتەكەی  حكومــەت 

زەرەرێكی زۆریشیان كردووە.
ئەحمەد ئیســماعیل، بەڕێوەبــەری كۆمپانیای 
زەمەند بە )رووداو(ـی راگەیاند: "ساڵی 2010 ئێمە 
پڕۆژەیەكمان پێشكەشــی وەزارەتی داد كرد، دواتر 
گرێبەســتێكمان لەگەڵ وەزارەتــی داد واژۆ كرد بۆ 
ماوەی ســێ ساڵ، بۆ هەر مامەڵەیەك تەنیا 1500 
دینارمان وەردەگرت، كڵێشەیەكمان دروستكرد كە 

لۆگۆی وەزارەتی دادی لەسەر بوو، باركۆدی هەبوو، 
سێ نوسخەی كاغەزی زەرد بوو، نەدەتوانرا ساختە 
بكرێــت و دوای دەستبەكاربوونیشــمان توانرا زۆر 

مامەڵەی ساختە دەستیان بەسەردا بگیرێت".
بە گوتەی ئەحمەد ئیســماعیل، دوای ســاڵێك 
"دوای  بووەتــەوە:  پەشــیمان  داد  وەزارەتــی 
دەستبەكاربوونی سیستەمەكە پارێزەرێك سكاڵای 
لەسەر وەزارەتی داد لە دهۆك تۆمار كرد كە نابێت 
كاری فەرمانگەكانی دادنووســی بــدرێ بە كەرتی 
تایبــەت، وەزارەت كەیســەكەی دۆڕاند، بۆیە دوای 
ســاڵێك وەزارەتی داد بەبیانووی زۆریی نرخەكەی 
گرێبەســتەكەی لەگــەڵ ئێمــە هەڵوەشــاندەوە و 
كۆمپانیاكەمــان نزیكــەی ملیۆنێــك و 500 هەزار 

دۆلاری لەو پرۆژەیە زەرەر كرد".
خاوەنــی كۆمپانیای زەمەند دەڵێت ئێســتا بە 
هەمان كلێشەی ئەوان كە هەمان یوڤی تێدایە و تەنیا 
لۆگۆكەی گۆڕاوە، گرێبەست لەگەڵ كۆمپانیایەكی 
كەرتــی تایبەت كراوە كە 25 هــەزار دینار بۆ هەر 
مامەڵەیەك وەردەگرێت، بێجگە لەو رسوماتەی كە 
حكومەت وەریدەگرێ و هەندێك مامەڵە تێچووەكەی 
دەگاتە زیاتر لە 40 هەزار دینار "نازانین و تێناگەین 
بۆچی 1500 دینارەكەی ئێمە زۆر بوو، كەچی 25 
هەزار دینارەكەی ئەوانیان ئاساییە، بۆیە پێویستە 
لایەنە چاودێرەكان بەدواداچوون بكەن، چونكە ئێمە 
هەست دەكەین چەند بەرپرسێك لەپشتییەوە بن كە 
بازرگانی بە كاری فەرمانگەكانی دادنووسی دەكەن 

و پارەیەكی زۆریش لە هاووڵاتیان وەردەگرن".

شكار ئەحمەد
رووداو - هەولێر

بەشــداربووانی پڕۆژەی شــاری زێڕین لە هەولێر 
دەڵێن سەرپەرشتیارانی ئەو شارە زەویی سەوزایی 
نێو پڕۆژەكەیان كردووە بە یەكەی نیشتەجێبوون و 
مامەڵەی پێوە دەكەن، سەرپەرشتیاری پڕۆژەكەش 
دەڵێت ئــەوان تەنیا لــە چوارچێوەی ســایدپلانی 
نوێــی پڕۆژەكــە كاریان كــردووە. بەڵام دەســتەی 
وەبەرهێنانی هەولێر لەســەر سكاڵای بەشداربووانی 

پڕۆژەكە كاركردن لەو زەویانەی راگرتووە.
پــڕۆژەی شــاری زێڕیــن كە پێشــتر لــە 1658 
یەكــەی نیشــتەجێبوون و 102 ڤێــا و زیاتــر لە 
1000 شوقە پێكدەهات، بەهۆی كێشە و بە بڕیاری 
ئەنجوومەنی وەزیران سایدپلانەكەی فراوان كرا و بە 
گوتەی سەرپەرشــتیاری شاری زێڕین، 233 خانوو 
و چەند شــوقەیەك بۆ پڕۆژەكــە زیاد كراون، بەڵام 
بەشــداربووانی پڕۆژەكــە دەڵێن دەســت بۆ زەوی 
ســەوزایی و بازرگانیی پڕۆژەكە براوە و دەكرێن بە 

یەكەی نیشتەجێبوون.
نەقیب كۆچەر كە یەكێكە لە دانیشتووانی شاری 
زێڕیــن، بــە )رووداو(ی راگەیانــد: "كاتی خۆی كە 
یەكەكانمان كڕی پارەیەكی زیاترمان دا، لەبەرئەوەی 
زەوییەكانی بەرامبەریان بۆ سەوزایی تەرخانكرابوو، 
سەرپەرشــتیارانی  مانگــە  دوو  نزیكــەی  بــەڵام 
پڕۆژەكە دەستیان كردووە بە دروستكردنی یەكەی 
نیشــتەجێبوون لەســەر ئەو زەویانەی بۆ سەوزایی 
دانــراون، تەنانەت زەوییە بازرگانییەكانیش دەكەن 

بە یەكەی نیشتەجێبوون".
بەشــداربووەكانی پڕۆژەكە پەنایان بۆ دەستەی 
وەبەرهێنــان بــردووە تاوەكو وەبەرهێنەر دەســت 
لــەو زەویانــە هەڵبگــرێ و نەیانــكات بــە یەكەی 
نیشــتەجێبوون. نەقیب كۆچەر دەڵــێ: "لە ماوەی 
رابــردوودا هانامــان بۆ دەســتەی وەبەرهێنان برد، 
ئەوان دەڵێن ئێمە پێماننەگوتووە كار لەو شوێنانە 

بكات، بۆیە ماوەیەك كارەكانیان راگرت، بەڵام ئێستا 
دووبارە دەســتیان بــە كار كردووەتــەوە و زەوییە 
ســەوزاییەكان دەكــەن بە یەكەی نیشــتەجێبوون، 

شەقام و شۆستەشیان تێكداوە".
هیوا كە بەشــداربوویەكی دیكەی شاری زێڕینە، 
دەڵێت: "ئەو زەوییەی بۆ ســەوزایی تەرخان كراوە 
زۆرە، بەشــێكیان دابەشــكراون و خانوویان لەسەر 
دروســتدەكرێت، هەرچەندە دەســتەی وەبەرهێنان 
بــە نووســراو دەڵێن ئێمــە رەزامەندیمان لەســەر 
نــەداوە، بەڵام كۆمپانیاكە گوێ بە نووســراوەكانی 
وەبەرهێنانیــش نادەن، لە چەند رۆژی رابردووشــدا 
بەشــێك لەو زەویانــە هەیكەلی خانوویان لەســەر 

دروستكراوە".
بەڵام سەرپەرشتیاری شاری زێڕین نكۆڵی لەوە 
دەكات كە دەســتیان بۆ سەوزایی و هیچ زەوییەكی 

بازرگانیی پرۆژەكە بردبێت. 
شــوان حەمەد كەریم بــە )رووداو(ی راگەیاند: 
"كاتی خــۆی لیژنەیەك لە ئەنجوومەنی وەزیران بۆ 

ئەو پڕۆژانــەی وەبەرهێنان پێكهات كە كێشــەیان 
هەبوو، یەكێكیان شاری زێڕین بوو. لیژنەكە بڕیاری 
دا ئەو شــارانە فراوان بكرێن بۆ ئەوەی كێشــەكان 
چارەسەر بن، بۆیە ئێستا ئێمە سایدپلانمان هەیە و 
بەپێی سایدپلانەكە دەستمان بە دروستكردنی 233 
خانوو لە دەوروبەری شــاری زێڕین كردووە و چەند 
شــوقەیەكیش زیادكراوە، بۆ ئەمــەش رەزامەندیی 
حكومــەت وەرگیــراوە، بــەڵام ســەوزایی و زەوی 

بازرگانیمان نەكردووە بە یەكەی نیشتەجێبوون".
سەرپەرشتیاری شــاری زێڕین گوتیشی: "ئێمە 
بەبێ مۆڵەت كارمان نەكردووە و ئەو ســایدپلانەی 
كاری لەسەر دەكەین، واژۆی سەرۆكایەتی شارەوانی، 
نەخشەدانانی ئاوەدانی و دەستەی وەبەرهێنانیشی 

لەسەرە".
بــەڵام بەڕێوەبەری گشــتی وەبەرهێنانی هەولێر 
دەڵێت لە چەند شوێنێكی پڕۆژەكە تەجاوز كراوەتە 
ســەر زەوییــەكان. ســامان عــارەب بــە )رووداو(
ی راگەیاند: "لە هەندێك شــوێن تەجــاوز كراوەتە 

سەر زەوییەكان، ئێمە ئاگاداری وەبەرهێنەرەكەمان 
كــردەوە و كارەكانیــان راگیــران. دواتــر لە چەند 
شــوێنێكی دیكــە ســەرپێچی لەســەر دوو زەوی 
هەبوو، بە نووســراوی فەرمی بەڕێوەبەری ناحیەی 
ئــەوەی  بــۆ  كردووەتــەوە  ئــاگادار  بەحركەمــان 

سەرپێچییەكان لابدەن".
ســەبارەت بە سكاڵای بەشدابووانی پڕۆژەكەش، 
ســامان عارەب گوتــی: "ئێمە ئیجرائاتــی خۆمان 
كــردووە، هەر شــوێنێك زەوی ســەوزایی یان هەر 
شــتێكی غەیــری زەوی نیشــتەجێبوون بێت، هیچ 
كەسێك ناتوانێت بیكات بە یەكەی نیشتەجێبوون، 
ئەگەر كراش ئێمە لەگــەڵ لایەنە پەیوەندیدارەكان 
كارەكانیان پێ رادەگرین، چونكە ناكرێت وەبەرهێنەر 
لەو شوێنانە دەستبەكاربێت كە فەرمانی رێگەپێدانی 

نییە".
كێشــەیەكی دیكەی سەرپەرشــتیارانی شارەكە 
لەگــەڵ ئــەو خــاوەن زەویانەیە كە پێشــتر زەویی 
قەرەبوویان لە دەوروبەری شاری زێڕین وەرگرتووە. 

شــوان حەمەد گوتی: "شــاری زێڕین پێشتر زەوی 
كشــتوكاڵی بــووە، حكومەت خــاوەن زەوییەكانی 
قەرەبــوو كردووەتــەوە و زەوییــان لــە دەوروبەری 
شــارەكە پێدراوە، دوای ئەوەی شــارەوانیی هەولێر 
و نەخشــەدانانی ئاوەدانی چەســپاندنی سنووریان 
بــۆ ئێمە كرد، ویســتمان كاری تێــدا بكەین، بەڵام 
خاوەن زەوییەكان گوتیــان زەوی ئێمە كەوتووەتە 
نێو سایدپلانەكەوە و نابێت یەكەی نیشتەجێبوونی 
لەســەر دروســت بكەن، بۆ ئەوەی كێشــە دروست 
نەبێــت كاركردنمــان تێیــدا راگرت تاوەكــو لایەنە 

پەیوەندیدارەكان كێشەكە چارەسەر دەكەن".
زەوییــە  خــاوەن  كێشــەی  بــە  ســەبارەت 
ســەدرەدین،  بەختیــار  قەرەبووكراوەكانیــش 
بەڕێوەبەری نەخشەدانانی ئاوەدانی هەولێر دەڵێت: 
"كاتی خۆی لیژنەیەك لە سەرۆكایەتی شارەوانی بە 
فەرمانی وەزیری شارەوانی ئەوكاتە پێكهات، ئەوان 
كاریــان لەســەر كوژاندنــەوەی زەوی جووتیاران و 
قەرەبووكردنەوە كردووە، بۆیە ئەو بابەتە پەیوەندی 

بە شارەوانی هەولێرەوە هەیە و ئەوان بەرپرسیارێتی 
هەڵدەگرن، ئێمە تەنیا لە پەســەندكردن و دووبارە 
رێكخستنەوەی نەخشەكان بەرپرسیارێتیمان هەیە".

بەڕێوەبەری نەخشــەدانانی ئاوەدانی گوتیشی: 
"ئێســتا كــە دەڵێــن ئــەو زەویانــە خراونەتە نێو 
پڕۆژەكــەوە، ئێمــە كار لەســەر دوایین نەخشــەی 
چەسپاندنی سنوور لە شــارەوانی و تاپۆ دەكەین، 
چونكە لەلایەن ئەوانەوە بۆ ئێمە دێت، بۆیە ئەگەر 
كێشــەیەك هەبێت دەبێت ســەرۆكایەتی شارەوانی 

ئاگادار بێت و بەرپرسیارێتیەكەی هەڵبگرێت".
 بەڕێوەبەری گشــتی وەبەرهێنانــی هەولێریش 
ســەبارەت بەو زەوییانە كە پێشــتر وەكو قەرەبوو 
دراون بە خەڵك و ئێســتا خراونەتە نێو سایدپلانی 
پڕۆژەكە، دەڵێت: "چەسپاندنی سنوور بۆ پڕۆژەكە 
هەیە، هەندێك لێكتێنەگەیشــتن هەبــووە لەنێوان 
نەخشەدانانی ئاوەدانی كە نەخشەی سایدپلانەكەی 
داناوە لەگەڵ چەســپاندنی سنوور كە سەرۆكایەتی 
شــارەوانی هەولێــر داینــاوە، تێكەڵییــەك هەیە و 
كێشــەكەش زیاتر لەنێوان ئەو دوو لایەنەیە، بەڵام 

خەریكین چارەسەری دەكەین".

"زەویی سەوزایی و بازرگانیی پرۆژەكە دەكرێتە یەكەی نیشتەجێبوون"

لە )شاری زێڕین( كێشە دەكەوێتە نێوان 
سەرپەرشتیار و بەشدارانی پرۆژەكە

لە پرۆژەی شاری زێڕین چەند شوقەیەك و 233 خانوو زیاد كراون

سەرپەرشتیاری پرۆژەكە

شوێنی سەوزایی 
و زەوی بازرگانیمان 
نەكردووە بە یەكەی 
نیشتەجێبوون

عەریزەنووسێك

بەجێبەجێكردنی 
سیستەمەكە ئێمە 
بێكار دەبین

ئەو عەریزەنووسانەی لە كۆمپیوتەر نازانن لە كارەكەیان دووردەخرێنەوە

لەمەودوا بۆ هەر مامەڵەیەكی
دادنووسی 25 هەزار دینار وەردەگیرێ

گرێبەستمان لەگەڵ حكومەت هەبوو 
بۆ هەر مامەڵەیەك 1500 دینار وەربگرین، 
بەڵام ئێستا كۆمپانیایەكی دیكە بۆ هەمان 
كار 25 هەزار دینار وەردەگرێ

خاوەن كۆمپانیایەك:

 40 نزیكــەی  تەمــەن  ژنێكــی 
ســاڵان لــە راوێژكاریــی یەكێــك لــە 
بــە  ســەر  تەندروســتییەكانی  بنكــە 
بەڕێوەبەرایەتــی گشــتی تەندروســتی 
نەخــۆش  وەك  لام،  هاتــە  هەولێــر 
ســكاڵای سەرئێشەی دەكرد و لەگەڵیدا 
كۆمەڵێــك دەردەدڵی كرد، منیش وەك 
تایبەتمەندیــی خۆم قســە بە نەخۆش 
نابــڕم و ئەوەندەی كاتــم هەبێت گوێی 
بۆ شــل دەكەم تاوەكو قسەكانی تەواو 

بكات.
ســەبریە، ژنێكی تەمەن 38 ســاڵان 
بوو، بەڵام ئەو گوشارە زۆرەی لەسەری 
بــوو لە دەرەوەی شــار، روخســاری لە 
تەمەنــی پیرتــر دەردەكــەوت، هەر كە 
بینیــم زانیم ئافرەتێكــی زۆر ماندووە. 

گوتی: دكتۆر سەرئێشە كوشتوومی.
كــرد  نەخۆشــەكەم  فەرمــووی 
دابنیشــێت و چەند پرســیارێكم لێكرد 
لەبارەی دۆخی تەندروســتی و مێژووی 
نەخۆشــییەكەی. لە زانستی پزیشكیدا 
بەشــێكی گرنگ لە دەستنیشــانكردنی 
پرســیاركردنە  بــەو  نەخۆشــییەكان، 
لــە  پزیشــك  كــە  دەســتپێدەكات 
نەخۆشەكە و هەندێ جاریش لە هاوەڵی 
نەخۆشەكە دەكرێن. بەداخەوە زۆرجار 
لەلایــەن پزیشــك و نەخۆشەكەشــەوە 
كەمتەرخەمیی زۆر لەم لایەنەدا دەكرێ، 
هەندێكجــار پزیشــك بەهــۆی زۆریــی 
نەخــۆش هــەم لــە راوێژكارییــەكان و 
هەمیــش لە نۆڕینگە تایبەتەكان حەقی 
تــەواو بــەم كارە نــادات و پشــتگوێی 
دەخــات، زۆرجاریش نەخۆش راهاتووە 
كــە یەكســەر داوای پشــكنین دەكات، 
یان كۆمەڵێك پشــكنینی كردووە و لە 
پێشــت هەڵیاندەڕێژێ و یەكسەر داوای 

چارەسەرت لێدەكات.
نەخۆشەكەی من گرفتی سەرئێشەی 
هەبوو، بەڵام جگە لەوەی سەرئێشــەی 
هیــچ  دەربڕینــی  ئامادەیــی  هەبــوو، 
وشــەیەك و وەڵامی بۆ هیچ پرسیارێك 
نەبوو، زۆر بە خێرایی قســەی دەكرد، 
خــۆی هــەم نەخــۆش بــوو، هەمیــش 
دەیویســت پزیشــك بێــت، وەكو چۆن 
نەخۆش بوو، دەیویست بڕیاری پشكنین 
و چارەســەریش لەدەســتی خۆی بێت، 
خانمە نەخۆشــەكە بەبــێ ئەوەی رێگە 
بدات لەسەر پرسیارەكانم بەردەوام بم، 
گوتــی: "دكتۆر ئەوانــەی ئەتوو دەڵێی 

نیمە، زەختەكم بگری باشترە"!
ئــەوەی زەختەكــەی بگــرم  پێــش 
"بەرزەپەســتانی  زەخــت  باســی  كــە 
خوێــن"ی كــرد، هاتمــە ســەر باســی 
نەخۆشییە درێژخایەنەكان و بوونی ئەو 
نەخۆشییانە لە خێزانەكەیدا، لێمپرسی 
كە ئایا كەس لە خێزانەكەی نەخۆشیی 
درێژخایەنــی هەیــە؟ یەكســەر وەڵامی 
دامــەوە: "خەســووم زەختــی هەیــە و 
خەزوورم شــەكرەی هەیە، بۆیە منیش 
بەردەوام نەخۆشــم، هەمــووی خەتای 
خەســوو و خەزوورمە كە تووشــی ئەم 

دەردانە دەبم". 
نەخۆشــییە  لــە  هەندێــك  بــۆ 
درێژخایەنەكانی وەك نەخۆشــییەكانی 
دڵ، شــەكرە، بەرزەپەســتانی خوێن و 
جەڵتەی مێشــك و دڵ كە پرســیار لە 
مێژووی نەخۆشییەكە لە خێزاندا دەكرێ، 
مەبەســت لــە باوانــی نەخۆشــەكەیە، 
چونكــە بــۆ زۆریان بۆماوەیــی گرنگە، 
بــەڵام لە كەســێكی دەرەوەی ئەوانەوە 
ناگوازرێنــەوە، لەكاتێكــدا كــە باســی 
نەخۆشییە گوازراوەكانی وەك هەوكردنە 
بەكتریاییــەكان  یــان  ڤایرۆســییەكان 
دەكرێت، ئەوانە لە هەموو كەســێكەوە 
ئەگەری گواستنەوەیان هەیە و دەكرێت 
ئەوانــە خەســوو و خــەزوور، یان هەر 

كەسێكی دیكەبن.
رەنگــە ئەمە لای زۆربەی پزیشــكان 
هەندێــك  بــۆ  كاتێــك  روویدابێــت، 
نەگــوازراوە  درێژخایەنــی  نەخۆشــیی 
چ  كــە  دەپرســیت  نەخۆشــێك  لــە 
هەیــە؟  درێژخایەنــی  نەخۆشــییەكی 
نەخۆشــەكە یەكســەر یەخــەی ماڵــی 
باوانی مێردەكەی دەگرێت و خەســووی 
و خــەزووری تاوانبار دەكات، بەڵام من 
كە خەســوو و خــەزوورم نییــە، باوەڕ 
ناكــەم خەزوور و خەســوو هێندە رەزا 
قورس بن و پێویست بە تاوانباركردنیان 

ناكات.

خەتای خەسوو 
و خەزوورمە

BBC - رووداو

توێژینەوەیەكی ســكوڵی زانســتە سیاســی و 
ئابوورییەكان لە لەندەن دەریخستووە جیابوونەوەی 
بــاوان بە نەرێنی كاردەكاتە ســەر تەندروســتیی 
منداڵەكانیان و لەداهاتوودا ئەگەری تووشبوونیان 
بە چەندین نەخۆشی جەســتەیی و دەروونی زیاد 

دەكات.
دوو ســاڵ  مــاوەی  بــۆ  توێژینەوەكــەدا  لــە 

بەدواداچوون بۆ نزیكەی هەشت هەزار منداڵ كراوە 
و توێژەران بۆیان دەركەوتووە ئەو منداڵانەی دایك 
و باوكیان جیابوونەتەوە، ئەگەری تووشــبوون بە 

قەڵەوییان زیاترە.
دەڵێــن  توێژینەوەكــە  سەرپەرشــتیارانی 
هــۆی  دەبێتــە  بــاوك  و  دایــك  جیابوونــەوەی 
قەڵەوبوونی منداڵەكانیان، ئەمەش چەندین هۆكاری 
هەیە، لەوانە سەرقاڵبوونی دایك و باوك بە كاری 

خۆیان و پشتگوێخستنی منداڵەكە.

رووداو - مێدیكاڵ نیوز تودەی

لەیــزەر یەكێكــە لە رێگــە ســەركەوتووەكان بــۆ لابردنی مووی 
جەســتە، هەرچەندە مووەكان بنبــڕ ناكات، بەڵام رەگی مووەكان 

لاواز دەكات و كەمیان دەكاتەوە. 
لابردنــی مــوو بــە لەیزەر ئەگەر لەلایەن پزیشــك یان كەســێكی 
شــارەزاوە بكرێــت ســەلامەتە و هیــچ گرفتێكــی درێژخایــەن 
دروستناكات، هەرچەندە بەشێكی خەڵكی دوای پرۆسەكە تووشی 
هەندێــك گرفت دەبن، بەڵام ئەو گرفتانە بچووكن و لە ماوەیەكی 
كەمــدا نامێنــن، لەوانە ســووربوونەوەی پێســت، هەڵئاوســان و 
گۆڕانی رەنگی پێست كە لە ماوەی 6-8 هەفتە خۆبەخۆ نامێنن. 
بەشێكی خەڵكی پێیانوایە لەیزەر دەبێتە هۆی نەزۆكی، بەتایبەت 
لە شــوێنە هەستیارەكاندا، بەڵام ئەمە بەتەواوی هەڵەیە، چونكە 
لەیــزەر تەنیــا دەگاتــە چینەكانی پێســت و زیاتر نــاڕوات، واتە 
تیشــكەكەی ناگاتە ناوەوەی جەستە، بەمەش مەترسیی نەزۆكی 
دروســتناكات. بــەڵام لەكاتــی دووگیانیدا ئەم پرۆســەیە ناكرێ، 
هەرچەنــدە لەمــاوەی دووگیانیــدا موو لە جەســتەی ژندا بەهۆی 
كاریگەریی هۆڕمۆنەكان زیاد دەبێت، بەڵام بەهۆی ئەوەی تاوەكو 
ئێســتا هیچ توێژینەوەیەكی زانستی نەبووە دەریبخات كە لەیزەر 
لەمــاوەی دووگیانیــدا گرفت بۆ كۆرپە دروســت نــاكات، لەیزەر 

لەماوەی دووگیانیدا ناكرێ.
 بەشــێكی دیكــە لەو بۆچوونە هەڵانــە ئەوەیە كە 
دەڵێــن لەیــزەر دەبێتــە هۆی تووشــبوون بە 
شــێرپەنجە، بەڵام ئەو تیشكەی لە لەیزەردا 
بەكاردەهێنــرێ بڕەكەی ئەوەندە زۆر نییە 
كە كاریگەری خراپی لەسەر ئەندامەكان 
هەبێــت و تەنانەت تیشــكەكە ناگاتە 
جەســتە.  نــاوەوەی  ئەندامەكانــی 
بەر لە پرۆســەكە دەبێــت بۆماوەی 
دوو هەفتــە مووەكانی ئەو شــوێنە 
لانەبرێن، دواتر 12-14 سەعات بەر 
لە پرۆســەكە بە گوێزان مووەكان 
لاببرێن، دوای پرۆسەكەش باشترە 
پێستی ئەو شوێنە تیشكی خۆری 

بەرنەكەوێ.

جیابوونەوەی باوان منداڵ 
قەڵەو دەكات

رووداو - ومەنس هێڵس

بەهۆی ئەو گۆڕانكارییانەی لە جەستەی ژندا روودەدات لەو ساتەوەی دووگیان دەبێت، لە سەرەتاكانی قۆناغی دووگیانی چەند نیشانەیەك 
بەدیاردەكەون كە لەوانەیە لەگەڵ گرفتە تەندروستییەكانی دیكەدا لێی تێكەڵ ببن و هەست بەوە نەكات دووگیانە. ئەو نیشانانە بریتین لە:

نیشانە سەرەتاییەكانی 
دووگیانبوون

 بێهێزی
یەكێك لە بەربڵاوترین نیشانە سەرەتاییەكانی دووگیانی كە زۆربەی خانمان تووشی 
دەبن، بێهێزی و ماندووبوونێكی زۆرە، بەڵام زۆرجار خانمەكە وا بیردەكاتەوە ئەو بێهێزی 

و ماندووبوونەی دەگەڕێتەوە بۆ تووشبوونی بە پەتا و ئەنفلەوەنزا.

 هێڵنج
قۆناغــە  لــە  خانمــان  80%ی  نزیكــەی 
سەرەتاییەكانی دووگیانیدا هێڵنجیان دێت، بەڵام 
نەبوونی هێڵنجیــش مانای ئەوە نییە خانمەكە 
دووگیان نییە، چونكە لە هەر پێنج ژنی دووگیان 

یەكێكیان ئەم نیشانەیەی نییە.

 هەستیاری بۆ بۆن 
دووگیــان  خانمێــك  كاتێــك 
بۆنكردنیشــی  هەســتی  دەبێت، 
بەهێــز دەبێــت، هەســتیاری بۆ 
بۆنە جیاوازەكان بەتایبەتی بۆنی 
خــواردن، یەكێكــی دیكەیــە لە 

نیشانەكانی دووگیانبوون.

 زۆر میزكردن
زۆر میزكــردن هۆكاری زۆری هەیە 
كــە یەكێــك لەوانــە دووگیانبوونــە، 
ئەمــەش چونكــە لەكاتــی دووگیانی 
بــۆ  خوێــن  زیاتــری  لێشــاوێكی 
گورچیلــەكان دەچێت، بۆیە لە 16-9 
هەفتەی یەكەمی دووگیانیدا میزكردن 
زۆرتر دەبێ، بەڵام ئەو میزكردنە هیچ 

ئازارێكی لەگەڵدا نییە.

 ئاوسان
زیادبوونی گازەكانی كۆڵۆن 
و ئاوســان، هــاوكات لەگەڵ 
سكئێشە، یەكێكی دیكەیە 
لە نیشانەكانی دووگیانی، 
ئەمــەش  هــۆكاری 
دەگەڕێتەوە بــۆ بەرزیی 
هۆڕمۆنی پڕۆجیسترۆن، 
چونكە ئــەم هۆرمۆنە 
ماسولكەكانی جەستە 
بەگشتی و ئەوانەی 
بەتایبەتی  ریخۆڵــە 
خاو دەكاتەوە، بۆیە 
هۆكارە بۆ ئاوسان.

ئایا لەیزەر دەبێتە 

هۆی نەزۆكی؟

جگە لە لایەنی جەستەیی، لە توێژینەوەكەدا 
دەركەوتووە جیابوونەوە كاردەكاتە سەر لایەنی 
دەروونیــی دایك و باوكەكــەش و ئەمەش وایان 
لێــدەكات پەنا ببەنە بــەر زۆرخۆری و خواردنی 
خۆراكی نادروست، بەمەش منداڵەكانیان خووی 

ئەوان هەڵدەگرن.
لە توێژینەوەكانی پێشووتریشدا دەركەوتووە 
جیابوونەوەی باوان دەبێتە هۆی گۆشەگیربوونی 
منداڵەكانیــان و دابڕانیــان لــە كۆمەڵگــە. زوو 
تووڕەبوون و گرفت لە دەربڕینی هەستی خۆیان 

و لاوازبوونی توانای فێربوونیان.
پزیشكان رێنمایی دەدەن دایك و باوكان زیاتر 
گرنگی بە ژەمــی منداڵەكانیان بدەن، خواردنی 
شــەكر و خواردنەوە گازییەكانیان بۆ سنووردار 
بكەن و منداڵەكانیشیان هانبدەن بۆ ئەنجامدانی 
چالاكی جەســتەیی و بەشداریان بكەن لە بۆنە 
كۆمەڵایەتییــەكان و هەوڵبدەن زۆرترین كات بە 

یاریكردن لەگەڵ منداڵەكانیان بەسەر ببەن.

هونەر رێبوار



1617 ژمارە ) 559 ( - دووشەممە 2019/6/24ژمارە ) 559 ( - دووشەممە 2019/6/24
شرۆڤەشرۆڤە

 رووسیا و ئێران دەیانەوێ لەڕێی هێزە ئەمنی و سەربازییەكانەوە كاریگەرییان لەسەر رژێمی سووریا هەبێ

 مورسی لە كاتی دادگایی لە رۆژی 17ی حوزەیراندا مرد

  نزیكەی 2000 كۆمپانیای دەریاوانی كەشتییان لە كەنداودا هەیە

رووداو - هەولێر

ئێــران و رووســیا لە هەشــت ســاڵی رابــردوودا 
پاڵپشتێكی ســەرەكی مانەوەی ئەسەد بوون لەسەر 
كورســیی دەسەڵات، هەرچەندە شارەزایان پێیانوایە 
هاوكارییەكانی ئەو دوو وڵاتە لە ســووریا بێ كێشــە 
نییــە، بەڵام راپۆرتێكی )ئەنجوومەنی ئەتڵانتیك(ی 
ئەمریكی جەخت لەوە دەكاتەوە كە ئەزموونی هەشت 
ساڵی رابردوو سەلماندوویەتی ئەو دوو وڵاتە دەتوانن 
لە پێناو دەستەبەركردنی ئامانجەكانیان، چاوپۆشی 

لە جیاوازییەكانی نێوانیان بكەن.
راپۆرتەكــە پێیوایــە لــە كورتمــاوەدا كۆمەڵێك 
ناكۆكیی ئابووری، ئەمنی و سیاسی لەنێوان تاران و 
مۆسكۆدا پەیدا دەبن، لەوانە كۆنترۆڵكردنی سامانە 
سروشــتییەكان، گرێبەســتەكانی ئاوەدانكردنەوە و 
بەندەری لازقیە كە بزنســمانەكانی رووســیا و ئێران 

لەسەریان ناكۆكن.
لەســەر ئاستە سیاســی و ئیدارییەكەش هەردوو 
وڵات دەشێ لەسەر دانانی كەسانی نزیك لە خۆیان لە 
پۆستە ئەمنی و سەربازییە هەستیارەكانی سووریای 
داهاتوودا ململانێیان هەبێ، هۆكاری ســەرەكیی ئەو 
ململانێیەش ئەوەیە هەركام لەو دوو وڵاتە دەیانەوێ لە 
رێگەی هێزە ئەمنی و سەربازییەكانەوە كاریگەرییان 
لەســەر پڕۆســەی بڕیــاردان لە ســووریا هەبێ. لەو 
پەیوەندییەشدا رووسیا لایەنگری لە دەسەڵاتی هێزی 
نیشتمانیی سووریا دەكات، لە كاتێكدا ئێران پێیوایە 
میلیشــیا شیعەكانی نزیك لە خۆی دەبێ دەسەڵاتی 

باڵایان لە دامودەزگا ئەمنییەكانی رژێمدا هەبێ.
بەگوێــرەی راپۆرتەكــە، لە مــاوەی مامناوەنددا، 
رووســیا و ئێــران كۆمەڵێك تەحەدایــان لە واقیعی 
ســووریا لەبەردەمە كــە لەبارەی چۆنێتــی زاڵبوون 
بەســەریاندا كــۆك نیــن، لەوانــەش "لەناوبردنــی 
جیهادییــەكان لە پارێــزگای ئیدلــب، وەرگرتنەوەی 
ناوچەكانی ژێر دەسەڵاتی كورد لە باكووری رۆژهەڵات 
و كۆنترۆڵكردنەوەی ناوچەكانی ژێر دەسەڵاتی توركیا 

)لە باكووری سووریا(".

لــە درێژماوەشــدا، پێناچــێ مۆســكۆ و تــاران 
روانینێكی هاوبەشــیان بۆ داهاتووی سووریا هەبێ، 
چونكــە رووســیا "ســووریایەكی ســێكولار و هەتا 
رادەیــەك نامەركەزی" دەوێ، لەكاتێكدا ئێرانییەكان 
خەون بە نموونەیەكی "نزیك لە لوبنان"ەوە دەبینن. 
ئەنجوومەنی ئەتڵانتیك دەڵێت: "بێگومان رووســیا 
و ئێــران بۆچوونــی جیاوازیــان هەیــە لەســەر ئەو 
هاوسەنگییە ناوچەییەی كە سووریا دەبێ بە بەشێك 
لێی، بەتایبەتیش ئەو لایەنەی كە پرسی ئیسرائیلی 

تێدەكەوێ".
ژمارەیــەك شــارەزا و دیپلۆمــات و لێكۆڵــەری 
ئێرانی و رووســی قسەیان بۆ ئامادەكاری راپۆرتەكە 
كــردووە، هەموویــان ناكۆكیــی نێــوان مۆســكۆ و 
هــاوكات  بــەڵام  پشتڕاســتكردووەتەوە،  تارانیــان 
جەختیان لــەوەش كردووەتەوە "نابێ ناكۆكییەكانی 
نێــوان ئەو دوو وڵاتە لە ســووریا لــە قەبارەی خۆی 
گەورەتــر بكرێن" چونكە حاڵی حازر ئەو ناكۆكییانە 
كاریگەرییەكی بچووكیان لەسەر "ئیدارەی هاوبەشی 
قەیرانی ســووریا لە ئاستە ستراتیژییەكەی دەبێ" و 
راگرتنی سووریا ئامانجێكی گەورەترە لە فاكتەرەكانی 

جیاوازی بۆچوون و ناكۆكی.
ئەنجوومەنە ئەمریكییەكە پێیوایە كاتێك باســی 
كێشە هەســتیارە درێژخایەنەكان دەكرێ دوو خاڵی 
سەرەكی دەبێ لە بیركردنەوەی رووسەكاندا لەبەرچاو 
بگیرێ، یەكەمیان ئەوەیە فۆكەسی ئێستای رووسیا 
لەســەر سووریا لە داهاتوویەكی دووردا نییە، بەڵكو 
كۆمەڵێك "ئامانجی سنووردار"یان بۆ خۆیان داناوە، 
وەك هێشــتنەی دامەزراوە دەریاییەكەی تەرتۆس و 

بنكە ئاسمانییەكەی حمێمیم.
بەپێی راپۆرتەكە، مۆسكۆ چاوی لە "چارەسەرێكی 
بەرفــراوان"ی دۆخــی ســووریا نییە، بەڵكــو تەنیا 
دەیانەوێ بەوریاییەوە ئیدارەی ئەمری واقیعی سووریا 
بكەن، بۆیە قایلن بەوەی پێشــكەوتنێكی بەرەبەرە 
رووبدات، لەوانەش گەڕانــەوەی كۆمەڵێك پەنابەری 
سووری و ئاساییبوونەوەی پەیوەندییەكانی رووسیا 
لەگەڵ وڵاتانی عەرەبی و هەندێك لە وڵاتانی ئەوروپی. 

ئــەوەش لە كاتێكدایە كە ئێرانییەكانیش هەســتیان 
بەوە كردووە كە ئەوەندەی رووسیا پێویستی بەوانە، 

ئەوان پێویستییان بە رووسیا نییە.
خاڵی دووەم ئەوەیە مۆســكۆ لەســەر دوو ئاست 
كۆمەڵێــك وەڵامــی بــۆ سێگۆشــەی پەیوەندیی و 
كێشەكانی نێوان ئیسرائیل، ئێران و رووسیا داناوە. 
لەسەر ئاستە سەربازییەكە ڤلادیمیر پوتین، سەرۆكی 
رووســیا بــە بنیامیــن نتانیاهــو، ســەرۆكوەزیرانی 
"ناتوانــێ  وڵاتەكــەی  راگەیانــدووە  ئیســرائیلی 
چالاكییەكانــی ئێران لە ســووریا كۆنتــڕۆڵ بكات"، 
بەڵام دەســتی ئیسرائیلیشی واڵاكردووە بۆ لێدان لە 
پێگەكانی ئێران و حیزبوڵڵا، بەو مەرجەی هاووڵاتی 

رووسی و دامەزراوە سوورییەكان نەكرێنە ئامانج.
لە ئاســتە سیاسییەكەشــدا، حكومەتی كریملین 
جەخت لەوە دەكاتەوە كە "دروستكردنەوەی سوپای 
نیشــتمانیی ســووریا باشــترین رێگەیە بــۆ ئەوەی 
نفووزی ئێران لە سووریا كەم بكرێتەوە، چونكە ئەمە 
دەبێتە هۆی ئەوەی رژێمی ســووریا كەمتر پشت بە 
میلیشیا شیعەكان ببەستێ"، بەو مانایەش رووسەكان 
وای پیشاندەدەن "ئەسەد خۆی، وەك سەركردەیەكی 
ســێكولار و ناسیۆنالیســت، باشــترین گەرەنتییــە 
لــە بەرامبەر زیادبوونــی دەســتتێوەردانی ئێران لە 

كاروباری سووریا".
بەربەستەكانی بەردەم میتۆدی رووسیا

راپۆرتەكــە جەخــت لــەوە دەكاتەوە شــێوازی 
مامەڵەی رووســیا كۆمەڵێك خاڵــی لاوازی تێدایە، 
چونكــە "رووســیا لەســەر ئاســتە ســەربازییەكە 
گــرەوی لەســەر ئــەوە كــردووە كــە پەیوەندیــی 
نێــوان فراوانبوونــەوەی نفــووزی ئێران و هێرشــە 
ئاســمانییەكانی ئیســرائیل دواجار هــەردوو لایەن 
ناچار دەكات پشــت بــە جۆرێك لــە خۆگونجاندن 
ببەستن"، بەڵام لەسەر ئەرزی واقیع پێچەوانەی ئەوە 

روودەدات. 
بەگوێرەی راپۆرتەكە :"ئێرانییەكان هەست دەكەن 
ناچارن بەشــداریی خۆیان لە ســووریا زیاتر بكەن، 

بۆ ئــەوەی نەبنە قوربانیی رێككەوتنە نهێنییەكانی 
نێوان رووسیا و ئیسرائیل"، ئەوەش "بەرزبوونەوەی 
گرژییەكانی نێوان ئیسرائیل و ئێرانی لێدەكەوێتەوە، 
كە بێگومان زیان بە پێگەی رووسیا )لە سووریا و 

ناوچەكە( دەگەیەنێ".
لەسەر ئاســتە سیاسییەكەش گرەوكردن لەسەر 
دروســتكردنەوەی ســوپا و درێژكردنــەوەی ماوەی 
دەســەڵاتی ئەسەد بۆ جڵەوكردنی نفووزی ئێران لە 
ســووریا مەترسیدارە. ئێرانییەكان بە راپۆرتەكەیان 
راگەیاندووە كە ئەوان ئاگادارن لەوەی رووسیا دەیەوێ 
دروستكردنەوەی سوپا وەك ئامرازێك بەكاربهێنێ، 
لە كاتێكدا ئێرانییەكان خۆیشیان ئامادەن بەشداری 
لە دامەزراندنەوەی ســوپای ســووریادا بكەن و لەو 

بوارەدا ململانێی رووسەكان بكەن.
ئەنجوومەنی ئەتڵانتیك ئامــاژە بۆ ئەوە دەكات 
یەكێك لە پارادۆكســەكانی دۆخی ســووریا بریتییە 
لــەوەی نــە ئێران، نە رووســیا و نە ئیســرائیلیش 
"ئــارەزووی لادانی ئەســەد ناكــەن، چونكە هەركام 
لەو ســێ وڵاتە بەرژەوندیی خۆیــان لەوەدا دەبینن، 
ئەسەد لەســەر كورسی دەســەڵات بمێنێتەوە"، لە 
كاتێكدا رووســیا لــە هەموو حاڵەتەكانــدا دەتوانێ 

دەستكەوتەكانی لە سووریا بپارێزێ.
بــەڵام ئێــران حیســاباتێكی جیــاوازی هەیــە، 
لەوانەش فرەلایەنكردنی دەرەفەتەكانی وەبەرهێنان 
و پەرەپێدانــی نفووزی ئابــووری و كولتووری خۆی 
لــە ســووریا. وەك راپۆرتەكە ئامــاژەی بۆ دەكات، 
ئێران بۆ دەستبەركردنی ئەو ئامانجانە و پەرەپێدانی 
نفووزی خۆی لە ســووریا پێویســتی بە ئەســەد و 

دەوروبەرەكەیەتی.
لە سووریا ســوننەكان زۆرینەن و عەلەوییەكانی 
ئــەو وڵاتەش لایەنگرێكی ئەوتۆی دەســەڵاتی ئێران 
نین، بۆیە ئێران لە سووریا )بە پێچەوانەی لوبنان و 
عێراق( بنكەیەكی جەماوەریی گەورەی شیعەی نییە، 
بۆیەش پێویستی بە بەشار ئەسەد و خێزانەكەیەتی 
بۆ ئەوەی وەك "دەرگای چوونە ناو سووریا لە پاش 

كۆتاییهاتنی شەڕ بەكاری بهێنێ".

رووسیا و ئێران لە سووریا.. 
دوو هاوبەشی بە رێكەوت یان 

هاوپەیمانی درێژخایەن؟
لە كاتێكدا كە 
رووسیا لایەنگری 
"دەسەڵاتی 
هێزی 
نیشتمانیی 
سووریا"یە، ئێران 
چاوی بڕیوەتە 
دەسەڵاتی 
میلیشیا 
شیعەكانی نزیك 
رووداو - هەولێرلە خۆی

لــە یــەك مانگی رابــردوودا ژمارەیــەك هێرش 
كراونەتە ســەر ئــەو كەشــتییە نەوتهەڵگرانەی بە 
كەنداوی عەرەبی/ فارسی- دا تێدەپەڕن، لە كاتێكدا 
گرژییەكانی نێوان ئێران و ئەمریكا زیاتر تەشــەنە 
دەكــەن. رێــگای دەریایی كەنــداو یەكێك لە رێگا 
ســەرەكییەكانی گواستنەوەی نەوتە بۆ بازاڕەكانی 
جیهان، هێرشەكانی چەند هەفتەی رابردوو بازاڕی 

كۆمپانیاكانی پاسەوانیی دەریاییان گەرم كردووە.
بەگوێــرەی راپۆرتێكی )ئەسۆشــێیتد پرێس(
ی ئەمریكــی، نزیكەی 2000 كۆمپانیای دەریاوانی 
كەشــتییان لە كەنداودا هەیە و ئــەو كۆمپانیایانە 
داوایان لە كەشــتییەكانیان كردووە تەنیا بە رۆژ و 
بــە خێراییەكی زۆر بە گــەرووی هورمزدا تێپەڕن. 
نزیكــەی ٪20ی نەوتــی بەرهەمهاتــووی رۆژانەی 
جیهــان بەو گەرووەدا رەوانــەی بازاڕەكانی جیهان 
دەكــرێ، هــەر بۆیە تێكچوونی دۆخــی ئەمنی لەو 
ناوچەیە كاریگەریی راســتەوخۆی لەسەر ئابووریی 

جیهانی دەبێ.
ئیدارەی ئەمریكا ئاماژە بۆ ئەوە دەكا كە ئێران 
لە پشــت هێرشــەكانی چەنــد هەفتەی رابــردوودا 
بــووە، تاران ئەو تۆمەتــە رەتدەكاتەوە و خۆی بە 
"پارێــزەری ئاســایش"ی گەرووی هورمــز دەزانێ. 
واشنتن كەشــتی فڕۆكەهەڵگر و فڕۆكەی جەنگیی 
قورسی رەوانەی ناوچەی كەنداو كردووە و هەفتەی 
رابــردوو جەختی لەوە كردەوە كە جگە لەو 1500 
ســەربازەی مانگــی رابــردوو ناردوویەتــی، 1000 

سەربازی دیكەش رەوانە دەكات.
هەرچەند دۆخەكە هەتا دێ زیاتر بۆنی جەنگی 
نێــوان ئێران و ئەمریــكای لێدێ، بــەڵام ئیدارەی 
ئەمریكــی دەڵێــت ئامــادە نییــە هەمــوو ئەركی 
پاراســتنی ئاسایشــی كەنــداو و گــەرووی هورمز 
بگرێتە ئەستۆ، وەك ئەوەی لە هەشتاكاندا ئیدارەی 
رۆناڵد رەیگان )سەرۆكی ئەوكاتی ئەمریكا( هەموو 
ئەركی پاراستنی كەشتییە نەوتییەكانی كوەیتی لەو 

ناوچەیە خستە سەر شانی خۆی.
هەفتەی رابردوو ژەنەراڵ پۆڵ ســێلڤا، جێگری 
فەرماندەی گشــتیی هێزە هاوبەشــەكانی ئەمریكا 
رایگەیاند بەشــی زۆری نەوتی كەنــداو بۆ وڵاتانی 
ئاســیایی دەچێ، كەچی "هیچكام لەو وڵاتانە حەز 
ناكەن گوشار بۆ ئێران بهێنن واز لەو جۆرە كارانە 

بهێنێ"، جەختی لەوەش كردەوە كە هەر هەنگاوێك 
بــۆ پاراســتنی كەشــتییە نەوتییەكان پێویســتی 
بــە رێككەوتنێكــی نێودەوڵەتییە، مەگــەر ئەوەی 

هاووڵاتی و هێزەكانی ئەمریكا كرابێتنە ئامانج.
مایــك پۆمپیــۆ، وەزیــری دەرەوەی ئەمریــكا، 
جەختی لەســەر هەمان هەڵوێست كردەوە كاتێك 
گوتــی ئەمریــكا ئامادەیە چەندی )لە پاراســتنی 
ئاسایشــی ناوچەكە( بەردەكەوێ بیگرێتە ئەستۆ، 
بــەڵام "هەموو ئەو وڵاتانەی كــە بەرژەوەندییان لە 
پاراســتنی ئەو رێگە دەریاییــەدا هەیە، دەبێ لەوە 

تێبگەن كە هەڕەشەیەكی جدی هەیە".
دۆناڵــد ترەمــپ، ســەرۆكی ئەمریــكاش لــە 
هەڤپەیڤینێكی هەفتەی رابــردوودا لەگەڵ گۆڤاری 
)تایــم(ی ئەمریكــی رایگەیاند كە نەوتــی كەنداو 
چیــدی وەك دەیەكانی رابــردوو بۆ ئەمریكا گرنگ 
نییە. ئێســتا ئەمریكا بە 12 ملیۆن بەرمیل نەوت 

گەورەترین بەرهەمهێنەری نەوتە لە جیهاندا.
لە دۆخێكی ئاوادا خواست لەسەر خزمەتگوزاری 
كۆمپانیاكانــی پاراســتنی ئاسایشــی كەشــتییە 
بازرگانییەكان بەشێوەیەكی بەرچاو زیادی كردووە. 
جۆن تۆمســن، دامەزرێنــەری كۆمپانیای ئەمبری 
)Ambrey(ی بەریتانی، لە لێدوانێكدا بۆ رۆژنامەی 
)فاینەنشــڵ تایمــز(ی بەریتانی دەڵــێ: "هیچمان 
بەدەســتەوە نەماوە، لە دوای هێرشەكانی هەفتەی 
رابــردووەوە، 70 پاســەوانی دیكەمان بــۆ كەنداو 

ناردووە".
تۆمســن پێشــبینی دەكات لە چەنــد هەفتەی 
داهاتوودا پاســەوانەكانی ســەر كەشتی ٪25 زیاد 
بكرێــن، چونكــە ژمــارەی داواكارییــەكان یەكجار 
بەرزبووەتەوە. دیمیتریس مانیاتیس، سەرۆكی بەشی 
)Diaplous( بازرگانــی لــە كۆمپانیای دیاپلــۆس
ی قوبرســیش بۆ رۆژنامە بەریتانییەكەی ئاشــكرا 
كــردووە كە رێژەی داواكاری لە كۆمپانیاكەی 12٪ 

بەرز بووەتەوە.
بەگوێــرەی راپۆرتەكــە هەقدەســتی تیمەكانی 
پاسەوانانی كەشتی لە چاو دەیەی رابردوودا نیوەیی 
بووە. جاران تیمێكی ســێ بۆ چوار پاســەوانی كە 
12 رۆژ لەســەر كەشــتییەك دەمانەوە، 40 هەزار 
دۆلاریان وەردەگرت. ژمارەی ئەو جۆرە كۆمپانیایانە 
كاتێــك بەرزبووەوە كە چەتــەی دەریایی لە نزیك 

كەنارئاوەكانی سۆماڵ بەرەو زۆربوون دەچوون.
ژمارەیەكــی زۆر لەو كەشــتییانەی بە كەنداوی 

عەدەندا تێدەپەڕن پاســەوانیان لەســەرە. بەپێی 
راپۆرتەكــەی )ئەسۆشــێیتد پرێــس( ئەگــەر ئەو 
دۆخــەی ئێســتا بــەردەوام بێ، كۆمپانیــا خاوەن 
كەشتییەكانی كەنداوی فارس و عومان ناچار دەبن 

پشت بە پاسەوانی چەكدار ببەستن.
ئــەو  پاســەوانی  حاڵەتەكانــدا  زۆربــەی  لــە 
كۆمپانیایانــە چەكیــان پــێ نییە، لەبــەر ئەوەی 
تەقەكــردن لــە هێــزی حكومەتەكانــی ناوچەكــە 
كێشەســازە. جیا لەمە وڵاتەكانی ناوچەكە یاسای 
جیاوازیــان بۆ مافی هەڵگرتنی چــەك و كۆمپانیا 
پاسەوانییەكان هەیە. مامەڵەكردن لەگەڵ هێزێكی 
سەر بە حكومەتێكی دیكە تەحەدای نوێ دەخاتە 
بــەردەم پاســەوانانی كەشــتی كــە جیــاوازە لەو 
حاڵەتــەی چەتەیەكی دەریایی هێرش بكاتە ســەر 

كەشتییەكە.
كاری ســەرەكیی پاســەوانەكان چاودێری دۆخ 
و دابینكردنــی كەرســتە و شــارەزایی تایبــەت بە 
شــەوانە، بۆ ئەوەی كەشــتییەكان پێشــوەخت لە 
ئەگەری هێرشــەكان ئاگادار بن. پەتریك رۆجەرز، 
شــڕۆڤەكار لە كۆمپانیای ئێس ئــار ئێم بۆ راوێژی 
كەشتیوانی، بە رۆژنامە بەریتانییەكەی راگەیاندووە 
"هەتا ئێستاش دڵنیانین لەوەی كەشتییەكان )لە 
كەنداو( رووبەڕووی چ جۆرە هەڕەشەیەك دەبنەوە". 
لە كاتێكدا هەتا ئێستاش بە دڵنیاییەوە دیار نییە 
هێرشەكان چۆن كراون و كێ لە پشت هێرشەكانە.
پیتــەر ســەند، شــرۆڤەكار لــە ئەنجوومەنــی 
كەشــتیوانی )BIMCO( لە لێدوانێك بۆ ئاژانســە 
ئەمریكییەكە دەڵێ "ئەگەر لە روانگەی پیشەسازیی 
كەشتیوانییەوە ســەیر بكەین، ئێمە لەگەڵ ئەوەدا 
نیــن پاســەوانی چەكــداری زیاتر بهێنرێنە ســەر 
كەشــتییە بازرگانییە نێودەوڵەتییــەكان، چونكە 
ئەو كەشتییانە كەشــتیی جەنگی نین، بۆیە نابێ 

چەكیان لەسەر بێ".
رۆژی 12ی ئایار هێرشكرایە سەر چوار كەشتیی 
نەوتهەڵگر لە ســنووری ئــاوی ئیماراتی عەرەبی، 
هەفتەیــەك دواتر ئەنجوومەنی لیژنەی هاوبەشــی 
جەنگ ســەر بە ئەنجوومەنی بازاڕی لۆیدی لەندەن 
رایگەیاند هەموو كەنداو وەك ناوچەی مەترسیدارە 
بــۆ كەشــتییە بازرگانییــەكان، بۆیــە خەرجیــی 
كۆمپانیاكانی بیمەش لەو ناوچەیە بەرز دەبێتەوە. 
لە ساڵی 2005ەوە ئەوە یەكەمجارە هەموو ناوچەی 

كەنداو وەك ناوچەی مەترسیدار لە قەڵەم بدرێ.

محەممــەد مورســی، رۆژی 17ی حوزەیــران 
لــە كاتــی دادگاییدا كۆچــی دوایی كــرد. رۆژی 
مەرگەكــەی هــاوكات بــوو لەگــەڵ حەوتەمیــن 
ســاڵڕۆژی هەڵبژاردنەكانــی 2012 كــە تێیدا بە 
بردنــەوەی 51.73%ی دەنگــەكان وەك یەكــەم 
ســەرۆككۆماری میســر لەدوای كەوتنی موبارەك 
هەڵبژێردرا. مەراسیمی ناشتنەكەی لە بەرەبەیانی 
زووی رۆژی دواتــر بەڕێوەچــوو كــە تێیدا تەنیا 
هاوژین و دوو كوڕەكەی و پارێزەرەكانی بەشــدار 

بوون.
سەرۆكێكی بەرێكەوت

شــادی حەمید، توێژەر لە كاروباری ئیسلامی 
سیاســی لە پەیمانگەی برووكینگــزی ئەمریكی، 
لــە وتارێكدا لە گۆڤاری )ئەتڵانتیك(ی ئەمریكی 
دەڵێــت ژیانی محەممەد مورســی، بەتایبەتیش 
قۆناغی كۆتایــی ژیانی، بەرهەمــی زنجیرەیەك 
رووداو بــوو، واتــە رووداوە مێژووییەكانی 2011 

و دواتر.
لــە مانگەكانــی یەكەمی شۆڕشــی میســر و 
كەوتنی حوسنی موبارەك، سەرۆكی پێشووتری 
میسردا، ئیخوان موسلمین بەنیاز نەبوو بەربژێری 
بۆ پۆستی ســەرۆكایەتی كۆمار هەبێ. دوو رۆژ 
پێــش كەوتنــی موبــارەك لە شــوباتی 2011، 
ئیخوان لە بەیاننامەیەكدا بەڵێنیان دابوو هەوڵی 

بەدەستهێنانی پۆستی سەرۆككۆمار نەدەن.
ئەو هەڵوێســتەی ئیخوان هەتا یەك ساڵ لە 
شوێنی خۆی مابووەوە. سوبحی ساڵح، ئەندامی 
پەرلەمانی میسر لەسەر فراكسیۆنی ئیخوانەكان، 
لــە ئــاداری 2012 بــە گۆڤــاری )نیویۆركــەر(
ی ئەمریكــی راگەیاندبوو كە ئیخــوان "هەرگیز" 
كاندیدیــان بــۆ باڵاترین پۆســتی جێبەجێكاری 
میسر نابێ و گوتبووی "ئێمە دەمانەوێ پەیامێك 
بــۆ هەمــوو لایەنەكان بنێریــن و تێیانبگەیەنین 
كە ئیســامییەكان بە نیازی دەستگرتن بەسەر 

دەسەڵاتدا نین".
چەند رۆژێك دواتر ئیخوان )خەیرەت شاتر(
ی وەك بەربژێری ئیخوان بۆ پۆســتەكە ناساند 
كــە زۆر كــەس بە بەهێزترین پیــاوی ئەو كاتی 
میســریان دەزانی، بەڵام شاتر لەلایەن دەستەی 
بــاڵای هەڵبژاردنەكانی میســر رەتكرایەوە، بۆیە 
ئیخوان یەكســەر محەممەد مورســی لە شوێنی 
ئــەو بەربژێر كرد. لەو كاتەوە ناوی مورســی لە 
میدیاكانی میســردا بە "تایەی ســپێر" رۆیشت. 
وەك حەمیــد دەنووســێ: "مورســی بــوو بــە 
كاندیدێكی بەڕێكەوت و سەرۆكێكی بەڕێكەوت".

شادی حەمید كە لە 2010 چاوی بە مورسی 
كەوتبــوو، لــە وەســفیدا دەنووســێ: "كاتێــك 
یەكەمجــار چــاوم پێیكەوت، بەرپرســێكی باڵا، 
بەڵام نادیاری ئیخوان بوو، لەو بەرپرسانە نەبوو 
كە بایەخێكی تایبەتیــان لەناو ئیخواندا هەبوو، 
زۆر بە ئاســانیش دەكــرا گریمانەی ئەوە بكەیت 
كە مورسی هەر ئاوها دەمێنێتەوە". گریمانەكان 

راست دەرنەچوون.
لێكۆڵەرەكــەی برووكینگز پێیوایە مورســی 
"كاریزمــا و بیركەرەوەیەكی ســتراتیژی نەبوو، 
كەســێكی نەشیاو بوو بۆ ئەو بەرپرسیارێتییەی 
خســتبوویانە ئەســتۆی". بۆیــە دەڵێــت: "زۆر 
كــەس لەناو ئیخــوان )بە گوێرەی ئەو شــتەی 
ئێســتا دەیزانن( ئاوات دەخوازن ســەركردایەتی 
رێكخراوەكەیان هیچكات كاندیدی ســەرۆكایەتی 

دەستنیشان نەكردبا".
مورســی لە ســەردەمی دەســەڵاتی حوسنی 
موبارەكدا دوو جار بەندیخانەی بینیوە كە دوایین 
جاری لە ساڵی 2011 بووە. لە كاتی هەڵبژاردنی 
سەرۆكی میسر لە 2012، نووسینگەی ئیرشادی 
ئیخــوان 17 ئەندامــی هەبــوو كــە چواردەیــان 

ئەزموونی ژیانی گرتووخانەیان هەبوو.
پیتەر هێســلەر، شــارەزای كاروباری میســر 

كۆتایــی هەفتــەی رابــردوو پلانــی لێدانی 
ئێــران لەلایــەن ئیدارەی كۆشــكی ســپییەوە 
زۆری نەمابــوو بچێتە بواری جێبەجێكردنەوە، 
ئامانجەكان دەستنیشــان كرابــوون، تەنانەت 
فڕۆكەكانیش بەرەو ئامانجەكان بەڕێكەوتبوون 
و تاكــە شــتێك كــە مابــوو فەرمانــی دۆناڵد 
ترەمپ، ســەرۆكی ئەمریكا بوو كە فەرماندەی 
گشــتیی هێزە چەكدارەكانی ئەمریكایە، بەڵام 

بڕیارەكەی سەرۆك لەناكاو گۆڕا. 
بەگوێرەی راپۆرتێكی رۆژنامەی )واشــنتن 
پۆست(ی ئەمریكی، ترەمپ دوای ئەوەی رێگەی 
بــە پێنتاگۆن دا ئامــادەكاری بۆ لێدانی ئێران 
بكەن، لەگــەڵ راوێژكارە باڵاكانی كۆبووەوە و 
چەند خولەكێك پێش دەســتپێكردنی هێرش 
كۆمەڵێك پرسیاری لە راوێژكارەكانی كردبوو، 
لەوانەش مەترســییەكانی هێرشــەكە، ژمارەی 

ئەو خەڵكانەی دەكوژرێن و ئەگەرەكانی هەڵە 
لە هێرشەكەدا.

دامــەزراوە جیاجیاكانــی ئەمریكا پێشــتر 
وەڵامی ئەو پرسیارانەیان دابووەوە، بۆ نموونە 
پێنتاگــۆن مەزنــدەی كردبــوو 150 كەس لە 
هێرشــەكەدا بكوژرێن، بــەڵام ترەمپ جارێكی 
دیكە ئەو پرسیارانەی ورووژاندەوە، لە كاتێكدا 
جۆن بۆڵتن، راوێژكاری ئاسایشــی نیشتمانیی 
كۆشكی سپی، پشتگیری لە بیرۆكەی لێدانەكە 
دەكرد. كاتێك كۆبوونەوەكە تەواو بوو، ترەمپ 

بڕیاری راگرتنی ئۆپەراسیۆنەكەی دا.
)واشــنتن پۆست( لەگەڵ 25 كاربەدەستی 
كۆشــكی سپی، ئەندامی كۆنگرێس، بەرپرسی 
سەربازی و خەڵكانی دیكە قسەی كردووە كە 
ئاگاداری مشــتومڕەكانی 24 ســەعاتی پێش 

هەڵوەشاندنەوەی فەرمانی لێدانی ئێرانن.
هەواڵــی پلانــی ئیدارەی كۆشــكی ســپی 
بــۆ لێــدان لە ئێــران یەكەمجار لــە رۆژنامەی 

ئیخوان و میسر پاش مەرگی مورسی
لە گۆڤــاری )نیویۆركەر(، دەڵێت: "ســەیر نییە 
لە كەشــی ئازادیی سیاسیی بێوێنەی میسریشدا 
لــە 2011، ئیخوانــەكان وەك قوربانیانــی تراوما 
مامەڵەیــان دەكرد، بە دزییەوە هەنگاویان دەنا و 
زۆربەی جاران هەڵخەڵەتێنەر دیار بوون، وەك ئەو 
كاتەی كە بەڵێنەكەیان لەبارەی سەرۆكایەتییەوە 
شــكاند. ئەوان هیچــكات هەوڵیان نــەدا خۆیان 
بگەیەننــە لایەنەكانــی دیكــە و هاوپەیمانێتیــی 
سیاســی نوێ دروســت بكەن". لە كاتێكدا میسر 
لەو قۆناغەدا پێویستی بە نزیكبوونەوەی لایەنەكان 

بوو. 
محەممەد مورســی كە دكتۆراكەی لە ئەمریكا 
وەرگرتووە، لە یەك ساڵ و چوار رۆژی دەسەڵاتی 
خۆیدا بڕیاری لەناكاو و سەیر و سەمەرەی دەركرد، 
وەك ئەو كاتــەی لە ناكاو باجی گازوایل، كارەبا، 
زەیتــی خۆراك، جگەرە و كحولــی بەرزكردەوە و 

هەمان رۆژیش بڕیارەكەی هەڵوەشاندەوە.

لە تشــرینی دووەمی 2012شــدا، فەرمانێكی 
دەركرد و تێیدا دەســەڵاتێكی بە خۆی بەخشــی 
كە چیدی ســەرۆك لە بــەردەم دەزگای دادوەریدا 
بەرپرســیار نەبــێ و دامــەزراوە دادوەرییــەكان 
نەتوانن دەست لە كاروباری لیژنەی نووسینەوەی 

دەستووری میسر وەربدەن.
 ئەوكات لیژنەی نووســینەوەی دەســتوور كە 
زۆربەیان ئیســامی بوون، سەرقاڵی داڕشتنەوەی 
دەســتوورێكی نــوێ بــوون بــۆ میســر. ئیخوان 
پشتگیری لە فەرمانەكە كرد، بەڵام گروپە سێكولار 
و لیبراڵــەكان ئــەو فەرمانەیان بــە هەنگاوێك بۆ 

چەسپاندنی شەریعەتی ئیسلامی دەزانی.
دوای ئــەو بڕیــارە، خۆپیشــاندان و مانگرتنی 
گەورە لە مەیدانی تەحریری قاهیرە دەستیپێكرد، 
هەر ئەو مەیدانەی كە پێشتر دەسەڵاتی موبارەكی 
لێوە رووخێنرا. ژمارەیــەك لە لایەنگرانی ئیخوان 
هەڵیانكوتایە سەر خۆپیشاندەران. مورسی شەش 

مانگی دیكەش دوای ئەو رووداوانە حوكمی میسری 
كرد، هەتا عەبدولفەتاح سیســی، وەزیری بەرگری 
لە حكومەتەكەی مورســی، لە رۆژانی ســەرەتای 
مانگــی تەمــووزی 2013 دا بە یارمەتیی ســوپا 
دەســەڵاتی لە مورســی وەرگرتەوە. سیســی 11 
مانگ دوای كەوتنی مورسی، پۆستی سەرۆكایەتی 

میسری وەرگرت.
ئیخوان و میسر 

دوای مەرگی مورسی
محەممەد مورسی لە دوای كەوتنی رووبەڕووی 
كۆمەڵێــك تۆمــەت كرایــەوە، لەوانــەش هاندانی 
كوشتنی خۆپیشاندەران، سیخوڕی بۆ حەماس و 
حیزبوڵڵا و سوپای پاســدارانی ئێران، راكردن لە 
گرتووخانــە لە 2011، پێدانی زانیاری بە قەتەر و 

سووكایەتیكردن بە دەستەی دادوەری.
شــەش مانگ دوای لەســەركارلادانی مورسی، 
ئیخــوان موســلمین خرایــە لیســتی تیــرۆری 
حكومەتــی میســرەوە، دەیان هــەزار كەس لە 
لایەنگرانــی ئیخوان لــە گرتووخانەكانــدان، لە 
شەش ساڵی رابردووشدا مورسی و سەركردەكانی 
ئیخوان دەیانجار لەبەردەم دادگادا ئامادە بوون، 

هەزارانی دیكەش ئاوارەی وڵاتان بوون.
دانیــەل بێنجامین، دیپلۆماتكاری پێشــوو و 
هاوئاهەنگیكاری دژەتیرۆر لە وەزارەتی دەرەوەی 
ئەمریكا، لە لێدوانێكدا بۆ ماڵپەڕی )فرۆنتلاین(
ی ئەمریكی دەڵێت: "لەدەســتدانی مورســی بۆ 
ئیخــوان بایەخێكی ســیمبۆلیكی هەیە، چونكە 
یەكەم ســەرۆكی میســر بوو بــە هەڵبژاردنێكی 
دیموكراتیك هەڵبژێردرابێ، هەر بۆیە بەندكردنی 
و بێبەشــكردنی لە دەرمان و لەهۆشخۆچوون و 
مردنی لە دادگا بایەخێكی سیمبۆلیكی گەورەی 

هەیە".
ئەزموونــی دەســەڵاتی مورســی و  بــەڵام 
سیاسەتە توندەكەی سیســی بەرامبەر ئیخوان 
درزی گەورەشــی لەناو ئیخواندا دروستكردووە. 
شادی حەمید لەوبارەوە بە ماڵپەڕە ئەمریكییەكە 
دەڵــێ: "دابەشــبوونێكی راســتەقینە هێشــتا 
رووینــەداوە، بەڵام دابەشــبوونی نێوخۆیی )لە 
رێكخــراوی ئیخــوان( یەكجــار زەقــە. دەتوانم 
بڵێم ئەمەی ئێســتا یەكێك لــە خراپترین درزە 
نێوخۆییەكانە كە لە مێژووی ئیخواندا روویدابێ".
هەیسەم حەسەنەین، لێكۆڵەر لە پەیمانگای 
واشنتن، پێیوایە ئیخوان دەتوانێ مەرگی مورسی 
وەك دەستكەوتێك بەكاربهێنێ، چونكە مورسی 
یەكێك لە هۆكارەكانی "ناكۆكیی نێوان دژبەرانی 
سیسی بوو". لە كاتێكدا هەر سەرۆكی پێشووی 
میســریش رێگر بوو لەوەی ئیخوان دەســەڵاتی 
خــۆی لــە میســر پتەوتــر بــكات و گەشــەی 
ئۆپۆزیسیۆنی نائیسلامیی میسر كۆنترۆڵ بكات.

بە بۆچوونی حەســەنەین، شــێوازی مەرگی 
بەدەســت  بــێ  چەكێــك  دەتوانــێ  مورســی 
ئیخوانــەوە بۆ ئــەوەی گوڕوتین بــە ریزەكانی 
بداتەوە، بەتایبەتی ئەوانەی لە دیاسپۆرا دەژین. 
هەرچەندە مەرگی ســەرۆكی پێشــووی میسر و 
پارتی ئازادی و دادپەروەریی میسر پەیامێكیشە 
بــۆ دژبەرانی سیســی كە ســەرۆكی ئێســتای 
میســر ئامادەیە هەموو ئەو شتانە بكات كە بۆ 
مانەوەی لەدەسەڵاتدا پێویستن، تەنانەت ئەگەر 

لەناوبردنی دژبەرانی بێ لە گرتووخانەكاندا.
توێژەرەكــەی پەیمانــگای واشــنتن پێیوایە 
قاهیــرە  ئێســتای  حكومەتــی  زەبروزەنگــی 
میسرییەكان لەوە ســارد دەكاتەوە هەڵوێستی 
توند بەرامبەر سیســی بنوێنن، بەڵام یەكگرتنی 
دژبــەرە ئیســامی و ســیكولارەكانی میســر 
لــە داهاتــوودا گەورەتریــن تەحەدای بــەردەم 
حكومەتەكەی سیســی دەبێ كــە بە بۆچوونی 

حەسەنەین جارێ دەسەڵاتەكەی پارێزراوە.

شێوازی مەرگی 
مورسی لەوانەیە 
ببێتە چەكێك 
بەدەستی 
ئیخوانەوە بۆ 
ئەوەی گوڕوتین بە 
ریزەكانی بداتەوە

لێكۆڵەرێكی پەیمانگەی واشنتن

ترەمپ بۆچی لە لێدانی ئێران پاشگەزبووەوە؟
)نیویۆرك تایمز(ـــەوە ئاشكرا كرا. كۆشكی 
ســپی و ناوەنــدە ســەربازییەكانی ئەمریــكا 
دەیانویست وەڵامی خستنەخوارەوەی فڕۆكە 
بێفڕۆكەوانەكەیان لەلایــەن ئێرانەوە بدەنەوە 
كە ئێران دەڵێ ســنووری ئاســمانیی ئەوانی 

بەزاندووە.
بەپێــی راپۆرتەكــەی واشــنتن پۆســت، 
رۆژی  درێژایــی  بــە  ئەمریكــی  ئیــدارەی 
پێنجشــەممەی رابــردوو چــوار كۆبوونەوەی 
بــاڵای لــە كۆشــكی ســپی ســازدابوو كــە 
یەكەمیان ســەعات حەوتــی بەرەبەیان بوو. 
بەدرێژایــی رۆژەكەش ترەمپ پشــتگیری لە 
بیرۆكەی دەستوەشــاندن لە ئێــران كردبوو. 
بەرپرســێكی باڵای ئەمریكا دەڵێ: "سەرۆك 

سورپرایزی لێ نابڕێ".
كاربەدەستان بە رۆژنامە ئەمریكییەكەیان 
ئەمریــكا  ئــەوەی  دوای  كــە  راگەیانــدووە 
پشتڕاستی كردەوە فڕۆكەیەكی بێفڕۆكەوانیان 

بــە بەهــای 130 ملیــۆن دۆلار، لــە گەرووی 
هورمــز خراوەتــە خــوارەوە، بۆڵتن لەســەر 
خوانــی خواردنــی بەیانی بەرپرســانی باڵای 
ئیدارەی واشــنتنی كۆكردبــووەوە بۆ ئەوەی 
باســی وەڵامــی ئەمریــكا بكــەن. ئــەو كات 
ئێرانیش بەرپرســیارێتی خســتنەخوارەوەی 

فڕۆكە بێفڕۆكەوانەكەی گرتبووە ئەستۆ.
ترەمــپ لــە تویتێكــدا ئــەو هەنــگاوەی 
تارانــی بە "هەڵەیەكی گەورە" وەســف كرد، 
ماوەیــەك دواتریــش داوای لــە پێنتاگــۆن 
كردبــوو ئامــادەكاری بكــەن بۆ هێــرش. لە 
بەیانــی  11ی  ســەعات  كۆبوونەوەیەكــی 
هەمــان رۆژ بە بەشــداری بەرپرســانی باڵای 
پێنتاگــۆن باس لە بژارە جیاجیاكان كرابوو. 
وەك بەرپرســێك بــە )واشــنتن پۆســت(
ی راگەیانــدووە، پێنتاگــۆن هێــزی دەریایی 
هەبوو كە دەكرا بەكاربهێنرێن، لەوانەش ئەو 
كەشتییانەی لەگەڵ كەشــتی فڕۆكەهەڵگری 

ئابراهام لینكۆڵنن، بیر لە فڕۆكەی جەنگی و 
مووشەكی تۆماهۆكیش كرابووەوە.

هــاوكات لەگــەڵ كۆبوونەوەكەی ترەمپ و 
بەرپرســانی پێنتاگــۆن، هەواڵگریی ئەمریكا 
كورتەیەكــی لەبــارەی هەڕەشــەكانی ئێران 
پێشــكەش بــە كۆنگرێــس كردبــوو، هــەر 
لەوێش بەڵێنیان پێدرابوو كە ســەعات سێی 
پاشــنیوەڕۆ دەتوانن لەگەڵ كۆشــكی ســپی 
كۆببنــەوە. راوێژكارێكــی بــاڵای كۆنگرێــس 
بــە رۆژنامــە ئەمریكییەكــەی راگەیانــدووە، 
كاتێك ئەندامانی كۆنگرێس بەرەو كۆشــكی 
ســپی دەچــوون، دڵنیا نەبــوون دۆخەكە بە 
چی گەیشــتووە، هەندێكیان بیریان بۆ ئەوە 
چووبوو كە ترەمپ پێیانبڵێ هێرشــی ســەر 

ئێران لە ئانوساتدایە.
بــەڵام پێشــبینییەكان هەڵــە دەرچوون، 
ترەمــپ ئەوانــی بــۆ دیالــۆگ و راگۆڕینەوە 
بانگ كردبوو. ئادەم شیف، سەرۆكی لیژنەی 

هەواڵگریــی ئەنجوومەنــی نوێنــەران دەڵێت 
ئەندامانــی كۆنگرێس باســی نیگەرانییەكانی 
خۆیــان دەكرد و ترەمپ گوێــی بۆ دەگرتن. 
لەو كۆبوونەوەیەدا ئەو بەرپرسانەش بەشدار 
بوون: پاتریك شــاناهان، وەزیــری بەرگریی 
ئەمریــكا بــە وەكالەت كە بڕیارە دەســت لە 
كار بكێشــێتەوە، مــارك ئێســپەر، وەزیری 
نوێــی بەرگری بە وەكالەت و جینا هاســپڵ، 

بەڕێوەبەری سی ئای ئەی.
بەگوێرەی زۆربەی راوێژكار و هاوكارەكانی 
ئیدارەی ئەمریكی، لە كۆبوونەوەی ترەمپ و 
سەركردەكانی كۆنگرێسدا، سەرۆكی ئەمریكا 
پشــتگیری لە هیــچ رێچكەیەكــی دیاریكراو 
نەكــرد، كاتێكیش ســەركردەكانی دیموكرات 
و كۆمارییەكان كۆبوونەوەكەیان جێهێشــت، 
هیچكامیــان چاوەڕێــی ئەوەیــان نەدەكــرد 

وڵاتەكەیان لە ئێران بدات.
ماوەیــەك دواتــر و هەمــان رۆژ پێنتاگۆن 

ئامادەكاری دەكرد بۆ ئەوەی پلانی هێرشەكە 
رابگەیەنــێ. ســەعات شەشــی پاشــنیوەڕۆ 
بەرپرسانی سەربازی و پێنتاگۆن لە ئۆفیسی 
شــاناهان كۆبوونەوە. بەگوێرەی راپۆرتەكە، 
رێــك لەو كاتەدا ترەمپ لە كۆشــكی ســپی 
دەســتی بــە پرســیارەكانی كردبــوو، بــە 
تایبەتیش بۆی گرنگ بوو بزانێ لە هێرشەكەدا 
چەنــد كەس دەكوژرێن و باســی لەوە دەكرد 
كــە ئێرانییــەكان فڕۆكەیەكــی ئەمریكییــان 

خستووەتە خوارەوە مرۆڤی تێدا نەبووە.
لــە  ترەمــپ  رابــردوو،  هەینــی  رۆژی 
)NBC( كەناڵــی  لەگــەڵ  هەڤپەیڤێنێكــدا 
ی ئەمریكــی گوتــی: "بــۆ یــەك چركە بیرم 
لــەوە كردەوە و گوتــم: دەزانی چییە، ئەوان 
فڕۆكەیەكی بێ مرۆڤیان خستووەتە خوارەوە، 
لــە كاتێكدا ئێمە باســی كوژرانی 150 كەس 
دەكەیــن لە نیــو كاژێــردا. من حــەزم لەوە 

نەبوو".

ترەمــپ ســەعات حــەوت بڕیــاری لێدانی 
ئێرانــی هەڵوەشــاندەوە، واتە دوو ســەعات 
پێش ئــەوەی بڕیــار وابوو ئۆپەراســیۆنەكە 
جێبەجێ بكرێ. بەگوێرەی راپۆرتەكە زۆر لەو 
بەرپرسانەی سەعات شەش كۆشكی سپییان 
جێهێشــتبوو پێیانوابوو ئەو رۆژە هێرشــەكە 
روودەدات و بەرپرسانی پێنتاگۆن كە كاریان 
لەســەر جێبەجێكردنــی پلانەكــە كردبــوو، 

تووشی سەرسوڕمان ببوون. 
سەرۆكی ئەمریكا بەرەبەیانی رۆژی هەینی 
بە راوێژكارانی خۆی راگەیاندبوو كە دڵخۆشە 
بەوەی فەرمانی هێرشەكەی نەداوە، داوای لە 
ئەنــدام كۆنگرێس و كەســانی نزیك لە خۆی 
كردبــوو ئــەو رۆژە لەســەر تەلەڤزیۆنــەكان 
بەرگــری لــە بڕیارەكــەی بكەن، بــێ ئەوەی 
دیــار بێ جگە لە گوشــاری ئابووری و داوای 
دانوستاندن لە ئێرانییەكان، پلانی داهاتووی 

بۆ مامەڵەكردن لەگەڵ تاران چی بێ.

گرژیی كەنداو بازاڕی 
كۆمپانیاكانی پاسەوانیی 

دەریایی گەرم دەكات 

فەرماندەیەکی سوپای پاسداران باسی خستنە خوارەوەی فڕۆکە بێفڕۆکەوانەکەی ئەمریکا بۆ رۆژنامەنووسان دەکات

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

عەبدوڵڵا رێشاوی
abdulla.reshawi@gmail.com

لەدوای رووداوەكانی 16ی ئۆكتۆبەرەوە، 
رۆژ لــە دوای رۆژ كێشــەكانی كەركــووك 
ئاڵۆزتر دەبــن و دەرفەتەكانی چارەســەر 
بەرتەســكتر دەبنەوە. لایەنــی كوردی كە 
هێشــتا هەر یەكێتی و پارتی نوێنەرایەتی 
دەكــەن، هیچ بژارە و پلانێكیــان نییە بۆ 
چۆنێتیــی مامەڵەكردن لەگــەڵ كەركووك، 
نە بەدوای چارەســەرێكی تازەدا دەگەڕێن، 
نــە هەوڵــی لابردنی ئەو كۆســپانە دەدەن 
كــە وەك لەمپــەر لەبــەردەم نەخشــەڕێی 

چارەسەرەكانی پێشوودا دروست بوون.
لایەنی پارتی بایكۆتــی كۆبوونەوەكانی 
ئەنجوومەنــی پارێزگای كەركووكی كردووە 
و بەهۆیــەوە ئەنجوومــەن پەكیكەوتــووە، 
كەركــووك  كێشــەی  هەمــوو  یەكێتیــش 
بەرتەســك  لــەوەدا  چارەســەرەكانی  و 
كردووەتــەوە كــە پارتی بێنێتە ســەر ئەو 
رایــەی بێنــەوە بۆ ئەنجوومەن و پۆســتی 
پارێــزگار بــۆ یەكێتــی دەســتەبەر بكەن. 
مــاوەی زیاتــر لــە هەشــت مانگــە لەگەڵ 

دەستپێكردنی گفتوگۆكانی نێوان ئەم دوو 
هێزە سیاســییە بــۆ پێكهێنانــی كابینەی 
نوێــی حكومەتــی هەرێمــی كوردســتان، 
مشــتومڕی نێوان ئەم دوو حیزبە لەســەر 
كەركــووك لــە بازنەیەكــدا دەخولێتــەوە: 
)ئایا یەكەمجار پارێزگار دابنرێت پاشــان 
هەوڵــی ئاســاییكردنەوەی دۆخەكە بدەن، 
یان ســەرەتا هەوڵی ئاساییكردنەوە بدرێت 
و دواتــر پارێــزگار دابنرێــت(. رێــك وەك 
ئــەوەی )ئایــا مریشــك لــە هێلكەیە یان 

هێلكە لە مریشكە(. 
ئەگــەر ئــەم هەشــت مانگــە پێكــەوە 
لەگەڵ بەغدا گفتوگۆیان لەسەر كێشەكانی 
ئێستای كەركووك بكردایە، یاخود بەدوای 
نەخشــەڕێ و چارەسەرێكی تردا بچووبان، 
دوور نەبوو ئێســتا بەشــێك لە كێشەكانی 
چارەسەر بكرایە. بەڵام كە هیچ رێگەیەكی 
تر ناگرنەبەر، بەڵگەی ئەوەیە كە نایانەوێ 
چارەســەر بێــت. لــەم دۆخــەی ئێســتادا 
هەریەكــە لەلایــەك جۆرێــك بەرژەوەندیی 

حیزبــی لە نەوتــی كەركووك بۆ دروســت 
بــووە، پارتــی بــە هەناردەكردنــی نەوتی 
كەركــووك لەڕێــی بۆڕیــی كوردســتانەوە 
بۆ بەنــدەری جەیهــان، یەكێتیــش لەڕێی 
تانكەری قاچاخەوە سوودمەندن. لەلایەكی 
تریشــەوە هــەردوولا دەیانــەوێ شكســتی 
كەركووك بۆ مەبەســتی شكاندنی یەكتری 
بەكاربــەرن. پارتی دەیەوێ بیكاتە تۆڵەی 
)یەكێتــی  دەڵێــت:  و  ئۆكتۆبــەر  16ی 
كەركووكــی تەســلیم كــردووە، مــن بــۆ 
پاداشــتیان بدەمــەوە(. یەكێتیش دەیەوێ 
ئــەو شكســتانەی وەك دەرئەنجامی 16ی 
ئۆكتۆبەر رووبــەڕووی كەركووك دەبنەوە، 
پارتــی تێدا بكاتە شــەریك و بەرپرســیار 
و دەڵێــت: )خەتــای پارتییە كــە نایەوێ 
پارێزگارێكــی كورد لە شــارەكە هەبێت و 
بەهــۆی بایكۆتــی ئــەوەوە پارێزگارێكــی 

تەعریبچی حوكمی كەركووك دەكات(.
جگــە لــەم تۆمەتباركردنانــەی یەكتری 
بــەدوای هیچ رێگاچارەیەكی تردا ناگەڕێن. 
ئێســتا لــە ئەنجامــی ئــەو پێداگیرییــەی 
هەردوولایــان لەســەر بۆچوونەكانیــان بۆ 
كەركــووك، خەریكە بــەو هۆیەوە هەرێمی 
و  ناكۆكــی  رووبــەڕووی  كوردســتانیش 
كێشــەیەكی قووڵتر دەكرێتەوە و مەترسی 
كەوتووەتــە ســەر یەكپارچەیــی هەرێمــی 
كوردســتانیش. بــێ ئــەوەی بیــر لــەوە 
بكرێتەوە ئایا لە حەقیقەتدا كێشەی دانانی 
پارێــزگار هەروا بە ئاســانی دەتوانرێت بە 
رێككەوتنی پارتی و یەكێتی دابنرێت؟ ئەی 
ئەگەر ســبەی ئەم دوو حیزبــە رێككەوتن 
و بڕیاریانــدا لیســتی برایەتــی هەموویــان 
بچنەوە بــۆ كۆبوونەوەكانــی ئەنجوومەن، 
عــەرەب  و  توركمــان  ئەمجــارە  ئەگــەر 

بایكۆتیــان كــرد، بڕیاری لیســتی برایەتی 
ئیعتیبــاری  ئەنجوومــەن  زۆرینــەی  وەك 
یاســایی ئەوەی دەبێــت تەعبیر لە بڕیاری 
هەمــوو ئەنجوومــەن بــكات؟ لــە كاتێكدا 
نموونەی پێشــووترمان هەیە كــە نەخێر. 
چونكە چەندین بڕیار هەن لە ئەنجوومەنی 
پارێزگا بە دەنگی لیستی برایەتی و غیابی 
پێكهاتەكانی تر دەركراون و دواتر لەلایەن 
بەغداوە رەتكراونەتــەوە. هەڵكردنی ئاڵای 
كوردستان بە بڕیاری زۆرینەی ئەنجوومەنی 
پارێزگا بوو، لەوكاتەشەوە هیچ بڕیارێك لە 
ئەنجوومــەن دەرنەچــووە پێچەوانەی ئەو 
بڕیارەی پێشــوو، ئەی كەواتە بۆچی ئاڵای 
كوردستان لە كەركووك هێنرایە خوارەوە؟ 
هۆكارەكەی روونە كــە توركمان و عەرەب 
لــە دژی بــوون. لــە هەلومەرجێكــی وەك 
ئێستاشــدا ئــەو دوو پێكهاتەیــە جارێكی 
تر ئەوە پەســەند ناكەنــەوە پارێزگار بەو 
جۆرە بدرێتەوە بە كورد. ئەی كەواتە ئەم 
دوو حیزبــە كــە هیــچ بەرچاوڕوونییەكیان 
لەوبارەیــەوە نییــە، بۆچــی خەریكە ماڵی 

كورد وێران دەكەن؟
بــاش وایــە پارتــی و یەكێتی بــەدوای 
چارەســەری گەورەتردا بگەڕێن بۆ كێشەی 
كەركووك، بژارە و رێگای جۆراوجۆر زۆرن 
بۆ ئەوەی لەگەڵ پێكهاتەكانی تر بكەوینە 
گفتوگــۆ، كــە هــەم رەوشــی كەركــووك 
ئاسایی بكاتەوە و هەم ئیدارەش بەجۆرێك 
دابڕێژرێتەوە، كورد و ئەوانی تریش هەست 
بەهاوبەشیی راستەقینە بكەن بە زامنكردنی 
پۆســتی پارێزگاریشــەوە بۆ كورد. لێرەدا 
مەبەســتمە پرســی مــادەی 140 بێنمەوە 
دەســتووری  رێگایەكــی  وەك  بەربــاس 
كــە پێشــتر هەمــوو لایەنــە عێراقییەكان 

رەزامەند بوون لەســەری و شــەرعیەتێكی 
چەســپاندنی  بــۆ  هەیــە  دەســتووری 
دەرئەنجامــی رێكارەكانــی. دەبێت بەدوای 
ئــەو هۆكارانــەدا بچیــن كــە بۆچــی لــە 
رابــردوودا ئەو نەخشــەڕێگا دەســتوورییە 
جێبەجێ نەكراوە؟ كۆســپەكانی بەردەمی 
چی بوون؟ چۆن دەتوانین جارێكی تر ئەم 
رێگە دەســتوورییە بكەینــەوە بە ئامرازی 
هاوكێشــەكانی  گۆڕینــی  بــۆ  دەســتمان 
كەركــووك لەو دۆخــە مەترســیدارەوە بۆ 
قۆناغێكی باشتر كە دەرفەت بداتەوە كورد 

دەست بۆ ریشەی كێشەكانی بەرێت.
پوختــەی مــادەی 140 ئەوە بوو كە بە 
چەنــد قۆناغێك عەرەبی هــاوردە بڕۆنەوە 
شــوێنی پێشــوویان، كــوردی راگوێــزراو 
بگەڕێنــەوە زێــدی خۆیــان. دەســتكارییە 
وەك   1968 ســاڵی  دوای  ئیدارییەكانــی 
ســەرژمێری  لێبكرێتــەوە،  پێشــووتریان 
بكرێــت و دواتــر بە راپرســییەك بڕیار لە 
چارەنووســی ئــەو ناوچانــە بدرێــت كــە 
لەگــەڵ بەغدابن یان هەرێمی كوردســتان. 
هەڵەی كورد لەم رێگا دەســتوورییە ئەوە 
بوو كە چارەنووســی خاكی بەســتەوە بە 
دڵــی خەڵكەوە. دەبوو كێشــەی خەڵك لە 
كێشەی خاك جیابكرایەتەوە. بەتایبەتیش 
كــە ئەمریــكا و كۆمەڵگــەی نێودەوڵەتــی 
لــە كێشــەكەدا،  تــەرەف  بــە  بووبــوون 
بۆ ئــەوان زۆر قــورس بوو لــەوە تێبگەن 
كــە عەرەبێــك دوو پشــتی لەكەركــووك 
لەدایــك بــووە و كوردێكیــش دوو نەوەی 
لــە زاخۆ یــان پێنجوێن ژیــاوە، عەرەبەكە 
كەركووكی نییــە و كوردەكە كەركووكییە. 
بەتایبەتیــش كە لــە كۆمەڵگاكانی ئەواندا 
مەســەلەی هاووڵاتیبوون بەسەر ناسنامەی 

نەتەوەدا زاڵ بووە، بۆ دەرەوەی خۆشــیان 
كەســێك دەچووە وڵاتەكانیان بەماوەیەكی 
كــەم دەبــووە خــاوەن رەگەزنامــەی ئەو 
وڵاتە، بەلایانەوە ســەیر بوو كــورد داوای 
ئــەوە دەكات ئەو عەرەبانەی نیشــتەجێی 
كەركووكــن، دەربكرێــن و ئــەو كوردانەی 
نیشــتەجێی هەولێر و ســلێمانی و دهۆكن 
بژیــن. پێیانوابــوو  لــە كەركــووك  بێــن 
كــورد لــەوەدا زوڵــم لە عــەرەب دەكات و 
لــە سیاســەتە درێژخایەنەكانــی پاكتاوی 
رەگــەزی نەدەگەیشــتن. بۆیــە عەرەبــی 
دەســەڵاتدار ئەمەیان قۆســتەوە بۆ رێگری 
لــە دەركردنــی عــەرەب، كوردیــش بــەو 
حاڵــەوە مەترســی ئەوەیــان هەبــوو كــە 
ئەگەر بەشێكی تر لە جوگرافیا و ئیدارەی 
شــارۆچكەكانی تری هەرێم بخرێتەوە سەر 
كەركووك، رەنگە ئەوانیش چارەنووســیان 
بخرێتە مەترســییەوە، بۆیــە كاریان نەكرد 
بــۆ ئــەوەی چەمچەمــاڵ و كفــری و كەلار 

بخرێنەوە سەر كەركووك.
ئێســتا دەبێــت دوای ئەو شكســتانەی 
بەسەرمان هاتن، جارێكی تر دەستبگرینەوە 
بە مادەی 140وە، بەڵام هەوڵبدەین لەگەڵ 
لایەنەكانی تر رێككەوتنێكی سیاسی لەسەر 
بكەیــن بۆ دەســتبەرداربوون لەو بڕگەیەی 
كە لەســەرەتاوە بــووە لەمپــەر لەبەردەم 
جێبەجێكردنــی و بۆ كوردیش ئەو هەڵەیە 
راســت بكاتەوە كە كێشەی خاك و خەڵك 
لەیەك جیابكەینــەوە. ئەگەر دەرئەنجامی 
ئــەو پرۆســە دەســتوورییە دەســتەبەری 
پارێزگاری لە ناسنامە و جوگرافیا بكاتەوە 
بۆ كوردستان، كەی كێشەیە چەند عەرەب 

لەوێ دەژین؟ 

140 بەدەستكارییەوە

 تائێســتا مانــەوەی رێبــەری پەكەكە 
عەبدوڵڵا ئۆجەلان لــە ئیمراڵی و ناوبەناو 
موخاتەبەكردنــی رای گشــتیی توركیــا و 
بەتایبــەت كورد، پەیوەســت بووە بەوەی 
ئایا ئەم پیاوە دەتوانێت كاریگەری لەسەر 
رەوتــی كاركردنی قەندیل و رای گشــتیی 

كورد لە توركیا دابنێت؟
 لەمەشدا پەیامێكی ئۆجەلان راستەوخۆ 
دوای شكســتی كاندیــدی ئاكپارتــی لــە 

ئیستەنبوڵ بەڵگەیەكی روونە.

دەوڵەتــی توركیا لەبەر چاوی رەشــی 
ئۆجــەلان و كــورد نییە كــە ئۆجەلانی لە 
تاڕادەیەكــی  و  هێشــتووەتەوە  ئیمراڵــی 
باشــیش سپەیســی كاریگەریی سیاســی 
پێــداوە، بەتایبەت ئەوكاتانەی كە ئیشــی 
پێیەتی، بەڵكو هێشــتنەوەی ئــەو پیاوە 
بۆ ســوودوەرگرتنە لێی لە ململانێی نێوان 
پەكەكە و دەوڵەتی توركیا، یان هەدەپە و 

حكومەتی ئاكپارتیدا.
 بەدیوێكی تریشــدا و بە شــرۆڤەیەكی 

دوای ساڵانێک وشکەساڵی، جووتیارانی 
ســووریا و عێــراق بە هــۆی بارانی زۆری 
ئەمســاڵ چاوەڕێــی بەروبوومێکی زۆریان 
دەکرد. بەڵام ئاگرێک کە پێناچێ کۆتایی 
بــێ، پێــش وەرزی دروێنــە دەغڵودانــی 
جووتیارانی لەناو برد. ئەو ئاگرە هەڕەشە 
لــە کۆمەڵگای شــنگال دەکات و خەریکە 
گــۆڕە بــە کۆمەڵەکانیــش دەگرێتــەوە. 

شنگالێک کە پێشتر زامدار بووە. 
لــە ناوچە کێشــە لەســەرەکانی وەک 
کەرکــووک بەدگومانییەکــی زۆر لەبارەی 

ئەو کەســانە دروستبووە کە بەرپرسیارن 
لــە ئاگرتێپەردانــی دەغڵودانــی خەڵک، 
هەر ئــەوەش پەیوەندیی گــرژی خەڵکی 
خەڵکــی  کــردووە.  گرژتــر  ناوچەکــەی 
ناوچــە  و  رەققــە  نزیکــی  ناوچەکانــی 
ئازادکراوەکانی دیکەی ســووریا لەمەودوا 
دەبــێ مامەڵە لەگەڵ ئــەو دۆخەدا بکەن 
کــە بەهــۆی ســووتانی زەویوزارەکانیان 

دروستبووە. 
دەکــەن  ئــەوە  گومانــی  کــەس  زۆر 
پاشــماوەکانی دەوڵەتی بەناو ئیســامی 

دوژمنكارانە، دەكرێت بڵێین هێشــتنەوەی 
ئۆجەلان بۆ لەتكردنی رای گشتیی كوردە 
لە توركیا لەنێــوان هەدەپە و ئیمراڵیدا و 
هەروەها پەكەكە و رای گشــتیی كورد لە 
توركیا، كــە هەق نییە كورد هەرگیز ڕێگا 

بەمە بدات.
ئەگەرچی هەدەپە و پەكەكە تاماوەیەكی 
زۆر توانییــان بەر بەم سیاســەتە بگرن و 
ئۆجەلانیــان وەك موخاتیبێكــی گرنگ بۆ 
دەوڵەتــی توركیا هێشــتەوە كــە ئەمەش 
هێــز و كۆدەنگییەكی بــە كورد لە توركیا 
دەردەكەوێــت  وا  بــەڵام  بەخشــیبوو، 
بەمدواییــە ئەو پەتی بەرگرییە پســابێت، 
ئەویش لەپێناوی هیچ نا، بەڵكو لەپێناوی 
خســتنی ئاردۆغــان و ئاكپارتی كە روونە 
ئامانجی سەرەكیی هەدەپە وەك پارتێكی 
ئۆپۆزســیۆنی توركیا لاوازكردنی ئاكپارتی 

و خستنیەتی.
هەمیشــە و لە زۆر وێســتگەدا ئەوە لە 
گوتــاری ئۆجــەلان خوێنراوەتــەوە كە لە 
ئیمراڵییــەوە ویســتوویەتی مامەڵە لەگەڵ 

راســتییەكی ســەرەكی و ئەمــری واقیــع 
لە توركیــادا بكات، ئەویش باڵادەســتیی 
ئاردۆغان و ئاكپارتییە، ئۆجەلان هەمیشە 
ویســتوویەتی سوود لەم مامەڵەیە ببینێ، 
یەكــەم: بۆ هێشــتنەوەی خــۆی كە ئەوە 
مافی خۆیەتی، دووەم: بۆ بەرەوپێشبردنی 
دۆزی كورد لە توركیا بە شــێوە و رێبازی 
نوێ كــە لەدوای گرتنەكەیــەوە لە 1999 

پەیڕەویی لێكردووە.
ئەم سیاســەتەی ئۆجەلان زۆر سەخت 
و ناچارانەش بوو، چونكە هەم حكومەتی 
توركیــا لەوكاتانــەدا كە بەهێــز بوو لێی 
بێمنــەت بوو، هەم پەكەكــە و هەدەپەش 
نەیانتوانــی لەســەدا ســەد بەپیــر ئــەم 

سیاسەتەوە بچن.
هەدەپــە  ســەرەكییەكەی  ئامانجــە   
كــە شــكاندنی ئاكپارتییــە، لەگــەڵ ئەم 
سیاســەتە نەهاتەوە و هەروەها پەكەكە و 
توركیاش نەیانتوانی بگەنە رێككەوتنێكی 
تەواوەتــی، لەمەشــدا تەنهــا ئۆجــەلان و 

سیاسەتە نوێیەكانی بوون بە قوربانی.

ئێســتا و لەپــاش شكســتی كاندیــدی 
ئاكپارتــی لەبەرامبــەر كاندیــدی پارتــی 
گەلی كۆماری لە ئیســتەنبوڵ، جارێكی تر 
ئاكپارتی هەستی كرد پێویستی بە دەنگی 
كــوردە، بەتایبەتی كە هەدەپە بەئاشــكرا 
دەنگیــان بــە كاندیدە ســەركەوتووەكەی 

جەهەپە ئیمام ئۆغڵو دابوو.
نازانــێ  كــەس  تائێســتا  بێگومــان 
سەرخستنی ئیمام ئۆغڵو بەسەر كاندیدی 
ئاكپارتیــدا بــۆ هەدەپــە یان بــۆ كورد چ 
دەســتكەوتێكی تێدایــە جگە لــەوەی كە 
لێدانێــك بــوو لــە ئاكپارتی و مەســجێك 
بــوو كــە ئــەوان دەتوانــن هاوكێشــەكان 
دەستكاریی بكەن. ئێستاش كە مەسجەكە 
گەیشت، ئەوەتا ئاكپارتی پەنای بردووەتە 
بەر ئۆجەلان و ئەویش لە پەیامێكدا داوای 
لە هەدەپە كردووە لە ململانێكەدا بێلایەن 

بن!
ئێســتا لەپاش ئەو پەیامەی ئۆجەلان، 
پرســیار ئەوەیە ئایــا دەنگــدەری كورد، 
كــوڕی خــۆی كــە ئۆجەلانــە، دەكاتــە 

قوربانــی كچی خەڵك كــە ئیمام ئۆغڵوی 
جەهەپەیە؟!

ئەگەر پەیامەكەی ئۆجەلان كاریگەریی 
نەبێــت لەســەر رێــڕەوی هەڵبژاردنەكە و 
هــەر بەوشــێوەیە بێت كــە وەك هەدەپە 
لەســەر  ســوورە  هــەر  رایگەیانــدووە 
دەنگدانــەوە بە ئیمام ئۆغڵو، ئەوا كاریزما 
و كارتــی ئۆجــەلان زیانێكــی گــەورەی 
بەردەكەوێــت و ئەمــەش لەكۆی گشــتیدا 
زیانێكی دیكەیە بەر دۆزی كورد دەكەوێت 

لە توركیا. 
خۆ ئەگــەر دەرئەنجامی دەنگدانەكەش 
لــە بەرژەوەندیی ئاكپارتی و بە شكســتی 
ئیمام ئۆغڵو تەواو بێت، ئەوا مسداقییەتی 
هەدەپە وەك قسەكەرێك بە ناوی كوردی 
توركیاوە، گورزێكی گەورەی بەردەكەوێت.
لە هــەردوو حاڵەتەكەدا ئەوە شــتێكی 
روون و ئاشــكرایە كە لەپاش ئەم پەیامە، 
هێڵی ئۆجەلان لەلایەك و هێڵی هەدەپەش 
لەلایەكــی تــرەوە، بەڕوونــی هاوتەریــب 

وەستاون و لێك جیابوونەتەوە.

)داعش( بەرپرسیار بن لە ئاگرەکان. زۆر 
لە راپۆرتەکان لە باکووری عێراق و سووریا 
بانگەشــەی ئەوە دەکــەن کە داعش ئاگر 
لە زەویوزاری ئــەو جووتیارانە بەردەدات 
کــە ئامــادە نیــن بــاج بــە رێکخراوەکە 
بدەن. بەو مانایــە، گڕبەردانە زەویوزاری 
جووتیــاران لە تەکتیکــی مافیایی دەچێ 
لە دژی ئەوانەی “پاراســتن”ی ساختەی 
داعشــیان نــاوێ. لەوە دەچــێ داعش بە 
تایبەتــی زەویی ئەو هۆز و گوندانە بکاتە 
ئامانج کە دژیان وەســتاونەتەوە، یانیش 
لە چەند ســاڵی رابردوودا یارمەتی هێزە 
کوردییــەکان و حکومەتی عێراقیان داوە 

بۆ تێکشکاندنی داعش. 
گروپــە ئیســامی و چەکدارەکانیــش 
شــت لە یەکدییەوە فێر دەبن. وەک چۆن 
تەکتیکــی هێرشــی خۆکــوژی و بۆمبــی 
چێنراو لە حزبوڵڵا و بەورەکانی تامیلەوە 
بــۆ زۆر گروپــی دیکــە گوازراوەتەوە، بە 
هەمــان شــێوە ســووتاندنی زەویوزاریش 
خەریکە دەگوازرێتــەوە. ماوەیەکی زۆرە 
حەمــاس و چەکــدارە فەڵەســتینییەکان 
تەکتیکــی ئاگرتێبــەردان لــەدژی زەوییە 
بەکاردەهێنن  ئیسرائیل  کشتوکاڵییەکانی 
ـ بــەم دواییــە فەڵەســتینییەکان کۆلارە 
ئامێــری  هەڵگــری  هــەوای  باڵۆنــی  و 
لــە  و  بەکارهێنــاوە  ئاگرخســتنەوەیان 
ســنوورەکانی نێوان غەزە و ئیسرائیلەوە 
ئاودیویان کردوون، تاوەکو ئاگر لە زەوییە 
کشــتوکاڵییەکانی ئیســرائیل بەربــدەن. 

رەنگە ئەو نموونەیە ســنوورەکانی بڕیبێ 
و گەیشتبێتە دەست تیرۆریستانی داعش، 
کە خەیاڵێکی داهێنەرتر و وێرانکەرتر لە 

گروپەکانی دیکەیان هەیە. 
مادام داعش خۆی بەرپرســیارێتی ئەو 
ئاگرکەوتنەوانــەی هەڵگرتــووە و هانــی 
کار  هەمــان  دەدات  دیکــەش  خەڵکــی 
بکــەن، ئیدی هیچ هۆکارێــک نامێنێتەوە 
گومانمــان هەبێ لەوەی تیرۆریســتەکان 
لــە بەشــی زۆر، یانیــش  بەرپرســیارن 
زۆربــەی ئاگرکەوتنــەوەکان. هەرچەنــدە 
دەشێ هەندێک لەو ئاگرانە بە شێوەیەکی 
کارکردنــی  بەهــۆی  یــان  سروشــتی 
ئاشــەکانەوە روویدابــێ، بــەڵام پێدەچێ 
داعش دەستی باڵای لەو تاوانانەدا هەبێ. 
ئەوە بەتایبەتی کاتێک راســت دەردەچێ 
کە دەبینین هێرشــی لــەو جۆرە کراوەتە 
ســەر کۆمەڵگــەی ئێزدی. هیچ کەســێک 
نابــێ گومانــی هەبــێ لــەوەی چەکدارە 
توندئاژۆکانی داعش توانا و ئامادەییەکی 
زۆریان بــۆ وێرانکاری هەیە، کە پاڵنەری 
ســەرەکییان تۆڵەســەندنەوە و رقێکــی 

رووتە. 
ئاگربــەردان لە زەویــوزاری جووتیاران 
لەمێژینــەی  ئامانجێکــی  بــە  خزمــەت 
بریتییــە  کــە  دەکات  تیرۆریســتانیش 
و  ناســەقامگیری  دروســتکردنی  لــە 
ســەرهەڵدانی  بــۆ  رێگەخۆشــکردن 
بــە  بەرامبــەر  جەمــاوەری  ناڕەزایەتــی 
و  خەڵــک  ناتوانــێ  کــە  حکومەتێــک 

چاودێریــی  بپارێــزێ.  ســەروماڵیان 
زەوییــە کشــتوکاڵییەکان تەنانەت بۆ بە 
تواناتریــن هێــزە ئەمنییەکانیش کارێکی 
مەحاڵــە، هــەر بۆیە ئــەو زەوییانە بوون 
بە ئامانجێکی ئاســان بۆ پاشــماوەکانی 
داعش لە ســووریا و عێراق. ئەگەر هێزە 
ئەمنییەکانــی حکومــەت ئاسایشــیان بۆ 
دابیــن نەکەن، ئەوە خەڵکی گوندنشــین 
نــە هیــچ مەیلێکیان دەمێنێ بــۆ ئەوەی 
باج بە حکومەت بدەن و نە دەستیشــیان 
دەڕوات پــارەی باجەکــە پەیدا بکەن. لە 
هەلومەرجێکــی ئاوهــادا، رەنگە هەندێک 
بــە نابەدڵییەوە گوێڕایەڵــی داعش بن و 
پارەی پاراستنی زەوییەکانیان بەو گروپە 

بدەن. 
هەمــوو کەســێک دەیزانی لــە قۆناغی 
جــۆرە  چ  داعــش  دژی  شــەڕی  دوای 
کێشەیەک ســەرهەڵدەدات. زەویوزارەکان 
لــە عێراق و ســووریا ئاگریان تێبەردەبێ 
بەشــە  لــە  تەقینــەوەکان  ژمــارەی  و 
کوردییەکەی سووریا رووی لە زیادبوونە، 
لە هەمانکاتدا شەڕە پچڕپچڕەکانی داعش 
شوێنی شــەڕە باوەکانی ئەو رێکخراوەی 

گرتووەتەوە. 
ئەگەرچــی دەزانرا ئــەم جۆرە نوێیەی 
شــەڕی داعــش بەڕێوەیــە، لــەوە دەچێ 
دەســەڵاتدارانی ئەمنیــی عێراق و بەشــە 
کوردییەکەی ســووریا ئامادەگی پێویست 
تەحــەدا  ئــەو  بەرەنگاربوونــەوەی  بــۆ 
نوێیەیان نەبێ. کۆمەڵگاکانی ئەو ناوچانە 

دەبێ بــە تەواوەتی داواکانی داعش رەت 
بکەنــەوە و لە بــری ئەوە ســەبارەت بە 
چەکدارانی داعش لــە ناوچەکانی خۆیان 
زانیــاری بــە دژەتیرۆر بــدەن، بۆ ئەوەی 
دەزگای دژەتیــرۆر بتوانــێ کاریگەر بێ. 
روون و ئاشــکرایە کە ئەمە لە زۆر بەشی 
عێــراق و ســووریا رووینــەداوە و دەبــێ 

بپرسین بۆچی؟ 
ئاخــۆ هێــزە ئەمنییەکانــی ســەر بە 
دامــەزراوە جیاجیاکان لە هــەردوو وڵات 
ئامادەگییــان پیشــاننەداوە تاوەکــو لــە 
درێژمــاوەدا و بــە رۆژ و بەشــەو ناوچــە 
گوندییــەکان بپارێــزن؟ ئاخۆ شکســتی 
چارەســەرێکی سیاســی کــە لای هەموو 
کۆمەڵگاکانــی ســووریا و عێــراق جێــی 
قەبــووڵ بــێ رێگــەی خۆشــکردووە بــۆ 
ئــەوەی دانیشــتووانی ناوچەکــە خۆیان 
بــە بێگانــە ببینن؟ یانیــش رەنگە تەنیا 
ژمارەیەکی کەم لە پاشــماوەکانی داعش 
بــەس بێ بۆ ئەوە هەڵمەتــی ئاگربەردان 
لــە زەوییــە کشــتوکاڵییەکان و بۆمبــە 

چێنراوەکان جێبەجێ بکەن. 

* دەیڤیــد رۆمانــۆ لــە ســاڵی 2010 
وە بــۆ )رووداو( دەنووســێ. لە زانکۆی 
ویلایەتــی مزوری لە ئەمریکا مامۆســتای 
و  نێوەڕاســتە  رۆژهەڵاتــی  سیاســەتی 
چەندیــن نووســینی لەبــارەی کــورد و 

رۆژهەڵاتی نێوەڕاست بڵاوکردووەتەوە. 

 دوا پەیامی ئۆجەلان

قازانجی دەغڵودانە 
سووتاوەکان دەچێتە 

گیرفانی داعشەوە

دەیڤید رۆمانۆ*

پارتی و پاقلەكەی نەجیم!

خاره‌ تره‌مپ‌ پێیده‌كرێ؟هات و نەهاتی یەكێتی

كاتێــك گۆشــه‌ی ئــه‌م هه‌فته‌یــه‌م 
ده‌نووســی، سه‌رۆكی ئه‌مریكا قسه‌ی بۆ 
میدیــای وڵاته‌كه‌ی ده‌كــرد و به‌ روون و 
ئاشــكرایی ده‌یگــوت نــه‌ك رووخاندن، 
به‌ڵكو به‌ته‌مای لێدانی سه‌ربازییش نییه‌ 
له‌ كۆماری ئیســامیی ئێــران. ئه‌وه‌ش 
به‌دڵــی زۆر كه‌س نییه‌ و زۆری ســه‌یری 
پێكه‌وه‌ كۆكردوونه‌ته‌وه‌، له‌وانه‌ش به‌شی 
زۆری كوردی ده‌ســته‌بژێری له‌ســێبه‌ردا 
رۆنیشــتووی هیچنه‌كــردووی رۆژهه‌ڵات؛ 
هه‌روه‌هــا تووندئاژۆكانــی تــاران‌ و هی 

واشنتنیش. 
خه‌ڵكــی هه‌ولێــر كــه‌ كه‌یفیــان به‌ 
یه‌كێــك بێــت، پێیده‌ڵێن خــاره‌ فڵان. 
بــه‌و  تره‌مــپ  ده‌رچوونیشــی،  دوای 
قســانه‌ی ده‌یكات و ده‌یكردن وایكردبوو 
كورد كه‌یفیــان پێبێت و هه‌ندێك كه‌س 
ئــه‌وه‌وه‌‌  به‌نــاوی  دووكانه‌كانیشــیان 
ناوبنێن، به‌ڵام له‌وه‌ته‌ی بووه‌ته‌ سه‌رۆك، 
خاره‌ تره‌مپ ســه‌ری له‌ هه‌مــووان )به‌ 
قســه‌ی  و  شــێواندووه‌  كوردیشــه‌وه‌( 

ئه‌مڕۆی له‌گه‌ڵ هی سبه‌ی یه‌ك نییه‌.‌
ئــه‌و كه‌متر له‌ دوو ســاڵی مــاوه‌ بۆ 
ســه‌رله‌نوێ  به‌ته‌مــای  و  هه‌ڵبــژاردن 
خۆكاندیدكردنه‌وه‌یه‌. به‌ڵێنی سه‌ره‌كیی 
جــاری رابــردووی هه‌ڵبژاردنــی ئه‌وه‌بوو 
كــه‌ چیدیكــه‌ ئه‌مریــكا پۆلیســی دنیا 
نا‌بێ و هێــزه‌ ئه‌مریكییه‌كان بگه‌ڕێنه‌وه‌ 
وڵاته‌كه‌یان و ئه‌و بودجه‌یه‌ی له‌وه‌دا خه‌رج 
ده‌كرێــت، له‌ گه‌وره‌كردنــه‌وه‌ی ئه‌مریكا 
خــه‌رج بكرێت. كه‌چی له‌و دوو ســاڵ و 
نیــوه‌دا كه‌ ســه‌رۆكه‌، تیمه‌كــه‌ی خۆی 
له‌ ســتافێكی لاشــه‌ڕی پراگماتیسته‌وه‌ 
گۆڕیوه‌ بۆ تیمێكی تێكه‌ڵ له‌ شه‌ڕانی و 
لاشه‌ڕ. ئه‌و خۆی بازرگانه‌ و سیاسه‌ت و 
دیپلۆماسیش به‌ چاویلكه‌ بازرگانییه‌كه‌ی 
ته‌ماشا ده‌كات و لێی تێده‌گات. زاواكه‌ی، 
كه‌ كه‌سی ده‌سته‌ڕاستیه‌تی و وه‌ك خۆی 
دیــدگای بازرگانیــی هه‌یــه‌ بــۆ هه‌موو 
شــتێك، لاشــه‌ڕه‌ و له‌گــه‌ڵ كــرده‌وه‌ی 
سه‌ربازیدا نییه‌ و هه‌وڵده‌دات هه‌رچییه‌ك 
ئه‌مریــكا لــه‌ دنیــادا و به‌تایبه‌تیش له‌ 
رۆژهه‌ڵاتی نێوه‌ڕاست ده‌یكات بۆ گوشار 
خســتنه‌ ســه‌ر دوژمنه‌كانــی، له‌ڕێگه‌ی 
ئابوورییــه‌وه‌ بیكات. نموونه‌ش شــه‌ڕی 
دژی هــواوی )چیــن( و قورســتركردنی 
سزا ئابوورییه‌كانی سه‌ر ئێرانن. تره‌مپ 
هه‌میشه‌ به‌ تاران ده‌ڵێت ئه‌گه‌ر ته‌سلیم 
نه‌بــن، به‌ چــه‌ك نا به‌ڵكو بــه‌ ئابووری 

به‌چۆكتاندا ده‌هێنم.
ئه‌مــه‌ هیــچ به‌دڵــی جــۆن بۆڵتنــی 
راوێژكاری ئاسایشی نیشتمانیی تره‌مپ 
نییه‌. بۆیه‌ تره‌مپ ئێســتا به‌ئاشــكرا له‌ 
تویته‌كانــی و هه‌ڤپه‌یڤینه‌كانیدا باســی 
بۆڵتــن ده‌كات و ده‌یدركێنــێ كــه‌ ئــه‌و 
بــه‌رده‌وام له‌گــه‌ڵ لێــدان و شــه‌ڕدایه‌. 
به‌ڕاستیش ئه‌وه‌ی بۆڵتن له‌دژی‌ ڤه‌نزوێللا 
مۆبیلیزه‌كردنــی  ده‌یــكات،  ئێــران  و 
ســه‌رۆكه‌كه‌ی و شــه‌قامی ئه‌مریــكا و 
دۆسته‌كانیانه‌ له‌ جیهاندا بۆ ته‌ده‌خولی 
ســه‌ربازی. پۆمپێیۆی وه‌زیری ده‌ره‌وه‌ی 
ئه‌مریكاش ده‌كرێ وه‌ك ماســته‌رمایندی 
تیمــی شــه‌ڕانیی تره‌مپ بناســێنرێ و 
نووســیبووی،  تایمــز  نیویــۆرك  وه‌ك 
ئێستا وه‌ك دیپلۆماتێك ته‌نانه‌ت زمانی 
قسه‌كردنیشــی گــۆڕاوه‌ و زۆرتــر ئــه‌و 
ده‌سته‌واژانه‌ به‌كارده‌هێنێت كه‌ ژه‌نه‌ڕاڵ و 
كه‌سانی سه‌ربازی به‌كاریده‌هێنن. ئه‌مانه‌ 
لــه‌ رۆژانــی رابــردوودا تره‌مپیان هێنایه‌ 
ئاســتێك كه‌ رازی بێت بــەوەی گورزی 
سه‌ربازی له‌ ئێران بدرێت، به‌ڵام دیاربوو 
زاوا زێڕینه‌ زوو فریاكه‌وت و بیریهێنایه‌وه‌ 
كه‌ لــه‌م به‌ره‌بــه‌ری هه‌ڵبژاردنه‌دا چه‌ند 
هه‌ڵه‌یــه‌ تره‌مپ بچێته‌ شــه‌ڕه‌وه‌ له‌گه‌ڵ 

ئێران.
راســتییه‌كه‌ی هه‌موو ئه‌وانــه‌ی دژی 
ئه‌مریــكان و ئه‌وانــه‌ش كــه‌ دۆســتی 
تره‌مپــن،  دژی  بــه‌ڵام  ئه‌مریــكان، 
حه‌زده‌كــه‌ن شــه‌ڕ له‌گه‌ڵ ئێــران ببێت. 
به‌رپرسانی تارانیش هه‌روا و پێیانخۆشه‌ 
تره‌مپی به‌ر له‌ هه‌ڵبژاردن شه‌ڕیان له‌گه‌ڵ 
بكات نه‌ك تره‌مپی پاش هه‌ڵبژاردنه‌وه‌. 
چونكــه‌ ده‌زانــن ئــه‌وكات، وه‌ك تره‌مپ 
خۆیشی گوتی، شه‌ڕه‌كه‌ ده‌بێ و گاڵته‌ش 
نابێت. بۆیــه‌ راســتییه‌كه‌ی هه‌رچه‌نده‌ 
تره‌مپ ئێســتا خۆی نایه‌وێت شه‌ڕ ببێ 
و شه‌ڕیش بۆ ئه‌و باش نییه‌، به‌ڵام دیار 
نییه‌ ئه‌و ئیستیفزازانه‌ی ئێران ده‌یكات و 
ئه‌و دنه‌دانه‌ی تیمه‌كه‌ی و لۆبیی دۆستان 
و پاڵنه‌ره‌كانــی دیكــه‌ ده‌یكــه‌ن، خاره‌ 
تره‌مــپ ناچارده‌كه‌ن ئیمزای شــه‌ڕه‌كه‌ 
بــكات؟ جــا بێگومان ئه‌مــه‌ش هیچ له‌ 
حاڵی كــوردی رۆژهه‌ڵات ناگــۆڕێ و بۆ 
هیچ شــتێك ئاماده ‌نین. به‌پێچه‌وانه‌وه‌، 
وه‌ك سه‌ركرده‌یه‌كی رۆژهه‌ڵات ده‌یگوت، 
یــان  بێــت  لاواز  ئه‌مجــاره‌ش  رژێمــی 
بڕووخێت، وه‌ك ئه‌وه‌ی شــا هه‌ر به‌سه‌ر 

كوردی نائاماده‌دا ده‌ڕووخێت.  

كابرایــەك هەبووە لــە هەڵەبجە، رەنگبێ 
هەڵەبجەییــەكان باشــتر بیناســن. بۆیــان 
گێڕاومەتــەوە، ئەگەرنــا نەمدیتــووە. ناوی 
نەجیم بووە و پاقلەی كوڵاوی فرۆشــتووە. 

هەر لــە بنەڕەتیشــەوە پاقلەخۆرێكی باش 
بــووە. ئیتــر بــە درێژایــی رۆژ كــە بەدیار 
مەنجەڵــی پاقلەكەیــەوە راوەســتاوە و بــە 
خەڵكــی فرۆشــتووە، جــار جــارەش خۆی 

حەزی لێبــووە قاپێك پاقلــە بخوات. بۆیە 
دەســتی بردووەتە گیرفانی چەپی و پەنجا 
فلســی ئەوكاتەی دەرهێناوە و گوتوویەتی: 
" نەجیــم بایــی پەنجــا فلــس پاقلــە بدە 
بــە نەجیــم"، دواییــش پەنجــا فلســەكەی 
خستووەتە باخەڵی راستە و قاپێك پاقلەی 

خواردووە.
حیكایەتــی پارتــی و كۆتــای نەتەوە و 
ئاینەكانــی نــاو پەرلەمان كە بەشــداری لە 
حكومــەت و كابینــەی وەزاریــدا دەكــەن، 
وەكــو حیكایەتی نەجیم وایە كە لە باخەڵی 

چەپــەی دەریدێنــێ و دەیخاتــە باخەڵــی 
راستەی!

پارتی گوایە پۆستی سكرتێری پەرلەمانی 
)كە دوایی دەبێتە جێگر( داوە بە نەتەوەی 
توركمــان، بڕوا ناكەم ئەو خاتوونە بە خۆی 
و مێردەكەیــەوە كــە پێكــەوە حیزبێكیــان 
هەیە، بتوانن بایی یەك كورســی پەرلەمان 
دەنــگ بهێنــن. ئینجا خۆشــترین شــتیش 
ئەوەیــە كە بەرپرســی ناوچەیەكــی پارتی 
بەنــاوی كریســتیانەكانەوە ببێ بــە وەزیر! 

پارتی وەزیرێك بدە بە پارتی!

ئاڵنگارییە ناوخۆییەکانی 
بەردەم سەرۆکی هەرێم

پــاش هەڵبژاردنــی نێچیرڤــان بارزانــی 
وەک ســەرۆکی هەرێمــی کوردســتان لــە 
2019/6/10 قۆناغێکــی نــوێ لــە ژیانی 
سیاســی ئەو دەســتپێدەکات کــە ئەرک و 
بەرپرســیارێتی نــوێ دەخاتــە ئەســتۆی. 
پرۆسەی سیاســی لە هەرێمی کوردستان، 
بە تایبەت پاش ســاڵی 2013، بە چەندین 
قۆناغــی پڕ لە کێشــە و ئاڵٶزدا تێپەڕیوە، 
وەک جەنگــی داعش، تێکچوونی باڵانســی 
پەیوەندییەکانــی هەولێــر- بەغدا، پرســی 
سەرۆکایەتی هەرێم، ململانێی توندی نێوان 
لایەنە سیاســییەکانی کوردستان، قەیرانی 

دارایی و هتد.
هەرچەنــدە هەمــوو ئەو کێشــانەی کە 
باســکران کاریگەریــی نەرێنییــان لەســەر 

پرۆســەی سیاســی هەرێمــی کوردســتان 
هەبــووە و تەنانــەت کاریگــەری لەســەر 
پەیوەندییەکانــی هەولێــر- بەغدا و هەرێم- 
وڵاتانی دراوســێش داناوە و بە جۆرێک لە 
جۆرەکان ڕێخۆشکەر بووە بۆ دەستوەردانی 
زیاتری ئەو وڵاتانە لە پرۆســەی سیاســیی 
هەرێمی کوردســتان، کە دواجــار بە زیان 

لەسەر هەرێم شکاوەتەوە. 
دەتوانین ئاڵنگارییەکانی بەردەم هەرێمی 
کوردســتان بــۆ ئاڵنگارییــە نێودەوڵەتی، 
هەرێمی، نیشــتمانی و ناوخۆییەکان پۆلێن 
بکەین کە هەریــەک لەمانە دەتوانێ گرفت 
لەبەردەم بەرەوپێشــچوون و گەشــەکردنی 
هەرێمی کوردســتاندا دروست بکات، بەڵام 
گرنگتریــن ئاڵنگاریــی بــەردەم هەرێمــی 

کوردستان دەتوانێ ئاڵنگارییە ناوخۆییەکان 
بێت، کە پێموایە ئەمەیان سەنگی مەحەکە 
بــۆ دیاریکردنــی چارەنــووس و داهاتووی 
هەرێمی کوردستان و هەروا هەڵسەنگاندنی 
پــاش  هەرێــم  ســەرۆکی  ســەرکەوتوویی 
چــوار ســاڵی دیکە. بــە درێژایــی مێژوو، 
کوردســتان هەمیشــە لــە نــاوەوە زەبری 
پێکەوتووە و نەیارانی کوردســتان هەردەم 
 )Troy Horse( تــەروادە ئەســپی  وەک 
و  ژوورەوە  هاتوونەتــە  دەرگەیــەوە  لــەم 
ناکۆکییە ناوخۆییەکانیان قۆستووەتەوە بۆ 
زەبروەشاندن لە گەلی کوردستان. هەربۆیە 
ئەگــەر ســەرنج بدەیــن، دەبینیــن هێــزە 
هەرێمییەکان لە چەندین ســاڵی ڕابردوودا، 
پارت و لایەنە سیاسییەکانی کوردستانیان 
بــە کۆمەڵێک ململانێی لاوەکییەوە خەریک 
کــردووە، کە جگە لە بە فیڕۆدانی تواناکان 
و بێزارکردنــی هاووڵاتیــان، بووەتــە هۆی 
چەقبەســتنی پرۆســەی سیاسی و پێکەوە 
نەگونجانــی لایەنــەکان و تۆخکردنــەوەی 

ململانێ حیزبییە بێ ئەنجامەکان. 
بەوپێیەی دروشمی سەرەکی پارتەکەی 
هەڵبژاردنەکانــدا  لــە  هەرێــم  ســەرۆکی 
بــوو،  بەهیــز  کوردســتانێکی  بنیاتنانــی 
وا  ئــەم دروشــمە  بەدیهێنانــی  هەربۆیــە 
دەخوازێت کە چارەسەرکردنی ئاستەنگ و 
ئاڵنگارییە ناوخۆییەکان ببێتە بەشــێک لە 
ئەرکی لەپێشــینەی ســەرۆک. بۆ زاڵبوون 
بەسەر ئەم ئاڵنگارییەدا چەند پێشنیارێک 
دەخەینــەڕوو کــە هیواداریــن بــە هەنــد 

وەربگیرێن و ببنە بەشــێک لــە ئەجێندای 
کاری سەرۆکی هەرێم:

1 - وەک هەنگاوی یەکەم و دەســتپێک 
وا باشــە سیاسەتی ئاشــتەوایی نیشتمانی 
لــە  نــوێ  لاپەڕەیەکــی  و  بگیرێتەبــەر 
پەیوەندیــی نێــوان لایەنە سیاســییەکانی 
هەمــوو  )بــە  کوردســتان  هەرێمــی 
پێکهاتەکانییەوە( هەڵبدرێتەوە و سیاسەت 
و ســتراتیژێکی نوێــی نیشــتمانی بــۆ ئەم 
مەبەســتە دابڕێژرێت، بــە جۆرێک کە هیچ 
کەس و لایەنێک هەســت بە نامۆیی نەکات 
لەو دامەزراوەیە. هەر وەک سەرۆکی هەرێم 
لــە ڕێوڕەســمی ســوێندخواردنی خۆیــدا 
جەختی لەسەر کردەوە و گوتی: "جارێكی 
دیكه‌ سەرجەم کوردســتانیانی ئازیز دڵنیا 
دەکەمەوە کە سەرۆکایەتیی هەرێم چەتری 
یەکڕیــزی و کۆکــەرەوەی ســەرجەم هێز و 
لایەنە سیاسییەکانی کوردستان و پێکهاتە 
ئیتنی و ئایینییەکانی دەبێت، بە جیاوازیی 
پێنــاو  لــە  بۆچوونەکانیانــەوە،  و  بیــر 
پێکەوەژیانــی ئاشــتییانە و ئارامیی گەلی 

کوردستاندا". 
هەربۆیــە، دەبێــت ئــەم شــێوازە لــە 
بیرکردنــەوە و ئەم هەناســەیە لە کارکردن 
بخرێتــە چوارچێــوەی پلانێکی کــرداری و 
ئــەم بابەتە لە قۆناغی دروشــم دەربچێت. 
بۆ نموونە یەکێک لە هەنگاوە کردارییەکان 
لەمبارەیەوە دەکرێ ئەوە بێت کە سەرۆکی 
هەرێمــی کوردســتان بــە تەواوەتی خۆی 

بــۆ ئەرک و پۆســتە حکومییــە نوێیەکەی 
تەرخــان بــکات و واز لــە پۆســت و پلەی 
حیزبــی خــۆی بهێنیت کە ئەمــە دەتوانێ 
جۆرێک لە ڕچەشــکێنی بێت لە پرۆســەی 
سیاســیی هەرێمی کوردســتاندا. لە هەمان 
کاتدا نیشانەی ئەوەیە کە ویست و ئیرادەی 
جــدی هەیە بــۆ بەهێزکردنی دامــەزراوەی 
ســەرۆکایەتی هەرێــم، کــە نوێنەرایەتــی 

هەموو خەڵكی کوردستان دەکات. 
2 - یەکێک لە گرنگترین بەربەســتەکانی 
بەردەم گەشــەکردنی هەرێمی کوردستان، 
مەترســیی دوو ئیدارەیــی و بوونــی دوو 
هێزی ســەربازی و ئاسایشــی جیاوازە، کە 
ئەمەش واقیعێکــی تاڵی بەناوی دوو زۆنی 
بەســەر هەرێمی کوردســتاندا سەپاندووە. 
حیزبــی  ســەربازیی  هێــزی  دوو  بوونــی 
بووەتــە هــۆی ئــەوەی کە هێــز و وزە بە 
لایەنــە سیاســییەکان بدات، هەتا کێشــە 
و گرفــت لەبــەردەم یەکگرتوویــی هەرێمی 
یەکگرتووانــەی  ئیــرادەی  و  کوردســتان 
خەڵکی کوردســتاندا دروســت بکــەن. بە 
بەربەســتە،  ئــەم  شــکاندنی  مەبەســتی 
پێویســتە سەرۆکی هەرێم وەک فەرماندەی 
هێزی پێشمەرگە )بەپێی بەندی 1/13 لە 
یاســای ســەرۆکایەتی هەرێمی کوردستان 
ژمارە )1(ی ســاڵی 2005( هەموو هەوڵی 
خۆی بخاتەگەڕ بۆ یەکخســتنی ئەم هێزانە 
لەژێــر یــەک فەرماندەیی و یــەک بڕیاردا. 
هەروا بەپێی بەندی )دووەم/ب یەکەم( لە 
یاســای ژمارە )4(ی ســاڵی 2011 یاسای 

ئەنجوومەنی ئاسایشی هەرێمی کوردستان، 
ئەم ئەنجوومەنەش بە ســەرۆکی هەرێمەوە 
گرێ دەدرێــت. چەکداماڵینی حیزبەکان وا 
دەکات کە ئەم پارتانە وەک هێزی سیاسی- 
مەدەنی چالاکی بکەن و ئیدی نەتوانن ببنە 
مەترســی لەسەر یەکپارچەیی خاکی هەرێم 
و ئایندە و چارەنووســی گەلی کوردســتان 
و، چیتــر ناتوانن هێزی چەکدار بۆ ویســت 
و مەبەستی سیاسی خۆیان بەکاربهێنن.    
لــە  3 -  هــەر جــۆرە دامەزراندنێــک 
دامەزراوەی سەرۆکایەتی هەرێمی کوردستان 
لــە فەرمانبەرێکــی ئاســاییەوە بگرە هەتا 
پلــە تایبەتــەکان، بە ڕاگەیاندنی ئاشــکرا 
و شــەفافی هەلــی کار و پێشکەشــکردنی 
ســیڤی بێت لەلایەن هەموو کەســێکەوە و 
لەمبارەیەوە ڕەچاوی هەمــوو پێوەرەکانی 
شایســتەیی و لێهاتوویــی بکرێت و پێوەرە 

حیزبی و کەسییەکان بەلاوە بنرێن.
4  - ناوەندێکی توێژینەوەی ســتراتیژیی 
تایبەت بە سەرۆکایەتی هەرێمی کوردستان 
دابمەزرێت کە بە شێوەیەکی پرۆفیشناڵ و 
بەپێی پێوەرە زانســتی و ئاکادیمییەکان و 
بەرژەوەندییە باڵاکانی هەرێمی کوردســتان 
توێژینەوە لە کێشــە و گرفتەکانی بەردەم 
هەرێمی کوردســتاندا بــکات و ڕێگەچارەی 
کرداری و زانســتی بخاتــەڕوو، بە جۆرێک 
کــە دامــەزراوەی ســەرۆکایەتی هەرێم بە 
شــێوەیەکی دروســت و زانســتیانە و بــە 
بەرچاوڕوونییــەوە لــە داهاتــوودا هەنــگاو 

بنێت.   

گفتوگۆكانــی  دەســتپێكی  لــە  هــەر 
پێكهێنانــی حكومەتەوە تا ئێســتا، یەكێتی 
مەســەلەی دانانــی پارێــزگاری كەركووكی 
كردووەتــە بیانوویەك بۆ پەردەپۆشــكردنی 
كێشەكانی خۆی. تا بۆی كرا یاریی بە كات 
و بە میزاجی پارتــی و حیزبەكانی دیكەش 

كــرد. دوای تێپەڕینــی 9 مانــگ بەســەر 
هەڵبژاردنەكانــدا و ســەرباری رێككەوتنــی 
لەگــەڵ پارتــی، رۆژێك بەشــدارە و رۆژێك 
بەشــدار نییــە! لەبەرزتریــن ئاســتەوە ئەو 
ناوخۆییەكانــی  كۆبوونــەوە  لــە  قســانەی 
خۆیان بەرامبەر بە پارتی و سەرۆك بارزانی 

دەیكەن، بە دەنگ و رەنگ دەگوازنەوە سەر 
تۆڕە كۆمەڵایەتییــەكان. یەكێتی حیزبێكی 
ئیفلیجی نەخۆشــە و دەیەوێ ئەو پەتایەش 
تــا بــۆی بكرێ بەنــاو حیزبەكانــی دیكەدا 

بڵاوبكاتەوە.
جــارێ پێش هەموو شــتێك و بەرلەوەی 
بــاس لە هاتنــی یەكێتی بۆ نــاو حكومەت 
بكرێت، ئەوە چوار مانگە پۆستی سەرۆكی 
پەرلەمــان كــە ئیســتیحقاقی ئەوانە و هیچ 
پەیوەندی بە مەسەلەی پێكهێنانی حكومەت 
و پشكی وەزارییەوە نییە، لە غیابی ئەواندا 
لەلایــەن پارتییــەوە پڕكراوەتــەوە و یــەك 
كەســی ناو یەكێتیش ناپرســێ ئەو پۆستە 
بۆچــی پارتی بەڕێــوەی دەبات كە باڵاترین 
دەســەڵاتی قانووندانانــە لــە كوردســتان؟ 
كەس نییە بپرســێ ئایــا یەكێتی بڕوای بە 
كوردســتان  دامەزراوەكانــی  شــەرعییەتی 

ماوە؟
بەپێــی پلانــی پارتــی بێــت كــە دەبێ 
حكومــەت تــا 29ی حوزەیــران پێكبێــت، 

وەســتان لەســەر یەكێتــی و بەردەوامیــی 
كۆبوونــەوە لەگەڵیــان بەفیڕۆدانــی كاتە. 
یەكێتی لە نۆ مانگی رابردوودا، نە پابەندی 
رێككەوتنەكانــی بــووە و نــە رێــزی لــە 
ئیمزاكانیشــی گرتووە. حكومەتی بەهێز بە 
تكا و رجا و پاڕانەوە لە یەكێتی پێكنایەت، 
دەرگای  لــە  پارتــی  نابــێ  چیتــر  بگــرە 
یەكێتــی بــدات. ئەوەی پێویســت بووە بۆ 
بەشداریكردنی یەكێتی لە حوكمڕانی كراوە، 
كــە یەكێتــی خۆی ئــەو ئامادەییــەی تێدا 
نەبێــت، نە خەتــای پارتییــە و نە خەتای 

گۆڕانە.
بــۆ  یەكێتــی،  نــاو  ئاراســتەیەكی 
و  نــوێ  نەزمێكــی  درووســتكردنی 
دەسبەســەرداگرتنی یەكێتی، حزبەكە وەكو 
ئامــرازی ململانێ لەگەڵ پارتــی و تەنانەت 
گۆڕانیــش بەكاردێنــن. بۆیــە پارتــی دەبێ 
تەنانــەت لە وەڵامدانەوەشــدا ئــاگادار بێت 
و كۆنترۆڵی خۆی لەدەســت نەدات. لەسەر 
یەكێتیش نەوەستێ و حكومەت رابگەیەنێت.

و  هەڵبژاردنەكانــدا  ئانوســاتی  لــە 
لەكاتێكــدا كــە حیزبــی حاكمــی توركیا 
پەنا بــۆ هەموو رێكارێــك دەبات دەنگی 
كوردی ئیســتانبوڵ نەچێتــە ناو هەگبەی 
ئۆپۆزیســیۆنەوە،  پارتــی  دەنگەكانــی 

نێچیرڤــان  ســەرۆك  ســەردانی  یەكــەم 
بارزانــی بــۆ توركیا، جۆری پێشــوازی و 
جــۆری راگەیاندنــی هەواڵەكــە لەلایــەن 
ســەرۆك كۆمــار ئەردۆغانــەوە، رەنگبێ 
لێكدانــەوەی جیاوازی بــۆ كرابێت. بەڵام 

راســتییەكەی ئەوەیــە كە ئەو قســانەی 
ســەرۆك نێچیرڤان بارزانی لە دیمانەكەی 
حكومــەت  رەســمیی  ئاژانســی  لەگــەڵ 
كردنی، دەریخســت كە ســەردانەكە دوور 
و نزیك هیــچ پەیوەندییەكی بە ململانێی 
ناوخۆیــی توركیاوە نییە. ئەو ســەردانە 
بــۆ رزگاركردنــی عــادل عەبدولمەهدیــی 
ســەرۆكوەزیران بوو لەو گوشــارانەی كە 
لەلایــەن نەیارە شــیعەكانییەوە خراونەتە 
ســەری. ئێستا سەرۆك نێچیرڤان بارزانی 
رۆڵێكــی میحــوەری لــە نێــوان بەغدا و 

ئانكەرەدا دەبینێ. 
مەراســیمی ســوێندخواردنی ســەرۆك 
نێچیرڤان بارزانــی گەواهیدەری ئەوە بوو 
كــە چوار ســاڵی داهاتوو، ئەو ســەرۆكە 
گەنجــە لــە ئاینــدەی سیاســیی وڵات و 

ناوچەكــەدا چ رۆڵێكی مەزنی بۆ دانراوە. 
ئەزموونــی ئەو لــە جــۆری مامەڵەكردن 
وڵاتانــی  و  ئیقلیمــی  وڵاتانــی  لەگــەڵ 
زلهێــزدا، لــە هەموو كاتێــك زیاتر فریای 
وەزعی كوردســتان و بەغــدا و، تەنانەت 

پایتەختەكانی دەوروبەریش دەكەوێ.
رادەســتكردنی 250 هــەزار بەرمیل لە 
نەوتی هەرێمی كوردســتان لــە بەرامبەر 
ئیســتیحقاقی تەواوی خەڵكی كوردستان 
لە بودجەی فیدراڵی، نە بە مانای شكستی 
سیاســەتی نەوتی هەرێمی كوردســتانە و 
نە بە مانای هەڵوەشاندنەوەی رێككەوتنی 
پەنجــا ســاڵەیە لەگــەڵ توركیــا، بگــرە 
جێگیركردنــی شــەراكەتە لەگــەڵ بەغدا 
بەهێــز  دیپلۆماســییەتێكی  ئانكــەرە.  و 

كوردستانێكی بەهێز درووست دەكات.

ئازاد وەڵەدبەگی

